
ᐃᓄᐃᑦ ᑕᐱᕇᑦ ᑲᓇᑕᒥ (ITK) ᑲᓇᑕᓕᒫᒥ ᐱᔾᔪᑎᖃᖅᑎᒋᔭᐅᓪᓗᑎᒃ ᑲᑐᔾᔨᖃᑎᒌᒋᔭᐅᕗᑦ 60,000-ᓗᐊᖑᔪᓄᑦ ᐃᓄᓐᓄᑦ, ᐊᒥᓲᓂᖅᓴᐅᔪᓪᓗ
ᓄᓇᓕᖃᖅᑐᑎᒃ ᓯᑕᒪᐅᔪᓂ (4) ᐊᕕᒃᑐᖅᓯᒪᓂᕆᔭᖏᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐱᓗᐊᖅᑐᒥᒃ, ᐃᓄᕕᐊᓗᐃᑦ ᓄᓇᓕᕆᓂᕐᒥ ᐊᖏᕈᑎᖃᖅᓯᒪᔪᑦ
ᐊᕕᒃᑐᖅᓯᒪᓂᖓᓂ (ᓄᓇᑦᓯᐊᕐᒥ), ᓄᓇᕗᑦ, ᓄᓇᕕᒃ (ᑯᐃᐸᐅᑉ ᑕᖅᕋᖓᓂ), ᐊᒻᒪᓗ ᓄᓇᑦᓯᐊᕗᑦ (ᑲᓇᖕᓇᖓᓂ ᓛᐸᑐᐊᕆᐅᑉ). ᑲᑎᓪᓗᒋᑦ, ᑖᒃᑯᐊ
ᓯᑕᒪᐅᔪᐃᑦ ᐊᕕᒃᑐᖅᓯᒪᓂᖏᑦ ᐃᓄᐃᑦ ᓄᓇᒋᕙᖓᑦ, ᓄᓇᕗᑦ ᑲᓇᑕᒥ. ᐃᓚᖃᖅᐳᑦ 53-ᖑᔪᓂᒃ ᓄᓇᓕᐅᔪᓂᒃ ᐊᒻᒪᓗ 35 ᐳᕐᓴᓐᑎᖓᓂᒃ ᑲᓇᑕᐅᑉ
ᓄᓇᕐᔪᐊᖓᑕ ᐊᖏᓂᖓᓂᑦ ᐊᖏᓂᖃᖅᑑᓪᓗᓂ ᐊᒻᒪᓗ 50 ᐳᕐᓴᓐᑎᖓᓂᒃ ᑕᕆᐅᑉ ᓯᒡᔭᒋᔭᖏᓐᓃᑦᑑᓪᓗᑎᒃ. 

ᑐᑭᓯᓇᖅᑑᓪᓗᑎᒃ ᓄᓇᓕᕆᓂᕐᒧᑦ ᐊᖏᕈᑎᒋᔭᐅᓯᒪᓕᖅᑐᑦ ᐃᓄᐃᑦ ᓄᓇᖓᓐᓂ ᓱᓕ ᐋᖅᑮᒋᐊᕈᑎᐅᕙᓪᓕᐊᒻᒪᑕ ᑲᑐᔾᔨᖃᑎᒌᒋᔭᑦᑕ ᐊᐅᓚᑦᓯᓂᖃᕐ -
ᓂᕐᒥᓐᓂ ᐱᓕᕆᐊᒃᓴᕆᔭᖏᓄᑦ. ᑖᒃᑯᐊ ᓄᓇᓕᕆᓃᑦ ᓇᓗᓇᐃᖅᑕᐅᓯᒪᒻᒪᑕ ᒥᐊᓂᕆᔭᐅᓯᒪᓪᓗᑎᒃ ᐊᖏᖅᓯᒪᐅᑎᐅᓂᖏᓂᒃ ᒪᓕᒃᓗᒋᑦ ᐊᕕᒃᑐᖅᓯᒪᓂᖏᑦ
35-ᒥ ᐅᖃᖅᑕᐅᓯᒪᔪᑦ ᑲᓇᑕᐅᑉ ᐱᖁᔭᕐᔪᐊᖓᓂ, 1982, ᐊᒻᒪᓗ ᓱᓕ ᐱᓕᕆᐊᒃᓴᖃᕈᑎᒋᒐᑦᑎᒍ ᐱᓕᕆᖃᑎᖃᕐᓂᐊᕐᓂᑦᑎᓐᓂᒃ ᒐᕙᒪᑐᖃᒃᑯᓐᓂᒃ
ᑕᒪᕐᒥᓗᒃᑖᖅ ᐃᓗᐃᒃᑲᐅᑎᓪᓗᒋᑦ ᐊᑐᓕᖅᑎᑕᐅᓯᒪᓕᖁᓪᓗᒋᑦ. ᒪᓕᑦᑎᐊᖅᑐᑎᒃ ᐱᒋᐊᖅᑎᑕᐅᓂᕐᒥᓐᓂ ᐱᔾᔪᑎᒋᔭᐅᓕᓚᐅᖅᑐᓂᒃ, ITK-ᑯᑦ ᐃᓄᐃᑦ
ᐱᔪᓐᓇᐅᑎᒋᔭᖏᓂᒃ ᐊᒻᒪᓗ ᐱᓯᒪᓕᕈᒪᔭᖏᓂᒃ ᐱᔾᔪᑎᖃᖅᑎᒋᔭᐅᕗᑦ ᑲᓇᑕᐅᑉ ᖁᑦᑎᖕᓂᖓᑎᒍᑦ ᓂᕈᐊᕐᕕᖃᕈᓐᓇᖅᑎᑕᐅᓪᓗᑎᒃ ᐊᐅᓚᑦᓯᔾᔪᑎᐅᔪᑎᒍᑦ
ᐱᔾᔪᑎᖃᕐᓂᕐᒥ ᑕᒪᐃᓂᒃ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓂᒃ. 

ITK-ᑯᑦ ᓴᐳᔾᔨᒋᐊᖅᑎᐅᕗᑦ ᒪᓕᒐᖁᑎᐅᔪᓂᒃ, ᐱᓕᕆᐊᖑᔪᓂᒃ ᐊᒻᒪᓗ ᐱᔨᑦᑎᕋᕈᑎᐅᒋᔭᐅᔪᓂᒃ ᐱᓕᕆᐊᖃᕈᑎᒃᓴᓂᒃ ᐃᓅᖃᑎᑦᑕ ᐃᓅᓯᓕᕆᓂᕐᒥ,
ᐱᐅᓯᑐᖃᓕᕆᓂᕐᒥ, ᒐᕙᒪᓕᕆᓂᕐᒥ ᐊᒻᒪᓗ ᐊᕙᑎᓕᕆᓂᕐᒥ ᐱᕙᓪᓕᐊᔪᓕᕆᓂᕆᔭᖏᓐᓄᑦ. 

ITK-ᑯᑦ ᑎᒥᖓᑦ ᐊᐅᓚᑕᐅᒻᒪᑦ ᑲᑎᒪᔨᓂᑦ ᐅᑯᓇᖖᒐᑦ ᐃᓚᒋᔭᐅᖃᑕᐅᔪᓂᑦ: 

   •   ᐊᖏᔪᖅᑳᖅ, ᐃᓄᕕᐊᓗᐃᑦ ᓄᓇᓕᕆᓂᕐᒥ ᐊᕕᒃᑐᖅᓯᒪᓂᖓᓂ ᑯᐊᐳᕇᓴᖓᑦ        
   •   ᐊᖏᔪᖅᑳᖅ, ᒪᑭᕕᒃ ᑯᐊᐳᕇᓴᖓᑦ 
   •   ᐊᖏᔪᖅᑳᖅ, ᓄᓇᕗᑦ ᑐᖖᒐᕕᒃ ᑎᒥᖁᑎᖓᑦ
   •   ᐊᖏᔪᖅᑳᖅ, ᓄᓇᑦᓯᐊᕗᑦ ᒐᕙᒪᖓᑦ 

ᐃᓚᐅᑎᓪᓗᒋᑦ ᓂᕈᐊᕈᓐᓇᖅᑎᑕᐅᓪᓗᑎᒃ ᐃᓚᒋᔭᐅᖃᑕᐅᔪᓄᑦ, ᐅᑯᐊᑦᑕᐅᖅ ᓂᕈᐊᖅᖠᔪᓐᓇᕋᑎᒃ ᐊᑕᐃᓐᓇᖅᑐᒥᒃ ᐃᓚᒋᔭᐅᖃᑕᐅᕙᒃᑭᕗᑦ ᐱᔾᔪᑎ -
ᖃᖅᑎᒋᔭᐅᓪᓗᑎᒃ ᑲᑎᒪᔨᓂ: 

   •   ᐊᖏᔪᖅᑳᖅ,  ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᕐᔪᐊᖏᑦ ᑲᓇᑕᒥ 
   •   ᐊᖏᔪᖅᑳᖅ, ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ 
   •   ᐊᖏᔪᖅᑳᖅ, ᑲᓇᑕᓕᒫᒥ ᒪᒃᑯᒃᑐᑦ ᐃᓄᐃᑦ ᑲᑎᒪᔨᕐᔪᐊᖏᑦ 

ᐃᔾᔪᐊᖅᑕᐅᒋᐊᖃᖖᒋᑦᑐᖅ © 2016

ᐱᔾᔪᑎᒋᓪᓗᒋᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 

ᑕᒪᑦᑕ ᐃᒻᒥᓃᖅᑐᖃᖅᑎᓪᓗᒍ ᐊᒃᑐᖅᑕᐅᓯᒪᕙᒃᑐᐃᓐᓇᐅᕗᒍᑦ. ᐃᓱᒪᒋᕙᖅᐳᑦ ᑕᐃᒃᑯᐊ ᐃᒻᒥᓃᖅᑐᑎᒃ ᑐᖁᓚᐅᖅᓯᒪᔪᑦ ᐊᒻᒪᓗ
ᐊᖏᔪᐊᓗᒻᒥᒃ ᕿᒃᓵᕈᑎᒋᕙᖅᐳᑦ ᖃᐅᔨᒪᒐᑦᑕ ᐃᓅᖃᑎᒌᓐᓂᕗᑦ ᒥᑭᓪᓕᒋᐊᖅᑎᑕᐅᓯᒪᓕᕐᒪᑦ ᑕᐃᒪᐅᖃᑕᐅᔪᓐᓃᕐᒪᑕ ᐃᓅᓯᑦᑎᓐᓂ
ᓯᕗᒻᒧᒃᐸᓪᓕᐊᓂᖃᖅ ᑎᓪᓗᑕ. ᑕᒪᑦᑕᐅᓪᓗᑕ ᐊᓯᐅᔨᓯᒪᓂᕆᔭᑦᑎᓐᓂᒃ ᐅᖃᓪᓚᐅᓯᖃᕆᐊᒥᒃ ᐊᒃᓱᕈᕐᓇᕐᒪᑦ, ᑭᓯᐊᓂᓗ ᓇᓂᓯ ᕙᓪ -
ᓕᐊᓕᕋᑦᑕ ᖃᓄᖅ ᑕᒪᓐᓇ ᐊᒃᓱᕈᕐᓇᒻᒪᕆᒃᑲᓗᐊᖅᑎᓪᓗᒍ ᐱᓕᕆᐊᕆᔪᓐᓇᕋᔭᕐᒪᖔᑦᑎᒎ.  

ᐃᓄᐃᑦ ᑕᐱᕇᒃᑯᓐᓄᑦ ᖁᓪᓕᖅᐸᐅᑎᓯᒪᓗᒍ ᓯᕗᓪᓕᖅᐸᐅᑎᑕᒃᓴᕆᒐᑦᑎᒍ ᐱᓕᕆᐊᒃᓴᕆᔭᑦᑎᓐᓂᑦ, ᓲᕐᓗ ᓇᓗᓇᐃᓚᐅᕋᑦᑎᒍ 2016-
2019-ᒧᑦ ᐸᕐᓇᐅᑎᓕᐊᕆᓯᒪᔭᑦᑎᓐᓂ ᐊᒻᒪᓗ ᐱᓕᕆᐊᖑᓕᖁᓪᓗᒋᑦ ᐸᕐᓇᒍᑎᒋᓯᒪᔭᑦᑎᓐᓂ, ᐱᓕᕆᐊᖑᓕᖁᓪᓗᒋᑦ ᐃᒻᒥᓃᖃᑦᑕ -
ᖁᔨᖖᒋᓐᓂᐅᔪᑦ ᐃᓅᖃ ᑎᒋᔭᑦᑎᓐᓂ. ᐃᒻᒥᓃᖃᑦᑕᕐᓂᖅ ᓄᖅᑲᖅᑎᑕᐅᓯᒪᓕᕈᓐᓇᕐᑑᓐᓗᓂ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᑐᐊ ᕕ   ᐅᕐ -
ᓇᖅᓯᓯᒪᒻᒪᑦ ᓄᓇᓕᒋᔭᑦᑎᓐᓂ, ᐊᒻᒪᓗ ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᑎᒍᑦ (NISPS;
“ᐸᕐᓇᐅᑏᑦ”), ᑕᒪᓐᓇ ᐱᓕᕆᐊᖑᔭᕆ ᐊᖃ ᓕᖅᓯᒪᔪᖅ ᐱᓕᕆᐊᕆᕙᓪᓕᐊᓕᕋᑦᑎᒍ ᖃᐅᔨᓴᖅᑕᐅᓯᒪᓂᖏᓂᑦ ᓇᓗᓇᐃᖅᑕᐅᓯᒪᓕ -
ᓚᐅᖅᑐᑎᒍᑦ, ᐃᓄᖕᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆ ᐊᕆᓪᓗᑎᒍ ᐊᓯᔾᔨᖅᑕᐅᔾᔪᑎᐅᔪᓐᓇᖅᑐᓄᑦ ᐃᓄᐃᑦ ᐃᓅᖃᑎᒌᖏᓐᓂ.
ᐊᑐᓕᖅᑎᑦᑎᓯᒪᓂᖅ NISPS-ᓂᒃ ᐱᒻᒪᕆᐅᓪᓗᓂ ᐱᓕᕆᐊ ᖃᖅᐸᓪᓕᐊᓂᐅᕗᖅ ᒥᑭᓪᓕᒋᐊᖅᑎᑦᑎᒋᐊᕐᓂᕐᒥ ᖃᓄᖅ ᐃᒻᒥᓃᖃᑦᑕᕐᓂᐅᔪᑦ
ᐃᓄᖕᓂ ᐊᑯᓚᐃᑎᒋᓂᕆᓕᖅᓯᒪᔭᖏᓄᑦ ᐃᓱᒪᒋᓪᓗᒋᑦ ᑲᓇᑕᓕᒫᒥ ᑲᓇᑕᒥᐅᑦ ᖁᑦᑎᖕᓂᕆᔭᖏᑦ ᐅᕝᕙᓘᓐᓃᑦ 

ᖃᐅᔨᒪᒐᑦᑕ ᓯᕗᓕᕆᓚᐅᖅᑕᕗᑦ ᐃᓄᐃᑦ ᐃᒻᒥᓃᖅᐸᒃᑐᑦ ᐊᒥᓲᕙᓚᐅᖖᒋᒃᑲᓗᐊᕐᒪᑕ. ᐃᓅᓯᖅ ᐊᒃᓱᕈᕐᓇᖅᑑᔪᓐᓇᖅᐸᓚᐅᕐᒪᑦ ᑕᐃᔅᓱᒪᓂᑐᖃᐅᑎᓪᓗᒍ
ᑭᓯᐊᓂᓕ ᐃᓅᖃᑎᑦᑕ ᐊᑐᖅᐸᓪᓕᐊᕙᓚᐅᖅᑕᖏᑦ ᐃᓅᓯᕐᒥᓐᓂ ᐊᔾᔨᒋᓚᐅᖖᒋᒻᒪᒋᑦ ᐅᓪᓗᒥᐅᓕᖅᑐᒥ ᐃᓚᒌᖑᔪᓂᑦ ᐊᑐᖅᑕᐅᕙᓕᖅᑐᓂᑦ. ᓯᕗᓕᕆ -
ᓚᐅᖅᑕᕗᑦ ᐃᓄᐃᑦ ᓴᖖᒋᔪᒻᒪᕆᐅᓚᐅᕐᒪᑕ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᖅᑑᓪᓗᑎᒃ ᓱᓇᑐᐃᓐᓇᒥᑦ ᑎᑭᑕᐅᕙᓐᓂᕐᒥᓐᓂᑦ ᐃᓅᓯᕐᒥᓐᓂ, ᐊᒻᒪᓗ ᐊᒃᓱᕈᕐ -
ᓇᖅᑐᒃᑰᕋᓗᐊᖅᑐᑎᒃ ᑲᔪᓰᓐᓇᕋᓱᒍᓐᓇᓚᐅᕐᒪᑕ, ᑕᒪᒃᑯᐊᓗ ᐱᔾᔪᑎᒋᓪᓗᒋᑦ ᑕᕝᕙᐅᒐᑦᑕ ᐅᓪᓗᒥ. ᐃᓄᖁᑎᕗᑦ ᐊᒃᓱᕈᓕᖅᓯᒪᑎᓪᓗᒋᑦ ᐱᔭᕆᐊᖃᖅᑕᖏᓂᒃ
ᐊᑐᐃᓐᓇᐅᑎᕝᕕᒋᔭᕆᐊᖃᕋᑦᑎᒍ — ᐱᓗᐊᖅᑐᒥᒃ ᒪᒃᑯᒃᑐᖁᑎᒋᔭᕗᑦ — ᐃᑲᔪᖅᓯᒐᐅᔭᕆᐊᖃᕐᓂᖏᓂᒃ ᐊᑐᐃᓐᓇᐅᕝᕕᒋᓗᑎᒍ ᓴᖖᒋᔫᑦᑎᐊᕈᓐᓇᖁᓪᓗᒋᑦ
ᐊᒻᒪᓗ ᒪᑭᒋᐊᒃᑲᓐᓂᕈᓐᓇᕐᓂᐊᖁᓪᓗᒋᑦ ᐃᓅᓯᕐᒥᓐᓂ. 

ᐸᕐᓇᐅᑎᓕᐊᖑᓯᒪᔪᑦ ᐋᖅᑭᒃᓱᖅᑕᐅᓯᒪᒻᒪᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᓕᖅᓯᒪᔪᓄᑦ ᑲᓇᑕᓕᒫᒥ, ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ
ᓄᓇᓕᐅᔪᑦ ᖁᑦᑎᖕᓂᕆᔭᖏᓂ ᐋᖅᑭᐅᒪᓂᖏᓄᑦ ᒪᓕᒃᑎᑕᐅᓯᒪᓕᖁᓪᓗᒋᑦ. ᐃᓕᔭᐅᓯᒪᓕᕐᓂᐊᕐᒪᑕ ᐊᒻᒪᓗ ᐃᑲᔪᖅᓯᕈᑕᐅᓯᒪᓕᕐᓗᑎᒃ ᓄᓇᓕᐅᔪᓂ
ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᖑᓕᖅᓯᒪᔪᓄᑦ. 

NISPS ᑖᒃᑯᐊ ᐃᓄᖕᓂᒃ ᑲᑎᖖᒐᓕᖅᑎᑦᑎᓯᒪᒻᒪᑕ ᑐᑭᓯᐅᒪᖃᑎᒌᖕᓂᖏᑎᒍᑦ ᓱᓇ ᐱᔾᔪᑎᒋᔭᐅᓪᓗᑎᒃ ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐊᑦᑕᓇᖅ -
ᑐᒦᓕᕈᑎᐅᕙᒻᒪᖔᑕ, ᐊᒻᒪᓗ ᖃᓄᖅ ᓇᓗᓇᐃᖅᑕᐅᓯᒪᕙᓕᕈᓐᓇᕋᔭᕐᒪᖔᑕ ᐃᑲᔪᕈᑎᒃᓴᐅᓇᔭᖅᑐᓂᒃ ᐊᒻᒪᓗ ᐱᓕᕆᐊᖃᕆᐊᓕᕐᓗᑎᒃ ᐃᒻᒥᓃᑐᐃᓐ -
ᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᖅᓯᒪᔪᓄᑦ ᐊᒥᓲᖖᒋᓐᓂᖅᓴᐅᓕᖁᓪᓗᒋᑦ ᖃᓄᐃᓕᖓᓕᕐᓂᕐᒧᑦ ᑎᑭᓯᒪᓕᕐᕕᐅᕙᒃᑐᓄᑦ ᐃᒻᒥᓃᕈᒪᓕᕐᓗᑎᒃ ᐃᓱᒻᒥᖅ -
ᓯᒪᓕᕈᑎᐅᕙᒃᑐᓄᑦ. 

ᑖᒃᑯᐊ NISPS ᐃᖏᕐᕋᑦᑎᐊᖅᑎᑕᐅᓂᖏᑦ ᑐᖖᒐᕝᕕᖃᕐᓂᐊᕐᒪᑕ ᐱᓕᕆᐊᕆᔭᑦᑎᓐᓄᑦ ᐱᓕᕆᐊᖃᖃᑎᖃᖅᑐᑕ ᐃᑲᔪᖅᑎᒋᓕᓚᐅᖅᑕᑦᑎᓐᓂ ᐋᖅᑮᓯᒪᓕᕐ -
ᓂᑦᑎᒍᑦ ᐅᕝᕙᓘᓐᓃᑦ ᐋᖅᑮᓯᒪᓕᕐᓂᐊᕐᓂᑦᑎᒍᑦ ᑎᒍᒥᐊᖅᑎᒋᔭᐅᔪᓂᒃ ᑲᓇᑕᐅᑉ, ᐊᕕᒃᑐᖅᓯᒪᓂᐅᔪᑦ, ᐊᒻᒪᓗ ᓄᓇᓕᐅᔪᑦ ᖁᑦᑎᖕᓂᕆᔭᖏᑎᒍᑦ. ᐃᓱᒪᕗᒍᑦ
ᐊᑐᓕᖅᑎᑦᑎᕙᓪᓕᐊᓕᕐᓂ ᐱᓕᕆᐊᖑᓕᖅᓯᒪᔪᑎᒍᑦ ᐃᓄᓕᒫᑦ ᑐᓴᖅᑎᑕᐅᓯᒪᓕᕐᓂᐊᕐᒪᑕ ᑲᑐᔾᔨᓂᖃᖅᑐᑎᒃ ᐱᓕᕆᐊᖃᖃᑎᖃᕐᓂᑦᑎᒍᑦ. ᐊᑐᕐᓂ -
ᖃᕐᓂᐊᖅᐸᑕ ᓴᐳᔾᔨᒋᐊᖅᓯᒪᓕᕐᓂᕗᑦ ᐱᓕᕆᐊᖃᓕᕐᓂᑦᑎᓐᓂ ᑕᒪᒃᑯᓂᖓ, ᑕᕝᕙᑲᐅᑎᒋᐅᔾᔮᖖᒋᒻᒪᑕ, ᑮᓇᐅᔭᖁᑎᖃᕆᐊᖃᕐᓂᐊᖅᑐᑎᒃᓗ ᐱᓕᕆ -
ᐊᖃᕈᑎᒃᓴᓂᒃ, ᐊᒻᒪᓗ ᑐᕌᕐᕕᒋᒋᐊᖅᓯᒪᓗᒋᑦ ᐋᖅᑮᓯᒪᓕᕆᐊᕐᓂᖅᑎᒍᑦ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓯᒪᓕᕐᓂᒃᓴᖏᑕ, ᓄᓇᓕᐅᔪᒥ ᖃᓄᐃᖖᒋᑦ ᑎ -
ᖃᖅᑎᑕᐅᓕᕐᓂᖏᑕ, ᐊᒻᒪᓗ ᐱᐅᓯᑐᖃᕆᔭᐅᔪᑦ ᑲᔪᓯᔪᓐᓇᖅᑎᑕᐅᖁᓪᓗᒍ. 

ᐊᒥᓱᑦ ᐃᓄᐃᑦ ᐃᑲᔪᖅᓯᒪᒻᒪᑕ ᐋᖅᑭᒃᓱᐊᖑᕙᓪᓕᐊᑎᓪᓗᒍ ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓂᒃ. ᐅᑯᐊ ᐃᑲᔪᖃᑕ -
ᓚᐅᓚᐅᖅᑐᑦ ᐋᖅᑭᒃᓱᐃᕙᓪᓕᐊᓂᕐᒧᑦ ᐃᓕᑕᕆᔪᒪᕙᒃᑲ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ (ITK) ᑲᑎᒪᔨᖏᑦ, ᑲᓇᑕᒥ ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ
ᑲᑎᒪᔨᕋᓛᖏᑦ, ᐊᓕᐊᓇᐃᑦ ᐃᓄᐃᑦ ᐃᓱᒪᒃᑯᑦ ᐋᓐᓂᐊᖃᓕᖁᔨᖖᒋᓐᓂᕐᒧᑦ ᐅᖃᐅᔾᔪᐃᒋᐊᖅᑎᐅᓪᓗᑎᒃ ᑲᑎᒪᔨᕋᓛᖏᑦ, ᐊᒻᒪᓗ ᑲᓇᑕᓕᒫᒥ ᐃᓄᐃᑦ
ᒪᒃᑯᒃᑐᑦ ᑲᑎᒪᔨᕐᔪᐊᖏᑦ. ᑖᒃᑯᐊ ᑎᒥᖁᑎᒋᔭᐅᔪᑦ ᐊᑐᕐᓂᖃᒻᒪᕆᒃᑐᑎᒍᑦ ᐃᑲᔪᕐᓂᖃᓚᐅᕐᒪᑕ ᐊᒻᒪᓗ ᐅᖃᐅᓯᒃᓴᕆᔭᒥᓐᓂᒃ ᓴᖅᑮᖃᑦᑕᓚᐅᕐᓂᖏᑎᒍᑦ
ᑖᒃᑯᓂᖓ ᑎᑎᕋᖅᑕᐅᓯᒪᔪᓂᒃ ᐋᖅᑭᒃᓱᐃᓯᒪᓕᕈᓐᓇᓚᐅᕋᑦᑕ. ᐃᓕᑕᕆᓯᒪᖃᑕᐅᔪᒪᕙᒃᑲ ᑲᓇᑕᒥ ᐋᓐᓂᐊᖅᓯᐅᕐᑎᓕᕆᔨᕐᔪᐊᒃᑯᑦ; ᑲᓇᑕᒥ ᐃᓱᒪᒃᑯᑦ
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ, ᓘᑦᑖᖅ ᐋᓕᓴᓐ ᑯᕌᕗᑦ ᐅᐃᕆᔾᔪᑎᐅᕙᒃᑐᓕᕆᓂᕐᒥ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᐸᓐᓂᕐᒧᑦ
ᐃᖅᑲᓇᐃᔭᕐᕕᐊᓂᑦ; ᔮᒃ ᕼᐃᒃᔅ, ᐃᓚᒋᔭᐅᖃᑕᐅᓪᓗᓂ ᐃᓕᓴᐃᔨᒻᒪᕆᒃ, ᓄᓇᓕᐅᔪᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᒻᒪᓗ ᐋᓐᓂᐊᕐᓇᖃᖅᑐᓕᕆᔨᒃᑯᓐᓂᑦ,
ᓴᑳᑦᓱᕙᓐ ᓯᓚᑦᑐᖅᓴᕐᕕᖓᓂ; ᐊᒻᒪᓗ ᓘᑦᑖᖅ ᐳᕋᐃᐊᓐ ᒥᔅᕼᐋᕋ, ᐃᓱᒪᑕᕆᔭᐅᔪᖅ ᖃᐅᔨᓴᕐᓂᓕᕆᔨᑦ ᐊᒻᒪᓗ ᓴᐳᔾᔨᒋᐊᖅᑎᒃᑯᓐᓂ ᐃᒻᒥᓃ ᖃᑦ ᑕᖁᔨ -
ᖖᒋᓐᓂᓕᕆᓂᕐᒧᑦ ᐊᒻᒪᓗ ᐊᓂᖅᑎᕆᔪᓐᓃᕈᒪᔪᓄᑦ ᐃᑲᔪᖅᑎᐅᕙᒃᑐᓕᕆᓂᕐᒧᑦ, ᒪᓐᑐᕆᐋᓪᒥ ᑯᐃᐸᒃ ᓯᓚᑦᑐᖅᓴᕐᕕᖓᓂ, ᑐᑭᒧᐊᒃᑎᐅᓚᐅᕐᓂᖓᓄᑦ ᐊᒻᒪᓗ
ᐃᑲᔪᕐᓂᖃᒻᒪᕆᒃᑐᑎᒍᑦ ᓈᒻᒪᖖᒋᑦᔪᑎᐅᔪᓄᑦ ᐅᖃᐅᔾᔪᐃᒋᐊᖅᑎᐅᓚᐅᕐᓂᖓᓄᑦ ᓴᖖᒋᑦᑎᒋᐊᖅᑎᑕᐅᓯᒪᓕᖁᓪᓗᒋᑦ ᐸᕐᓇᐅᑎᑦ. ᑭᖑᓪᓕᕐᒥᒃᓕ, ᖁᕕᐊ -
ᓱᒍᑎᓪᓗᒋᑦ ᐸᑦᑕᒃᑐᖅᐸᒃᑲ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ NISPS-ᓂᒃ ᐆᒃᑐᕋᐅᑎᓕᐅᕐᑎᐅᓪᓗᑎᒃ ᐱᓕᕆᐊᖃᖅᑎᒋᔭᐅᔪᑦ, ᐱᓕᕆᐊ ᖃᕐᔪᐊᖅᓯᒪᓂᖏᓂᒃ
ᑖᒃᑯᓂᖓ ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᓕᓚᐅᕐᓂᕐᒥᑦ ᐱᔭᕇᖅᑕᐅᓯᒪᓕᕐᓂᖓᓄᑦ ᑎᑭᑦᑐᒍ. 

ᓇᑯᕐᒦᒃ,

ᓇᐃᑕᓐ ᐆᐱᑦ

1. ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ ᐊᖏᔪᖅᑳᖓᓂᑦ ᑎᑎᖅᑲᑦ

ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᕐᓂᖏᑦ ᖁᕝᕙᓯᒃᓯᓯᒪᓪᓚᕆᓕᕐᓂᖓᑦ ᐊᖏᓂᖅᐸᐅᓪᓗᓂ ᑐᐊᕕᐅᕐᓇᖅᓯᓯᒪᒻᒪᑦ ᐱᔭᕆᑐᔪᒻᒪᕆᐅᓪᓗᓂ ᐱᓕᕆᐊᒃᓴᕆᓕᖅ -
ᓯᒪᔭᖏᓂ ᐃᓅᖃᑎᑦᑎᓐᓂ ᐊᒻᒪᓗ ᑲᓇᑕᐅᑉ ᖁᑦᑎᖕᓂᕆᔭᖓᓂᑦ ᐱᓕᕆᐊᖑᖁᔭᐅᓪᓚᕆᓕᖅᓯᒪᓪᓗᒍ ᑎᓕᐅᕈᑕᐅᓯᒪᓕᕐᐳᖅ. ᓯᑕᒪᐅᓪᓗᑎᒃ (4) ᐃᓄᐃᑦ
ᐊᕕᒃᑐᖅᓯᒪᓂᕆᔭᖏᑦ ᑲᓇᑕᒥ (ᐃᓄᕕᐊᓗᐃᑦ ᐊᖏᕈᑎᖃᖅᓯᒪᓂᖓᑕ ᐊᕕᒃᑐᖅᓯᒪᓂᖓ ᓄᓇᑦᓯᐊᕐᒥ, ᓄᓇᕗᑦᒥ, ᓄᓇᕕᒃᒥ ᑯᐃᐸᐅᑉ ᑕᖅᕋᖓᓂ, ᐊᒻᒪᓗ
ᓄᓇᑦᓯᐊᕗᑦᒥᑦ ᓛᐸᑐᐊᕆᐅᑉ ᑲᓇᖕᓇᖓᓂ), ᑲᑎᑦᑐᒋᑦ ᖃᐅᔨᒪᔭᐅᓪᓗᑎᒃ ᐃᓄᐃᑦ ᓄᓇᖓᓐᓂᒃ, ᐃᒻᒥᓃᖃᑦᑕᖅᑐᓄᑦ ᖁᑦᑎᖕᓂᖃᓕᖅᓯᒪᒻᒪᑕ 5-ᓂᑦ 25-
ᖏᖅᑕᕈᓐᓇᖅᑐᒋᑦ ᖁᑦᑎᖕᓂᕆᔭᐅᓂᐅᔪᓄᑦ ᐃᒻᒥᓃᖃᑦᑕᖅᑐᓂᑦ ᑲᓇᑕᓕᒫᒥ. 

ᑕᐃᒪᖖᒐᓂᑐᖃᒥᑦ, ᐃᓄᐃᑦ, ᐊᔾᔨᖃᕋᑎᒃ ᐃᒻᒥᓃᖃᑦᑕᖅᑐᑦ ᖁᑦᑎᖕᓂᖃᓗᐊᖅᐸᓚᐅᖖᒋᒃᑲᓗᐊᕐᒪᑕ. ᓯᓚᕐᔪᐊᓕᒫᒥᐅᓂ, ᓯᓚᕐᔪᐊᕐᒥ ᐋᓐᓂᐊᖃᕐᓇᖖᒋᑦ -
ᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓇᓗᓇᐃᔭᐃᓯᒪᒻᒪᑕ ᐃᒻᒥᓃᖃᑦᑕᕐᓂᖅ ᐊᖏᔪᒻᒪᕆᐅᒻᒪᑦ ᑭᓯᐊᓂᓗ ᓄᖅᑲᖅᑎᑕᐅᓯᒪᓕᕈᓐᓇᖅᑑᓪᓗᓂ ᑭᒃᑯᑐᐃᓐᓇᓂ
ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᓈᒻᒪᖖᒋᑦᑑᓂᖃᓕᖅᓯᒪᓂᐅᒻᒪᑦ.1 ᑭᒃᑯᑐᐃᓐᓇᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᑐᐊᕕᐅᕐᓇᖅᑑᓕᖅᓯᒪᒻᒪᑦ ᐃᓄᐃᑦ
ᓄᓇᖓᓐᓂ ᓄᖅᑲᖅᑎᑕᐅᓯᒪᓕᕈᓐᓇᖅᑑᓪᓗᓂ ᐊᒻᒪᓗ ᓄᖅᑲᖅᑎᑕᐅᓯᒪᓕᕆᐊᖃᕐᖢᓂ. 

ᐃᓅᖃᑎᒌᒃᑐᓂ ᐃᒻᒥᓃᖃᑦᑕᖅᑐᑦ ᖁᑦᑎᒃᑐᒻᒪᕆᐅᓂᖏᑦ ᐊᒥᖅᑲᕆᔭᐅᓪᓗᑎᑦ ᐱᓕᕆᐊᒃᓴᕆᔭᐅᓕᖅᓯᒪᒻᒪᑕ ᐃᓄᐃᑦ ᓄᓇᓕᓕᒫᖏᓐᓂ, ᑭᓯᐊᓂᓗ
ᐃᒻᒥᓃᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᔪᑦ ᐊᑐᓂ ᓇᖕᒥᓂᖅ ᐊᐅᓚᑦᓯᓂᖃᕐᕕᒋᔭᑦᑎᓐᓂ ᑐᖖᒐᕝᕕᖃᖅᑎᑕᐅᓯᒪᖖᒋᒻᒪᑕ ᐊᔾᔨᒌᒃᑐᓄᑦ ᑐᑭᓯᐅᒪᓂᕆᔭᐅᔪᓄᑦ
ᐃᓚᒋᔭᐅᖃᑕᐅᕙᓐᓂᕐᓄᑦ ᑕᐃᒪᐅᓕᕈᑎᐅᕙᒃᑐᓄᑦ ᐃᒻᒥᓃᑐᐃᓐᓇᕆᐊᖃᖅᑐᓄᑦ ᐊᑦᑕᓇᖅᓯᓯᒪᓕᕈᑎᐅᕙᒃᑐᓂ. ᑕᒪᒃᑯᓄᖓ ᐊᔾᔨᕐᓚᒋᓪᓗᒍ, ᐊᔾᔨᒌᒃᑐᓂᒃ,
ᖃᐅᔨᓴᖅᑕᐅᓯᒪᔪᓄᑦ ᓇᓗᓇᐃᖅᑕᐅᓯᒪᓪᓗᑎᒃ ᑐᖖᒐᕝᕕᖃᖅᑎᑕᐅᔪᓄᑦ, ᐃᓄᖕᓄᑦ ᑐᕌᖓᓪᓗᑎᒃ ᐱᓕᕆᐊᖑᓕᕋᔭᖅᑐᓂᒃ ᐊᒥᖅᑲᖃᑎᒌᖖᒋᓐᓇᑦᑕ ᐱᓕᕆ -
ᐊᖃᕐᓂᑦᑎᓐᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐃᓄᐃᑦ ᓄᓇᓕᓕᒫᖏᓂ ᑐᓴᐅᒪᓕᕈᑎᐅᓇᔭᖅᑐᓂᒃ ᑲᑎᓐᓂᖃᖅᑐᑕ ᐱᓕᕆᐊᖃᓕᕋᔭᕐ ᓂᑦᑎᓐᓄᑦ. 

ᑖᒃᑯᐊ NISPS-ᓄᑦ ᐸᕐᓇᐅᑎᓕᐊᖑᓯᒪᔪᑦ ᓂᕆᐅᖕᓂᖃᕐᒪᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ ᐊᒥᖅᑲᖅᑕᐅᓪᓗᓂ ᑲᓇᑕᓕᒫᒥ, ᐊᕕᒃᑐᖅᓯᒪᓂᐅᔪᓂ, ᐊᒻᒪᓗ
ᓄᓇᓕᓕᒫᓂ ᐱᓕᕆᐊᖑᓕᕋᔭᕐᓂᖓᑕ ᐃᓚᒋᔭᐅᓂᖃᖅᑎᑦᑎᓗᑎᒃ ᑭᒃᑯᑐᐃᓐᓇᓂᒃ, ᐃᓚᒌᖑᔪᓂᒃ, ᐊᒻᒪᓗ ᓄᓇᖅᑲᑎᒌᒃᑐᓂᒃ. ᑲᑎᓐᓂᖃᖅᑐᑕ
ᐱᓕᕆᐊᖃᖃᑎᒌᓕᕈᑎᒃᓴᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᑕᖃᓕᕈᑎᐅᒻᒪᑕ ᐃᓄᐃᑦ ᓄᓇᓕᓕᒫᖏᓐᓂᑦ ᐊᓯᔾᔨᕈᑎᐅᓯᒪᓕᕋᔭᖅᑐᑎᒃ
ᑕᒪᑦᑕᐅᓪᓗᑕ ᖃᐅᔨᒪᓂᕆᔭᑦᑎᒍᑦ, ᐊᑐᖅᓯᒪᔭᑦᑎᒍᑦ ᐊᒻᒪᓗ ᖃᐅᔨᓴᐃᓂᖃᖅᓯᒪᓂᑦᑎᒍᑦ ᐃᒻᒥᓃᖃᑦᑕᕐᓂᓕᕆᓂᖅ ᐱᓕᕆᐊᖑᓕᕐᓂᐊᖁᓪᓗᒍ. 

ᑕᐃᒪᓐᓇᐃᓕᕋᔭᕐᑐᖅ ᖁᕝᕙᖅᑎᑦᑎᒋᐊᖅᓯᒪᓕᕐᓂᖅᑎᒍᑦ ᐊᔾᔨᒌᒃᑐᒥᒃ ᑐᑭᓯᐅᒪᖃᑎᒌᓐᓂᑦᑎᓐᓂᒃ ᓱᓇᓪᓚᑦᑖᖑᓂᕆᔭᖏᓂᒃ ᐊᒻᒪᓗ ᑕᑯᒃᓴᐅᖖᒋᑦᑐᑎᒍᑦ
ᐊᑦᑕᓇᖅᑐᒦᓕᖅᐸᓐᓂᕐᒧᑦ ᐃᓚᒋᔭᐅᖃᑕᐅᕙᒃᑐᓄᑦ ᐃᒻᒥᓃᖃᑦᑕᕐᓂᐅᔪᓄᑦ ᐃᓄᐃᑦ ᐃᓅᖃᑎᒌᖏᓂ, ᒪᓕᒐᖁᑎᑎᒍᑦ ᑐᑭᒧᐊᒍᑎᒃᓴᖃᓕᖅᑎᑦᑎᓂᖅᑎᒍᑦ
ᐊᕕᒃᑐᖅᓯᒪᓂᐅᔪᑦ ᐊᒻᒪᓗ ᑲᓇᑕᐅᑉ ᖁᑦᑎᖕᓂᕆᔭᖏᓐᓂ ᖃᐅᔨᓴᖅᑕᐅᓯᒪᔪᓂᑦ ᓇᓗᓇᐃᖅᑕᐅᓯᒪᓪᓗᑎᒃ ᐱᓕᕆᐊᖑᓕᖅᓯᒪᔪᓄᑦ ᐃᒻᒥᓃᖃᑦᑕᖁ -
ᔨᖖᒋᓐᓂᓕᕆᓂᕐᒥ, ᐊᒻᒪᓗ ᓇᓗᓇᐃᔭᐅᓯᒪᓕᕐᓂᖅᑎᒍᑦ ᑎᒍᒥᐊᖅᑎᒋᔭᐅᔪᓂᒃ ᐊᒻᒪᓗ ᖃᓄᓪᓚᑦᑖᖅ ᐱᓕᕆᐊᖃᖅᑎᐅᓂᖏᓂᒃ ᐃᒻᒥᓃᖃᑦᑕᖁᔨᖖᒋᓐ -
ᓂᓕᕆᓂᕐᒥ. ᑖᒃᑯᐊ NISPS ᐸᕐᓇᐅᑎᓕᐊᖑᓯᒪᔪᑦ ᓇᓗᓇᐃᔭᐃᓯᒪᒻᒪᑕ ᖃᓄᖅ ᐊᔾᔨᒌᖖᒋᐅᖅᑐᑦ ᑎᒍᒥᐊᖅᑎᒋᔭᐅᔪᑦ ᐊᑐᕐᓂᖃᖅᑐᑎᒍᑦ ᐋᖅᑭᒃ -
ᓱᐃᖃᑎᒌᒃᓯᒪᓕᕈᓐᓇᕐᒪᖔᑕ ᐊᑐᓕᖅᑎᑦᑎᓂᐊᕐᓂᕐᒥ ᐃᓅᓯᐅᑉ ᑕᒪᐃᑎᒎᖓᓪᓗᒍ ᐱᓕᕆᐊᖃᓕᕈᑎᐅᓇᔭᖅᑐᓂᒃ ᐃᒻᒥᓃᖃᑦᑕᖁᔨᖖᒋᓐ ᓂᓕ ᕆᓂᕐᓂ. 

NISPS-ᓄᑦ ᐸᕐᓇᐅᑎᓕᐊᖑᓯᒪᔪᑦ ᖁᕝᕙᖅᑎᑦᑎᒋᐊᕈᑎᐅᓂᐊᕐᒪᑕ ᓯᐊᒻᒪᒃᑎᑕᐅᓯᒪᓕᕐᓂᒃᓴᖏᑕ ᐱᐅᓂᖅᐸᐅᔪᑎᒍᑦ ᐱᓕᕆᔾᔪᓯᐅᓕᕋᔭᖅᑐᓂᒃ ᐃᒻᒥᓃ -
ᖃᑦᑕᖁᔨᖖᒋᓐᓂᓕᕆᓂᕐᒥ, ᓴᓇᕐᕈᑎᒃᓴᖃᓕᖅᑎᑦᑎᓗᑎᒃ ᖃᐅᔨᒋᐊᖅᑕᐅᔾᔪᑎᒃᓴᓂᒃ ᐱᓕᕆᐊᖑᓕᖅᓯᒪᔪᓂᒃ, ᐃᑲᔪᖃᑕᐅᓕᕐᓗᑎᒃ ᐃᓄᓐᓂᑦ ᓯᕗᓕᖅ -
ᑎᖃᖅᑐᑎᒃ ᖃᐅᔨᓴᕐᓂᐅᔪᑦ ᑲᔪᓯᑎᑕᐅᓯᒪᓂᖏᓄᑦ, ᓯᕗᓕᖅᑎᖃᕈᑎᐅᓕᕐᓗᑎᒃ ᐊᒻᒪᓗ ᑲᑐᔾᔨᖃᑕᐅᓗᑎᒃ ᒪᓕᒐᖁᑎᓂᒃ ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ
ᐃᑲᔪᖅᓯᓂᖃᓕᕋᔭᖅᑐᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ, ᐊᒻᒪᓗ ᑐᕌᖓᑎᑕᐅᔪᓄᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ ᖃᓄᐃᖖᒋᑦ ᑎ -
ᐊᖅᑑᓗᑎᒃ ᐱᕈᖅᐸᓪᓕᐊᑎᑕᐅᓂᒃᓴᖏᑦ ᑐᖖᒐᕝᕕᐅᓕᕐᓂᐊᕐᓗᑎᒃ ᖃᓄᐃᖖᒋᑦᑎᐊᖅᑑᓪᓗᑎᒃ ᐃᓅᖃᑎᒌᓂᒃ ᐱᑕᖃᓕᖁᔨᓂᕐᒥ.  

ᓇᓗᓇᐃᔭᖅᑕᐅᓯᒪᓪᓗᑎᒃ ᑐᕌᕐᕕᐅᓇᓱᐊᕋᔭᖅᑐᑦ ᐊᒻᒪᓗ ᐱᓕᕆᐊᕆᓕᕋᔭᖅᑕᖏᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐃᓄᐃᑦ
ᐃᓅᖃᑎᒌᖏᓂ ᐱᓕᕆᐊᖑᓂᖃᕐᒪᑕ 6-ᖑᓪᓗᑎᒃ ᓯᕗᓪᓕᖅᐸᐅᑎᑕᒃᓴᕆᔭᐅᔪᓂ: (1) ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᓂᒃ ᐱᑕᖃᓕᖅᑎᑦᑎ -
ᒋᐊᕐᓂᕐᒧᑦ, (2) ᐱᐅᓯᑐᖃᐅᑉ ᑲᔪᓯᔪᓐᓇᖅᑎᑕᐅᓂᒃᓴᖓᑕ ᐋᖅᑮᓯᒪᓕᕐᓂᒃᓴᒧᑦ, (3) ᑲᒪᒋᔭᖃᑦᑎᐊᕐᓗᑎᒃ ᐱᕈᖅᓴᐃᔨᐅᓕᕐᓂᖅ ᐃᓄᐃᑦ ᓱᕈᓯᖏᓂᒃ
ᐃᕐᓂᐊᖑᓂᖏᓂᑦ, (4) ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᐃᓄᓐᓄᑦ,
(5) ᒪᒥᓴᐃᓂᖅ ᐊᒃᓱᕈᕐᓇᖅᑐᒃᑰᕈᑎᐅᓯᒪᓂᑯᓂᑦ ᐊᒻᒪᓗ ᕿᒃᓵᕈᑎᐅᖏᓐᓇᖅᑐᓂᑦ, ᐊᒻᒪᓗ (6) ᐊᐅᓚᔾᔭᐃᒋᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ
ᐱᔾᔪᑎᒋᓪᓗᒋᑦ ᒪᑭᒋᐊᒃᑲᓐᓂᕈᓐᓇᖅᑑᓂᖏᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ. 

ᐃᓛᓗ ᐊᑐᓂ ᓯᕗᓪᓕᖅᐸᐅᑎᑕᒃᓴᖁᑎᐅᔪᑦ ᐃᓗᐊᓐᓂ ᓯᕗᒻᒧᒋᐊᖅᑎᑦᑎᔭᕆᐊᖃᕐᓂᖅ ᑕᐃᒪᐅᔭᕆᐊᖃᓪᓚᕆᒃᑎᓪᓗᒋᑦ ᐃᖏᕐᕋᑦᑎᐊᓕᖅᑎᑕᐅᖁᓪᓗᒍ
ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ ᐱᓕᕆᐊᖑᔪᑦ ᐃᓄᖕᓂ, ᐸᕐᓇᐅᑎᓕᐊᕆᓯᒪᔭᕗᑦ ᓂᕆᐅᖕᓂᖃᕐᒪᑕ ᑕᒪᐃᑎᒎᖅᑎᑕᐅᓯᒪᓪᓗᑎᒃ, ᐊᑕᐅᑦᓯᒃᑰᖅᑎ -
ᑕᐅᓪᓗᑎᒃ ᐱᓕᕆᐊᖑᓕᖅᑐᑦ ᑕᒪᐃᓂ 6-ᖑᓪᓗᑎᒃ ᓯᕗᓪᓕᖅᐸᐅᑎᑕᒃᓴᐅᔪᓄᑦ ᑕᕝᕙᑦᓴᑑᑎᓪᓗᒍ ᐊᑐᕐᓂᖃᖅᑐᑎᒍᑦ ᒥᑭᓪᓕᒋᐊᖅᑎᑕᐅᓯᒪᓕᕈᑎᒃᓴᖏᑕ
ᖁᑦᑎᖕᓂᕆᔭᐅᓯᒪᓕᖅᓯᒪᓂᕐᓄᑦ ᐃᒻᒥᓃᖃᑦᑕᖅᑐᓕᕆᓂᕐᒥ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᓯᕗᒻᒧᒋᐊᖅᑎᑦᑎᓯᒪᓕᕐᓂᐊᕐᒪᑕ ᐊᑐᓂ ᑐᕌᕐᕕᒃᓴᖁᑎᒋᔭᐅᔪᓂ
ᓯᕗᓪᓕᖅᐸᐅᑎᑕᒃᓴᖁᑎᐅᔪᓂ ᐱᓕᕆᐊᖃᕐᓂᕐᒥᒃᑎᒍᑦ ᓇᖕᒥᓂᖅ ᐱᓕᕆᐊᕆᔪᓐᓇᖅᑕᒥᓐᓂ ᐊᒻᒪᓗ ᐱᓕᕆᐊᒃᓴᕆᓕᖅᓯᒪᔭᒥᒃᑎᒍᑦ ᐊᒻᒪᓗ ᐱᓕᕆᐊ ᖃᖃ -
ᑎᖃᓕᕐᓂᐊᕐᖢᑎᒃ ᒐᕙᒪᒋᔭᐅᔪᓂᒃ ᐊᒻᒪᓗ ᐃᓄᐃᑦ ᐊᕕᒃᑐᖅᓯᒪᓂᕐᓂ ᑲᑐᔾᔨᖃᑎᒌᒋᔭᖏᓂᒃ ᓴᐳᔾᔨᒋᐊᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᐃᑲᔪᖅᓯ ᒐᐅᓕᖁᓪᓗᒋᑦ
ᑕᐃᒪᐅᓕᐊᓂᒃᖢᑎᒃ ᐃᓄᐃᑦ ᐊᕕᒃᑐᖅᓯᒪᓂᖏᓂ ᐸᕐᓇᐅᑎᓕᐊᕆᔭᐅᓯᒪᔪᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆ ᐊᖑ ᓕᖅᓯᒪᔪᑦ. 

2. ᓇᐃᒡᓕᒋᐊᖅᑕᐅᓯᒪᔪᑦ ᐃᓱᒪᑕᐃᑦ ᐅᖃᐅᓯᒃᓴᖏᑦ 

ᐊᑐᓂ ᓯᑕᒪᐅᓪᓗᑎᒃ ᐊᕕᒃᑐᖅᓯᒪᓂᕆᔭᖏᑦ ᐃᓄᐃᑦ ᓄᓇᖓᓐᓂ ᑎᓕᐅᕆᖃᑦᑕᖅᓯᒪᓕᕐᒪᑕ ᐊᒥᓱᑲᓪᓚᐅᓕᖅᑐᓄᑦ ᐅᑭᐅᓄᑦ ᐱᓕᕆᐊᖑᓕᖁᓪᓗᒋᑦ
ᖁᕝᕙᓯᒃᓯᒋᐊᖅᓯᒪᓕᕐᓂᖏᑕ ᖁᑦᑎᖕᓂᕆᔭᐅᔪᓄᑦ ᐃᒻᒥᓃᖃᑦᑕᖅᑐᓄᑦ ᐃᓄᖕᓂ, ᑕᐃᒪᓐᓇᐃᒃᑲᓗᐊᖅᑎᓪᓗᒍᓗ ᐃᒻᒥᓃᖃᑦᑕᕐᓂᖅ ᓱᓕ ᑐᖁᔾᔪᑎ -
ᒋᔭᐅᕙᒃᑐᓂ ᓯᕗᓪᓕᖅᐸᐅᖃᑕᐅᒻᒪᑦ ᐃᓅᖃᑎᑦᑎᓐᓂᑦ, ᐱᓗᐊᖅᑐᒥᒃ ᒪᒃᑯᒃᑐᖁᑎᑦᑎᓐᓂ. ᐊᒥᓱᕐᔪᐊᒻᒪᕆᐅᓪᓗᑎᒃ ᐃᓄᐃᑦ ᐃᒻᒥᓃᖅᑐᑎᒃ ᑐᖁᔾᔪᑎ -
ᖃᖃᑦᑕᖅᓯᒪᓕᕐᓂᖏᑦ ᐅᑭᐅᒐᓴᐅᓕᖅᑐᓄᑦ ᐊᖏᓗᐊᒻᒪᕆᒃᑐᒥᒃ ᐊᒃᑐᐃᓯᒪᓂᖃᓕᕐᒪᑕ ᐃᓄᒋᐊᖖᒋᑦᑑᓪᓗᑎᒃ ᐃᓅᖃᑎᒌᑦᑐᑦ ᐃᓄᒋᐊᖕᓂᕆᔭᖏᓂᒃ
ᐊᒻᒪᓗ ᐊᒃᑐᖅᑕᐅᓯᒪᔪᐃᓐᓇᐅᓪᓗᑕ ᑕᒪᒃᑯᓇᖖᒐᑦ. ᐃᒻᒥᓃᖃᑦᑕᖅᑐᓄᑦ ᐃᓄᐃᑦ ᓄᓇᖓᓐᓂ ᖁᑦᑎᖕᓂᖏᑕ ᖁᕝᕙᓯᒃᓯᒋᐊᖅᓯᒪᓂᖏᑦ ᑭᒃᑯᑐᐃᓐᓇᓄᑦ
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᑐᐊᕕᐅᕐᓇᖅᓯᓯᒪᒻᒪᑕ ᐱᒋᐊᕐᖓᕐᕕᐅᓚᐅᖅᑐᓄᑦ ᑐᑭᓯᐅᒪᔭᑦᑎᓐᓄᑦ ᐊᒻᒪᓗ, ᑕᒪᑦᑕᐅᓪᓗᑕ, ᐱᓕᕆᐊᒃᓴᕆᓕᖅᓯ -
ᒪᔭᑦᑎᓐᓄᑦ ᐊᒻᒪᓗ ᐊᓯᔾᔨᕆᐊᖅᓯᒪᓕᕈᓐᓇᕕᒋᔭᑦᑎᓐᓂ ᖃᓄᐃᑦᑑᓂᖏᓂᑦ. 

NISPS-ᖑᔪᑦ ᓴᓇᕐᕈᑎᒃᓴᓕᐊᖑᓯᒪᒻᒪᑕ ᐃᑲᔪᕈᑎᒃᓴᐅᓪᓗᑎᒃ ᓄᓇᓕᐅᔪᒥ ᐱᔨᑦᑎᕋᖅᑎᐅᕙᒃᑐᓄᑦ, ᒪᓕᒐᖁᑎᓕᐅᖅᑎᓄᑦ, ᐊᒻᒪᓗ ᒐᕙᒪᐅᔪᓄᑦ
ᐱᓕᕆᐊᖃᖃᑎᒌᓐᓂᖏᓐᓂ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᐃᓄᓐᓂ ᐃᒻᒥᓃᖃᑦᑕᖅᑐᓄᑦ ᖁᑦᑎᖕᓂᕆᔭᐅᔪᑦ ᓇᓕᖅᑲᐅᓕᖅᑎᑕᐅᒋᐊᕐᓗᑎᒃ ᐅᕝᕙᓘᓐᓃᑦ
ᒥᑭᓂᖅᓴᐅᓕᖅᑎᒋᐊᕐᓗᒋᑦ ᑲᓇᑕᒥᐅᓕᒫᓂ ᖁᑦᑎᖕᓂᕆᔭᐅᔪᓄᑦ. ᑖᔅᓱᒧᖓ ᑐᕌᕐᕕᐅᓇᓱᐊᖅᑐᒧᑦ ᑎᑭᓯᒪᓕᕋᔭᕐᓂᖅᐳᑦ ᐃᓚᖃᕐᒪᑕ ᐱᓕᕆᐊᖃ -
ᓕᕋᔭᕐᓂᑦᑎᓐᓂᒃ ᐃᓗᐃᒃᑲᐅᑎᓪᓗᒋᑦ ᐊᒻᒪᓗ ᐊᒥᓱᐃᓕᖓᔫᓪᓗᑎᒃ ᑕᑯᔅᓴᐅᖖᒋᑦᑐᑎᒍᑦ ᐃᓚᒋᔭᐅᖃᑕᐅᔪᓂᒃ ᐱᑕᖃᓕᕈᑎᐅᕙᒃᑐᓂᒃ ᐃᒻᒥᓃᑐᐃᓐᓇᕆ -
ᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓂ ᓄᓇᓕᒋᔭᑦᑕ ᐃᓗᐊᓂ. ᖁᕝᕙᖅᑎᑦᑎᒋᐊᖅᓯᒪᓂᐊᕐᒪᑕ ᐱᐅᓂᖅᐹᑎᒍᑦ ᐱᓕᕆᐊᖃᕈᓯᐅᕙᓕᖅᑐᑦ ᓯᐊᒻᒪᒃ -
ᑎᖅᑕᐅᓯᒪᓕᕐᓂᒃᓴᖏᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ, ᓴᓇᕐᕈᑎᒃᓴᖃᓕᖅᑎᑦᑎᓗᑎᒃ ᖃᐅᔨᒋᐊᖃᑦᑕᕐᓂᕐᓂ ᐱᓕᕆᐊᖑᓂᕆᔭᐅᔪᓂᒃ, ᐃᑲᔪᖃᑕᐅ -
ᓕᕐᓗᑎᒃ ᑲᔪᓯᑎᑕᐅᓯᒪᓪᓗᑎᒃ ᐃᓄᓐᓂᑦ ᓯᕗᓕᖅᑎᖃᖅᑐᑎᒃ ᖃᐅᔨᓴᕐᓂᐅᔪᓄᑦ, ᓯᕗᓕᖅᑎᖃᓕᖅᑎᑦᑎᓗᑎᒃ ᐊᒻᒪᓗ ᐃᑲᔪᖃᑎᒌᒃᓗᑎᒃ ᐱᓕᕆ -
ᐊᖃᖃᑎᒌᓕᕐᓂᕐᒥᒃ ᒪᓕᒐᖁᑎᓂᒃ ᐋᖅᑭᒃᓱᐃᓂᕐᒥ ᐃᑲᔪᖅᓯᓂᖃᖅᑐᓂᒃ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᓄᑦ, ᐊᒻᒪᓗ ᑐᕌᖓᑎᑕᐅᓗᑎᒃ ᖃᓄᐃ -
ᖖᒋᑦᑎᐊᖅᑑᓗᑎᒃ ᓱᕈᓯᐅᔪᑦ ᒪᒃᑯᒃᑐᐃᓪᓗ ᐱᕙᓪᓕᐊᑎᑕᐅᓕᕐᓂᒃᓴᖏᑕ ᑐᖖᒐᕝᕕᒋᔭᐅᓕᕐᓂᐊᕐᓗᑎᒃ ᖃᓄᐃᖖᒋᑦᑎᐊᖅᑑᓪᓗᑎᒃ ᐃᓅᖃᑎᒌᖑ ᓕ -
ᕋᔭᖅᑐᓄᑦ. 

ᐃᓄᐃᑦ ᓄᓇᖓᓐᓂ ᐃᒻᒥᓃᖃᑦᑕᖅᑐᓄᑦ ᖁᑦᑎᖕᓂᕆᔭᐅᔪᑦ ᖃᓄᐃᓐᓂᖃᕐᓂᐅᔪᓄᑦ ᓇᓗᓇᐃᖅᓯᔾᔪᑎᐅᒻᒪᑕ ᐃᓅᓯᒥᒃᑎᒍᑦ ᐊᒻᒪᓗ ᑮᓇᐅᔭᓕ -
ᐅᕋᓱᐊᖅᐸᓐᓂᕐᒥᒃᑎᒍᑦ ᐊᔾᔨᒌᒃᑎᑕᐅᖖᒋᓐᓂᐅᔪᓄᑦ ᑕᐃᒪᐅᖏᓐᓇᖅᓯᒪᔪᓄᑦ ᐃᓄᐃᑦ ᓄᓇᖓᓐᓂᕐᒥᐅᓂ ᐊᒻᒪᓗ ᑕᒪᐃᓐᓂᑲᓴᒃ ᐊᓯᖏᓐᓂ ᐊᕕᒃᑐᖅᓯ -
ᒪᓂᕆᔭᐅᔪᓂᑦ ᑲᓇᑕᒥ ᑕᐃᒪᖖᒐᓂ ᐃᓄᐃᑦ ᐃᓅᖃᑎᒌᒃᑐᑦ ᐊᒃᑐᖅᑕᐅᕙᓪᓕᐊᓯᒪᓕᓚᐅᖅᑎᓪᓗᒋᑦ ᓄᓇᓕᖃᕐᕕᐅᔪᓄᑦ ᑲᑎᑕᐅᕙᓪᓕᐊᓯᒪᓕᖅᑎᓪᓗᒋᑦ
ᓄᒃᑎᖅᑎᑕᐅᕙᓪᓕᐊᓪᓗᑎᒃ ᓄᓇᒥᐅᑕᐅᓂᒥᓐᓂᑦ ᐊᑕᐃᓐᓇᖅᑐᒧᑦ ᓄᓇᓕᒋᔭᐅᔪᓄᐊᖅᑎᑕᐅᓯᒪᓕᕐᓂᖏᓐᓄᑦ. ᐃᓅᖃᑎᑦᑕ ᐊᒃᓱᕈᕐᓇᖅᑐᒃᑰᕐᓯᒪᓂᖏᑦ
ᐃᓕᖅᑯᓯᒥᓐᓂ ᐊᑐᖅᐸᒃᑕᑐᖃᖓᑦ ᐊᓯᔾᔨᖅᐸᓪᓕᐊᑎᑕᐅᓕᖅᑎᓪᓗᒍ, ᐃᓚᖃᖅᑎᓪᓗᒋᑦ ᐊᑭᕋᖅᑐᕐᑕᐅᕙᓐᓂᖏᓂᒃ ᐊᒻᒪᓗ ᐃᓅᖃᑎᒌᒃᑐᓂᑦ ᐊᔾᔨᐅᑎᑕ -
ᐅᖖᒋᖃᑦᑕᕐᓂᖏᓐᓂᒃ ᓄᓇᓕᐅᔪᓂ, ᐃᓅᓯᕐᒥᒃᑎᒍᑦ ᐱᔭᕆᑐᔪᓂᒃ ᐊᑐᖅᐸᓪᓕᐊᔾᔪᑎᐅᓕᓚᐅᕐᒪᑕ ᐱᑕᖃᓕᕈᑎᐅᓪᓗᑎᒃ ᐃᒻᒥᓃᑐᐃᓐᓇᕆᐊᖃᖅᑐᓄᑦ
ᐊᑦᑕᓇᖅᑐᒦᑎᑕᐅᕙᓐᓂᐅᓕᖅᑐᓂᑦ ᓄᓇᓕᒋᔭᑦᑎᓐᓂ. 

ᑕᒪᒃᑯᐊ ᐊᔾᔨᒌᒃᑎᑦᑎᖖᒋᓐᓂᐅᔪᑦ ᐱᔭᕆᑐᔫᓕᖅᑎᑦᑎᓯᒪᒻᒪᑕ ᐃᓄᐃᑦ ᐱᓯᒪᓕᕆᐊᖃᖅᑕᒥᓐᓂᒃ ᐱᓯᒪᓕᕋᓱᒃᐸᓐᓂᖏᓄᑦ ᐊᒻᒪᓗ ᑕᐃᒪᓐᓇᐃᑦᓴᕆᐊᖃᕋᑎᒃ
ᐊᒃᓱᕈᓕᖅᑎᑕᐅᕙᒃᑐᑎᒃ ᐃᓅᖃᑎᑦᑕ ᐃᓅᓯᖏᓐᓂ. ᐊᔾᔨᒌᒃᑎᑦᑎᖖᒋᓐᓂᐅᔪᖅ ᑕᒪᑐᒪᓂ ᐱᔾᔪᑎᖃᕐᒪᑦ ᐱᑦᑎᐊᖖᒋᑦᑑᓪᓗᑎᒃ, ᑕᐃᒪᓐᓇᐃᑎᑦ ᑎᖖᒋᑦ -
ᓱᓐᓇᖅᑐᑎᒃ ᐊᔾᔨᒌᖖᒋᑦᑎᓂᕐᒥᒃ ᐃᓅᓯᖏᑎᒍᑦ ᐊᒻᒪᓗ ᑮᓇᐅᔭᓕᐅᕐᓂᖏᑎᒍᑦ ᖃᓄᐃᓕᖓᑎᑦᑎᓂᐅᔪᓄᑦ ᐱᔾᔪᑎᒋᓯᒪᓪᓗᒋᑦ ᐃᓕᖅᑯᓯᑐᖃᕆᔭᐅᔪᑦ
ᐅᕝᕙᓘᓐᓃᑦ ᐊᓯᖏᑎᒍᑦ ᐊᑭᕋᖅᑐᐃᓂᖅᑎᒍᑦ, ᐊᒻᒪᓗ ᒐᕙᒪᐅᔪᐃᑦ ᑕᒪᒃᑯᓂᖓ ᐊᔾᔨᒌᖖᒋᑎᑦᑎᓂᐅᔪᓂᒃ ᐱᓕᕆᐊᖃᓕᖅᓯᒪᖖᒋᓐᓂᖏᓂᑦ. ᐋᖅᑭᒃ -
ᓱᐃᓯᒪᓕᕐᓂᖅ ᐃᓄᐃᑦ ᓇᓕᖅᑲᐅᑎᑕᐅᓕᕋᔭᕐᓂᖏᑕ ᑐᑭᖃᕐᒪᑦ ᓄᖑᑎᑕᐅᓯᒪᓕᖅᑎᑦᑎᓇᔭᕐᓂᖓᑕ ᐱᑦᑎᐊᖖᒋᑦᑑᓪᓗᑎᒃ ᐊᒻᒪᓗ ᑕᐃᒪᓐᓇᐃ ᑎᑦ -
ᑎᖖᒋᑦᓱᓐᓇᖅᑐᑎᒃ ᐊᔾᔨᒌᒃᑎᑦᑎᖖᖏᓐᓂᐅᔪᓂᒃ ᓲᕐᓗ ᐃᒡᓗᓕᕆᓂᕐᒥ, ᐃᓕᓐᓂᐊᕐᓂᓕᕆᓂᕐᒥ, ᐊᒻᒪᓗ ᐋᓐᓂᐊᖃᕐᓇᖖᒋᑦᑐᓕᕆᔾᔪᑎᑦ ᐊᑐᐃᓐ ᓇᐅ -
ᓕᖅᑎᑕᐅᓂᖏᑕ ᓇᓗᓇᐃᖅᓯᔾᔪᑎᐅᓯᒪᓕᕐᑎᒃ ᐅᖃᐅᓯᑦᑕ, ᐱᐅᓯᑐᖃᑦᑕ ᐊᒻᒪᓗ ᑭᓇᐅᓂᑦᑕ ᐊᑐᕐᓂᖃᖅᑑᓂᖏᓂᒃ. 

ᑲᓇᑕᐅᑉ ᒐᕙᒪᖓᑦ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ ᐱᓕᕆᐊᖑᔪᑦ ᐃᓄᐃᑦ ᓄᓇᖓᓐᓂ ᐱᓕᕆᐊᒃᓴᕆᔭᐅᔪᓂᒃ ᐃᓕᑕᖅᓯᓯᒪᓕᕆᐊᖃᓕᕐᒪᑕ ᐊᒻᒪᓗ
ᐱᓕᕆᐊᖃᓕᕐᓗᑎᒃ ᐱᓕᕆᐊᖑᓕᕆᐊᖃᖅᑐᓂᒃ. ᐃᓱᒪᒋᓇᓱᒋᐊᒥᒃᓘᓐᓃᑦ ᐊᔪᕐᓇᕐᒪᑦ ᖃᓄᐃᑎᑕᐅᓇᔭᕐᒪᖔᓪᓖᑦ ᐱᓕᕆᐊᖑᔪᖃᕆᐊᖃᓕᕋᔭᖅᐸᑕ
ᑕᐃᒪᓐᓇᐃᑦᑐᑦ ᓄᓇᓕᐅᔪᒥ ᖃᓪᓗᓈᑦ ᓄᓇᖓᓐᓂ ᑲᓇᑕᒥ ᐃᓄᒋᐊᖕᓂᖃᖅᑐᓂ ᐃᓄᐃᑦ ᓄᓇᖓᑦᑎᑐᑦ ᐊᒃᓱᕈᕈᑎᖃᓕᖅᓯᒪᔪᖃᖅᐸᑦ ᐃᒻᒥᓃᖃᑦ -
ᑕᕐᓂᖏᓄᑦ ᖁᑦᑎᖕᓂᖃᖅᑑᓪᓗᑎᒃ. 

ᑲᓇᑕᒥᐅᑦ ᑎᒍᓯᓯᒪᓕᓚᐅᕐᒪᑕ ᐊᒻᒪᓗ ᓇᓗᓇᐃᖅᓯᓯᒪᓕᓚᐅᖅᑐᑎᒃ ᑲᓇᑕᒥ ᑭᓪᓕᓯᓂᐊᖅᑎᒃᑯᑦ 94-ᖑᓪᓗᑎᒃ ᐱᓕᕆᐊᖑᓕᖁᓯᒪᔭᖏᓂᒃ ᐱᓕᕆ -
ᐊᖃᓕᕐᓂᐊᕐᓂᕐᒥᓐᓂᒃ ᓴᐃᒻᒪᖃᑎᒌᒃᐸᓪᓕᐊᑎᑦᑎᓂᕐᒥ ᑲᓇᑕᐅᑉ ᐱᓕᕆᓐᓂᓯᕆᓚᐅᖅᑕᖏᓂᒃ ᐋᖅᑭᒃᓱᐃᕙᓪᓕᐊᓚᐅᕐᓂᕐᓂ ᐊᒥᓱᐃᓂᒃ ᐃᓅᖃᑎᒌᒃᑐᓂᒃ
ᐊᔾᔨᐅᖖᒋᑎᑦᑎᖃᑦᑕᓕᓚᐅᕐᓂᕐᓂᕐ ᐃᓄᖕᓂ, ᐃᖅᑭᓕᖕᓂ, ᐊᒻᒪᓗ ᐊᓪᓚᖓᔪᓂ ᓄᓇᓕᖃᖅᑐᓂᒃ. ᑭᓪᓕᓯᓂᐊᖅᑎᒃᑯᑦ ᑎᓕᐅᕆᓯᒪᓕᓚᐅᕐᒪᑕ ᑲᓇᑕᐅᑉ
ᒐᕙᒪᖓᑦ ᓄᓇᖃᖅᑳᕐᓯᒪᔪᓂᒃ ᑲᓇᑕᒥᐅᓂᒃ ᐱᓕᕆᐊᖃᖃᑎᖃᓕᖁᓪᓗᒋᑦ ᐃᓚᑰᓂᖃᕐᕕᐅᔪᑦ ᐋᓐᓂᐊᖃᕐᓇᖖᖏᑦᑐᓕᕆᓂᕐᒥ ᖃᓄᐃᓕᖓᓕᖅ ᑎᑦᑎ -
ᓯᒪᓪᓗᑎᒃ ᓄᓇᖃᖅᑳᕐᓯᒪᔪᑦ ᐊᒻᒪᓗ ᓄᓇᖃᖅᑳᕐᓯᔫᖖᒋᑦᑐᑦ ᓄᓇᓕᖏᓂ ᐃᓗᐃᒃᑲᕈᖅᑎᑕᐅᖁᓪᓗᒋᑦ, ᐃᓚᖃᖅᑎᓪᓗᒋᑦ ᐃᒻᒥᓃᖃᑦᑕᕐᓂᓕᕆᓂᕐᒧᑦ
ᐱᓕᕆᐊᒃᓴᐅᔪᑦ.2 ᑭᓯᐊᓂᓗ ᐃᓱᒪᒃᓴᐃᓗᐊᖖᒋᑦᑑᓪᓗᑎᒃ ᐃᓕᖅᑯᓯᕆᔭᐅᓕᖅᓯᒪᓂᖏᑦ ᑲᓇᑕᐅᑉ ᒐᕙᒪᖓᑕ ᐃᒻᒥᓃᖃᑦᑕᕐᓂᓕᕆᓂᕐᒧᑦ ᐃᓄᐃᑦ
ᓄᓇᖓᓐᓂ ᐱᓕᕆᐊᒃᓴᕆᔭᐅᔪᓄᑦ ᐊᓯᔾᔨᖅᑕᐅᓯᒪᓕᕆᐊᖃᓪᓚᕆᒃᐳᑦ ᑲᓇᑕᐅᑉ ᓄᓇᕐᔪᐊᖓᓂ ᓴᐃᒪᖅᓯᒪᖃᑎᒌᖕᓂᖅ ᐱᑕᖃᓕᕐᓂᐊᕐᓂᖅᐸᑦ. 

3. ᓯᕗᓕᖓ

ᐊᕕᒃᑐᖅᓯᒪᓂᐅᔪᑦ ᐊᒻᒪᓗ ᓄᓇᓕᒋᔭᐅᔪᑦ ᖁᑦᑎᖕᓂᖓᑎᒍᑦ, ᑖᒃᑯᐊ NISPS-ᖑᔪᑦ ᓴᓇᕐᕈᑎᒃᓴᐅᒻᒪᑕ ᑕᒪᐃᑎᒎᖅᑎᑕᐅᓯᒪᓗᑎᒃ ᑐᑭᒧᐊᒍᑎᒃᓴ -
ᖃᖅᑎᑦᑎᓂᐊᕐᓂᕐᒧᑦ ᐊᒻᒪᓗ ᐃᑲᔪᕐᓯᓂᖃᕐᓗᑎᒃ ᑕᐃᒪᐅᓕᐊᓂᒃᑐᓄᑦ ᐊᕕᒃᑐᖅᓯᒪᓂᐅᔪᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ ᐊᒻᒪᓗ
ᐸᕐᓇᐅᑎᒋᔭᐅᓯᒪᔪᓄᑦ, ᐊᒻᒪᓗ ᑐᓴᐅᒪᑎᑦᑎᔾᔪᑎᐅᓗᑎᒃ ᐋᖅᑭᒃᓱᐃᕙᓪᓕᐊᓂᕐᓂ ᓄᑖᖑᓪᓗᑎᒃ ᐃᓄᓐᓂᒃ ᓯᕗᓕᖅᑎᖃᖅᑐᑎᒃ ᐱᓕᕆᐊᖑᓕᕈᒪᔪᓄᑦ.
ᖁᕝᕙᖅᑎᑦᑎᒋᐊᖅᓯᒪᕗᑦ ᖃᐅᔨᓴᖅᑕᐅᓯᒪᔪᓂᑦ ᓇᓗᓇᐃᖅᑕᐅᓯᒪᔪᓂᒃ, ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᐊᖑᔪᓄᑦ ᐃᒻᒥᓃᖃᑦᑕᖁᔨᖖ ᖏᓐ -
ᓂᓕᕆᓂᕐᒥ ᓇᓗᓇᐃᔭᐃᓯᒪᓂᖅᑎᒍᑦ ᓯᕗᓪᓕᖅᐸᐅᑎᑕᒃᓴᖁᑎᒋᔭᐅᔪᓂᒃ ᓴᐳᔾᔨᒋᐊᖅᓯᒪᓂᕐᓂ ᐊᖏᓂᖅᐸᐅᔪᒥᒃ ᐊᒃᑐᐃᓯᒪᓕᕋᔭᖅᑐᓄᑦ ᐃᒻᒥᓃᖃᑦ ᑕᕐᓂᐅᑉ
ᓄᖅᑲᕐᑎᑕᐅᓯᒪᓕᕋᔭᕐᓂᖓᑕ. ᑖᒃᑯᓇᓂ ᐸᕐᓇᐅᑎᓕᐊᖑᓯᒪᔪᓂ, ᐊᑐᓂ ᓯᕗᓪᓕᖅᐸᐅᑎᑕᒃᓴᖁᑎᐅᔪᑦ ᓇᓗᓇᐃᖅᑕᐅᓯᒪᔪᓂᒃ ᑐᕌᕐᕕᒃᓴ ᖃᖅ ᑎᑕᐅᓯᒪᒻᒪᑕ
ᐊᒻᒪᓗ ᖃᓄᖅ ᐱᓕᕆᐊᖑᓂᐊᕐᓂᖏᑕ ᖃᐅᔨᒋᐊᖅᐸᓐᓂᐊᕐᓂᕐᒥ ᓯᕗᒻᒧᒋᐊᖅᑎᑦᑎᓯᒪᓕᕐᓂᑦᑎᓐᓄᑦ ᐱᓕᕆᐊᒃᓴᐅᔪᓂ. 

ᐃᒻᒥᓃᖃᑦᑕᕐᓂᐅᑉ ᓄᖅᑲᖅᑎᑕᐅᓯᒪᓕᕈᓐᓇᕐᓂᖓ ᐱᓕᕆᐊᖑᓯᒪᓕᕈᓐᓇᑦᑎᐊᕐᒪᑦ, ᑭᓯᐊᓂᓗ ᐃᖏᕐᕋᑦᑎᐊᖅᑎᑦᑎᓯᒪᓇᔭᕐᓂᕗᑦ ᐱᓕᕆᐊᒃᓴᑦᑎᓐᓂᒃ
ᑐᖖᒐᕝᕕᖃᕋᔭᖅᑐᓂ ᐱᓕᕆᐊᖃᕈᒪᑦᑎᐊᕐᓂᑦᑎᓐᓂᒃ ᐃᓅᓯᓕᕆᓂᕐᒥ ᐊᒻᒪᓗ ᑮᓇᐅᔭᓕᐅᕋᓱᐊᖅᐸᓐᓂᕐᓂ ᐊᔾᔨᒌᒃᑎᑦᑎᖖᒋᓐᓂᐅᔪᑦ ᐊᒃᓱᕈᓕᕈᑕᐅᕙᒃᑐᑎᒃ
ᐊᒥᓱᓂᑦ ᐃᓚᒌᖑᔪᓂᑦ ᐱᓕᕆᐊᒃᓴᐅᓂᖏᓂᒃ ᐊᒻᒪᓗ ᓱᓇᑦ ᐱᔾᔪᑎᒋᓪᓗᒋᑦ ᖃᓄᐃᓕᖓᓕᖅᓯᒪᓂᐅᕙᒃᑐᓄᑦ ᐃᒻᒥᓃᖃᑦᑕᖅᑐᓂᑦ ᐊᒥᓱᖖᒍᖅᐸᓪᓕᐊᓪᓗᑎᒃ
ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ. ᓄᓇᓕᒋᔭᐅᔪᓂ ᐋᓐᓂᐊᖃᖖᒋᑦᑎᐊᖅᑐᓂᒃ ᐊᒻᒪᓗ ᓇᓕᖅᑲᕇᖕᓂᖃᖅᑐᓂᒃ ᐱᑕᖃᓕᒃᑲᓐᓂᖅᑎᑦᑎᔪᓐᓇᕋᑦᑕ ᐃᓄᐃᑦ
ᓱᕈᓯᖏᑦ ᐸᐸᑕᐅᑦᑎᐊᖅᑎᑕᐅᓕᕐᓂᖏᑎᒍᑦ ᐱᕈᖅᓴᔭᐅᓂᕐᒥᓐᓂ, ᓯᖓᐃᒋᔭᐅᓂᕐᒥᓐᓂᑦ ᒪᒃᑯᒃᑐᖖᒍᖅᓯᒪᓕᕐᓂᖏᓄᑦ ᑎᑭᓪᓗᒋᑦ, ᐃᓚᒌᖑᔪᓂ ᐊᒻᒪᓗ
ᓄᓇᖅᑲᑎᒌᒃᑐᑦ ᐃᑲᔪᖅᓯᓯᒪᓂᖃᖅᑐᓂ ᖃᓄᐃᖖᒋᑦᑎᐊᖅᑑᓗᑎᒃ ᐱᕙᓪᓕᐊᓂᖃᖅᑎᑦᑎᔭᕆᐊᖃᕐᓂᕐᓂᒃ. ᑭᓇᑐᐃᓐᓇᖅ ᐃᒻᒥᓃᕐᓗᓂ ᐃᓅᓯᕐᒥᓂᒃ
ᑐᖁᔾᔪᑎᖃᕌᖓᑦ, ᖃᐅᔨᒪᒐᑦᑎᒍ ᐃᓅᓯᖓᓂ ᐃᓕᖓᓐᓂᐅᔪᑦ ᐊᒥᓱᕈᖅᐸᓪᓕᐊᓯᒪᓕᓚᐅᕐᓂᖏᑕ ᐊᒻᒪᓗ ᖃᓄᐃᓕᕐᓂᐅᔪᑦ ᐱᔾᔪᑎᒋᓪᓗᓂᒋᑦ ᐃᓱᒪᓕ -
ᐅᖅᓯᒪᓕᓚᐅᕐᓂᖓᑕ ᐃᓅᓯᕐᒥᓂᒃ ᑭᐱᓯᓯᒪᓕᕈᒪᓂᕐᒥᓄᑦ. 

ᐃᓄᐃᑦ ᐅᐱᓐᓇᒻᒪᕆᒃᑑᒻᒪᑕ ᒪᑭᒋᐊᒃᑲᓐᓂᕈᓐᓇᕐᓂᖏᑦ, ᐊᒻᒪᓗ ᐊᑐᓂ ᑕᒪᑦᑕ ᒪᑭᑕᔾᔪᑎᖃᕋᑦᑕ ᓯᕗᓕᕕᓂᑦᑕ ᑐᐃᖏᓂ ᐃᓅᖃᑎᒌᒍᓐᓇᑦᑎᐊᓚᐅᖅᑐᑦ
ᐅᑭᐅᖅᑕᖅᑐᑦᑕ ᐊᕙᑎᖓᓂᑦ ᑕᐃᒪᖖᒐᓂᑐᖃᒻᒪᕆᐊᓗᖕᒥᑦ. ᐊᒃᓱᕈᕐᓇᖅᑐᒃᑰᕐᓯᒪᓂᕐᒥᒃᑎᒍᑦ ᐱᕕᒃᓴᖃᓕᕈᑎᒃᓴᑦᑎᓐᓂᒃ ᑲᔪᓯᒋᐊᕈᑎᖃᓚᐅᖅᓯᒪᒻᒪᑕ ᐊᒻᒪᓗ
ᑲᔪᓰᓐᓇᕆᐊᖅᓯᒪᓪᓗᑎᒃ ᐅᕙᒍᑦ ᐃᓅᔪᒍᑦ ᐆᒪᔪᓐᓇᖁᓪᓗᑕ ᐃᓅᓯᖃᕈᓐᓇᕐᓂᐊᖁᓪᓗᑕ; ᑕᐃᒪᓐᓇᑦᑕᐅᖅ ᐱᓕᕆᓂᖃᕆᐊᖃᖅᐳᒍᑦ ᑖᒃᑯᓂᖓ ᐱᒻᒪᕆ -
ᐅᑎᐅᓪᓗᑎᒃ ᐱᓕᕆᐊᒃᓴᐅᓕᖅᓯᒪᔪᓂᒃ ᐱᓕᕆᐊᖃᓕᖅᓯᒪᓗᑕ. 

ᓯᕗᓪᓖᑦ ᓇᑉᐸᖏᑦ NISPS-ᖑᔪᓂ ᓇᓗᓇᐃᔭᐃᓯᒪᒻᒪᑕ ᖃᐅᔨᓴᐃᓂᕐᒥ ᓇᓗᓇᐃᖅᑕᐅᓯᒪᓕᓚᐅᖅᑐᓂᒃ ᐊᑐᕐᓂᖃᖅᑐᑎᒍᑦ ᐃᒻᒥᓃᖃᑦᑕᖁᔨᖖᒋᓐ ᓂ -
ᓕᕆᓂᕐᒥ ᐱᓕᕆᐊᖑᓕᕈᓐᓇᖅᑐᓂᒃ ᕿᒥᕐᕈᐃᓂᖅᑎᒍᑦ ᐃᒻᒥᓰᑐᐃᓐᓇᕆᐊᖃᖅᑐᑎᒃ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᓂᒃ ᐊᒻᒪᓗ ᒥᐊᓂᖅᓯ -
ᓯᒪᓕᕈᑎᐅᓇᔭᖅᑐᓄᑦ ᐃᓚᒋᔭᐅᖃᑕᐅᔪᓂᒃ. ᓇᓗᓇᐃᔭᐃᓯᒪᕗᑦ ᖃᐅᔨᓴᐃᓂᕐᒥ ᓇᓗᓇᐃᖅᑕᐅᓯᒪᓕᓚᐅᖅᑐᓂᒃ ᐃᑲᔪᖅᓯᓂᖃᖅᑐᑎᒃ ᐱᓕᕆᐊ ᕆ -
 ᓕᖅᓯᒪᔭᑦᑎᓐᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᑐᕌᕐᕕᖃᕐᓂᑦᑎᒍᑦ ᑕᐃᒪᖖᒐᓂᑐᖃᖅ ᐊᒃᓱᕈᕐᓇᖅᑐᒃᑰᕐᓯᒪᓂᕐᓂᑦ, ᐃᓅᓯᕐᒥ ᐊᔾᔨᒋᔭᐅᑎᑦᑎᖖᒋᓐᓂᕐᓂᑦ,
ᐊᒻᒪᓗ ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᕐᐸᓪᓕᐊᕙᓐᓂᖏᑕ, ᓱᕈᓯᐅᑎᓪᓗᒋ5 ᐊᒃᓱᕈᕐᓇᖅᑐᒃᑰᕐᓯᒪᓂᐅᔪᓂᑦ, ᐊᒻᒪᓗ ᐃᓱᒪᒃᑯᑦ ᐊᒻᒪᓗ ᐅᖓᑎᓗᐊᖓᓄᑦ
ᐊᒃᓱᕈᕐᓇᖅᑐᒃᑰᕈᑎᐅᕙᒃᑐᑦ ᐊᒃᑐᐃᓯᒪᓂᖏᑕ ᐃᓄᐃᑦ ᐃᓅᓯᖏᓐᓂ. ᓇᓗᓇᐃᔭᐃᓯᒪᒋᕗᑦ ᖃᓄᖅ ᒥᐊᓂᖅᓯᓯᒪᔾᔪᑎᐅᔪᓄᑦ ᐃᓚᒋᔭᐅᖃᑕᐅᔪᑦ ᐊᑐᖅᑕ -
ᐅᔪᓐᓇᕐᒪᖔᑕ ᐱᓗᐊᕈᓐᓃᖅᑎᑕᐅᓯᒪᓕᕋᔭᕐᓂᖏᑕ ᐃᓛᒃᑰᕐᑐᑎᒃ ᐃᓄᖕᓂ ᐊᒻᒪᓗ ᐃᓅᖃᑎᒌᒃᑐᓂ ᐃᒻᒥᓃᑐᐃᓐᓇᕆᐊᖃᖅᑐᑎᒃ ᐊᑦᑕᓇᖅᑐᒦᓕᖅᐸᒃᑐᓂ. 

ᑐᒡᓕᕆᓪᓗᒋᓪᓕ ᓇᑉᐸᖏᑦ NISPS-ᓂ ᓇᓗᓇᐃᔭᐃᓯᒪᕗᑦ 6-ᖑᓪᓗᑎᒃ ᓯᕗᓪᓕᖅᐸᐅᑎᑕᒃᓴᐅᔪᓂᒃ ᐱᓕᕆᐊᖑᓕᕆᐊᖃᖅᑐᓂ ᐊᒻᒪᓗ ᑮᓇᐅᔭᑎᒍᑦ
ᕿᑐᕐᖏᐅᖅᑎᑕᐅᓕᕈᓐᓇᖅᑐᓂᒃ ᓇᓗᓇᐃᔭᖅᓯᒪᔭᑦᑎᓐᓂᒃ ᑕᐃᒪᐅᔭᕆᐊᖃᖅᑑᓪᓗᑎᒃ ᑐᑭᒧᐊᒍᑎᒃᓴᐅᓂᐊᖅᑐᓄᑦ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᖅᑲ -
ᑎᒌᒃᑐᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᓕᖅᓯᒪᔪᓄᑦ ᐃᓄᐃᑦ ᓄᓇᖓᓐᓂ. ᑕᒪᒃᑯᐊ ᓯᕗᓪᓕᖅᐸᐅᑎᑕᒃᓴᖁᑎᐅᔪᑦ ᐅᑯᐊᖑᕗᑦ:  (1)
ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᓂᒃ, (2) ᐱᐅᓯᑐᖃᐅᑉ ᑲᔪᓯᔪᓐᓇᖅᑎᑕᐅᓂᒃᓴᖓᑕ ᐋᖅᑮᓯᒪᓕᕐᓂᒃᓴᒧᑦ, (3) ᑲᒪᒋᔭᖃᑦᑎᐊᕐᓗᑎᒃ ᐱᕈᖅᓴᐃᔨᐅᓕᕐᓂᖅ
ᐃᓄᐃᑦ ᓱᕈᓯᖏᓂᒃ ᐃᕐᓂᐊᖑᓂᖏᓂᑦ, (4) ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅ -
ᓕᖅᑎᑕᐅᖁᓪᓗᒋᑦ ᐃᓄᓐᓄᑦ, (5) ᒪᒥᓴᐃᓂᖅ ᐊᒃᓱᕈᕐᓇᖅᑐᒃᑰᕈᑎᐅᓯᒪᓂᑯᓂᑦ ᐊᒻᒪᓗ ᕿᒃᓵᕈᑎᐅᖏᓐᓇᖅᑐᓂᑦ, ᐊᒻᒪᓗ (6) ᐊᐅᓚᔾᔭᐃᒋᐊᕐᓂᖅ ᐃᓄᐃᑦ
ᖃᐅᔨᒪᔭᑐᖃᖏᑎᒍᑦ ᐱᔾᔪᑎᒋᓪᓗᒋᑦ ᒪᑭᒋᐊᒃᑲᓐᓂᕈᓐᓇᖅᑑᓂᖏᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ. 

ᐃᓚᒌᖑᔪᑦ ᓱᕈᓯᕆᔭᒥᓐᓂᒃ ᐱᕈᖅᓴᐃᔪᓐᓇᕐᒪᑕ ᖃᓄᐃᖖᒋᑦᑎᐊᕐᓇᖅᑐᒥᒃ ᐊᒻᒪᓗ ᐃᑲᔪᕐᓯᓂᖃᖅᑐᒥᒃ ᐊᕙᑎᖃᖅᑎᑦᑎᓯᒪᓗᑎᒃ ᐋᓐᓂᖅᑎᕆᑐᕋ ᐅᑉ -
ᐸᖖᒋᑦᑐᓂ. ᐊᖓᔪᖅᑳᖑᔪᑦ ᓱᕈᓯᕐᓄᑦ ᐊᒻᒪᓗ ᓄᓇᖅᑲᑎᒌᒃᑐᑦ ᐱᑕᖃᓕᖅᑎᑦᑎᔪᓐᓇᕐᒪᑕ ᓱᕈᓯᕐᓄᑦ ᓴᖖᒋᑦᑎᐊᖅᑑᓪᓗᑎᒃ ᐊᑦᑕᑕᖅᓯᒪᓂᕐᓂᒃ ᐃᓄᐃᑦ
ᐱᐅᓯᑐᖃᖓᓐᓄᑦ ᐊᒻᒪᓗ ᐊᑐᕐᓂᖃᖅᑎᑕᖏᓐᓄᑦ ᐊᒻᒪᓗ ᐃᑲᔪᕐᓗᒋᑦ ᐱᕙᓪᓕᐊᓂᖃᓕᕆᐊᕐᓂᖏᓂ ᒪᑭᒋᐊᒃᑲᓐᓂᕈᓐᓇᖅᑑᓗᑎᒃ ᐃᓅᓯᖃᓕᕈᑎᒃᓴᖏᓂᒃ,
ᐊᒃᓱᕈᕐᓇᖅᑐᒃᑰᖅᐸᒃᑲᓗᐊᕐᓗᑎᒃ ᐊᒻᒪᓗ ᐊᓯᐅᔨᕙᒃᑲᓗᐊᕐᓗᑎᒃ ᐃᓅᖃᑎᒋᔭᒥᓐᓂᒃ, ᐃᓅᓯᖏᑦ ᐱᔾᔪᑎᒃᓴᖃᖅᑎᑕᐅᖁᓪᓗᒍ ᐊᒻᒪᓗ ᒥᒃᓯᖃᑦᑎᐊᖅᑐᓂᒃ
ᐱᑕᖃᖅᑎᑕᐅᖁᓪᓗᒍ. 

3.1.  ᓱᓇᑦ ᐱᔾᔪᑎᒋᓪᓗᒋᑦ ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ 
     ᐸᕐᓇᐅᑎᓕᐊᕆᓯᒪᔭᖏᑦ ᐱᑕᖃᕆᐊᖃᕐᒪᖔᑕ 
ᐊᒥᓲᓂᖅᓴᐃᑦ ᐃᓄᐃᑦ ᓄᓇᓕᖃᕐᒪᑕ 53-ᖑᔪᓂ ᓄᓇᓕᒋᔭᐅᔪᓂ ᓯᑕᒪᐅᓪᓗᑎᒃ (4) ᐊᐅᓚᑦᓯᓂᖃᕐᕕᐅᔪᓂᑦ, ᑲᑎᓪᓗᒋᑦ 35 ᐳᕐᓴᓐᑎᖏᑦ ᑲᓇᑕᐅᑉ
ᓄᓇᖃᕐᔪᐊᖓᑕ ᐊᖏᓂᖓᓂᕐᒥᐅᖑᓪᓗᑎᒃ ᐊᒻᒪᓗ 50 ᐳᕐᓴᓐᑎᖏᑦ ᓄᓇᒋᔭᐅᔪᑦ ᑕᕆᐅᑉ ᓯᒡᔭᒋᔭᖏᓐᓃᑦᑐᑎᒃ. ᒪᓕᒐᖁᑎᒋᔭᐅᔪᑦ ᐊᒻᒪᓗ ᐋᓐᓂᐊᖅ -
ᓯᐅᕐᑎᓕᕆᔾᔪᑏᑦ ᐊᑐᓂ ᐊᐅᓚᑦᓯᕝᕕᐅᔪᓂ ᐊᔾᔨᒌᖖᒋᒻᒪᑕ, ᐃᓚᖃᖅᑐᑎᒃ ᐊᐅᓚᑦᓯᕝᕕᐅᔪᑦ ᐱᓕᕆᐊᖃᕈᓯᕆᔭᖏᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ.
ᐃᒻᒥᓃᖃᑦᑕᖁᔨᖖᒋᓐᓂᖅ ᐊᒥᖅᑲᕐᑕᐅᓪᓗᓂ ᓯᕗᓪᓕᖅᐸᐅᑎᑕᒃᓴᐅᓕᖅᓯᒪᕗᑦ ᐃᓄᐃᑦ ᓄᓇᖓᓐᓂ, ᑭᓯᐊᓂᓗ ᒫᓐᓇᐅᔪᒥ ᐱᓕᕆᐊᖑᓕᖅᓯᒪᔪᑦ
ᑐᖖᒐᕝᕕᖃᖅᑎᑕᐅᓯᒪᓇᑎᒃ ᐊᒥᖅᑲᕐᑕᐅᓪᓗᑎᒃ, ᖃᐅᔨᓴᐃᓂᕐᓄᑦ ᓇᓗᓇᐃᖅᑕᐅᓯᒪᔪᓄᑦ ᑐᑭᓯᐅᒪᓂᕐᓂᒃ ᖃᐅᔨᒪᔭᐅᓕᐊᓂᒃᑐᓄᑦ ᐊᑦᑕᓇᖅᑐᒦᓕ -
ᕈᑎᐅᕙᒃᑐᓄᑦ ᐊᒻᒪᓗ ᒥᐊᓂᕆᔭᐅᓯᒪᓕᕈᑎᓄᑦ ᐃᓚᒋᔭᐅᖃᑕᐅᔪᓂᒃ ᐃᒻᒥᓃᑐᐃᓐᓇᕆᐊᖃᖅᑐᓄᑦ ᐱᓕᕆᓂᕐᓂ ᑐᖖᒐᕝᕕᖃᖅᑎᑕᐅᓯᒪᓇᑎᒃ ᐊᔾᔨᒌᒃᑐᓂᒃ. 

ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓕᐊᕆᓯᒪᔭᖏᑦ ᐃᓇᖏᕈᑎᐅᓇᓱᖖᒋᒻᒪᑕ ᓄᓇᓕᐅᔪᒥ ᐊᒻᒪᓗ ᓄᓇᖅᑲᑎᒌᒃᑐᓂ ᐱᓕᕆ -
ᐊᖑᓕᖅᓯᒪᔪᓄᑦ ᐃᒻᒥᓃᖃᑦᑕᖁᔨᖖᒋᓐᓂᕐᒧᑦ; ᑕᐃᒪᐅᓕᖅᑎᑕᐅᓯᒪᕗᓪᓕ ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ ᑐᑭᓯᐅᒪᓕᕈᑎᒃᓴᓂᒃ ᐊᒻᒪᓗ ᐊᑐᓕᖅᑎᑦᑎᔾᔪᑎᒃᓴᓂᒃ
ᑐᓴᐅᒪᖃᑦᑕᐅᑎᐅᓕᕋᔭᖅᑐᓄᑦ ᐊᒻᒪᓗ ᐱᓕᕆᐊᖃᖃᑎᒌᓕᕋᔭᕐᓂᖏᑕ ᑎᒍᒥᐊᖅᑎᒋᔭᐅᔪᑦ. NISPS-ᖑᔪᑦ ᐊᑐᓕᖅᑎᑦᑎᓯᒪᒻᒪᑕ ᑲᑎᖖᒐᓂᖃᖅᑑᓪᓗᑎᒃ,
ᐃᓄᓐᓄᑦ ᓯᕗᓕᖅᑎᖃᖅᑐᑎᒃ ᐱᓕᕆᐊᖃᓕᕐᓂᕐᒧᑦ ᑖᒃᑯᓂᖓ ᑐᐊᕕᐅᕐᓇᖅᓯᓯᒪᓪᓗᑎᒃ, ᐃᓄᐃᑦ ᓄᓇᓕᓕᒫᖏᓐᓂ ᐱᓕᕆᐊᒃᓴᖃᓪᓚᐅᓕᖅᓯᒪᔪᓂᒃ.
ᑕᒪᑦᑕᐅᓪᓗᑕ ᖃᐅᔨᒪᓂᕆᔭᑦᑎᓐᓂᒃ, ᐊᑐᖅᓯᒪᔭᑦᑎᓐᓂᒃ, ᐊᒻᒪᓗ ᖃᐅᔨᓴᖅᑕᐅᓯᒪᔪᖁᑎᑦᑎᓐᓂᒃ ᐃᒻᒥᓃᖃᑦᑕᕐᓂᓕᕆᓂᕐᒥ, ᐱᓕᕆᐊᒃᓴᐅᓕᖅᑐᓂᒃ
ᐋᖅᑮᓯᒪᓕᕈᑎᐅᒻᒪᑕ. ᑕᐃᒪᓐᓇᐃᓕᖅᑎᑕᐅᓯᒪᕗᑦ ᐃᒪᓐᓇ:  

1.   ᖁᕝᕙᖅᑎᑦᑎᒋᐊᖅᓯᒪᓕᕐᓂᖅᑎᒍᑦ ᐊᔾᔨᒌᒃᑐᒥᒃ ᑐᑭᓯᐅᒪᖃᑎᒌᓐᓂᑦᑎᓐᓂᒃ ᓱᓇᓪᓚᑦᑖᖑᓂᕆᔭᖏᓂᒃ ᐊᒻᒪᓗ ᑕᑯᒃᓴᐅᖖᒋᑦᑐᑎᒍᑦ 
   ᐊᑦᑕᓇᖅᑐᒦᓕᖅᐸᓐᓂᕐᒧᑦ ᐃᓚᒋᔭᐅᖃᑕᐅᕙᒃᑐᓄᑦ ᐃᒻᒥᓃᖃᑦᑕᕐᓂᐅᔪᓄᑦ ᐃᓄᐃᑦ ᐃᓅᖃᑎᒌᖏᓂ; 
2.   ᑐᑭᒧᐊᒍᑎᒃᓴᓂᒃ ᒪᓕᒐᖃᖅᑎᑦᑎᓂᒃᑯᑦ ᐊᕕᒃᑐᖅᓯᒪᓂᐅᔪᑦ ᐊᒻᒪᓗ ᑲᓇᑕᐅᑉ ᖁᑦᑎᖕᓂᕆᔭᖏᑎᒍ ᖃᐅᔨᓴᖅᑕᐅᓯᒪᔪᓂᑦ 
   ᓇᓗᓇᐃᖅᑕᐅᓯᒪᓪᓗᑎᒃ ᐱᓕᕆᐊᖃᓕᖅᓯᒪᓂᕐᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ; 
3.   ᓇᓗᓇᐃᔭᐅᓯᒪᓕᕐᓂᖅᑎᒍᑦ ᑎᒍᒥᐊᖅᑎᒋᔭᐅᔪᓂᒃ ᐊᒻᒪᓗ ᖃᓄᓪᓚᑦᑖᖅ ᐱᓕᕆᐊᖃᖅᑎᐅᓂᖏᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ; ᐊᒻᒪᓗ, 
4.   ᓇᓗᓇᐃᔭᐃᓯᒪᓂᖅᑎᒍᑦ ᖃᓄᖅ ᐊᔾᔨᒌᖖᒋᐅᖅᑐᑦ ᑎᒍᒥᐊᖅᑎᒋᔭᐅᔪᑦ ᐊᑐᕐᓂᖃᖅᑐᑎᒍᑦ ᐋᖅᑭᒃᓱᐃᖃᑎᒌᒃᓯᒪᓕᕈᓐᓇᕐᒪᖔᑕ 
   ᐊᑐᕐᓂᖃᕐᓂᖅᓴᑎᒍᑦ ᐃᒻᒥᓃᖃᑦᑕᖅᑐᑦ ᓄᖅᑲᕐᑎᑕᐅᓯᒪᓕᖁᓪᓗᒋᑦ.  

ᓇᓗᓇᐃᔭᐅᑎᑦ 1: (ᖃᓄᖅ NISPS-ᖑᔪᑦ ᐊᓯᔾᔩᓯᒪᓕᕈᓐᓇᕐᓂᕐᓂᒃ ᐋᖅᑮᓯᒪᓕᕈᓐᓇᕐᓂᖓᑦ) ᐊᑐᕐᒪᑕ ᐆᒃᑐᕋᐅᑎᖃᖅᑐᑎᒃ ᐃᒡᓗᓕᕆᓂᕐᒥᒃ
ᓇᓗᓇᐃᖅᑕᐅᔾᔪᑎᒋᒋᐊᖅᑐᒍ ᖃᓄᖅ NISPS-ᖑᔪᑦ ᐱᓕᕆᐊᖃᕈᑎᐅᓕᕈᓐᓇᕐᒪᖔᑕ ᐃᓕᓐᓂᐊᖅᑎᑦᑎᓯᒪᓕᕋᔭᕐᓂᕐᒧᑦ ᒪᓕᒐᖁᑎᓕᕆᓂᕐᒥ ᐱᕙᓪᓕ -
ᐊᔪᓕᕆᓂᐅᔪᓄᑦ ᓈᒻᒪᖕᓂᖅᓴᑎᒍᑦ ᖃᓄᐃᓪᓚᑦᑖᕐᓂᐅᔪᓂᒃ ᐊᒃᑐᖅᑕᐅᓴᕋᐃᑦᑑᓪᓗᑎᒃ ᓱᕈᓯᕐᓄᑦ ᐊᒻᒪᓗ ᐃᓚᒌᖑᔪᓄᑦ ᐋᖅᑮᓯᒪᓕᕆᐊᕐᓂᕐᒥ. 

ᐊᓯᖏᑦ ᐊᐅᓚᑦᓯᓂᖃᕐᕕᐅᔪᑦ ᐋᖅᑭᒃᓱᐃᓯᒪᓕᕐᒪᑕ ᐊᒻᒪᓗ ᐊᑐᓕᖅᑎᑦᑎᓯᒪᓕᖅᑐᑎᒃ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ ᐸᕐᓇᐅᑎᓂᒃ ᐱᓕᕆᐊᖑ ᓕ -
ᖁᓪᓗᒋᑦ ᐃᒻᒥᓃᖃᑦᑕᖅᑐᑦ ᖁᑦᑎᖕᓂᐊᓗᐊᓕᖅᓯᒪᓂᖏᓂ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᐃᒻᒥᓃᖃᑦᑕᖅᑐᓄᑦ ᖁᑦᑎᖕᓂᕆᔭᐅᔪᑦ.3 ᐊᑐᕐᓂᖃᖅᑐᑎᒍᑦ
ᑲᓇᑕᒥ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᐊᒥᖅᑲᖃᑕᐅᒻᒪᑕ ᖃᓄᐃᑦᑑᓂᐅᔪᑎᒍᑦ ᐱᓕᕆᐊᖑᓕᕋᔭᖅᑐᓂᒃ: ᓯᕗᓕᖅᑎᒃᓴ -
ᖃᖅᑎᑦᑎᓯᒪᓪᓗᑎᒃ, ᐃᒻᒥᓃᖃᑦᑕᖁᔨᖖᖏᓐᓂᕐᒧᑦ ᐱᓕᕆᐊᖑᓕᖅᓯᒪᔪᓂᒃ ᐃᓚᐅᓕᖅᑎᑦᑎᑎᓯᒪᓪᓗᑎᒃ ᐸᕐᓇᐅᑎᒥᓐᓂ ᐃᓅᓯᓕᕆᓂᕐᒧᑦ ᐃᖅᑲᓇᐃᔭᕐᕕ -
ᒋᔭᐅᔪᓂᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᖅᑎᐅᔪᓄᑦ (ᓲᕐᓗ ᐃᓕᓐᓂᐊᕐᓂᓕᕆᔨᓂ, ᐋᓐᓂᐊᖃᕐᓇᖖᒋᑦᑐᓕᕆᔨᓂ, ᒪᓕᒐᓕᕆᔨᓂ),
ᓇᓗᓇᐃᖅᓯᓯᒪᓪᓗᑎᒃ ᐱᓕᕆᐊᖃᕈᓯᐅᓕᕋᔭᖅᑐᓂᒃ ᑐᑭᓯᐅᒪᔭᐅᓕᖁᓪᓗᒋᑦ ᓱᓇᑦ ᐱᔾᔪᑎᒋᔭᐅᓪᓗᑎᒃ ᐃᒻᒥᓃᖅᑐᖃᖃᑦᑕᕐᓂᖓᑕ ᐃᓅᖃᑎᒋᔭᑦᑎᓐᓂ
ᐊᒻᒪᓗ ᓴᐳᔾᔪᒋᐊᕈᑎᒃᓴᓂᒃ ᐋᖅᑭᐅᒪᓕᖅᑎᑦᑎᓯᒪᓪᓗᑎᒃ ᐱᓕᕆᐊᖃᕈᓯᐅᓂᐊᖅᑐᓄᑦ, ᐊᑐᓕᖅᑎᑦᑎᓯᒪᓪᓗᑎᒃ ᖃᐅᔨᒪᔭᐅᓕᐊᓂᒃᑐᓂᒃ ᑐᕌᖓᓪᓗᑎᒃ
ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᓂ (ᖃᐅᔨᓴᖅᑕᐅᓯᒪᔪᓄᑦ ᓇᓗᓇᐃᖅᑕᐅᓯᒪᔪᓂᑦ ᐊᒻᒪᓗ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᕈᓯᐅᕙᒃᑐᓂᑦ),
ᐊᒻᒪᓗ ᐊᑦᑕᑕᖅᑎᓯᒪᓕᕐᓂᒃᑯᑦ ᓄᓇᖅᑲᑎᒌᒃᑐᓄᑦ ᐊᒻᒪᓗ ᓄᓇᓕᐅᔪᓂ ᑲᑐᔾᔨᖃᑎᒌᒋᔭᐅᔪᓄᑦ. 

ᓯᑳᑦᓚᓐᒥᐅᑦ ᐊᒻᒪᓗ ᑯᐃᐸᐅᑉ ᐳᕌᕕᓐᓯᖓᑦ (ᐃᓚᐅᑎᓐᓇᒍ ᓄᓇᕕᒃ), ᒥᑭᓪᓕᒋᐊᖅᑎᑦᑎᓯᒪᓕᕐᒪᑕ ᐃᒻᒥᓃᖃᑦᑕᖅᑐᑦ ᖁᑦᑎᖕᓂᕆᔭᖏᓂᒃ ᐋᖅᑭᐅ -
ᒪᓂᖃᓕᖅᑎᑦᑎᓯᒪᓂᕐᒥᒃᑎᒍᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓂᒃ ᐋᖅᑭᒃᑕᐅᓯᒪᓕᕈᓐᓇᓚᐅᖅᑐᓂᑦ ᐸᕐᓇᐅᑎᓕᐅᖅᓯᒪᓂᕐᒥᒃᑎᒍᑦ.
ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᐱᒻᒪᕆᐅᔪᑎᒍᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᓴᓇᕐᕈᑎᒃᓴᓕᐊᖑᓯᒪᒻᒪᑕ. 

ᐊᓯᖏᓂ ᓄᓇᕐᔪᐊᕆᔭᐅᔪᓂ, ᐱᓗᐊᖅᑐᒥᒃ ᓂᐅ ᔩᓚᓐᒥᐅᑦ ᐊᒻᒪᓗ ᐋᔅᑐᕇᓕᐊᒥᐅᑦ, ᐋᖅᑭᒃᓱᐃᓯᒪᓕᕐᒪᑕ ᓄᓇᖃᖅᑳᕐᓯᒪᔪᓄᑦ ᑐᕌᖓᑎᑕᐅᓪᓗᑎᒃ
ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒧᑦ ᐸᕐᓇᐅᑎᓂᒃ, ᐃᓛᓗ ᑕᒪᒃᑯᐊ ᐱᓕᕆᐊᖑᓕᖅᓯᒪᔪᑦ ᖃᓄᐃᓕᖓᓕᕐᓂᖏᑕ ᐃᓗᒃᑲᐅᔪᒥᒃ ᖃᐅᔨᒋᐊᖅᑕᐅ -
ᓯᒪᖖᒋᒃᑲᓗᐊᕐᒥᑎᓪᓗᒋᑦ ᓱᓕ. ᓂᐅ ᔩᓚᓐᒥ, ᕚᑲ ᕼᐊᐅᕈᐊ, ᐃᑲᔪᖅᑎᒌᒃᑐᑎᒃ ᐱᓕᕆᐊᖃᖃᑎᖃᕐᓂᖏᑦ ᒐᕙᒪᒋᔭᐅᔪᑦ ᐊᒻᒪᓗ ᒪᐅᕇᑦ ᐊᒻᒪᓗ ᐹᓯᕕᑲ
ᓄᓇᖃᖅᑳᖅᓯᒪᔪᖁᑎᖏᑕ, ᐋᖅᑮᓯᒪᓕᓚᐅᕐᒪᑕ ᐊᒻᒪᓗ ᐱᓕᕆᐊᖃᕈᑎᒃᓴᓂᒃ ᑮᓇᐅᔭᖁᑎᒃᓴᖃᖅᑎᑕᐅᓯᒪᓕᓚᐅᖅᑐᑎᒃ ᓯᕗᓕᖅᑎᐅᓕᕈᑎᒃᓴᖏᓂᒃ
ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂᒃ ᒪᐅᕆᑦ ᐊᒻᒪᓗ ᐹᓯᕕᑲ ᓄᓇᖃᖅᑳᕐᓯᒪᔪᖁᑎᖏᓂ. ᐃᓛᓗᑦᑕᐅᖅ ᐋᖅᑭᐅᒪᓂᖃᖅᑎᑕᐅᓯᒪᒐᓗᐊᖅᑎᓪᓗᒋᑦ
ᐊᖏᓂᖅᓴᐅᓪᓗᑎᒃ ᓄᓇᕐᔪᐊᖑᔪᒥ ᐸᕐᓇᐅᑎᓕᐊᖑᓯᒪᔪᓄᑦ, ᕚᑲ ᕼᐊᐅᕈᐊ ᐱᓕᕆᐊᖑᔪᖅ ᓄᓇᖃᖅᑳᕐᓯᒪᔪᓂᒃ ᓯᕗᓕᖅᑎᖃᖅᑎᑕᐅᓯᒪᕗᖅ.
ᐅᑭᐅᖅᑕᕐᑐᒥᐅᑦ ᐃᓱᒪᒋᓗᒋᑦ, ᐊᑯᑭᑦᑐᒥᐅᑦ ᐊᑯᑭᑦᑐᒥ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓕᐅᖅᓯᒪᔪᖁᑎᓂᒃ ᐋᖅᑭᒃᓯᓯᒪᒻᒪᑕ ᐱᓕᕆ -
ᐊᖃᕈᑎᒃᓴᒥᓐᓂᒃ ᐃᓄᒋᐊᖕᓂᖅᐸᐅᓪᓗᑎᒃ ᐃᓄᖁᑎᒋᔭᐅᔪᓂ. ᐃᓄᐃᑦ ᑲᓇᑕᒥᐅᑦᑕᐅᖅ ᓇᖕᒥᓂᖅ ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᒻᒥᓃᖃᑦ -
ᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᖃᓕᕆᐊᖃᕆᕗᑦ. ᑕᐃᒪᓐᓇ ᑭᓯᐊᓂ ᐃᓚᒋᔭᐅᖃᑕᐅᔪᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᐊᑐᖅᓯᒪᔭᑦᑎᓐᓂ ᐊᒻᒪᓗ
ᐊᒥᓱᐃᓕᖓᓪᓗᑎᒃ ᐱᔾᔪᑎᐅᔪᑦ ᐱᓕᕆᐊᖑᓕᕈᓐᓇᕐᓂᐊᕐᒪᑕ. 

www.itk.ca



8

wkw5 bW‰5 vNbu vNbu wkw5 w7u•c5bdp̀ Q8ioEi3j5 X3NstoxEym/z5

ᓇᓗᓇᐃᔭᐅᑎᑦ 1: ᖃᓄᖅ NISPS-ᖑᔪᑦ ᐊᓯᔾᔩᓯᒪᓕᕈᓐᓇᕐᓂᕐᓂᒃ ᐋᖅᑮᓯᒪᓕᕈᓐᓇᕐᓂᖓᑦ

3.2.  ᓄᑖᑎᒍᑦ ᐱᓕᕆᐊᖑᓕᖅᓯᒪᔪᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐃᓄᐃᑦ ᓄᓇᖓᓐᓂ
NISPS-ᑎᒍᑦ, ITK-ᑯᑦ ᑕᒪᐃᑎᒎᖓᓪᓗᒍ ᐱᓕᕆᐊᖃᓕᕈᑎᐅᓇᔭᖅᑐᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ ᑐᕌᖓᑎᑕᐅᓪᓗᑎᒃ ᓴᐳᔾᔨᒋᐊᕈᑎᐅ ᕙᒐ -
ᔭᖅᑐᓄᑦ ᐊᒻᒪᓗ ᐃᑲᔪᖅᑕᐅᔾᔪᑎᒃᓴᓂᒃ ᐊᑐᐃᓐᓇᐅᔪᖃᓕᖅᑎᑦᑎᓯᒪᖁᓪᓗᒋᑦ ᐃᓅᓯᖏᓐᓂ ᒥᑭᔫᑎᓪᓗᒋᑦ ᓱᓕ ᑕᐃᒃᑯᐊ ᐃᓄᐃᑦ ᑎᑭᓯᒪᓕᖅᐸᒐᔭᕐᓂᖏᑦ
ᐃᒻᒥᓃᕈᒪᓂᕐᒧᑦ ᐃᓱᒪᖃᖃᑦᑕᓕᕋᔭᕐᓂᕐᒧᑦ ᐱᑕᖃᖖᒋᓐᓂᖅᓴᐅᔪᒫᖁᓪᓗᒋᑦ. ᐊᒥᓱᑦ ᐃᓄᐃᑦ ᐊᑐᕐᓂᖃᒻᒪᕆᒃᑐᑎᒍᑦ ᐊᒃᓱᕈᕈᑎᖃᖅᑐᑎᒃ ᐱᓕᕆᓂᖃᖅ -
ᓯᒪᒻᒪᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐃᓄᖕᓂ ᐱᓕᕆᐊᖑᔪᑎᒍᑦ, ᐱᓕᕆᐊᖑᑲᐃᓐᓇᖅᐸᒃᑐᑎᒍᑦ ᐊᒻᒪᓗ ᐱᓕᕆᐊᖑᓕᕈᒪᓂᖅᑎᒍᑦ ᑐᕌᖓᑎᑕᐅ -
ᕙᒃᑐᑎᒃ ᐊᔾᔨᒌᖖᒋᐅᖅᑐᓄᑦ ᐱᓕᕆᐊᒃᓴᑲᓪᓚᐅᓕᖅᓯᒪᔪᓂ. ᐱᓕᕆᐊᖑᓕᖅᓯᒪᕙᒃᑐᑦ ᒪᓕᒃᑎᑕᐅᖃᑦᑕᓚᐅᕐᒪᑕ ᐱᐅᓯᑐᖃᕆᔭᐅᔪᓂᒃ-ᓇᓗᓇᐃᖅᓯᓯᒪ -
ᓂᖅᑎᒍᑦ ᓴᐳᔾᔨᒋᐊᕈᑎᒃᓴᓂᒃ, ᐃᒻᒥᓃᖃᑦᑕᖁᔨᖖᒋᑦᑐᑎᒃ ᑐᓴᐅᒪᓕᖅᑎᑦᑎᒋᐊᕈᑎᐅᕙᒃᑐᓂᒃ, ᐊᒻᒪᓗ ᐱᓕᕆᐊᖑᑲᐃᓐᓇᖅᐸᒃᑐᓂᒃ ᐃᓕᓐᓂᐊᖅᑎᑦ -
ᑎᓯᒪᓕᕆᐊᕐᓂᕐᒧᑦ ᐃᒻᒥᓃᕈᒪᓕᖅᑐᓄᑦ ᓴᐳᔾᔨᔨᐅᓕᕋᔭᕐᓂᕐᒧᑦ ᒪᒃᑯᒃᑐᐃᑦ ᓂᕆᐅᖕᓂᖃᕈᓐᓇᕐᒪᑕ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᖅᑑᓂᖏᑕ ᐊᒻᒪᓗ
ᐃᓅᓯᕐᒥᓐᓄᑦ ᐊᑐᕐᓂᖃᕋᔭᖅᑐᓂᒃ ᐊᔪᕈᓐᓃᖅᓴᔭᐅᕙᒍᑎᒃᓴᓂᒃ. ᐊᑐᓂ ᑕᒪᒃᑯᐊ ᐊᔾᔨᒌᖖᒋᐅᖅᑐᑎᒃ ᐱᓕᕆᐊᖑᕙᒃᑐᑦ ᐊᑐᕐᓂᖃᒻᒪᕆᒃᑑᓪᓗᑎᒃ
ᐱᓕᕆᐊᖑᕙᒻᒪᑕ ᐃᒻᒥᓃᖁᑦᑕᖁᔨᖖᒋᓐᓂᓕᕆᓂᕐᒥ ᑭᓯᐊᓂᓗ, ᐅᖓᓯᒃᑐᒥᐅᑕᐅᑎᓪᓗᒋᑦ, ᒥᑭᓪᓕᒋᐊᕈᑎᐅᔪᓐᓇᕋᑎᒃ ᐃᓄᐃᑦ ᓄᓇᖓᓐᓂᕐᒥᐅᑦ
ᐃᒻᒥᓃᖃᑦᑕᕐᓂᖏᑕ.  

ᑖᒃᑯᐊ ᐸᕐᓇᐅᑎᓕᐊᖑᓯᒪᔪᑦ ᖃᐅᔨᓴᖅᑕᐅᓯᒪᔪᓂᑦ ᓇᓗᓇᐃᖅᑕᐅᓯᒪᓕᓚᐅᖅᑐᓄᑦ ᑐᖖᒐᕝᕕᖃᖅᑎᑕᐅᓯᒪᓗᑎᒃ ᐱᓕᕆᐊᖃᓕᕈᑎᒃᓴᑦ ᐃᒻᒥᓃᖃᑦ -
ᑕᖁᔨᖖᒋᓐᓂᓕᕆᓂᕐᒧᑦ ᐃᓱᒪᒋᔭᖃᖅᓯᒪᒋᕗᑦ ᐃᓅᑉ ᐃᓛᒃᑰᖅᑐᑉ ᐃᓅᓯᓕᒫᖓᓂ ᐊᑐᖅᐸᓪᓕᐊᓇᔭᖅᑕᖏᓂᒃ, ᐃᓚᖃᖅᑎᓪᓗᒍ ᖃᓄᖅ ᐃᑲᔪᖅᑕᐅ -
ᓯᒪᔪᓐᓇᕋᔭᕐᒪᖔᑕ ᐃᓚᒌᖑᔪᑦ ᐊᒻᒪᓗ ᐃᓛᒃᑰᕐᑐᑎᒃ ᐃᓄᐃᑦ ᐊᒃᓱᕈᕐᓇᖅᑐᒃᑰᖅᓯᒪᓕᓚᐅᖅᑐᑦ ᖃᐅᔨᒪᒐᑦᑎᒍ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅ -
ᑐᒦᓕᕈᑎᐅᕙᓐᓂᖏᑦᑕᑦᑕᐅᖅ. ᐱᓕᕆᐊᖃᕈᑎᒃᓴᕆᔭᕗᑦ ᐊᒻᒪᓗ ᐱᓕᕆᐊᕆᔭᕗᑦ ᑐᕌᖓᑎᑕᐅᑎᓪᓗᒋᑦ ᐃᑲᔪᖅᓯᒐᐅᓯᒪᓕᕐᓂᒃᓴᖏᑕ ᐃᓚᒌᖑᔪᑦ ᐊᒻᒪᓗ
ᖃᓄᐃᖖᒋᑦᑎᐊᕐᓇᖅᑐᒥ ᐱᕈᖅᓴᐃᓯᒪᓕᕋᔭᕐᓂᕐᒧᑦ ᐃᓄᐃᑦ ᓱᕈᓯᖏᓂᒃ ᐊᖏᓂᖅᐸᐅᔪᒥᒃ ᐊᒃᑐᐃᓯᒪᓕᕈᓐᓇᕐᒪᑕ ᐃᓄᐃᑦ ᑎᑭᓯᒪᓕᖅᑎᑕᐅᕙᖁᓇᒋᑦ
ᐃᒻᒥᓃᕆᐊᒥᒃ ᐃᓱᒻᒥᖅᓯᒪᓕᕋᔭᕐᓂᖏᓄᑦ. ᐃᓅᑉ ᑭᓇᑐᐃᓐᓇᐅᑉ ᐃᓅᓯᕐᒥᓂ ᐊᑐᖅᓯᒪᔭᖏᑦ, ᐱᓗᐊᖅᑐᒥᒃ ᓱᓕ ᒥᑭᔫᑎᓪᓗᒋᑦ, ᐋᖅᑮᓯᒪᓕᕈᑎᐅᕙᒻᒪᑕ
ᖃᓄᖅ ᐃᒻᒥᓐᓂᒃ ᓇᖕᒥᓂᖅ ᐃᓱᒪᒋᔭᖃᓕᖅᐸᓐᓂᖏᓄᑦ ᐊᒻᒪᓗ ᓇᓂ ᓯᓚᕐᔪᐊᑦᑎᓐᓂ ᐃᓂᖃᕋᓗᐊᕆᐊᒥᓐᓄᑦ, ᐃᓚᖃᖅᑎᓪᓗᒋᑦ ᖃᓄᖅ ᐊᒃᓱᕈᕐᓇᖅᑐᓂ
ᑎᑭᑕᐅᓯᒪᓕᕈᑎᒃ ᐊᓂᒍᐃᖅᓯᒪᓕᕋᓱᒃᐸᒍᑎᒃᓴᖏᓄᑦ. 

3.3.  ᐃᒻᒥᓃᖃᑦᑕᕐᓂᐅᔪᑦ ᐃᓄᖕᓂ ᖁᑦᑎᒃᓯᓯᒪᓗᐊᓕᕐᓂᖏᑦ
745-ᖑᔪᑦ ᐃᓄᐃᑦ ᐃᒻᒥᓃᖅᑐᑎᒃ ᑐᖁᓯᒪᓕᓚᐅᕐᒪᑕ ᐅᑭᐅᑦ 14 ᐊᑐᖅᐸᓪᓕᐊᓂᖏᓂ 1999-ᒥᑦ 2013-ᒧᑦ ᐃᓄᐃᑦ ᓄᓇᖓᓐᓂ. ᑕᒪᑐᒪ ᐊᒥᓱᑲᓪ -
ᓚᐅᓪᓗᑎᒃ ᑐᖁᓯᒪᓕᖅᑐᑦ ᐃᒻᒥᓃᖅᑐᑎᒃ ᐊᒃᑐᐃᓯᒪᓂᖓ ᐃᓄᒋᐊᖕᓂᖃᖅᑐᓄᑦ 60,000-ᓂᒃ ᑐᑭᓯᐅᒪᓕᖅᑎᑕᐅᑦᓯᐊᕆᐊᖓ ᐊᔪᕐᓇᕐᒪᑦ. ᖁᒃᓴᓪᓚᓐᓇᒻᒪ -
ᕆᖕᓂᖅᓴᐅᕗᖅ ᖃᐅᔨᒋᐊᒥᒃ ᖃᓄᑎᒋ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᒃᑐᑦ ᖁᑦᑎᖕᓂᕆᔭᖏᑦ ᐃᓄᖕᓂ ᐊᓯᔾᔨᓗᐊᖅᓯᒪᖖᒋᓐᓂᖏᑕ. 

ᓇᓗᓇᐃᔭᐅᑎᑦ 2: (ᐃᒻᒥᓃᖃᑦᑕᖅᑐᑦ ᖁᑦᑎᖕᓂᕆᔭᖏᑦ, ᐃᓄᖕᓂ ᐃᓄᐃᑦ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᑲᑎᓗᒃᑖᖅᑐᒋᑦ ᐃᓄᒋᐊᖕᓂᕆᔭᖏᓂᑦ ᑲᓇᑕᒥ
1999-2013) ᑕᑯᒃᓴᐅᑎᑦᑎᓯᒪᕗᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᑦ ᖁᑦᑎᖕᓂᕆᔭᖏᓂᒃ ᐃᓄᖕᓂ ᐊᕕᒃᑐᖅᓯᒪᓂᐅᔪᓂ ᐅᑭᐅᖏᑦ 1999-2003, 2004-
2008, ᐊᒻᒪᓗ 2009-2013 ᐊᑐᖅᑎᓪᓗᒋᑦ. 

ᑕᐃᒪᐅᓵᓚᐅᖅᑎᓪᓗᒍᓕ ᐅᑭᐅᑦ 5 ᐊᑐᖅᑎᓪᓗᒋᑦ ᐃᓗᐊᓂ, 2009-2013-ᒧᑦ, ᑲᓇᑕᒥᐅᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᓂᖏᑕ ᖁᑦᑎᖕᓂᖏᑦ 11-
ᖑᓚᐅᖅᐳᑦ ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓂ. ᐃᓄᐃᑦ ᓄᓇᖓᓐᓂ, ᖁᑦᑎᖕᓂᕆᔭᐅᔪᑦ 60-ᐅᖃᑦᑕᓚᐅᖅᐳᑦ ᐊᑐᓂ 100,000-ᖑᓪᓗᑎᒃ
ᐃᓄᒋᐊᖕᓂᖃᖅᑐᓂ ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ 275-ᓄᑦ ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓄᑦ ᓄᓇᑦᓯᐊᕗᑦᒥ. ᓄᓇᕕᖕᒥ ᐊᒻᒪᓗ
ᓄᓇᕗᑦᒥ ᖁᑦᑎᖕᓂᕆᔭᐅᓚᐅᖅᑐᑦ ᑖᒃᑯᐊ ᐅᑭᐅᑦ ᐊᑐᖅᑎᓪᓗᒋᑦ ᐊᑐᓂ 10-ᖏᖅᑕᕈᓐᓇᕐᓂᖃᓚᐅᖅᐳᑦ ᑲᓇᑕᓕᒫᒥᐅᓂ ᖁᑦᑎᖕᓂᕆᔭᐅᓚᐅᖅᑐᓄᑦ. 

ᖃᓄᐃᓕᖓᓕᖅᐸᓪᓕᐊᓂᖅ ᖁᑦᑎᖕᓂᐅᔪᓄᑦ ᐊᕕᒃᑐᖅᓯᒪᓂᐅᔪᓂᑦ ᐊᔾᔨᒌᖃᑦᑕᖖᒋᒻᒪᑕ 14-ᖑᔪᑦ ᐅᑭᐅᑦ ᐊᑐᖅᐸᓪᓕᐊᓯᒪᓂᖏᓂ. ᓄᓇᑦᓯᐊᕗᑦᒥ,
ᐃᒻᒥᓃᖅᑐᑎᒃ ᑐᖁᔾᔪᑎᖃᑦᑕᓚᐅᖅᑐᓄᑦ ᖁᑦᑎᖕᓂᕆᔭᐅᔪᑦ ᖁᕝᕙᓯᓚᐅᕐᓂᖏᑦ ᖁᕝᕙᓯᖕᓂᖅᓴᐅᓕᖅᓯᒪᕗᑦ ᓄᓇᕕᖕᒥᐅᓂᑦ, ᖁᕝᕙᓯᖕᓂᖏᓪᓕ
ᒥᑭᓪᓕᕙᓪᓕᐊᖔᖅᓯᒪᒻᒪᑕ. ᓄᓇᕗᑦᒥ ᐊᒻᒪᓗ ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ ᖁᑦᑎᖕᓂᕆᔭᐅᔪᑦ ᐊᔾᔨᒌᖖᒋᐅᕐᓂᖅᓴᐅᓚᐅᕐᒪᑕ. ᓄᓇᕗᑦᒥ
ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᔪᑦ ᖁᑦᑎᖕᓂᖏᑦ ᒥᑭᓪᓕᒋᐊᕌᕐᔪᒃᓯᒪᓚᐅᖅᐳᑦ ᖁᕝᕙᓯᒃᓯᒋᐊᒃᑲᓐᓂᓚᐅᖅᑳᕋᑎᒃ; ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖓᓂ,
ᖁᑦᑎᖕᓂᕆᔭᐅᔪᑦ ᒥᑭᓪᓕᒋᐊᖅᓯᓯᒪᓕᓚᐅᖅᐳᑦ ᓇᑉᐸᓪᓗᐊᖓᓂᒃ 32-ᓄᑦ ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓂᑦ ᐅᑎᖅᓯᒪᓕᖅᑳᕋᑎᒃ 60ᓄᑦ
ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓂ. ᑲᓇᑕᒥᐅᓕᒫᓂ ᐃᒻᒥᖂᖅᑐᑎᒃ ᑐᖁᔾᔪᑎᖃᖅᓯᒪᔪᑦ ᖁᑦᑎᖕᓂᖏᑦ ᒥᑭᓪᓕᒋᐊᖅᓯᓯᒪᓕᓚᐅᖅᐳᑦ 12-ᓂᑦ
ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓂᑦ 11-ᓄᑦ ᐊᑐᓂ 100,000-ᖑᓪᓗᑎᒃ ᐃᓄᒋᐊᖕᓂᖃᖅᑐᓄᑦ ᑖᒃᑯᐊ ᐅᑭᐅᑦ ᐊᑐᖅᐸᓪᓕᐊᑎᓪᓗᒋᑦ. 

www.itk.ca

ᐅᔾᔨᕆᓗᒍ: ᑕᒪᐃᓂ ᐃᓄᒋᐊᖕᓂᕆᔭᐅᔪᓂ ᐃᓅᖃᑎᒌᒃᑐᓄᑦ ᖁᑦᑎᖕᓂᕆᔭᐅᔪᑦ ᓇᓚᐅᑦᑖᖅᑕᐅᓯᒪᒻᒪᑕ ᐅᑭᐅᖏᓄᑦ 2001, 2006, ᐊᒻᒪᓗ 2011.
ᐱᕝᕕᐅᓯᒪᔪᑦ: ᐃ) ᐃᓄᐃᑦ ᑐᑭᓯᒋᐊᕐᕕᒃᓴᖁᑎᖏᓂᑦ ᐋᖅᑭᒃᓱᖅᑕᐅᓚᐅᖅᑐᓄᑦ ᐱᔾᔪᑎᒋᓪᓗᒋᑦ ITK-ᑯᑦ ᔩᔭᓇᐃᒃᔅᒥᑦ; ᐅ) ᑲᑎᓪᓗᒋᑦ ᑲᓇᑕᒥ 
ᑐᑭᓯᒋᐊᕐᕕᒃᓴᖁᑎᖏᓂᑦ — ᑲᓇᑕᒥ ᓈᓴᐃᔨᕐᔪᐊᒃᑯᓐᓂᑦ, ᑎᑎᕋᖅᑕᐅᓯᒪᔪᑦ 102-0552 - ᑐᖁᓯᒪᔪᑦ ᐊᒻᒪᓗ ᑐᖁᔾᔪᑎᒋᔭᐅᑐᐃᓐᓇᕆᐊᖃᖅᑐᓄᑦ 
ᖁᑦᑎᖕᓂᕆᔭᐅᔪᑦ, ᐋᖅᑭᒃᓱᖅᑕᐅᓯᒪᓪᓗᑎᒃ ᐃᓅᖃᑎᒌᒃᑐᓂᑦ ᐱᔾᔪᑎᐅᕙᒃᑐᓂᑦ ᐊᒻᒪᓗ ᐊᖑᑎᐅᔪᓂᑦ/ᐊᕐᓇᐅᔪᓂᑦ, ᑲᓇᑕᒥ, ᐳᕌᕕᓐᓯᐅᔪᓂ ᐊᒻᒪᓗ 
ᐊᕕᒃᑐᖅᓯᒪᓂᐅᔪᓂ, ᐅᑭᐅᑕᒫᑦ. 

ᓇᓗᓇᐃᔭᐅᑎᑦ 2: ᐃᒻᒥᓃᖃᑦᑕᖅᑐᑦ ᖁᑦᑎᖕᓂᕆᔭᖏᑦ, ᐃᓄᖕᓂ ᐃᓄᐃᑦ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᑲᑎᓗᒃᑖᖅᑐᒋᑦ ᐃᓄᒋᐊᖕᓂᕆᔭᖏᓂᑦ ᑲᓇᑕᒥ, 1999-2013

ᐃᓛᓗ 20 ᐳᕐᓴᓐᑎᖏᑦ ᑲᑎᓗᒃᑖᕐᓗᒋᑦ ᐃᓄᒋᐊᖕᓂᖃᖅᑐᑎᒃ ᐃᓅᖃᑎᒌᒃᑐᑦ ᓯᓚᑖᓂ ᐃᓄᐃᑦ ᓄᓇᖓᑦᑕ ᓄᓇᖃᕋᓗᐊᖅᑎᓪᓗᒋᑦ, ᓈᓴᖅᑕᐅᓯᒪᓪᓗᑎᒃ
ᑐᓴᒐᒃᓴᖁᑎᑕᖃᖖᒋᒻᒪᑦ ᐱᔾᔪᑎᖃᖅᑐᓄᑦ ᖃᓄᖅ ᖁᑦᑎᖕᓂᖃᖅᑎᒋᒋᐊᖏᑕ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᔪᓄᑦ ᐃᓄᒋᐊᒃᑐᓂᕐᒥᐅᖑᓪᓗᑎᒃ ᐃᓄᖕᓂᒃ.
ᖃᓄᐃᓪᓚᕆᖕᓂᖏᓄᑦ ᓇᓗᓇᐃᔭᖅᑕᐅᓯᒪᔾᔪᑎᓂᒃ ᐱᑕᖃᖖᒋᒻᒪᑦ ᖃᐅᔨᒋᐊᕈᑎᐅᔪᓐᓇᕋᔭᖅᑐᓂᒃ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᔪᑦ ᖁᑦᑎᖕᓂᕆᔭᖏᑕ
ᐃᓄᐃᑦ ᓄᓇᓕᖃᖅᑐᓄᑦ ᓯᓚᑖᓂ ᐃᓄᐃᑦ ᓄᓇᖓᑦᑕ ᐱᔾᔪᑎᒋᓪᓗᒍ ᑐᖁᔾᔪᑎᖏᓄᑦ ᓇᓗᓇᐃᖅᓯᔾᔪᑏᑦ ᐳᕌᕕᓐᓯᐅᔪᓂ ᓇᓗᓇᐃᒃᑯᑕᖃᖅᑎᑕᐅᕙᖖᒋᒻᒪᑕ
ᑭᒃᑯᓐᓂᒃ ᐃᓅᖃᑎᒌᒃᑐᓂᕐᒥᐅᖑᒋᐊᖏᑕ ᑕᐃᒪᓐᓇᓕ ᐊᕕᒃᑐᖅᓯᒪᓂᕐᓂ ᓇᓗᓇᐃᔭᖅᑕᐅᓯᒪᕙᒃᑲᓗᐊᖅᑎᓪᓗᒋᑦ. 

ᐃᓛᓗ ᐃᒻᒥᓃᑐᐃᓐᓇᕆᐊᖃᖅᑐᑎᒃ ᐊᑦᑕᓇᖅᑐᓃᓕᖅᓯᒪᔪᑦ ᖁᑦᑎᖕᓂᖅᓴᐅᓂᖃᕋᓗᐊᖅᑎᓪᓗᒋᑦ ᐃᓄᖕᓄᑦ ᐊᖑᑎᓄᑦ ᐅᑭᐅᖃᖅᑐᓄᑦ 15-ᓂᑦ 29-ᒧᑦ,
ᖁᑦᑎᖕᓂᕆᔭᖏᑦ 40-ᐃᖅᑕᕈᓐᓇᖅᑑᓪᓗᑎᒃ ᑲᓇᑕᓕᒫᒥᐅᓂ ᖁᑦᑎᖕᓂᕆᔭᐅᔪᓄᑦ ᐃᓚᖏᓂ ᐃᓄᐃᑦ ᐊᕕᒃᑐᖅᓯᒪᓂᖏᓂ, ᒪᒃᑯᒃᑐᑦ ᐊᕐᓇᐃᑦ
ᐊᑦᑕᓇᖅᑐᒦᓕᖅᐸᒻᒥᔪᑦ ᖁᕝᕙᓯᒃᓯᕙᓪᓕᐊᓂᖃᕆᕗᑦ ᐃᒻᒥᓃᕋᓱᓚᐅᕐᓂᖏᑦ ᐊᑦᑕᓇᖅᑐᒦᓕᖃᑦᑕᖅᑐᓂ. 

ᐊᑐᕐᓂᖃᑦᑎᐊᖅᑐᑎᒍᑦ ᐃᒻᒥᓃᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᔪᑦ ᒥᑭᓪᓕᓯᒪᓕᖅᑎᑦᑎᔭᕆᐊᖃᕐᒪᑕ ᐃᒻᒥᓃᑐᐃᓐᓇᕆᐊᖃᖅᑐᑎᒃ ᐊᑦᑕᓇᖅᑐᒦᓐ -
ᓂᐅᓕᖅᐸᒃᑐᓂᒃ, ᐊᖏᒡᓕᕙᓪᓕᐊᑎᑦᑎᓯᒪᓗᑎᒃᓗ ᒥᐊᓂᕆᔭᐅᓯᒪᓕᕈᑎᓄᑦ ᐃᓚᒋᔭᐅᖃᑕᐅᔪᓂᒃ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᕐᓂᖏᓂᒃ ᐃᓛᒃᑰᕐᑐᑦ ᐃᓄᐃᑦ,
ᐃᓚᒌᖑᔪᑦ, ᐊᒻᒪᓗ ᓄᓇᖅᑲᑎᒌᒃᑐᐃᑦ ᐱᕈᖅᐸᓪᓕᐊᓂᖃᖅᑎᑦᑎᒻᒥᓗᑎᒃ.4 ᐊᑦᑕᓇᖅᑐᓃᓕᕐᓂᕐᒧᑦ ᐅᖃᕈᓯᖅ ᐱᔾᔪᑎᖃᖅᑎᑕᐅᕗᖅ ᐃᓅᑉ ᐃᓅᓯᕐᒥᓂ
ᐋᓐᓂᐊᖃᓕᕈᑎᓕᕋᔭᕐᓂᖏᑦ ᐅᕝᕙᓘᓐᓃᑦ ᑐᖁᔾᔪᑎᒋᑐᐃᓐᓇᕆᐊᖃᖅᑕᖏᓄᑦ ᖃᓄᐃᓕᖓᓂᐅᔪᓐᓇᖅᑐᑦ ᐊᖏᒡᓕᒋᐊᖅᓯᒪᓕᖅᐸᓐᓂᖏᑕ.
ᐃᒻᒥᓃᑐᐃᓐᓇᕆᐊᖃᖅᑐᓂ ᐊᑦᑕᓇᖅᑐᒦᓕᖅᓯᒪᓂᖅ ᐊᕙᑎᒋᔭᖓᓃᑦᑐᓄᑦ, ᐊᑐᓚᐅᖅᑕᖏᓄᑦ, ᐃᓕᖅᑯᓯᐅᔪᓄᑦ, ᐅᕝᕙᓘᓐᓃᑦ ᓯᕗᓕᒥᓂᖖᒑᖅᓯᒪᔪᓂᑦ
ᐃᓚᖃᕈᓐᓇᕐᒪᑕ. ᐅᖃᓪᓚᐅᓯᕆᓗᒍ, ᒥᐊᓂᕆᔭᐅᓯᒪᓕᕐᓂᕐᒧᑦ ᐃᓚᒋᔭᐅᖃᑕᐅᕙᒃᑐᑦ ᐱᔾᔪᑎᖃᖅᐸᒻᒪᑕ ᓱᓇᑐᐃᓐᓇᓂᒃ ᐃᓅᑉ ᐋᓐᓂᐊᕐᓂᖃᓕᕈᓐ -
ᓇᕐᓂᖏᓂᒃ ᐅᕝᕙᓘᓐᓃᑦ ᑐᖁᔾᔪᑎᒋᑐᐃᓐᓇᕆᐊᖃᖅᑕᖏᓂᒃ ᒥᑭᓪᓕᒋᐊᖅᑎᑦᑎᓯᒪᓕᕋᔭᕐᓂᕐᒧᑦ. ᒥᐊᓂᕆᔭᐅᓯᒪᓕᕐᓂᕐᒧᑦ ᐃᓚᒋᔭᐅᖃᑕᐅᔪᑦ ᑕᐃᒪᐅ -
ᓕᖅᑎᑕᐅᓯᒪᔪᓐᓇᖅᐳᑦ ᐊᕙᑎᒋᔭᖓᓂᑦ, ᐊᑐᖅᑕᖓᓂᑦ, ᐃᓕᖅᑯᓯᐅᔪᓂᑦ, ᓯᕗᓕᒥᓂᑦ ᖃᓄᐃᓕᖓᔾᔪᓯᐅᕙᒃᑐᓂᑦ, ᐅᕝᕙᓘᓐᓃᑦ ᖃᐅᔨᒪᔭᐅᖖᒋᑦᑐᒥᑦ
ᐱᔾᔪᑎᐅᔪᒥᑦ. 

ᒪᑭᒋᐊᒃᑲᓐᓂᕈᓐᓇᕐᓂᖅ ᐅᖃᕈᓯᐅᑉ ᑐᑭᖓ ᓇᓗᓇᐃᖅᑕᐅᔪᓐᓇᕐᒪᑦ ᐊᔾᔨᒌᖖᒋᐅᖅᑐᑎᒍᑦ. ᒪᑭᒋᐊᕈᓐᓇᕐᓂᖅ ᑐᑭᖃᕐᒪᑦ ᐋᖅᑭᒋᐊᕆᐊᕈᓐᓇᕐᓂᕐᒥᒃ
ᐅᕝᕙᓘᓐᓃᑦ ᐱᕈᖅᓯᒪᓕᕈᓐᓇᕐᓂᕐᒥᒃ ᐊᒃᓱᕈᓕᖅᓯᒪᒐᓗᐊᕐᓗᓂ ᐅᕝᕙᓘᓐᓃᑦ ᐊᒃᓱᕈᕐᓇᖅᑐᒃᑰᕋᓗᐊᕐᓗᓂ. ᒪᑭᒋᐊᕈᓐᓇᕐᓂᖅ ᑐᑭᖃᕆᕗᖅ ᐱᓕᕆᐊᖃ -
ᕈᑎᒃᓴᐃᑦ ᐱᕈᖅᐸᓪᓕᐊᔪᓐᓇᕐᓂᖏᓂᒃ ᐊᒥᓱᖖᒍᖅᐸᓪᓕᐊᑎᑕᐅᑎᓪᓗᒋᑦ ᒥᐊᓂᕆᔭᐅᓯᒪᓂᕐᒧᑦ ᐃᓚᒋᔭᐅᖃᑕᐅᔪᑦ, ᐃᓛᓐᓂ ᑕᐃᔭᐅᕙᒃᑐᑎᒃ ᐋᓐᓂᐊᖃ -
ᓕᖅᑕᐃᓕᒪᓂᕐᒧᑦ ᓇᖕᒥᓂᖃᐅᑎᒋᔭᐅᔪᓂᒃ (ᐱᓯᒪᔭᐅᔪᓂᒃ), ᐃᑲᔪᕈᑎᐅᖃᑕᐅᕙᒃᑐᓄᑦ ᓈᒻᒪᑦᑎᐊᖅᑐᒥᒃ ᐃᓱᒪᖓᑕ ᖃᓄᐃᖖᒋᑦᑎᐊᕈᑎᒃᓴᖏᓄᑦ,
ᐊᖏᒡᓕᕙᓪᓕᐊᓯᒪᓂᖓᓄᑦ ᐊᒃᓱᕈᕈᑎᒋᓕᖅᓯᒪᔭᒥᓂᒃ ᐅᕝᕙᓘᓐᓃᑦ ᐊᒃᓱᕈᕐᓇᖅᑐᒃᑰᕐᓂᕐᒥᓂᒃ ᐊᓂᒍᐃᔾᔪᑎᖃᕈᓐᓇᕐᓂᖓᓄᑦ, ᐊᒻᒪᓗ ᒪᑭᒋᐊᕈᓐᓇᐅᑎᒥᓂᒃ
ᐱᕈᖅᑎᑦᑎᕙᓪᓕᐊᓪᓗᓂ ᐃᓕᖅᑯᓯᖃᓕᕐᓂᒃᑯᑦ (ᓲᕐᓗ ᐃᓅᓯᓕᕆᔨᓂᑦ ᐃᑲᔪᖅᑕᐅᔪᒪᓂᕐᒧᑦ ᐊᒻᒪᓗ ᑐᑭᖃᑦᑎᐊᖅᑐᓄᑦ ᐱᓕᕆᐊᖑᔪᓄᑦ ᐃᓚᒋᔭᐅᖃ -
ᑕᐅᓕᕐᓂᕐᒥᑦ).  

ᑖᒃᑯᐊ ᐊᑖᓂ ᐊᕕᒃᑐᖅᓯᒪᓂᕐᓂ, ᓇᓗᓇᐃᔭᐃᓯᒪᕗᒍᑦ ᐊᒻᒪᓗ ᐅᖃᓪᓚᐅᓯᕆᓪᓗᑎᒍ ᐊᒥᓱᕐᓚᐅᓪᓗᑎᒃ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᒻᒥᓃᕐᓗᓂ
ᑐᖁᔾᔪᑎᖃᕈᓐᓇᕐᓂᕐᓄᑦ ᐃᓚᒋᔭᐅᔪᓂᒃ (ᑕᑯᓗᒋᑦ ᓇᓗᓇᐃᔭᐅᑎᑦ 3: ᐃᒻᒥᓃᑐᐃᓐᓇᕆᐊᖃᖅᑐᑦ ᐊᑦᑕᓇᖅᑐᒦᓕᖅᐸᓐᓂᖏᑦ ᐊᒻᒪᓗ ᒥᐊᓂᕆᔭᐅ -
ᓯᒪᓂᕐᓄᑦ ᐃᓚᒋᔭᐅᖃᑕᐅᔪᑦ ᐃᓄᖕᓂ ᑲᓇᑕᒥᐅᖑᔪᓂ). ᖃᓄᖅ ᑕᒪᒃᑯᐊ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᑦ ᐊᑦᑕᑕᖅᓯᒪᖃᑕᐅᓂᖏᑦ
ᐃᒻᒥᓃᖃᑦᑕᖅᑐᓄᑦ ᐃᓅᖃᑎᑦᑎᓐᓂ ᐋᖅᑮᔾᔪᑎᐅᒻᒪᑕ ᖃᐅᔨᓴᐃᓂᕐᓄᑦ ᓇᓗᓇᐃᖅᑕᐅᓯᒪᓕᓚᐅᖅᑐᓄᑦ ᑐᖖᒐᕝᕕᒋᔭᐅᓂᐊᖅᑐᓂᒃ NISPS-ᖑᔪᓂ
ᓯᕗᓪᓕᖅᐸᐅᑎᑕᒃᓴᖁᑎᐅᔪᓂᒃ, ᐃᓚᖃᖅᑎᓪᓗᒋᑦ ᓇᓗᓇᐃᖅᑕᐅᓯᒪᓪᓗᑎᒃ ᑐᕌᕐᕕᐅᔪᒪᔪᓂᒃ ᐊᒻᒪᓗ ᐱᓕᕆᐊᖑᓕᕐᓂᐊᖅᑐᓂᒃ ᐊᑐᓂ ᓯᕗᓪᓕᖅᐸᐅᑕᒃᓴ -
ᖁᑎᐅᔪᓂ. ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᒻᒥᓃᑐᐃᓐᓇᕆᐊᖃᖅᑕᓄᑦ ᐃᓚᒋᔭᐅᖃᑕᐅᕗᑦ ᐊᑐᖅᑕᐅᓯᒪᔪᑦ, ᖃᓄᐃᑦᑐᖃᓚᐅᕐᓂᕐᓄᑦ ᐅᕝᕙᓘᓐᓃᑦ
ᐃᓕᖓᓐᓂᐅᓕᖅᐸᒃᑐᓄᑦ ᖃᐅᔨᓴᐃᓂᖃᖅᑐᑦ ᐊᑦᑕᑕᖅᑎᓯᒪᓕᓚᐅᖅᑕᖏᓄᑦ ᐃᒻᒥᓃᖃᑦᑕᖅᑐᓄᑦ ᐃᓕᖅᑯᓯᐅᓕᖅᐸᒃᑐᓄᑦ ᐃᓅᖃᑎᒌᒃᑐᓂ. ᑕᒪᓐᓇ
ᑐᑭᖃᕐᐳᖅ ᐃᓄᐃᑦ ᐃᓅᓯᕐᒥᓐᓂᒃ ᑭᐱᓯᓚᐅᖅᑐᑦ ᐃᒻᒥᓃᖅᑐᑎᒃ ᐊᔾᔨᒌᕐᓚᒃᑐᓂᒃ ᖃᓄᐃᓕᖓᓕᕐᓂᖃᖅᐸᓐᓂᖏᑕ, ᐃᓚᖃᖅᑎᓪᓗᒋᑦ ᑕᐃᒪᖖᒐᓂᑐᖃᖅ
ᐅᕝᕙᓘᓐᓃᑦ ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᖅᐸᓐᓂᖏᓐᓂᒃ, ᐊᔪᖅᓴᓗᐊᓂᕐᒥᑦ ᐊᒻᒪᓗ ᐊᔾᔨᒌᒃᑎᑕᐅᖖᒋᓐᓂᐅᔪᓂᑦ ᐃᓅᖃᑎᒌᒃᑐᓂ, ᐊᒻᒪᓗ ᓱᕈᓰᑦ
ᐃᓖᔭᖅᓱᐊᖑᕙᓐᓂᖏᑕ. ᑭᓯᐊᓂᓗ, ᐃᒻᒥᓃᖅᐸᒃᑐᓄᑦ ᓱᓇᓪᓚᑦᑖᑦ ᐃᓚᐅᕙᓐᓂᖏᑕ ᐃᓛᒃᑰᕐᑐᓄᑦ ᖁᑦᑎᖕᓂᕆᔭᐅᔪᓂ ᓇᓗᓇᐃᖅᑕᐅᓯᒪᔪᓂᒃ
ᐱᑕᖃᖖᒋᒻᒪᑦ, ᐊᒻᒪᓗ ᐃᓄᐃᑦ ᐊᒃᑐᖅᑕᐅᓯᒪᓂᖃᖅᑐᑦ ᐊᑕᐅᑦᓯᒥᑦ ᐅᖓᑖᓄᓪᓘᓐᓃᑦ ᐊᑦᑕᓇᖅᑐᒦᓕᕈᑎᐅᕙᒃᑐᓂᑦ ᓯᕗᓂᕆᓂᐊᖅᑕᒥᓐᓂ ᐃᒻᒥᓃᕐᓗᑎᒃ
ᑐᖁᔾᔪᑎᖃᕈᒫᕐᓂᖏᑕ ᖃᐅᔨᒪᔭᐅᖖᒋᒻᒪᑕ.   

ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᕆᔭᕗᑦ ᑐᖖᒐᕝᑯᖃᖅᑎᑕᐅᕗᑦ ᑐᑭᓯᐅᒪᓂᑦᑎᓐᓂᒃ ᐊᑦᑕᓇᖅᑐᒦᓕᕈᑎᐅᔪᓐᓇᖅᑐᓄᑦ ᐃᓚᒋᔭᐅᔪᕙᒃᑐᓄᑦ
ᑕᐃᒪᐅᖃᑕᐅᔪᓄᑦ ᓄᓇᓕᒋᔭᑦᑎᓐᓂ ᐊᒻᒪᓗ ᖃᓄᐃᑦᑐᑦ ᐱᔾᔪᑎᒋᓗᒋᑦ ᐊᒥᓱᖖᒍᕆᐊᖅᓯᒪᓕᕈᓐᓇᕐᓂᖏᓂᒃ ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᔾᔪᑎ ᐅᔪᓐ -
ᓇᖅᑐᑎᒃ ᐃᓅᑉ ᐃᓅᓯᖓᓂ. ᐱᒻᒪᕆᐅᓗᐊᕐᒪᑦ ᐅᔾᔨᕆᔭᐅᔭᕆᐊᖃᕐᓂᖓ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᑦ ᓇᓗᓇᐃᖅᓯᒪᓕᖅᑕᕗᑦ ᑖᒃᑯᐊ
ᐊᑖᓂ ᐊᒥᓲᓗᐊᖖᒋᒃᑲᓗᐊᖅᑎᓪᓗᒋᑦ, ᑕᐃᒪᐅᖏᓐᓇᕐᒪᑕ ᓱᓕ ᓄᓇᓕᒋᔭᑦᑎᓐᓂ ᐊᑦᑕᓇᖅᑐᒦᓕᕈᑎᐅᕙᒃᑐᑦ. 

ᓇᓗᓇᐃᔭᐅᑎᑦ 4: (ᐃᓅᖃᑎᒌᖑᔪᓂ ᖃᓄᖅ ᐊᑦᑕᓇᖅᑐᒦᓕᖅᐸᒃᑐᑦ ᐊᒥᓱᖖᒍᕆᐊᖅᓯᒪᓕᖅᐸᓐᓂᖏᑕ) ᓇᓗᓇᐃᔭᐃᓯᒪᒻᒪᑕ ᖃᓄᖅ ᐃᓄᐃᑦ ᐊᒃᑐᖅᑕᐅ -
ᓯᒪᓂᖃᕈᓐᓇᕐᓂᖏᑕ ᓈᒻᒪᖖᒋᑦᑐᑎᒍᑦ ᓯᖓᐃᒋᔭᐅᑎᓪᓗᒋᑦ ᐱᒋᐊᕐᕕᖃᕐᓗᑎᒃ, ᐊᒻᒪᓗ ᖃᓄᖅ ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᖅᐸᒃᑐᑦ
ᐊᒥᓱᖖᒍᕆᐊᖅᓯᒪᓕᕈᓐᓇᕐᓂᖏᑕ ᐃᓅᑉ ᐃᓅᓯᖓᓂ ᐊᒃᑐᖅᑕᐅᕙᓐᓂᖏᑦ ᐊᒃᓱᕈᕐᓇᖅᑐᓂᑦ ᑲᔪᓯᑎᑕᐅᓯᒪᑎᓪᓗᒋᑦ. ᓇᓗᓇᐃᔭᐃᓯᒪᕗᑦ ᖃᓄᖅ
ᐃᒻᒥᓃᖅᑐᖃᖅᑐᒥᑦ ᖃᐅᔨᓯᒪᓂᖓ ᐊᑦᑕᓇᖅᑐᒦᓕᕈᑎᐅᔪᓐᓇᕐᒪᑦ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᑐᖖᒐᕝᕕᒋᔭᐅᓕᕐᓗᓂ ᖁᑦᑎᖕᓂᕆᔭᖓᓄᑦ ᐃᒻᒥᓃᑐ -
ᐃᓐ ᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓂ ᓄᓇᓕᒋᔭᑦᑎᓐᓂ.  

4. ᐊᑐᕐᓂᖃᖅᑐᑎᒍᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ 
   ᐱᓕᕆᐊᖑᓕᕈᓐᓇᖅᑐᓄᑦ ᓇᓗᓇᐃᖅᑕᐅᓯᒪᔪᑦ 

www.itk.ca

ᓇᓗᓇᐃᔭᐅᑎᑦ 3: ᐃᒻᒥᓃᑐᐃᓐᓇᕆᐊᖃᖅᑐᑦ ᐊᑦᑕᓇᖅᑐᒦᓕᖅᐸᓐᓂᖏᑦ ᐊᒻᒪᓗ ᒥᐊᓂᕆᔭᐅᓯᒪᓂᕐᓄᑦ ᐃᓚᒋᔭᐅᖃᑕᐅᔪᑦ ᐃᓄᖕᓂ ᑲᓇᑕᒥᐅᖑᔪᓂ

ᓇᓗᓇᐃᔭᐅᑎᑦ 4: ᐃᓅᖃᑎᒌᖓᔪᓂ ᖃᓄᖅ ᐊᑦᑕᓇᖅᑐᒦᓕᖅᐸᒃᑐᑦ ᐊᒥᓱᙳᕆᐊᖅᓯᒪᓕᖅᐸᓐᓂᖏᑕ

4.1. ᑕᐃᒪᖖᒐᓂᑐᖃᒥᖖᒑᖅᑐᑦ ᐊᒃᓱᕈᕐᓇᓗᐊᖅᑐᒃᑰᕐᓯᒪᕙᓐᓂᖅ 
     ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ 
ᐃᓄᐃᑦ ᑲᓇᑕᒥ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᓐᓂᖏᑕ ᖁᑦᑎᖕᓂᖏᑦ ᓱᒃᑲᓕᔪᒥᒃ ᖁᕝᕙᓯᒃᓯᕙᓪᓕᐊᓂᖃᓚᐅᕐᐳᑦ 1970-ᐃᑦ ᐊᑐᖅᑎᓪᓗᒋᑦ ᓯᕗᓪ -
ᓕᖅᐸᐅᔪᑦ ᒪᒃᑯᒃᑐᑦ ᓄᓇᓕᖃᓕᖅᑎᓪᓗᒋᑦ ᐱᕈᖅᓴᓯᒪᔪᓂᑦ. ᓯᕗᕐᖓᓂ ᐃᓅᖃᑎᒌᒃᑐᖏᑦ ᓇᓗᓇᐃᖅᑕᐅᓯᒪᔪᖃᖖᒋᒻᒪᑦ ᖁᑦᑎᓗᐊᒻᒪᕆᓚᐅᖅᓯᒪᓂᕐᒪᖔᑕ
ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᓚᐅᕐᓂᖏᓂᒃ. ᐃᓄᑐᖃᕆᔭᐅᔪᑦ 1991-ᖑᑎᓪᓗᒍ ᖃᐅᔨᒋᐊᕐᕕᐅᑎᓪᓗᒋᑦ ᐃᒡᓗᓕᖕᒥ ᐱᔾᔪᑎᒋᓪᓗᒍ ᐊᑐᖅᑕᐅᓯᒪᔪᓄᑦ
ᐅᓂᒃᑲᐅᓯᖃᖅᑎᑦᑎᓂᕐᒧᑦ ᐱᓕᕆᐊᓂᒃ ᐅᓂᒃᑲᐅᓯᖃᖃᑦᑕᓚᐅᕐᒪᑕ ᐃᒻᒥᓃᖅᐸᒃᑐᑦ "ᖃᐅᔨᒪᔭᐅᓪᔪᓂ ᐊᑯᑦᑐᓂᖅᓴᐅᕙᓚᐅᖅᓯᒪᓂᖏᓂᒃ" ᐅᕝᕙᓘᓐᓃᑦ
“ᐃᓛᓐᓂᓚᐅᓱᖓᖅ ᐊᑯᑦᑐᔫᓪᓗᑎᒃ,” ᑭᓯᐊᓂ ᖃᓄᐃᓪᓚᕆᒃᑐᖃᓚᐅᖅᓯᒪᑎᓪᓗᒍ ᐅᖓᑎᓗᐊᖓᓄᑦ.5 ᐃᒻᒥᓃᖅᑐᖃᖅᑐᓂ ᑐᖁᔪᖃᕌᖓᑦ ᐃᓱᒪᒋᔭ -
ᐅᕙᒪᐅᕐᒪᑦ ᐃᓄᒃ ᐃᓅᓯᕐᒥᓂ ᓈᒻᒪᖖᒋᓕᕈᑎᐅᔪᓂᒃ ᓴᖅᑮᓯᒪᖃᑦᑕᖖᒋᓗᐊᕋᓱᒋᔭᐅᓪᓗᓂ ᐅᖃᓪᓚᐅᓯᕆᓯᒪᖔᖅᐸᓐᓇᓂᒋᑦ ᐊᓯᒥᓄᑦ. 

ᐃᒻᒥᓃᖃᑦᑕᖅᑐᑦ ᖁᑦᑎᖕᓂᖏᑕ ᖁᕝᕙᓯᒃᓯᒋᐊᖅᓯᒪᓂᖏᑕ ᐅᓪᓗᒥᐅᓕᖅᑐᒥ ᐃᓄᖕᓂ ᐱᒋᐊᖖᒐᕐᕕᒋᓯᒪᔭᖏᓂᑦ ᓇᓗᓇᐃᖅᑕᐅᓯᒪᔪᓐᓇᖅᐳᑦ ᐅᑎᓗ -
ᐊᖓᓄᑦ ᐃᓅᓯᖓᑦᑕ ᐊᒻᒪᓗ ᐱᐅᓯᑐᖃᖓᑦᑕ ᓈᒻᒪᒍᖕᓃᖅᑎᑕᐅᓚᐅᖅᓯᒪᓂᖏᑕ ᐃᓅᖃᑎᒌᒃᑐᓂ ᑕᐃᒪᓗ ᐃᓕᖓᓐᓂᐅᔪᓂᒃ ᐱᑕᖃᓕᓚᐅᕐᒪᑦ
ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᑦ ᐊᒥᓱᖖᒍᕆᐊᖅᓯᒪᕙᓕᕐᓂᖏᑕ ᐊᒻᒪᓗ, ᐃᓚᖏᓂ ᐃᓚᒌᖑᔪᓂ
ᑕᐃᒪᓐᓇᐃᑦᑐᖃᖅᓯᒪᔪᓂ, ᑭᖑᕚᕆᓕᖅᐸᓪᓕᐊᔪᓄᑦ ᐊᑐᖅᑕᐅᕙᓪᓕᐊᖃᑦᑕᖅᓯᒪᓕᖅᑐᑎᒃ. ᑕᒪᒃᑯᐊ ᐃᓅᓯᕐᒥ ᐊᒻᒪᓗ ᐱᐅᓯᑐᖃᖏᓂ ᓈᒻᒪᖖᒋ -
ᓕᖅᑎᑦᑎᓂᐅᕙᒃᑐᑦ ᐊᑦᑕᑕᖅᓯᒪᓂᖏᑦ ᖃᐅᔨᒪᔭᐅᒻᒪᑕ ᑲᓇᑕᐅᑉ ᒐᕙᒪᖓᑦᑕ ᓄᓇᓕᖕᓄᑦ ᑲᑎᑕᐅᓯᒪᓕᖅᑎᑦᑎᕙᓕᓚᐅᕐᓂᖏᓂᑦ ᐃᓄᐃᑦ ᓄᓇᖓᓐ -
ᓂᕐᒥᐅᓂᒃ, ᒐᕙᒪᑐᖃᒃᑯᑦ ᒪᓕᒐᖁᑎᒥᒃᑎᒍᑦ ᑎᓕᐅᕆᓯᒪᓕᓚᐅᕐᒪᑕ ᓴᓇᕝᕕᐅᔪᓂᒃ ᐊᒻᒪᓗ ᐱᓕᕆᐊᖃᖅᑎᐅᔪᓂᒃ ᐊᑐᕐᓂᖃᖖᒋᑎᑦᑎᓯᒪᖁᔨᓪᓗᑎᒃ
ᓇᖕᒥᓂᖅ ᒪᑭᑕᔪᓐᓇᕐᓂᖃᕋᑦᑕ. ᑕᒪᒃᑯᐊ ᖃᓄᐃᓐᓂᐅᕙᒃᓯᒪᔪᑦ ᐊᒻᒪᓗ ᑲᔪᓯᓪᓗᑎᒃ ᐊᒃᑐᐃᕙᓪᓕᐊᓂᐅᕙᒃᑐᑦ ᐊᑦᑕᑕᖅᑎᑕᐅᓯᒪᓂᖃᖅᐳᑦ ᐊᖏᓗᐊᒻᒪ -
ᕆᓕᖅᓯᒪᓂᖓᑕ ᐃᓅᓯᖓᑎᒍᑦ ᐊᔾᔨᒋᔭᐅᖖᒋᑎᑦᑎᓂᐅᔪᓄᑦ ᓱᓕ ᓄᓇᓕᒋᔭᑦᑎᓐᓂ ᐃᓅᓪᓗᑕ. 

ᓯᓚᕐᔪᐊᕐᒥᐅᑦ ᐅᓇᑕᕕᒡᔪᐊᕐᓂᐅᑉ ᑐᒡᓕᕆᔭᖓᑕ ᓯᕗᕐᖓᓂ, ᐊᒥᓲᓂᖅᓴᐅᔪᑦ ᐃᓄᐃᑦ ᐅᑭᐅᖅ ᐊᑐᖅᐸᓪᓕᐊᓂᖓᓂ ᐅᐊᔭᖅᐸᒃᑐᑎᒃ ᓄᓇᓕᕋᓛ ᓂᕐ -
ᒥᐅᖑᕙᓚᐅᕐᒪᑕ ᓄᓇᒥᐅᑕᐅᓪᓗᑎᒃ ᐃᓄᒋᐊᓗᐊᕐᓇᑎᒃ ᐃᓚᒌᖑᔪᑦ. ᐊᒥᓱᑦ ᐃᓚᒌᖑᔪᑦ ᐃᓕᕋᓵᖅᑕᐅᓪᓗᑎᒃ (ᑲᑉᐱᐊᓵᖅᑕᐅᓪᓗᑎᒃ) ᓄᒃᑎᖅᑎ -
ᑕᐅᓯᒪᓕᓚᐅᕐᒪᑕ ᓄᓇᓕᒋᔭᐅᑎᑕᐅᓕᖅᑐᓄᑦ ᐅᒃᐱᕐᓂᓕᕆᔨᓂᑦ ᐊᒻᒪ ᐳᑭᖅᑕᓕᒃᑯᓐᓂᑦ (RCMP), ᐅᖃᐅᔾᔭᐅᓯᒪᔪᑦ ᓇᓗᓇᐃᕐᕕᐅᒐᔪᓚᐅᖅᑐᑎᒃ ᐊᑭ -
ᖃᖖᒋᑦᑐᓂᒃ ᒐᕙᒪᒃᑯᓐᓂᑦ ᐃᒡᓗᕐᔪᐊᖁᑎᑖᕐᓂᐊᕐᒪᑕ, ᐊᒻᒪᓗ ᐃᓕᕋᓵᖅᑕᐅᓪᓗᑎᒃ ᐅᖃᐅᔾᔭᐅᕙᒃᑐᑎᒃ ᒐᕙᒪᐅᔪᓂᑦ ᐱᔨᑦᑎᕋᕈᑎᐅᔪᓂᒃ ᐱᑎᑕᐅᖃᑦ -
ᑕᔾᔮᖖᒋᓐᓂᖏᑕ ᓄᒃᑎᖖᒋᑉᐸᑕ, ᓲᕐᓗ ᓄᑕᖅᑲᓅᕈᑎᓂᒃ ᑐᓂᐅᖅᑲᕐᑕᐅᕙᓚᐅᖅᑐᓂᒃ ᐃᓄᖕᓄᑦ ᐃᓚᒌᖑᔪᓄᑦ. 

ᓕᓕᐊᓐ ᐃᓚᐃᐊᔅ ᐃᓅᕕᒃ, ᓄᓇᑦᓯᐊᕐᒥᐅᑕᖅ, ᐃᖅᑲᐅᒪᓪᓗᓂ ᐊᑐᓚᐅᖅᓯᒪᔭᒥᓂᒃ ᐊᒃᖥᕕᖕᒥ ᐃᒃᓯᕋᕐᔪᐊᓄᑦ ᐃᓕᓐᓂᐊᕆᐊᖅᓯᒪᕝᕕᖕᒥ ᐃᓚᒋᔭᐅᖃ -
ᑕᐅᓚᐅᖅᓯᒪᓂᕐᒥᓄᑦ ᓕᒐᓯ ᐊᕝ ᕼᐆᑉ ᐃᓕᓐᓂᐊᕐᕕᖁᑎᖓᓄᑦ. "ᐃᖅᑲᐅᒪᔪᓐᓇᓚᐅᖖᒋᑕᕋ ᓱᒻᒪᑦ ᐊᐅᓪᓚᖅᑎᑕᐅᓪᓗᖓ ᐃᓕᓐᓂᐊᕆᐊᖅᑎᑕᐅᓚᐅᕐᓂᓐᓂᑦ
ᑭᓯᐊᓂ ᐅᑭᐅᑦ ᐊᒥᓱᑦ ᐊᑐᐊᓂᒃᓯᒪᓕᖅᑎᓪᓗᒋᑦ, ᑕᐃᑲᓂ ᐅᑭᐅᑦ 3-ᓂᑦ 4-ᓄᑦ ᐊᑐᐊᓂᒃᓯᒪᓕᕐᒪᑕᒧᑦ," ᐅᖃᖅᑐᓂ. "ᖃᐅᔨᑎᑕᐅᓕᖅᑐᖓ ᓱᒻᒪ
ᐊᖓᔪᖅᑳᕆᔭᕐᒪ ᐃᓕᓐᓂᐊᕆᐊᖅᑎᓕᓚᐅᖅᓯᒪᓐᓂᕐᒪᖔᖓ ᐱᔾᔪᑎᖃᓚᐅᖅᓯᒪᓐᓂᕐᒪᑕ ᓄᑕᖅᑲᓅᕈᑎᒃᑲᓂᒃ ᐅᕝᕙᓘᓐᓃᑦ ᑕᒪᐃᓐᓂᒃ ᓄᑕᖅᑲᓅᕈᑎᑖᕆᔭ -
ᐅᕙᒃᑐᓂᒃ ᐊᑕᐅᓯᖅ ᓱᕈᓯᖏᓐᓂᑦ ᐃᓕᓐᓂᐊᕆᐊᖅᑎᑕᐅᓐᓂᖖᒋᑉᐸ ᐱᑎᑕᐅᖃᑦᑕᔾᔮᔪᓐᓇᐃᕐᓂᖏᑕ ᐅᖃᐅᔾᔭᐅᓯᒪᓕᕐᓂᕋᒥᒃ."6

ᓄᒃᑎᖅᑎᑕᐅᕙᓪᓕᐊᓂᖏᑦ ᓄᓇᓕᒋᔭᐅᓕᖅᑐᓄᑦ ᓱᒃᑲᓕᓗᐊᖅᑎᑕᐅᓚᐅᕐᒪᑦ ᐊᒥᓱᓄᑦ ᐃᓄᖕᓄᑦ. ᓲᕐᓗ, ᐊᒥᓲᓂᖅᓴᐅᔪᑦ ᑲᖏᖅᑐᒑᐱᖕᒥᐅᑦ ᓄᓇᓕ -
ᐅᓕᖅᑎᑕᐅᔪᒧᑦ, ᑲᖏᖅᑐᒑᐱᒃ, ᓄᓇᕗᑦᒥ, ᓄᒃᑎᖅᑎᑕᐅᓯᒪᓕᓚᐅᕐᒪᑕ 1960-ᐃᑦ ᐅᑭᐅᖏᑦ ᐊᑐᖅᑎᓪᓗᒋᑦ, ᐅᖃᐅᔾᔭᐅᓯᒪᑦᑎᐊᒻᒪᕆᒃᑐᑎᒃ ᐊᒻᒪᓗ
ᑐᓴᖅᑎᑕᐅᓯᒪᓕᖅᑐᑎᒃ ᐃᓕᓐᓂᐊᕐᓂᓕᕆᓂᖅᑕᖃᕐᓂᐊᕐᒪᑦ, ᐋᓐᓂᐊᖅᓯᐅᕐᑎᓕᕆᔨᑕᖃᕐᓂᐊᕐᒪᑦ, ᐊᒻᒪᓗ ᐃᒡᓗᕐᔪᐊᖅᑖᖅᑎᑕᐅᓂᐊᕐᒪᑕ. 1961 ᐊᑐᓕᖅ -
ᑎᓪᓗᒍ, ᐃᓄᐃᑦ ᑲᖏᖅᑐᒑᐱᖕᒥᐅᑕᐅᔪᑦ ᐃᓄᒋᐊᖕᓂᖃᓚᐅᖅᓯᒪᕗᑦ 32-ᓂᒃ; ᐊᒻᒪᓗ 2969 ᐅᑭᐅᖓᓂ ᑎᑭᓯᒪᓕᓚᐅᖅᑐᑎᒃ 210-ᓄᑦ.7

ᐃᓚᖏᑦ ᐃᓄᐃᑦ ᓄᓇᑦᓯᐊᕗᑦᒥᐅᑦ ᐊᔾᔨᑲᓴᕆᓪᓗᒍ ᓄᒃᑎᖅᑎᑕᐅᕙᓪᓕᐊᓚᐅᖅᓯᒪᒋᕗᑦ ᓄᓇᓕᒋᔭᐅᓕᖅᑎᑕᐅᔪᓄᑦ. ᕼᐄᐳᕌᓂᒥᐅᑦ ᐊᒻᒪᓗ ᓄᑕᒃᒥᐅᑦ
ᐃᓄᐃᑦ ᓄᓇᓕᒋᔭᒥᓐᓂᑦ ᐊᓂᑎᑕᐅᓯᒪᓕᓚᐅᕐᒪᑕ 1956 ᐊᒻᒪᓗ 1959 ᐅᑭᐅᖏᑕ ᐊᑯᓐᓂᖏᓂ ᐅᒃᐱᕐᓂᓕᕆᔨᒃᑯᓐᓂᑦ, ᒐᕙᒪᐅᔪᓂᑦ, ᐊᒻᒪᓗ
ᐋᓐᓂᐊᖅᓯᐅᕐᑎᓕᕆᓂᕐᒧᑦ ᐱᔪᓐᓇᐅᑎᖃᖅᑎᑕᐅᔪᓂᑦ. ᐃᓱᒪᓕᐅᕈᑎᐅᓯᒪᔪᑦ ᓴᖅᑭᑉᐸᓪᓕᐊᑎᑕᐅᓕᓚᐅᕐᒪᑕ ᐃᓄᐃᑦ ᐊᖏᖅᓯᒪᑎᓐᓇᒋᑦ ᐊᒻᒪᓗ
ᓈᒻᒪᒍᓱᖖᒋᓐᓂᕐᒥᓐᓂᒃ ᐊᐃᕙᔾᔪᑎᖃᖅᓯᒪᒐᓗᐊᖅᑎᓪᓗᒋᑦ. ᐊᔪᕿᖅᓱᐃᔨ ᐃᕝ.ᑕᑉᔪ. ᐲᑳᒃ, ᒧᐊᕌᕕᐊᓐ ᑐᒃᓯᐊᕐᕕᖓᓂ ᑐᑭᒧᐊᒃᑎᑦᑎᔨᐅᔪᑦ ᓇᐃᓂᒥ,
ᓇᓗᓇᐃᔭᐃᓯᒪᓕᓚᐅᕐᐳᖅ ᐃᓚᖓᒍᑦ ᓱᓇᑦ ᐱᔾᔪᑎᒋᔭᐅᓪᓗᑎᒃ ᒪᑐᔭᐅᓯᒪᓕᖁᔭᐅᓚᐅᕐᓂᖓᑕ ᕼᐄᐳᕌᓂᒥᐅᑦ ᐊᒻᒪᓗ ᓄᑕᒃ ᓄᓇᓕᒋᔭᖏᑕ 1955-ᒥ
ᑎᑎᖅᑲᒥᓂ: “ᐃᓄᐃᑦ (ᐃᔅᑭᒨᑦ) ᓇᖕᒥᓂᖅ ᐊᓐᓇᐅᒪᔪᓐᓇᖅᓯᓂᐊᖅᐸᑕ ᑕᒪᕐᒥᒃ ᐃᓅᓯᓕᕆᓂᕐᒥ ᐃᑲᔪᖅᑕᐅᔾᔪᑎᒃᓴᒥᓐᓂᒃ ᐱᑎᑕᐅᕙᒋᐊᖃᕐᓂᐊᕐᒪᑕ ᐊᒻᒪᓗ
ᑕᒪᒃᑯᐊ ᐃᑲᔪᖅᑕᐅᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᓂᐊᖖᒋᓚᑦ ᐃᓄᖕᓄᑦ ᓄᓇᓕᖃᖅᑐᓄᑦ ᑲᖏᖅᖢᖕᓂ ᐊᒻᒪᓗ ᕿᑭᖅᑕᓂ ᐃᒡᓗᐊᓛᖃᖅᑑᓪᓗᑎᒃ
ᐃᒡᓗᒋᔭᒃᓴᐅᖖᒋᑦᑐᓂᒃ.”8 ᒪᓕᒃᓗᒋᑦ ᐊᔪᕿᖅᓱᐃᔨ ᐲᑲ ᐊᓯᖏᑕᓗ ᐃᓱᒪᒋᓚᐅᖅᑕᖏᑦ, ᓯᕗᒻᒧᒋᐊᕐᓂᖃᕐᓂᐊᕈᑎᒃ ᐃᓄᐃᑦ ᓄᒃᑎᖅᑎᑕᐅᓯᒪᓕᕆᐊᖃᕐᒪᑕ
ᓄᓇᒥᑦ ᐊᒻᒪᓗ ᑲᑎᑕᐅᓯᒪᓕᕐᓗᑎᒃ ᓄᓇᓕᒋᔭᐅᑎᑕᐅᔪᒃᓴᓄᑦ. 

ᐃᒻᒪᖄᓕ ᑐᓴᐅᒪᔭᐅᑦᑎᐊᕐᓂᖅᐸᐅᓪᓗᓂ ᐆᒃᑐᕋᐅᑎᒋᔭᐅᔪᓐᓇᕐᐳᖅ ᐊᖏᖅᓯᒪᑎᓐᓇᒋᑦ ᓄᒃᑎᖅᑎᑦᑎᓚᐅᖅᓯᒪᓂᕐᓄᑦ ᐃᓄᖕᓂᒃ ᐃᓚᒌᖑᔪᓂᒃ 1950-ᐃᑦ
ᐅᑭᐅᖏᑦ ᐊᑐᖅᑎᓪᓗᒋᑦ ᐅᓪᓗᒥ ᓄᓇᓕᐅᔪᓂᑦ ᑕᐃᔭᐅᓕᖅᑐᓂ ᐃᓄᒃᔪᐊᖅ, ᓄᓇᕕᖕᒥᒃ ᐊᒻᒪᓗ ᒥᑦᑎᒪᑕᓕᒃ, ᓄᓇᕗᑦᒥᒃ, ᑕᐃᔭᐅᕙᓕᖅᑐᒥᒃ
ᐅᓪᓗᒥᐅᓕᖅᑐᖅ ᖁᑦᑎᖕᑐᒥᐅᑦ ᓄᓇᓕᒋᔭᖏᓂᒃ ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ, ᓄᓇᕗᒻᒥ. ᓄᒃᑎᖅᑎᑕᐅᓚᐅᖅᓯᒪᒻᒪᑕ ᓯᕗᒻᒧᒋᐊᕈᑎᐅᖁᔭᐅᓪᓗᑎᑦᒃ
ᑲᓇᑕᒥᐅᑦ ᐊᐅᓚᑦᓯᔨᐅᓂᖃᕐᓂᖏᓂᒃ ᐊᕕᒃᑐᖅᓯᒪᓂᐅᔪᒥ.  

ᐃᓄᐃᑦ ᓄᓇᓕᐅᔪᓄᑦ ᓄᒃᑎᖅᓯᒪᓕᓚᐅᖅᑐᑦ ᖃᐅᔨᓕᓚᐅᕐᒪᑕ ᒐᕙᒪᐅᔪᓂᑦ ᐃᒡᓗᕐᔪᐊᓕᐊᖑᓯᒪᔪᑦ ᐱᐅᖖᒋᓪᓚᕆᒃᑑᓂᖏᓂᒃ ᐊᒻᒪᓗ ᐊᒥᒐᓗᐊᕐᓂᖏᑕ.
“ᐃᒡᓗᐊᓛᑦ” ᐃᒡᓗᕐᔪᐊᓕᐅᖅᑕᐅᔪᑦ ᒐᕙᒪᑐᖃᒃᑯᓐᓂᑦ ᓈᒻᒪᒃᑐᒥᒃ ᓴᓗᒪᑎᑕᐅᔪᓐᓇᓚᐅᖖᒋᒻᒪᑕ ᐃᑭᐊᕈᑎᓕᖅᑐᕐᓯᒪᑦᑎᐊᕋᑎᒃᓗ ᐅᕝᕙᓘᓐᓃᑦ
ᐃᐱᓂᐊᕐᓇᖅᑑᓪᓗᑎᒃ ᐊᓂᐊᕙᓪᓕᐊᕕᒃᓴᖃᖖᒋᒻᒪᑕ ᐊᓂᖅᓵᑐᒐᔅᓴᑦ. ᐃᓄᐃᑦ ᓄᓇᓕᐅᔪᓄᑦ ᓄᒃᑎᖅᓯᒪᓕᓚᐅᖅᑐᑦ ᒐᕙᒪᐅᔪᑦ ᐃᒡᓗᕐᔪᐊᖁᑎᖏᓂᒃ
ᐱᑎᑕᐅᔪᓐᓇᖖᒋᑦᑐᑦ ᐊᓯᖏᓂᒃ ᐃᒡᓗᕐᔪᐊᓕᐅᖅᓯᒪᓇᓱᓕᓚᐅᕐᒪᑕ ᐃᓚᑯᕕᓂᕐᓂᑦ ᕿᔪᓐᓂᑦ, ᓴᕕᕋᔭᓐᓂᑦ, ᐊᒥᕐᓂᑦ, ᐸᐃᑉᐹᓂᑦ, ᐊᒻᒪᓗ ᐊᓕᓚᔪᓂᑦ
ᓯᑎᓂᖅᓴᓂᑦ ᓴᓇᐅᒐᓕᐊᖑᓯᒪᔪᓂᑦ. 

ᓲᕐᓗ, 1962-ᖑᑎᓪᓗᒍ ᐊᕐᕕᐊᑦ, ᓄᓇᕗᑦᒥ, 82-ᖑᔪᑦ ᐃᓄᐃᑦ ᐃᓚᒌᑦᐃᓄᒋᐊᒃᑐᒻᒪᕆᐅᓪᓗᑎᒃ 64-ᓄᑦ ᕿᔪᓐᓂᑦ ᐃᒡᓗᕐᔪᐊᓕᐅᖅᓯᒪᔪᓃᓚᐅᕐᒪᑕ ᐊᒻᒪᓗ
ᐃᒡᓗᓕᐅᒐᐅᓯᒪᔪᓂ ᐊᐳᑎᒥᑦ. ᑕᒪᒃᑯᐊ ᐃᓕᖓᓐᓂᕆᔭᐅᔪᑦ ᑭᒃᑯᑐᐃᓐᓇᓄᑦ ᐋᓐᓂᐊᖃᓕᖅᑕᐃᓕᒪᓂᕐᒧᑦ ᓈᒻᒪᖖᒋᓪᓚᕆᓚᐅᖅᓯᒪᕗᑦ, ᐋᓐᓂᐊᖃ -
ᓕᕈᑎᐅᓪᓗᑎᒃᓗ ᐊᐃᑦᑑᑎᕙᓪᓕᐊᓇᖅᑐᓂᒃ ᓲᕐᓗ ᐳᕙᒡᓕᖕᓂᖃᓕᓚᐅᖅᑐᓂᑦ.9 ᐃᓱᓕᒋᐊᖅᑎᓪᓗᒍ ᐅᑭᐅᖓ 1962 ᐊᒻᒪᓗ 1963 ᐊᑐᓕᓵᖅᑎᓪᓗᒍ,
ᐳᕙᒃᓗᖕᓂᕐᒥᒃ ᐋᓐᓂᐊᕐᓇᖅ ᐊᒃᑐᐃᓯᒪᓂᖃᓕᓚᐅᕐᒪᑦ 55 ᐳᕐᓴᓐᑎᖏᓂᒃ ᐃᒡᓗᒥᐅᖃᑎᒌᖑᔪᓂᒃ, ᓇᑉᐸᓪᓗᐊᖏᓂᒃ ᓱᓇᓯᕐᓂᒃ ᓄᓇᖅᑲᑎᒌᒃᑐᓂ, ᐊᒻᒪᓗ
24 ᐳᕐᓴᓐᑎᖏᑦ ᐃᓐᓇᐅᓪᓗᑎᒃ ᐃᓅᖃᑎᒌᒃᑐᓂ.10 ᐃᓄᒋᐊᓗᐊᖅᑐᑎᒃ ᐃᒡᓗᒥᐅᖃᑎᒌᒃᑐᖃᓚᐅᕆᕗᖅ ᑲᖏᖅᑐᒑᐱᒃ, ᓄᓇᕗᑦᒥᐅᓂ, ᑕᐃᒪ 1965-
ᖑᑎᓪᓗᒍ 18-ᖑᓚᐅᕐᒪᑕ ᐃᒡᓗᕈᓯᖃᕋᑎᒃ ᐃᒡᓗᕐᔪᐊᓕᐊᖑᓯᒪᔪᑦ ᓇᓚᐅᑦᑖᖅᑕᐅᓯᒪᓪᓗᑎᒃ ᐃᓄᒋᐊᖕᓂᖃᓚᐅᖅᑐᓂ ᑕᐃᔅᓱᒪᓂᐅᑎᓪᓗᒍ 238-ᓂᒃ.11

ᐊᑐᓕᓵᖅᑎᓪᓗᒋᑦ ᐅᑭᐅᖏᑦ 1960-ᐃᑦ, 50 ᐳᕐᓴᓐᑎᑲᓴᐃᑦ ᐃᓄᐃᑦ ᐳᕙᒡᓗᖕᕕᖕᓂ ᐋᓐᓂᐊᕐᕕᖕᒦᖃᑦᑕᓚᐅᖅᓯᒪᕗᑦ ᑲᓇᑕᒥ ᖃᓪᓗᓈᑦ ᓄᓇᖏᓐᓂ
ᐃᖢᐊᖅᓴᕐᑕᐅᔭᖅᑐᕐᓯᒪᓪᓗᑎᒃ ᐳᕙᒡᓗᖕᓂᖏᓂᑦ. ᑖᒃᑯᐊ ᐃᓄᐃᑦ ᐋᓐᓂᐊᕐᕕᖕᒦᑦᑐᑎᒃ ᐅᖃᐅᓯᕐᒥᒃ ᑐᑭᓯᐊᖖᒋᓐᓂᕐᒥᓐᓂᑦ ᐊᒻᒪᓗ ᐅᖓᓯᓗᐊᖅᑑᓂᕐᒥᓐᓂᑦ
ᐊᒃᑐᖅᑕᐅᓯᒪᖃᑦᑕᓚᐅᕐᒪᑕ ᐊᒻᒪᓗ ᑭᐱᖖᒍᓪᓚᕆᒃᐸᒃᑐᑎᒃ ᐊᐅᓪᓚᖅᓯᒪᔭᕆᐊᖃᕐᓂᕐᒥᓐᓂ.12 ᐊᒥᓱᑦ ᐃᓄᐃᑦ ᖃᓪᓗᓈᑦ ᓄᓇᖓᓐᓄᐊᖅᑎᑕᐅᓪᓗᑎᒃ
ᐃᖢᐊᖅᓴᒐᐅᔭᖅᑐᕐᓯᒪᔪᑦ ᐊᖏᕐᕋᒥᓐᓄᑦ ᓄᓇᒥᓐᓄᑦ ᐅᑎᖃᑦᑕᓚᐅᖖᒋᒻᒪᑕ, ᐊᒻᒪᓗ ᐃᓚᒋᔭᖏᓂᑦ ᖃᓄᐃᓕᓚᐅᕐᓂᕐᒪᖔᑕ ᑐᓴᖅᓯᒪᔭᐅᓕᕈᓐᓇᕋᑎᒃ. 

ᑲᓇᑕᒥᐅᑦ ᐃᓕᓐᓂᐊᕆᐊᖃᖅᑎᑦᑎᕙᓐᓂᖏᑦ, ᐃᓚᖃᖅᑐᒋᑦ ᐊᐅᓪᓚᖅᑐᑎᒃ ᐊᒻᒪᓗ ᒐᕙᒪᐅᔪᓂᑦ ᐊᐅᓚᑕᐅᓪᓗᑎᒃ ᐃᓕᓐᓂᐊᕐᕖᖕᓂ ᐃᓕᓐᓂᐊᕆᐊᖃᕐᓃᑦ
ᐊᖏᖅᓯᒪᑎᓐᓇᒋᑦ ᐊᑐᓕᖅᑎᑕᐅᓚᐅᕐᒪᑕ ᐃᓄᐃᑦ ᐃᓚᒌᖑᔪᓄᑦ ᓄᒃᑎᖅᑎᓯᒪᓕᖅᑎᐅᔪᓄᑦ ᓄᓇᓕᐅᔪᓄᑦ ᐊᒻᒪᓗ ᐊᑐᖅᑕᐅᕙᓚᐅᖅᑐᑎᒃ ᓱᕈᓰᑦ
ᐊᖓᔪᖅᑳᒥᓐᓂᑦ ᐊᕕᓐᓂᖅᑎᑕᐅᓯᒪᓕᖁᓪᓗᒋᑦ ᓄᓇᒥᐅᑕᐅᖏᓐᓇᖅᑐᓂᑦ. ᓯᕗᓪᓕᖅᐸᐅᓪᓗᓂ ᒐᕙᒪᐅᔪᓂᑦ ᐊᐅᓚᑕᐅᓪᓗᓂ ᐃᓕᓐᓂᐊᕐᕕᒃ ᑐᕌᖓ -
ᑎᑕᐅᔪᑦ ᐃᓄᓐᓄᑦ ᒪᑐᐃᖅᑕᐅᓯᒪᓕᓚᐅᕐᒪᑦ 1951-ᖑᑎᓪᓗᒍ ᐃᒡᓗᓕᒑᕐᔪᒃ, ᓄᓇᕗᑦᒥ. ᐊᐅᓪᓚᖅᑐᑎᒃ ᐃᓕᓐᓂᐊᕆᐊᕐᕖᑦ ᐅᖓᓯᓗᐊᖃᑦᑕᓚᐅᕐᒪᑕ
ᓄᑖᖑᓪᓗᑎᒃ ᐃᓄᐃᑦ ᓄᓇᓕᒋᓕᖅᑕᖏᓂᑦ, ᐊᒻᒪᓗ ᐃᓕᓐᓂᐊᕆᐊᖅᓯᒪᔪᑦ ᑭᐱᖖᒍᕐᔪᐊᖃᑦᑕᓚᐅᖅᑐᑎᒃ ᐊᒻᒪᓗ ᐊᕕᓐᓂᖅᓯᒪᑎᑕᐅᓪᓗᑎᒃ ᐃᓄᐃᑦ
ᐅᖃᐅᓯᖓᓐᓂᑦ ᐱᐅᓯᑐᖃᕆᔭᖓᓐᓂᓪᓗ. 

ᐃᓚᖏᑦ ᓱᕈᓰᑦ ᑎᒥᒥᒃᑎᒍᑦ ᐋᓐᓂᖅᑐᒐᐅᖃᑦᑕᓚᐅᖅᐳᑦ ᐊᒻᒪᓗ ᖁᓄᔪᓐᓂᐊᖅᑕᐅᕙᒃᑐᑎᒃ ᑖᒃᑯᓇᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕆᐊᖅᓯᒪᑎᓪᓗᒋᑦ.
ᐊᐅᓪᓚᖅᑐᑎᒃ ᐃᓕᓐᓂᐊᕐᕕᐅᑎᑕᐅᔪᑦ ᐃᓄᖕᓄᑦ ᐊᐅᓚᑕᐅᖏᓐᓇᓚᐅᖅᐳᑦ ᑎᑭᑦᑐᒋᑦ 1960-ᐃᑦ ᐅᑭᐅᖏᓄᑦ. 2001-ᒥ, 1/4-ᓗᐊᖏᑦ ᐃᓄᐃᑦ
ᐅᑭᐅᖃᓕᖅᑐᑦ 35-ᓂᒃ ᐅᖓᑖᓄᓪᓗ ᓇᓗᓇᐃᖅᓯᓯᒪᓕᓚᐅᕐᒪᑕ ᐊᐅᓪᓚᖅᑐᑎᒃ ᐃᓕᓐᓂᐊᕆᐊᓚᐅᖅᓯᒪᓂᕐᒥᓐᓂ ᐃᓕᓐᓂᐊᕐᕕᐅᑎᑕᐅᔪᓄᑦ.13 ᒐᕙᒪᓂᑦ
ᐊᐅᓚᑕᐅᓪᓗᑎᒃ ᐃᓕᓐᓂᐊᕐᕕᓕᐊᖑᓯᒪᔪᑦ ᐊᒻᒪᓗ ᑐᔪᕐᒥᕝᕕᐅᑎᑕᐅᔪᑦ ᐊᖏᔪᐊᓗᒻᒥᒃ ᓱᒃᑲᓕᕆᐊᕈᑎᐅᓚᐅᕐᒪᑦ ᐃᓄᐃᑦ ᓄᓇᓕᒋᔭᐅᓕᖅᑎᑕᐅᔪᓄᑦ
ᓄᒃᑎᖅᓯᒪᓕᖅᐸᓪᓕᐊᓂᖏᓄᑦ, ᑭᓯᐊᓂᓗ ᐃᓕᓐᓂᐊᕈᑎᒃᓴᕆᔭᐅᔪᑦ ᓱᕈᓯᕐᓄᑦ ᐃᓄᐃᑦ ᓄᓇᖓᓐᓂ ᐃᓅᓯᕐᒧᑦ ᐊᑐᕐᓂᖃᓗᐊᓚᐅᖖᒋᑦᑐᑎᒃ, ᐊᒻᒪᓗ
ᖃᓪᓗᓈᑎᑐᑦ ᑭᓯᐊᓂ ᐃᓕᓐᓂᐊᖅᑎᑦᑎᕙᓐᓂᐅᔪᑦ ᐊᒥᓲᓂᖅᓴᐅᓚᐅᕐᒪᑕ.14

ᐃᓄᐃᑦ ᐃᓱᒪᒋᔭᖃᓕᓚᐅᕐᒪᑕ ᒐᕙᒪᑐᖃᒃᑯᑦ ᐊᐅᓚᑦᓯᓂᖃᕐᓂᖏᑕ ᓄᓇᓕᒋᔭᐅᓕᓵᖅᑐᓂᕐᒥᐅᑦ ᐃᓅᓯᓕᒫᑦᑎᐊᖏᑎᒍᑦ, ᐃᓚᖃᖅᑎᓪᓗᒋᑦ ᐃᓚᒋᔭᒥᓐᓂᒃ
ᓱᓇᖁᑎᒃᓴᖃᖅᑎᑦᑎᔪᓐᓇᕐᓂᖏᓂᒃ. ᐅᑭᐅᖏᑦ 1950-ᐃᑦ ᐊᑐᖅᑎᓪᓗᒋᑦ, ᑲᓇᑕᒥ ᐆᒪᔪᓕᕆᔨᒃᑯᖏᑦ, ᑲᑉᐱᐊᓱᓕᕋᒥᒃ (ᐃᓱᒻᒥᖅᓯᒪᓕᕋᒥᒃ) ᓄᑖᖑᓪᓗᑎᒃ
ᓴᓇᕐᕈᑎᒋᔭᐅᓕᖅᑐᑦ ᓲᕐᓗ ᓯᑭᑑᑦ ᐊᒻᒪᓗ ᐅᒥᐊᓄᑦ ᐃᑯᒪᐃᑦ ᐊᑐᖅᑕᐅᕙᓕᕈᑎᒃ ᐅᖓᑎᓗᐊᖓᓄᑦ ᐃᖃᓪᓕᕿᖃᑦᑕᓕᕐᓂᐊᕋᓱᒋᓪᓗᒋᑦ ᐊᒻᒪᓗ
ᐆᒪᔪᕐᓂᐊᖅᐸᓕᕐᓗᑎᒃ, ᐊᓯᐊᒎᕐᕕᒃᓴᖃᖅᑎᑕᐅᖖᒋᑦᑐᑎᒃ ᑭᒡᓕᖃᓕᖅᑎᑦᑎᓯᒪᓕᓚᐅᕐᒪᑕ ᖃᓄᐃᑦᑐᓂᒃ ᖃᖦᓯᓂᒃᓗ ᐆᒪᔪᕈᓐᓇᕐᑎᑕᐅᓂᖏᑕ ᐃᓄᐃᑦ,
ᐊᒻᒪᓗ ᑭᒡᓕᖃᓕᖅᑎᑦᑎᓯᒪᒋᓪᓗᑎᒃ ᖃᖓ ᐆᒪᔪᖁᑎᐅᔪᑦ ᐊᖑᓇᓱᐊᖅᑕᐅᕙᒍᓐᓇᕐᒪᖔᑕ. ᐃᓄᐃᑦ ᑕᐃᒃᑯᐊ ᒪᓕᒐᖁᑎᐅᓕᖅᑐᓂᒃ ᒪᓕᖖᒋᑦᑐᑦ
ᐊᑭᓖᔭᕆᐊᖃᖅᑎᑕᐅᕙᒃᑐᑎᒃ ᐅᕝᕙᓘᓐᓃᑦ ᐊᖁᐃᖅᑐᒐᐅᓯᒪᕙᒃᑐᑎᒃ ᑎᒍᔭᐅᓯᒪᓕᕈᓐᓇᕐᓂᖏᑕ. 

ᐆᒪᔪᓕᕆᓂᕐᒥ ᒪᓕᒐᖁᑎᖖᒍᖅᑎᑕᐅᔪᑦ ᐊᑐᓕᖅᑎᑕᐅᓯᒪᓂᖏᑦ ᐊᑕᐅᑦᑎᒃᑰᕐᑎᑕᐅᓯᒪᓚᐅᕐᒪᑕ ᐃᓄᐃᑦ ᕿᒻᒥᖏᑕ ᑐᖁᑎᖅᑕᐅᖃᑦᑕᓕᓚᐅᕐᓂᖏᓂᑦ
1950-ᐃᑦ ᐅᑭᐅᖏᑦ ᕿᑎᕋᐃᓕᖅᑎᓪᓗᒋᑦ ᑭᖑᓂᐊᓂᓗ. ᐊᒥᓱᑲᓪᓚᒻᒪᕆᐅᔪᑦ ᕿᒻᒥᖏᑦ ᖁᑭᖅᑕᐅᓪᓗᑎᒃ ᐳᑭᖅᑕᓕᒃᑯᓐᓂᑦ ᐊᒻᒪᓗ ᐊᓯᖏᓂᑦ
ᐱᔪᓐᓇᐅᑎᖃᖅᑎᑕᐅᔪᓂᑦ ᑐᖁᕋᖅᑕᐅᓚᐅᖅᓯᒪᕗᑦ ᐱᔾᔪᑎᒋᓪᓗᒍ ᐃᓱᒪᒋᔭᐅᒻᒪᑕ ᓄᓇᓕᐅᔪᓂᕐᒥᐅᓄᑦ ᐅᓗᕆᐊᓇᖅᑑᓂᖏᑕ ᐅᕝᕙᓘᓐᓃᑦ ᐋᓐᓂᐊᖃ -
ᓕᖅᓯᒪᓂᕐᒧᑦ ᓯᐊᒻᒪᒃᑎᕆᕙᓪᓕᐊᔾᔪᑎᐅᔪᓐᓇᕐᒪᑕ.15 ᕿᒧᒃᓯᕈᑎᒋᕙᒃᑐᒋᑦ ᕿᒻᒥᖏᑦ ᐅᐊᔭᕈᑎᐅᕙᓚᐅᕐᒪᑕ ᐃᓄᓐᓂᑦ ᐊᒻᒪᓗ ᓇᓗᓇᐃᔭᐅᑎᐅᕙᒃᑐᑎᒃ
ᐊᖏᓇᓱᐊᖅᑎᐅᔪᑉ ᐊᔪᖖᒋᑦᑎᐊᖅᑑᓂᖓᓂᒃ ᐊᒻᒪᓗ ᓇᖕᒥᓂᖅ ᒪᑭᑕᔪᓐᓇᑦᑎᐊᖅᑑᓂᖓᑕ. ᑕᐃᒃᑯᐊ ᐊᒃᑐᖅᑕᐅᓯᒪᓕᖅᑐᑦ ᖁᐊᖅᓵᖅᓯᒪᓂᖃᓚᐅᕐᒪᑕ
ᕿᒻᒥᖏᑦ ᑐᖁᕋᖅᑕᐅᑎᓪᓗᒋᑦ ᐊᒻᒪᓗ ᑭᖑᓂᐊᓂ ᐱᔭᕆᑐᔪᖖᒍᕈᑎᐅᓕᓚᐅᖅᑐᓂ ᐱᓯᒪᐃᓐᓇᕋᓱᒍᑎᒃᓴᑦᑎᓐᓄᑦ ᐃᓕᖅᑯᓯᑐᖃᑦᑎᒍᑦ ᐱᐅᓯᕆᔭᑦᑎᓐᓂᒃ
ᐃᓅᓯᖃᕈᓐᓇᕐᓂᑦᑎᓐᓄᑦ ᓄᓇᓕᒋᔭᐅᔪᓂ. 

ᐃᓅᓯᕐᒥ ᐱᓕᕆᐊᒃᓴᐅᓕᖅᓯᒪᔪᑦ ᐱᔭᕆᑐᔫᓪᓗᑎᒃ ᓄᓇᓕᒋᔭᐅᔪᓂ ᐊᒃᓱᕈᕐᓇᖅᑐᒥ ᐃᓚᖃᖅᐳᑦ ᐊᖏᒡᓕᕙᓪᓕᐊᓯᒪᓂᖏᑕ ᐋᖓᔮᕐᓇᖅᑐᓂᒃ ᐅᐃᕆᔾᔪ -
ᑎᖃᓕᖅᓯᒪᓂᕐᓂᒃ ᐊᒻᒪᓗ ᐋᓐᓂᖅᑎᕆᖃᑦᑕᓕᕐᓂᕐᓂᒃ. ᐊᒥᓱᑦ ᐃᓄᐃᑦ ᐃᒥᐊᓗᒻᒥᒃ ᖃᐅᔨᒋᐅᕈᑎᖃᓚᐅᖅᓯᒪᒻᒪᑕ ᓄᓇᓕᐅᔪᓂ ᑕᐃᒪ ᐃᓄᐃᑦ
ᐊᒃᓱᕈᕐᓇᖅᑐᒃᑰᖅᓯᒪᓂᕐᒥᓐᓂᒃ ᐅᓂᒍᐃᓇᓱᓕᖅᓯᒪᑎᓪᓗᒋᑦ ᐊᑦᑕᑕᖅᓯᒪᓪᓗᑎᒃ ᐋᓐᓂᐊᕐᓂᕐᒧᑦ ᐃᓚᐃᖃᑦᑕᖅᓯᒪᓂᕐᓂᑦ, ᐃᓕᓐᓂᐊᕆᐊᖅᑎᑕᐅᓪᓗᑎᒃ
ᐊᑐᖅᑕᐅᓯᒪᔪᓂᑦ, ᐊᒻᒪᓗ ᐊᖏᓗᐊᒻᒪᕆᒃᑐᒥᒃ ᐊᒃᓱᕈᕐᓇᖅᓯᓯᒪᓕᓚᐅᕐᓂᖓᑕ ᐱᐅᓯᑐᖃᑦᑎᓐᓂ ᐊᒻᒪᓗ ᐃᓅᓯᕆᔭᑦᑎᓐᓂ ᐃᓅᓪᓗᑕ. 

ᓈᒻᒪᖖᒋᓪᓚᕆᒃᑐᓂ ᐃᓚᖏᑕ ᐃᓚᒌᖑᔪᑦ ᐃᓅᓯᖃᖅᑎᑕᐅᓂᖏᑦ ᓄᓇᓕᐅᔪᓂ ᒪᓕᒃᑎᑕᐅᓚᐅᖖᒋᒻᒪᑕ ᖃᓄᐃᑦᑑᒥᒃ ᐋᖅᑭᒃᓱᕈᑕᐅᓯᒪᓂᐊᕐᓂᖏᑕ
ᐅᖃᖅᑕᐅᓯᒪᓚᐅᖅᑐᓄᑦ. ᐊᔪᖅᓴᓗᐊᕐᓂᑯᒧᑦ ᐃᒡᓗᕐᓗᒃᑎᑕᐅᓪᓗᑎᒃ ᐃᓅᓯᖃᖅᑎᑕᐅᓂᖏᑦ, ᐃᓚᖃᖅᑎᑕᐅᓪᓗᑎᒃ ᐅᖓᑎᓗᐊᖓᓄᑦ ᐊᒃᓱᕈᓕᖅᑎᑕ -
ᐅᓯᒪᓂᕐᓂ ᐃᓕᓐᓂᐊᕆᐊᖃᖅᑎᑕᐅᓂᕐᓂᑦ, ᐊᒻᒪᓗ ᓱᒃᑲᓕᓗᐊᖅᑐᒥᒃ ᐊᓯᔾᔨᖅᐸᓪᓕᐊᓯᒪᓂᖏᑕ ᐃᓅᓯᑐᖃᕐᒥᓐᓂ ᑮᓇᐅᔭᓕᐅᕋᓱᒍᑎᐅᕙᓚᐅᖅᑐᓂᑦ
ᑮᓇᐅᔭᓪᓚᑦᑖᓂᒃ ᐊᑐᕆᐊᖃᓕᕐᓗᓂ ᑮᓇᐅᔭᓕᐅᕈᑎᒃᓴᐅᕙᒃᑐᑦ ᐅᖓᑎᓗᐊᒻᒪᕆᐊᓗᐊᓅᖅᓯᓚᐅᕐᒪᑕ. ᐃᓚᒌᖑᔪᑦ ᓯᖁᒥᓯᒪᕙᓕᓚᐅᕐᒪᑕ ᑕᐃᒪᓐᓇ
ᐅᐃᒪᓇᒻᒪᕆᒃᑐᒥ ᐊᕙᑎᖃᓕᖅᑎᓪᓗᒋᑦ, ᓱᕈᓰᓪᓗ ᐊᖏᓂᖅᓴᐅᔪᒥᒃ ᐊᒃᓱᕈᕐᓇᖅᑐᒃᑰᕐᓂᕐᒥᑦ ᐊᑦᑕᓇᖅᑐᒦᓕᕈᓐᓇᕐᓂᖏᑦ ᐊᖏᒡᓕᕙᓪᓕᐊᓕᓚᐅᕐᒪᑕ,
ᐃᓚᖃᖅᑎᓪᓗᒋᑦ ᐃᒻᒥᓃᑐᐃᓐᓇᕆᐊᖃᕐᓂᖏᑦᑕ. 

ᐊᒥᓱᑦ ᐃᓚᒌᑦ ᓄᓇᓕᐅᓕᖅᑎᑕᐅᔪᓄᑦ ᓄᒃᑎᖅᓯᒪᓕᓚᐅᖅᑐᑦ ᐊᔪᕐᓇᖅᑐᒃᑰᕈᑎᒋᓕᖅᑕᒥᓐᓂᒃ ᐊᓂᐅᒍᐃᓯᒪᓕᕈᓐᓇᓚᐅᖖᒋᒻᒪᑕ, ᐊᒥᓱᑦ ᓇᕐᖓᕐᓇᒻᒪ -
ᕆᒃᑑᓪᓗᑎᒃ ᐊᓂᒍᐃᔪᓐᓇᓚᐅᕋᓗᐊᖅᑎᓪᓗᒋᑦ. ᓇᓗᓇᐃᖅᓯᔾᔪᑎᐅᒻᒪᑦ ᑕᒪᓐᓇ ᐃᓄᐃᑦ ᒪᑭᒋᐊᕈᓐᓇᖅᑑᓂᖏᑦ ᐱᔾᔪᑎᒋᓪᓗᒋᑦ ᐊᒥᓱᑲᓪᓚᐅᓂᖅᓴᑦ ᐃᓄᐃᑦ
ᑕᒫᓃᒍᓐᓇᕐᒪᑕ ᓱᓕ ᑕᐃᒪᐅᖏᓐᓇᖅᑐᑎᒃ ᑕᐃᒪᖖᒐᓂᑐᖃᖅ ᐊᑐᖅᑕᐅᓚᐅᖅᓯᒪᔪᓂᒃ ᐊᔾᔨᖃᕋᓗᐊᖅᑎᓪᓗᒋᑦ ᐊᑐᖅᑕᐅᓚᐅᖅᓯᒪᔪᑦ ᐋᓐᓂᐊᖃᓕᖅᑕᐃ -
ᓕᒪᓂᕐᒧᑦ ᐊᒻᒪᓗ ᖃᓄᐃᖖᒋᑦᑎᐊᖅᑎᑕᐅᔪᓐᓇᕐᓃᑦ ᑭᒡᓕᖃᓕᖅᑎᑕᐅᓯᒪᓂᖏᑦ. 

ᐊᐅᓚᑦᔭᒋᐊᕈᑎᖃᖅᓯᒪᓪᓗᑎᒃ ᑕᒪᒃᑯᓇᖖᒐᑦ ᐊᑐᖅᑕᐅᓚᐅᖅᓯᒪᔪᓂᑦ ᐃᓅᖃᑎᒥᓐᓂᑦ, ᐃᓄᐃᑦ ᒐᕙᒪᓕᕆᓂᕐᒥ ᓇᖕᒥᓂᖅ ᐊᐅᓚᑦᓯᓂᖃᕈᓐᓇᕐᓂᕐᒥᓐᓂᒃ
ᐊᒻᒪᓗ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᕐᒥᓐᓂᒃ ᐃᓅᖃᑎᒋᔭᑎᑦ ᐱᔾᔪᑎᒋᓪᓗᒍ ᐱᓯᒪᓕᕋᓱᒃᓯᒪᓕᕐᒪᑕ ᐊᖏᖃᑎᒌᒐᓱᐊᖅᓯᒪᓂᕐᒥᒃᑎᒍᑦ ᓄᓇᓕᕆᓂᕐᒧᑦ
ᐊᖏᕈᑎᐅᓕᕋᔭᖅᑐᓂᒃ ᓇᓗᓇᐃᖅᓯᔾᔪᑎᐅᓯᒪᓕᕋᔭᖅᑐᓂᒃ ᐃᓄᐃᑦ ᒐᕙᒪᓕᕆᓂᕐᒥ ᑭᓇᐅᓂᒥᓐᓂᒃ ᑲᓇᑕᒥᐅᑕᐅᓕᖅᑐᓂ. ᓇᖕᒥᓂᖅ ᐃᓱᒪᓕᐅᕈᑎ -
ᓕᐅᕈᓐᓇᕐᓂᖏᑦ ᐃᓄᐃᑦ ᑐᑭᖃᕐᒪᑦ ᓂᕈᐊᖅᖠᓂᖃᕈᓐᓇᕐᓂᕐᓂᒃ ᐊᒻᒪᓗ ᓇᓗᓇᐃᖅᓯᓯᒪᓕᕈᓐᓇᕐᓂᕐᓂᒃ ᓇᖕᒥᓂᖅ ᐃᖏᕐᕋᕙᓪᓕᐊᓂᕆᓇᔭᖅᑕᒥᓐᓄᑦ
ᓯᕗᒻᒧᒋᐊᕐᓂᕐᒥᓐᓂ ᒪᓕᒃᑎᑕᐅᓯᒪᓗᑎᒃ ᓇᖕᒥᓂᖅ ᐃᓱᒪᓕᐅᕈᑎᒋᓯᒪᔭᒥᓐᓄᑦ, ᐃᓚᖃᖅᑎᓪᓗᒋᑦ ᐊᐅᓚᑦᓯᔨᐅᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ
ᓱᓇᑐᐃᓐᓇᓂᒃ ᖃᐅᔨᓴᐃᓂᖃᖅᐸᓐᓂᕐᒧᑦ ᐱᔾᔪᑎᖃᖅᑐᓂᒃ. ᐊᑐᖅᓯᒪᔭᑦᑎᒍᑦ ᖃᐅᔨᒪᒐᑦᑕ ᑭᒃᑯᑐᐃᓐᓇᑦ ᐋᖅᑮᒋᐊᕈᑎᒃᓴᓂᒃ ᑎᑎᕋᖅᓯᒪᓕᕌᖓᑕ
ᓄᓇᓕᒋᔭᑦᑕ ᓯᓚᑖᓂᕐᒥᐅᑦ ᐱᓕᕆᐊᒃᓴᐅᓕᖅᓯᒪᔪᓄᑦ ᐃᓅᖃᑎᑦᑎᓐᓄᑦ, ᑕᒪᒃᑯᐊ ᐋᖅᑮᔾᔪᑎᒃᓴᖁᑎᖏᑦ ᐃᑲᔪᕐᓂᖃᕋᔪᖖᒋᒻᒪᑕ. ᐃᓄᐃᑦ ᓇᖕᒥᓂᖅ
ᐃᓱᒪᓕᐅᕈᑎᓕᐅᕈᓐᓇᕐᓂᖏᑦ ᑕᐃᒪᐅᔭᕆᐊᖃᓪᓚᕆᖕᒪᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ ᐊᒻᒪᓗ, ᐃᖏᕐᕋᑦᑎᐊᖅᑎᑕᐅᓂᐊᖅᐸᑕ, ᐃᓄᐃᑦ ᐃᓱᒪᓕᐅᖅ -
ᑎᐅᔭᕆᐊᖃᓪᓚᕆᒃᐳᑦ ᖃᓄᖅ ᐱᓕᕆᐊᖑᔭᕆᐊᖃᕐᓂᐊᕐᒪᖔᑕ ᐱᓕᕆᐊᒃᓴᐅᓕᖅᓯᒪᔪᑦ ᓄᓇᓕᒋᔭᑦᑎᓐᓂ. 

4.2. ᐃᓅᖃᑎᒌᒃᑐᑦ ᐊᔾᔨᒋᔭᐅᑎᑕᐅᖖᒋᓐᓂᖏᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ 
ᐃᓄᐃᑦ ᓄᓇᓕᐅᔪᓂ ᓄᓇᖅᑲᑎᒌᖑᔪᑦ ᐊᒃᓱᕈᕐᓇᖅᑐᒃᑰᖃᑦᑕᖅᓯᒪᓕᖅᐳᑦ ᐃᓅᖃᑎᒌᒃᑐᑦ ᐊᔾᔨᒋᔭᐅᑎᑕᐅᖖᒋᓐᓂᕆᕙᒃᑕᖏᓂᑦ ᑕᐃᒪᖖᒐᑦ ᐊᑕᐃᓐᓇᖅᑐᒥᒃ
ᓄᓇᓕᐅᓕᖅᑐᑦ ᐋᖅᑭᒃᑕᐅᓯᒪᓕᓚᐅᕐᒪᑕ, ᐊᒻᒪᓗ ᑕᒪᒃᑯᐊ ᐊᔾᔨᒋᔭᐅᖖᒋᑎᑦᑎᓂᐅᕙᒃᑐᑦ ᓱᓕ ᑕᐃᒪᐅᓪᓗᑎᒃ (ᑕᑯᓗᒋᑦ ᓇᓗᓇᐃᔭᐅᑎᑦ 5: ᐃᓅᓯᕐᒥᓐᓂ
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᐅᕙᒃᑐᓂ ᐊᔾᔨᒌᒃᑎᑦᑎᖖᒋᓐᓂᐅᔪᑦ ᐃᓄᐃᑦ ᓄᓇᖓᓐᓂ). ᐃᒻᒥᓃᖃᑦᑕᖅᑐᓄᑦ ᐊᒻᒪᓗ ᑕᐃᒪᐅᖏᓐᓇᐅᔭᖅᑐᑎᒃ ᐃᓅᓯᖏᓐᓂ
ᐊᒻᒪᓗ ᑮᓇᐅᔭᓕᐅᕋᓱᐊᕈᑎᖏᓂ ᐱᓕᕆᐊᒃᓴᑲᓪᓚᐅᔪᑦ ᑕᐃᒪᐅᓕᖅᓯᒪᒻᒪᑕ ᐊᕙᑎᒋᔭᑦᑕ ᐃᓗᐊᓂ.  

ᐃᓅᖃᑎᒌᒃᑐᓄᑦ ᐊᔾᔨᒋᔭᐅᑎᑕᐅᖖᒋᓐᓂᖏᓄᑦ ᓇᓗᓇᐃᖅᓯᔾᔪᑎᑦ ᐃᓚᖃᕐᒪᑕ ᐃᓄᒋᐊᓗᐊᖅᑑᓪᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᓈᒻᒪᖖᒋᑦᑐᓂᒃ ᐃᒡᓗᖃᖅ -
ᑎᑕᐅᓂᖏᓂᒃ, ᐊᒥᓲᖖᒋᓗᐊᖅᑑᓂᖏᑦ ᐃᓕᓐᓂᐊᖅᓯᒪᔪᑦ, ᐊᔪᖅᓴᓗᐊᖅᑑᓃᑦ (ᐊᒃᖢᔫᓃᑦ), ᐊᒻᒪᓗ ᓂᕿᔅᓴᕆᓂᐊᖅᑕᒥᓐᓂᒃ ᐱᓯᒪᓕᕈᓐᓇᖅᐸᖖᒋᓐᓂᖏᑦ. 

ᐅᓪᓗᒥᐅᓕᖅᑐᒥ, ᐃᓄᐃᑦ ᓄᓇᖓᓐᓂᕐᒥᐅᑦ ᐆᒪᕙᓐᓂᖏᑦ ᐊᒥᓲᔪᖕᓃᕆᐊᖅᓯᒪᓕᕐᒪᑕ 10-ᓂᒃ ᐅᑭᐅᓂᒃ ᐊᓯᒥᓐᓂᑦ ᑲᓇᑕᒥᐅᖑᔪᑦ ᐆᒪᕙᖕᓂᖏᓂᑦ,
ᐱᔾᔪᑎᖃᖅᑐᑎᒃ ᐃᓚᖓᒍᑦ ᐃᒻᒥᓃᖃᑦᑕᖅᑐᓂᑦ. ᓄᓇᓕᖃᕋᓗᐊᖅᑐᒃ ᓄᓇᓕᐅᔪᓂ ᐊᑭᑐᓂᖅᐸᐅᕙᒃᑐᓂ ᓂᐅᕕᐊᒃᓴᖑᕙᒃᑐᓂᑦ ᑲᓇᑕᒥᐅᖑᖃᑎᒥᓐᓂᑦ,

ᓇᓗᓇᐃᔭᐅᑎᑦ 5: ᐃᓅᓯᕐᒥᓐᓂ ᐊᒻᒪᓗ ᑮᓇᐅᔭᓕᐅᕋᓱᐊᕈᑎᐅᕙᒃᑐᓂ ᐊᔾᔨᒌᒃᑎᑦᑎᖖᒋᓐᓂᐅᔪᑦ ᐃᓄᐃᑦ ᓄᓇᖓᓐᓂ 

ᐋᖅᑭᒋᐊᖅᑕᐅᓯᒪᖖᒋᑦᑐᓂᒃ, ᐃᓛᒃᑰᕐᑐᑉ ᐃᓅ ᑮᓇᐅᔭᓕᐅᕐᓂᕆᕙᒃᑕᖓ ᐅᑭᐅᒧᑦ ᐃᓄᖕᓂ ᐃᓄᐃᑦ ᓄᓇᖓᓐᓂᕐᒥᐅᓂ ᑐᖖᒐᕝᕕᖃᖅᑎᑕᐅᕙᒻᒪᑦ $12,000
ᒥᑭᓂᖅᓴᐅᑎᑕᐅᓪᓗᑎᒃ ᐊᓯᖏᑦᑕ ᑲᓇᑕᒥᐅᑦ ᑮᓇᐅᔭᓕᐅᕐᓂᕆᕙᒃᑕᖏᓂᑦ ᐅᑭᐅᒧᑦ. ᑕᒪᓐᓇ ᐊᔾᔨᒌᖖᒋᓐᓂᐅᔪᖅ ᑐᖖᖓᕝᕕᒋᔭᐅᕙᒃᑐᓄᑦ ᖃᔅᓯᓂᒃ
ᑮᓇᐅᔭᓕᐅᕐᓂᐅᕙᒃᑐᓄᑦ ᐊᖏᒡᓕᒋᐊᖅᓯᒪᕗᖅ $60,000-ᓄᑦ ᐃᓄᐃᑦ ᑮᓇᐅᔭᓕᐅᕐᓂᖏᑦ ᕿᒥᕐᕈᔭᐅᓯᒪᓕᕌᖓᑕ ᓄᓇᖃᖅᑳᕐᓯᒪᔫᖖᒋᑦᑐᑦ ᑮᓇᐅᔭᓕ -
ᐅᖅᑎᒋᓂᖏᑎᒍᑦ ᐃᓄᐃᑦ ᓄᓇᖓᓐᓂᕐᒥᐅᖑᔪᓂ.16

ᐊᔪᖅᓴᓗᐊᖅᑑᓂᖏᓄᑦ ᐊᒻᒪᓗ ᐊᓯᖏᓄᑦ ᓇᓗᓇᐃᒃᑯᑕᐅᔪᑦ ᐃᓅᖃᑎᒌᒃᑐᑦ ᐃᓄᐃᑦ ᐊᔾᔨᒋᔭᐅᑎᑕᐅᖖᒋᓐᓂᖏᑕ ᓇᓗᓇᐃᖅᑕᐅᓯᒪᓕᕐᒪᑕ ᑕᐃᒪᓐ -
ᓇᐃᔾᔪᑎᖃᕐᓂᖏᑕ ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᓂᑦ ᐊᒻᒪᓗ ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᓂᖏᑕ ᐃᓚᒌᖑᔪᓂ, ᐊᒻᒪᓗ ᓇᓕᖅᑲᕇᒃᑎᑕᐅᖖᒋᓐ ᓂᖃ -
ᓕᕈᓐᓇᕐᒪᑕ ᐋᓐᓂᐊᖃᓕᖅᑕᐃᓕᒪᓂᕐᓂ ᖃᓄᐃᓐᓂᕆᔭᐅᔪᓂ, ᐊᒻᒪᓗ ᐊᖏᒡᓕᕙᓪᓕᐊᓯᒪᓕᕈᓐᓇᖅᑐᑎᒃ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅ -
ᑐᒦᔾᔪᑎᐅᓕᕈᓐᓇᖅᑐᑦ ᐃᓄᒻᒧᑦ, ᐃᓚᒌᖑᔪᓂ ᐊᒻᒪᓗ ᐃᓅᖃᑎᒌᒃᑐᓂ. ᐊᒥᓱᑦ ᖃᐅᔨᓴᕐᓂᐅᖃᑦᑕᖅᓯᒪᓂᖏᓂᑦ ᓇᓗᓇᐃᖅᑕᐅᓯᒪᕙᒻᒪᑦ ᐊᑦᑕᑕᖅᓯᒪᓂᖏᑕ
ᐃᓅᖃᑎᒌᒃᑐᑦ ᐊᔪᖅᓴᖅᑑᓪᓗᑎᒃ ᐃᓅᓯᖃᖅᑐᓄᑦ ᐊᒻᒪᓗ ᐃᒻᒥᓃᖃᑦᑕᕐᓂᐅᔪᑦ ᐅᕝᕙᓘᓐᓃᑦ ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᖃᑦᑕᖅᓯᒪᔪᓂ ᐊᖏᒡᓕᒋᐊᖅ -
ᓯᒪᓕᕐᓂᖏᑕ ᑕᒪᒃᑯᐊ ᓇᓗᓇᐃᖅᑕᐅᓯᒪᓕᕐᒪᑕ ᖁᕝᕙᓯᒃᓯᒋᐊᖅᓯᒪᓕᕐᒪᑕ ᐃᒻᒥᓃᑐᐃᓐᓇᕆᐊᖃᖅᑐᑎᒃ ᐃᓕᖅᑯᓯᖃᓕᖅᐸᓐᓂᖏᑕ ᐃᓄᐃᑦ ᐃᓅᓯᕐᒥᓐᓂ
ᐊᔪᖅᓴᖅᑑᖏᓐᓇᖅᓯᒪᔪᓂ ᐃᓅᖃᑎᒌᒃᑐᓂ ᖃᐅᔨᓇᖅᓯᕙᒃᑐᑎᒃ ᐊᔪᖅᓴᓗᐊᕐᓂᐅᔪᓂᑦ ᐊᒻᒪᓗ ᐃᓕᓐᓂᐊᖅᓯᒪᑦᑎᐊᖖᒋᓐᓂᐅᔪᓂᑦ.17

ᐋᖅᑭᒃᓯᓯᒪᓕᕋᔭᕐᓂᖅ ᐃᓅᖃᑎᒌᒃᑐᓄᑦ ᐊᔾᔨᒋᔭᐅᖃᑕᐅᔭᕆᐊᖃᕐᓂᖏᑕ ᑕᐃᒪᓕ ᐃᓚᒋᔭᐅᔭᕆᐊᖃᓪᓚᕆᖕᒪᑦ ᐃᒻᒥᓃᖃᑎᑕᖁᔨᖖᒋᓐᓂᓕᕆᓂᕐᒧᑦ
ᐱᓕᕆᐊᖑᔪᓂ. ᐃᓚᒋᔭᐅᖃᑕᐅᔪᑦ ᑕᒪᒃᑯᓄᖓ ᐋᖅᑮᓯᒪᓕᕈᑎᐅᓇᔭᖅᑐᓄᑦ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᔭᕆᐊᖃᕐᓂᖏᓄᑦ ᖃᐅᔨᒪᔭᐅᒻᒪᑕ ᐃᓅᓯ -
ᓕᕆᓂᕐᒥ ᐋᓐᓂᐊᖃᓕᖅᑕᐃᓕᒪᔾᔪᑎᐅᕙᓐᓂᖏᑕ. ᐃᓅᓯᕐᒥ ᐃᓅᖃᑎᒌᒃᑐᓄᑦ ᖃᐅᔨᒪᓕᕈᑎᐅᕙᒃᑐᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᒧᑦ ᐃᓚᖃᕐᒪᑕ
ᖃᓄᐃᑦᑐᓂ ᐊᕙᑎᖃᖅᑐᑎᒃ ᐃᓄᐃᑦ ᐃᕐᓂᐊᖑᓯᒪᒻᒪᖔᑕ, ᐱᕈᖅᓴᕙᒻᒪᖔᑕ, ᐃᖅᑲᓇᐃᔮᖃᕐᐸᒻᒪᖔᑕ, ᓄᓇᖃᕐᒪᖔᑕ, ᐊᒻᒪᓗ ᐃᓄᑐᖃᖖᒍᖅ -
ᐸᓪᓕᐊᕙᒻᒪᖔᑕ, ᐊᒻᒪᓗ ᐊᒥᓱᐃᓕᖓᓂᕐᓴᐅᓪᓗᑎᒃ ᐊᐅᓚᑦᓯᔾᔪᑎᐅᕙᒃᑐᓂᒃ ᐊᒻᒪᓗ ᐱᓕᕆᔾᔪᑎᒋᔭᐅᕙᒃᑐᓂᒃ (ᓲᕐᓗ ᑮᓇᐅᔭᓕᐅᕋᓱᐊᕈᑎᓄᑦ ᒪᓕᒐ -
ᖁᑎᒋᔭᐅᔪᑦ, ᐃᓅᓯᓕᕆᓂᕐᒧᑦ ᒪᓕᒐᖁᑎᒋᔭᐅᔪᑦ ᐊᒻᒪᓗ ᒐᕙᒪᓕᕆᓂᕐᒥ ᐱᓕᕆᐊᖃᕈᑎᒃᓴᕆᔭᐅᔪᑦ) ᐋᖅᑭᒃᓱᐃᓯᒪᓕᕈᑎᐅᕙᒃᑐᑦ ᖃᐅᑕᒫᑦ ᐃᓅᓯᕆ -
ᔭᐅᓂᐊᖅᑐᓄᑦ.18

ᓯᓚᕐᔪᐊᓕᒫᒥᓕ, ᐃᓅᖃᑎᒌᒃᑐᓂ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ ᖃᐅᔨᓯᒪᓕᕈᑎᐅᕙᒃᑐᑦ ᐃᓚᖃᖅᑎᑕᐅᕙᒻᒪᑕ ᓲᕐᓗ ᖃᓄᑎᒋ ᑮᓇᐅᔭᓕᐅᕐᓂᖏᑎᒍᑦ
ᐊᒻᒪᓗ ᐃᓅᖃᑎᒌᒃᑐᓂ ᖃᓄᐃᓕᖓᓐᓂᕆᔭᐅᔪᓄᑦ, ᐃᓅᖃᑎᒌᒃᑐᓄᑦ ᐃᑲᔪᖅᑕᐅᔾᔪᑎᒃᓴᐅᓪᓗᑎᒃ ᐱᓕᕆᐊᖃᕈᑎᒃᓴᖃᕐᓂᕐᓄᑦ, ᐃᓕᓐᓂᐊᕐᓂᓕᕆᓂᕐᓂ,
ᐃᖅᑲᓇᐃᔭᕐᓂᓕᕆᓂᕐᓂ/ᐱᓕᕆᕝᕕᒋᔭᖏᑕ ᖃᓄᐃᑦᑑᓂᖏᓄᑦ, ᐃᓅᖃᑎᒌᒃᑐᓄᑦ ᐊᕙᑎᒋᔭᐅᔪᓂᒃ, ᐊᕙᑎᐅᔪᓂᒃ, ᓇᖕᒥᓂᖅ ᐋᓐᓂᐊᖃᓕᖅᑕ ᐃᓕᒪᔾ -
ᔪᑎᐅᕙᒃᑐᓄᑦ ᐊᒻᒪᓗ ᐊᓂᒍᐃᓯᒪᔪᓐᓇᕐᓂᕐᒧᑦ ᐊᔪᖖᒋᓐᓂᕆᔭᐅᔪᓂᒃ, ᖃᓄᐃᖖᒋᑦᑎᐊᖅᑐᑎᒍᑦ ᓱᕈᓰᑦ ᐱᕙᓪᓕᐊᑎᑕᐅᕙᓐᓂᖏᑕ, ᐊᕐᓇᐅᓂᖏᓂ ᐊᖑᑕᐅ -
ᓂᖏᓐᓂᓘᓐᓃᑦ, ᐊᒻᒪᓗ ᐱᐅᓯᑐᖃᕆᔭᐅᔪᓄᑦ.19

ᐋᓐᓂᐊᖃᓕᖅᑕᐃᓕᒪᕙᓐᓂᕐᒥ ᐃᓅᖃᑎᒌᒃᑐᓄᑦ ᖃᐅᔨᒪᔾᔪᑎᒋᔭᐅᕙᒃᑐᑦ ᐊᔾᔨᒌᖖᒋᓐᓂᖃᑐᐃᓐᓇᕆᐊᖃᖅᐳᑦ ᐊᑕᐅᓯᕐᒥᑦ ᐱᐅᓯᑐᖃᖃᑎᒌᒃᑐᓂᑦ ᐊᒻᒪᓗ
ᐃᓅᖃᑎᒌᒃᑐᓂᑦ ᐊᓯᖏᓐᓄᑦ ᐱᐅᓯᑐᖃᖃᑎᒌᒃᑐᓄᑦ. ᓇᓗᓇᐃᔭᐅᑎᑦ 6 (ᐃᓅᓯᓕᕆᓂᕐᒥ ᓇᓗᓇᐃᔭᐅᑎᒋᔭᐅᕙᒃᑐᑦ ᐃᓄᐃᑦ ᐋᓐᓂᐊᖃᓕᖅᑕ -
ᐃᓕᕙᓐᓂᖏᓂ) ᑕᑯᒃᓴᐅᑎᑦᑎᒻᒪᑕ 11-ᖑᓪᓗᑎᒃ ᐃᓅᖃᑎᒌᒃᑐᓄᑦ ᖃᐅᓯᒪᓕᕈᑎᐅᕙᒃᑐᓄᑦ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᕙᓐᓂᖏᓄᑦ ᐃᓄᐃᑦ
ᓄᓇᖓᓐᓂ, ᓇᓗᓇᐃᔭᖅᑕᐅᓯᒪᓪᓗᑎᒃ ᐃᓅᖃᑎᒋᔭᑦᑎᓐᓂᑦ: ᐱᐅᑦᑎᐊᖅᑑᓂᖏᑕ ᐃᓕᓐᓂᐊᓕᓵᖅᑐᓄᑦ ᐱᕙᓪᓕᐊᑎᑦᑎᔾᔪᑎᐅᕙᒃᑐᓂ; ᐱᐅᓯᑐᖃᕆᔭᐅᔪᑦ
ᐊᒻᒪᓗ ᐅᖃᐅᓯᖓᑦ; ᐊᓐᓇᐅᒪᓇᓱᐊᕈᑎᒋᕙᒃᑕᖏᑦ; ᑮᓇᐅᔭᓕᐊᖑᑕ ᓯᐊᒻᒪᒃᑎᖅᑕᐅᓯᒪᕙᓐᓂᖏᑦ; ᐃᒡᓗᓕᕆᓂᖅ, ᖃᓄᐃᖖᒋᑦᑎᐊᖅᑎᑦᑎᓂ ᐊᒻᒪᓗ
ᒥᐊᓂᕆᔭᐅᑦᑎᐊᕐᓂᖅ; ᐃᓕᓐᓂᐊᕐᓂᓕᕆᓂᕐᖅ, ᓂᕿᔅᓴᕆᓂᐊᖅᑕᓂᒃ ᐱᓯᒪᓕᕈᓐᓇᖅᐸᓐᓂᖅ; ᐋᓐᓂᐊᖅᓯᐅᕐᑎᓕᕆᔾᔪᑎᑦ ᐊᑐᐃᓐᓇᐅᑎᑕᐅᓂᖏᑦ; ᐃᓱᒪᒃᑯᑦ
ᖃᓄᐃᖖᒋᑦᑎᐊᖅᑑᓂᖅ; ᐊᒻᒪᓗ ᐊᕙᑎᒋᔭᖓᑦ.20

4.3. ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᖅᓯᒪᓂᖏᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ
ᑕᒪᑦᑕᑲᓴᑦᑎᐊᖅ ᐊᒃᓱᕈᕐᓇᖅᑐᒃᑰᖅᓯᒪᔫᒐᑦᑕ ᐊᒻᒪᓗ ᐊᓯᐅᔨᓯᒪᔪᐃᓐᓇᐅᓪᓗᑕ ᑐᖁᒧᑦ. ᑭᓯᐊᓂᓕ, ᐱᑕᖃᖅᑎᑕᐅᓯᒪᑎᓪᓗᒋᑦ ᐃᑲᔪᖅᑕᐅᓯᒪᓕᕈᑎᒃᓴᑦ
ᓈᒻᒪᒃᓯᓯᒪᑎᓪᓗᒍ, ᒪᒥᓯᒪᓕᕈᓐᓇᕋᑦᑕ ᐊᒻᒪᓗ ᐱᕈᖅᓯᒪᓕᕈᑎᒋᔪᓐᓇᖅᑐᒋᑦ ᑕᒪᒃᑯᐊ ᐊᑐᖅᓯᒪᔭᕗᑦ ᐃᓅᓯᑦᑎᓐᓂ. ᐊᒥᓱᓄᑦ ᐃᓄᓐᓄᑦ, ᐊᒃᓱᕈᕐᓇᖅᑐᒃᑰᕐᓂᖅ
ᐅᕝᕙᓘᓐᓃᑦ ᐊᓯᐅᔨᓂᖅ ᐊᓂᒍᐃᔾᔪᑎᒋᓇᓱᒋᐊᒥᒃ ᐊᔪᓕᖅᑕᐅᓯᒪᔪᓐᓇᕐᒪᑦ ᐅᕝᕙᓘᓐᓃᑦ ᓯᕗᒻᒧᒋᐊᕈᑎᒋᓂᕐᒥᒃ ᐊᔪᓕᖅᒪᕝᕕᐅᔪᓐᓇᖅᑐᓂ. ᐊᒃᓱᕈᕐᓇᖅ -
ᑐᒃᑰᕐᓯᒪᓂᕐᒥᓂᒃ ᒪᒥᓴᕈᑎᖃᖅᓯᒪᖖᒋᓐᓂᖅ ᐊᑕᐃᓐᓇᖅᑐᒥᒃ ᐊᒃᓱᕈᓕᖅᓯᒪᐃᓐᓇᕈᑎᐅᔪᓐᓇᕐᒪᑦ ᐊᒻᒪᓗ ᐃᓚᒋᔭᐅᖃᑕᐅᔪᓐᓇᖅᑑᓪᓗᓂ ᐃᒻᒥᓃᑐᐃᓐᓇᕆ -
ᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᒋᔭᖏᑦ ᐊᒥᓱᖖᒍᖅᐸᓪᓕᐊᓯᒪᓕᕐᓗᑎᒃ, ᐱᓗᐊᖅᑐᒥᒃ ᐊᒃᓱᕈᕐᓇᖅᑐᒃᑰᕐᓂᖏᑦ ᓂᑲᓪᓗᖓᓗᐊᕈᑎᐅᓕᕋᔭᖅᐸᑕ ᐃᓱᒪᒥᒍᑦ
ᐊᒻᒪᓗ ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᕈᑎᐅᔪᓐᓇᖅᑐᑎᒃ. 

ᖁᕝᕙᓯᒃᓯᒋᐊᖅᓯᒪᓂᖓ ᐃᒻᒥᓃᖃᑦᑕᖅᑐᑦ ᐃᓄᐃᑦ ᓄᓇᖓᓐᓂᕐᒥᐅᓂ ᖁᑦᑎᖕᓂᖓᑕ ᑕᑯᒃᓴᐅᓕᖅᑎᑦᑎᓯᒪᔾᔪᑎᐅᒻᒪᑦ ᐃᓄᐃᑦ ᐊᖏᓂᖅᓴᐅᔪᒥᒃ ᐊᓯᖏᓂᑦ
ᑲᓇᑕᒥᐅᖑᖃᑕᐅᔪᓂᑦ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᕈᓐᓇᕐᒪᑕ, ᐃᓚᖃᖅᑎᓪᓗᒋᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᓂᒃ
ᐊᑕᕝᕕᖃᖅᑐᑎᒃᐊᒃᓱᕈᕐᓇᖅᑐᒃᑰᖅᓯᒪᓂᖏᓄᑦ ᐱᔾᔪᑕᐅᔪᓐᓇᖅᑐᓂᒃ. 



ᐃᓄᐃᑦ
ᐋᓐᓂᐊᖃᓕᖅ-

ᑕᐃᓕᒪᕙᓐᓂᖏᑦ 

ᓂᕿᒋᔭᒃᓴᓂᒃ
ᐱᓯᒪᓕᕈᓐᓇᖅᐸᓐᓂᖅᐃᓕᓐᓂᐊᓕᓵᖅᑐᑦ

ᓱᕈᓰᑦ
ᐱᕙᓪᓕᐊᑎᑕᐅᕙᓐᓂᖏᑕ

ᐱᐅᑦᑎᐊᖅᑑᓂᖏᑦ

ᐱᐅᓯᑐᖃᕆᔭᐅᔪᖅ 
ᐅᖃᐅᓯᖓᓪᓗ ᐃᓄᐃᑦ

ᐊᓐᓇᐅᒪᓇᓱᐊᕈᑎᐅᕙᒃᑐᑦ

ᐃᓕᓐᓂᐊᕐᓂᓕᕆᓂᖅ

ᑮᓇᐅᔭᓕᐊᖑᕙᓪᓕᐊᔪᑦ
ᓯᑭᐊᒻᒪᒃᑎᖅᑕᐅᕙᓐᓂᖏᑦ

ᖃᓄᐃᖖᒋᑦᑎᐊᕐᓂᖅ
ᐊᒻᒪᓗ

ᒥᐊᓂᕆᔭᐅᑦᑎᐊᕐᓂᖅ

ᐋᓐᓂᐊᖅᓯᐅᕐᑎᓕᕆᓂᕐᒥ
ᐱᔨᑦᑎᕋᕈᑎᐅᕙᒃᑐᑦ

ᐊᑐᐃᓐᓇᐅᑎᑕᐅᓂᖏᑦ

ᐃᓱᒪᒃᑯᑦ
ᖃᓄᐃᖖᒋᑦᑎᐊᕐᓂᖅ

ᐃᒡᓗᓕᕆᓂᖅ

ᐊᕙᑎᐅᔪᖅ

ᐊᒃᓱᕈᓗᐊᕐᓂᖃᓕᕈᓐᓇᕐᒪᑦ ᐃᓄᒃ ᐱᔾᔪᑎᒋᓯᒪᓗᒍ ᖃᓄᐃᓕᖓᓕᕐᓂᐅᓚᐅᕐᑐᖅ ᐅᕝᕙᓘᓐᓃᑦ ᖃᓄᐃᓕᖓᓕᖅᓯᒪᓂᖏᑦ ᐊᒥᓱᖖᒍᖅᓯᒪᓕᖅᑎᓪᓗᒋᑦ ᐃᓄᒃ
ᑐᖁᑐᐃᓐᓇᕆᐊᖃᕐᓂᕐᒥᓂᒃ ᐅᕝᕙᓘᓐᓃᑦ ᑎᒥᒥᒍᑦ ᖃᓄᐃᓕᔭᐅᔭᕆᐊᒃᓴᒥᓂᒃ ᐃᖅᓯᒋᔭᖃᓕᕐᒪᑦ, ᐅᕝᕙᓘᓐᓃᑦ ᐊᓯᒋᔭᒥᑕ ᑐᖁᓯᒪᓕᑐᐃᓐᓇᕆᐊᖃᕐᓂᖏᓂᒃ
ᑎᒥᖏᑎᒍᓪᓘᓐᓃᑦ ᖃᓄᐃᓕᐅᖅᑕᐅᑐᐃᓐᓇᕆᐊᖃᕐᓂᖏᑕ. ᑕᒪᓐᓇ ᐃᓚᖃᕐᐳᖅ ᐃᓅᓯᕐᒥᓂ ᐊᑐᖅᑕᖏᓂᒃ ᓲᕐᓗ ᑕᐅᑐᒃᓯᒪᓂᕐᒥᓂᒃ ᐋᓐᓂᖅᑎᕐᑕᐅᔪᒥᒃ
ᐅᕝᕙᓘᓐᓃᑦ ᓇᖕᒥᓂᖅ ᐋᓐᓂᖅᑎᖅᑕᐅᓪᓗᓂ, ᑐᖁᔾᔪᑎᒋᑐᐃᓐᓇᕆᐊᖃᖅᑐᒍ ᐋᓐᓂᖅᓯᒪᔪᒥᒃ, ᐅᕝᕙᓘᓐᓃᑦ ᑎᒥᒃᑯᑦ ᐃᓖᔭᖅᓱᐊᖑᔪᒥᑦ ᐊᒻᒪᓗ
ᖁᓄᔪᖕᓂᐊᖅᑕᐅᔪᒥᑦ ᐅᕝᕙᓘᓐᓃᑦ ᐋᓐᓂᖅᑎᕐᑕᐅᓪᓗᓂ ᓄᓕᐊᖅᑕᐅᔪᒥᒃ. ᐃᓚᖃᕈᓐᓇᕆᕗᖅ ᐊᒃᓱᕈᕐᓇᓗᐊᖅᑑᓪᓗᓂ ᐊᓯᐅᔨᓯᒪᓂᕐᒥᒃ ᑐᖁᔨᐊᖃᖅᓯ -
ᒪᓂᕐᒥᓂᒃᓘᓐᓃᑦ ᓇᓪᓕᒋᔭᒥᓂᒃ, ᐱᕋᔭᓐᓂᒃᑯᑦ, ᐱᓂᕐᓗᐊᕿᓂᒃᑯᑦ, ᐅᕝᕙᓘᓐᓃᑦ ᐃᒻᒥᓃᕐᓗᓂ. 

ᐊᒃᓱᕈᕐᓇᖅᑐᒃᑰᓗᐊᓕᖅᓯᒪᔪᓐᓇᕐᒪᑕ ᐃᓄᐃᑦ ᐊᑐᓚᐅᖅᓯᒪᔭᒥᓐᓂᑦ ᑕᐃᒪᓐᓇᐃᖏᓐᓇᐅᔭᕈᑎᖃᓕᖅᐸᑕ, ᓲᕐᓗ ᐊᒃᓱᕈᕐᓇᖅᑐᒃᑰᕐᓯᒪᓚᐅᕐᓂᕐᒥᓐᓄᑦ
ᐃᓱᒪᒥᓐᓂ ᐅᑎᖅᓯᒪᓕᖃᑦᑕᕐᓗᑎᒃ ᑕᒫᖖᒐᑐᐃᓐᓇᖅ ᐃᖅᑲᐃᓯᒪᓕᖅᐸᒃᓗᒋᑦ ᐅᕝᕙᓘᓐᓃᑦ ᐃᑎᓪᓕᔾᔪᑎᒋᕙᒃᓗᒋᑦ ᓯᓐᓇᒃᑑᒪᒃᑯᑦ, ᓴᖖᒋᔪᐊᓗᒻᒥᒃ
ᓯᕘᕋᓕᖅᓯᒪᕙᒃᓗᑎᒃ ᐅᕝᕙᓘᓐᓃᑦ ᓂᖖᒐᒃᓴᕋᐃᓕᖅᓯᒪᕙᒃᓗᑎᒃ, ᐅᕝᕙᓘᓐᓃᑦ ᖃᓄᖅ ᐃᒻᒥᓐᓂᒃ ᑕᐅᑐᒃᐸᓐᓂᕋᓗᐊᖏᑦ ᐊᓯᔾᔨᖅᓯᒪᓕᖅᐸᒃᓗᓂ, ᐊᓯᒥᓐ -
ᓂᒃᓘᓐᓃᑦ, ᐅᕝᕙᓘᓐᓃᑦ ᓯᕗᓂᕆᓂᐊᖅᑕᒥᓐᓂᒃ. ᐊᒃᓱᕈᕐᓇᖅᑐᒃᑰᕐᓂᖅ ᐃᓚᖃᕋᔪᒻᒪᑦ ᓂᑲᓪᓗᖓᓗᐊᓕᖅᓯᒪᓂᕐᒥᒃ ᐃᓱᒪᒃᑯᑦ, ᐃᓄᑑᔾᔨᓯᒪᓕᖅᐸᓐᓂᕐᒥᒃ,
ᐅᕝᕙᓘᓐᓃᑦ ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᕐᓗᓂ, ᐊᒻᒪᓗ ᒪᑭᑕᑦᑎᐊᕋᓱᒋᐊᒥᒃ ᐃᓅᓯᕐᒥᓂ ᐊᔪᓕᕈᑎᖃᖅᓯᒪᓕᕐᓗᓂ.21

ᐃᑲᔪᖅᑕᐅᔾᔪᑎᒃᓴᓂᒃ ᐊᒻᒪᓗ ᐃᑲᔪᖅᓯᓂᐅᕙᒃᑐᑦ ᐊᑐᐃᓐᓇᐅᑎᑕᐅᔭᕆᐊᖃᕐᓂᖏᑦ ᐊᒃᓱᕈᕐᓇᖅᑐᒃᑰᕌᓂᓵᕐᓂᖓᓂ ᐱᒻᒪᕆᐅᓗᐊᖅᑐᓂᒃ ᑕᐃᒪᐅᑎᑕ -
ᐅᔭᕆᐊᖃᖅᐳᑦ ᐊᓂᒍᐃᔾᔪᑎᖃᕈᓐᓇᕐᓂᐊᕐᓂᕐᓄᑦ ᐊᒻᒪᓗ ᒪᒥᓴᕈᑎᖃᖅᓯᒪᓕᕈᓐᓇᕐᓂᐊᕐᓂᕐᓄᑦ. ᐃᑲᔪᖅᓯᔾᔪᑎᒃᓴᐃᑦ ᑕᐃᒪᐅᑎᓐᓇᒋᑦ, ᑕᐃᒃᑯᐊ ᐃᓄᐃᑦ
ᐊᒃᓱᕈᕐᓇᖅᑐᒃᑰᕐᓯᒪᔪᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᒧᑦ ᖃᓄᐃᓕᖓᔾᔪᑎᖃᓕᕈᓐᓇᕐᒪᑕ ᑕᐃᒪᓗ ᖃᓄᐃᖖᒋᑦᑎᐊᖅᑑᓗᑎᒃ ᐃᓅᓯᖃᕆᐊᒃᓴᒥᓐᓂᒃ ᐊᔪᕈᑎᒋᓯᒪ -
ᓕᕈᓐᓇᖅᑐᓂᒋᑦ ᐊᒻᒪᓗ ᓯᕗᒻᒧᒋᐊᕋᓱᒋᐊᒥᓐᓂᒃ ᐃᓅᓯᕐᒥᓐᓂ. ᓱᕈᓰᑦ ᐱᓗᐊᖅᑐᒥᒃ ᐊᒃᑐᖅᑕᐅᓴᕋᐃᑦᑑᖕᒪᑕ ᓈᒻᒪᖖᒋᑦᑐᒥᑦ ᐃᓕᖓᖖᒐᒃᑎᑕᐅᓯᒪᓕᕐᓗᑎᒃ
ᐊᒃᓱᕈᕐᓇᖅᑐᒃᑰᕐᓯᒪᓂᐅᕙᒃᑐᓂᑦ, ᐱᓗᐊᖅᑐᒥᒃ ᖃᓄᐃᖖᒋᑦᑎᐊᕈᑎᒃᓴᖏᑦ ᐊᒻᒪᓗ ᐃᑲᔪᖅᓯᔨᐅᓇᔭᖅᑐᑦ ᐃᓅᖃᑎᒋᔭᖏᓂᑦ ᒥᐊᓂᖅᓯᔨᒋᔭᒥᓐᓂᑦ
ᑕᐃᒪᐅᑎᑕᐅᑎᓐᓇᒋᑦ. 

www.itk.ca

ᓇᓗᓇᐃᔭᐅᑎᑦ 6: ᐃᓅᓯᓕᕆᓂᕐᒥ ᓇᓗᓇᐃᔭᐅᑎᒋᔭᐅᕙᒃᑐᑦ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᕙᓐᓂᖏᓂ 

ᐊᒃᓱᕈᕐᓇᖅᑐᒃᑰᓚᐅᕐᓂᕐᒥᑦ ᐊᒃᓱᕈᕈᑎᖃᓕᖅᓯᒪᓂᖅ ᐃᓚᖃᖅᑎᓪᓗᒍ ᑲᑉᐱᐊᓇᖅᑐᒦᖅᑰᔨᓂᕐᒥᒃ ᐊᔪᓕᕈᑎᐅᓯᒪᔪᓐᓇᕐᒪᑦ ᓱᕈᓯᐅᔪᑦ ᐱᕙᓪᓕᐊᓂᖃᑦᑎ -
ᐊᕈᓐᓇᕐᓂᖏᓂᒃ ᐊᒻᒪᓗ ᐃᓕᑉᐸᓪᓕᐊᔾᔪᑎᒋᓯᒪᔪᓐᓇᖅᑕᖏᓂᑦ, ᐊᖏᒡᓕᕙᓪᓕᐊᓯᒪᓕᕈᓐᓇᖅᑐᑎᒃ ᐃᓕᓐᓂᐊᕐᓗᑎᒃ ᐊᔪᓕᖅᓯᒪᔾᔪᑎᒋᔪᓐᓇᖅᑕᒥᓐᓄᑦ,
ᓯᕗᓂᐊᓂᐊᖅᑐᒥ ᐱᓕᕆᐊᒃᓴᐅᓕᕈᒫᖅᑐᓄᑦ ᑐᕌᖓᑎᓪᓗᒋᑦ ᐃᓕᓐᓂᐊᕈᑎᖃᑦᑎᐊᖅᓯᒪᖖᒋᓕᕐᓂᖏᓄᑦ, ᐊᒻᒪᓗ ᐱᕋᔭᒃᓯᒪᓂᕐᒧᑦ ᐃᓚᒋᔭᐅᖃᑕᐅᓯ -
ᒪᓂᕐᒥᓐᓂᑦ ᐃᖅᑲᖅᑐᐃᔨᑎᒎᕆᐊᖃᖃᑦᑕᓕᕋᔭᕐᓂᖏᓄᑦ. ᐊᒃᑐᐃᓯᒪᓕᖅᐸᓐᓂᖏᑦ ᐊᒃᓱᕈᕐᓇᖅᑐᒃᑰᕐᓯᒪᓂᒥᓐᓄᑦ ᐊᒥᓱᖖᒍᖅᐸᓪᓕᐊᓯᒪᓕᕈᓐᓇᕐᒪᑕ ᐊᒃᓱᕈᕐ -
ᓇᖅᑐᒃᑰᒃᑲᓐᓂᖅᑎᑕᐅᓇᔭᖅᐸᑕ ᐅᕝᕙᓘᓐᓃᑦ ᐊᑯᓂᓗᐊᖅ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᒃᐸᑕ, ᐊᒻᒪᓗ ᓱᕈᓯᐅᔪᑉ ᐃᓅᓯᕐᒥᓂ ᓯᕗᓂᐅᓂᐊᖅᑐᒥ ᐊᒃᓱᕈᕐᓇᖅ -
ᑐᒃᑰᕈᑎᖃᒃᑲᓐᓂᕈᓐᓇᕐᓂᖓ ᐊᖏᒡᓕᓯᒪᓕᕈᑎᐅᔪᓐᓇᕐᒪᑦ ᐊᒻᒪᓗ ᐊᓯᖏᓄᑦ ᐃᓱᒪᒃᑯᑦ ᐊᒃᓱᕈᓗᐊᕐᓂᖓᓄᑦ ᑐᐊᕕᐅᕐᓇᖅᓯᓯᒪᓕᕈᑎᒋᓗᓂᒋᑦ ᐃᑲᔪᖅᑕᐅ -
ᓯᒪ ᔭᕆᐊᖃᕐᓂᖓ, ᐃᓚᖃᕐᑎᓪᓗᒋᑦ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᓕᕈᓐᓇᕐᓂᖓᑕ. 

ᓱᕈᓰᑦ ᐊᒃᑐᖅᑕᐅᓯᒪᔪᓐᓇᕆᕗᑦ ᒥᐊᓂᖅᓯᔨᒋᔭᖏᑕ ᐊᒃᓱᕈᕐᓇᖅᑐᒃᑰᕐᓯᒪᓂᕆᓚᐅᖅᑕᖏᓂᑦ, ᑕᐃᒪᐅᓚᐅᖖᒋᑲᓗᐊᕈᑎᒃ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. ᓲᕐᓗ,
ᐊᓈᓇᒋᔭᐅᔪᖅ ᐊᑖᑕᒋᔭᐅᔪᕐᓘᓐᓃᑦ ᓇᖕᒥᓂᖅ ᐊᒃᓱᕈᕐᓇᖅᑐᒃᑰᓚᐅᖅᓯᒪᓂᕐᒥᓐᓂᑦ ᐃᓕᖓᒃᓯᒪᓂᖃᓕᖅᐸᑕ ᐃᓅᓯᒥᓐᓂ ᑕᐃᒪᓕ ᖃᓄᐃᖖᒋᑦᑎᐊᕐᓇᖅ -
ᑐᒦᓐᓂᒥᓐᓂᒃ ᐊᒻᒪᓗ ᒥᐊᓂᕆᔭᐅᑦᑎᐊᕐᓂᕐᒥᓐᓂᒃ ᐃᒃᐱᒍᓱᑦᑎᐊᓕᕆᐊᒥᒃ ᐊᔪᕈᑎᖃᓕᕈᓐᓇᕐᒪᑕ. ᑕᒪᒃᑯᐊ ᑕᐃᔭᐅᒐᔪᓐᓂᖅᓴᐅᕗᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᒥᑦ
ᑭᖑᕚᕇᒃᑐᑦ ᐃᓅᓯᖏᑕ ᐃᓕᖖᒐᒃᑎᑕᐅᓯᒪᓂᖏᓂᒃ. 

ᐱᒻᒪᕆᐅᓗᐊᕐᒪᑦ ᐃᖅᑲᐅᒪᔭᐅᔭᕆᐊᖃᕐᓂᖓᑕ ᐊᒃᓱᕈᕐᓇᖅᑐᒃᑰᖅᓯᒪᓂᕐᒥᑦ ᖃᓄᐃᓕᖓᔾᔪᑎᖃᖅᐸᓐᓂᐅᔪᑦ ᐃᓅᑉ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ
ᐊᑦᑕᓇᖅᑐᒦᓕᕈᑎᒋᔪᓐᓇᕐᒪᒋᑦ, ᑖᒃᑯᐊ ᐊᒃᓱᕈᕐᓇᖅᑐᒃᑰᕐᓯᒪᓂᖏᐅᖖᒋᑦᑐᖅ. ᐊᒥᓱᑦ ᐃᓄᐃᑦ ᐊᒃᓱᕈᕐᓇᖅᑐᒃᑰᕐᓯᒪᔪᑦ ᖃᓄᐃᖖᒋᑦᑎᐊᖅᑑᓪᓗᑎᒃ ᖁᕕᐊᓱᒃ -
ᑐᑎᒃ ᐃᓅᓯᖃᕈᓐᓇᖅᐸᒻᒪᑕ, ᐃᓗᐊᖅᑐᒥᒃ ᑲᒪᒋᔭᐅᑦᑎᐊᕈᑎᒃ ᐊᒻᒪᓗ ᐃᑲᔪᖅᓯᒐᐅᑦᑎᐊᕈᑎᒃ ᐱᖃᓐᓇᕆᔭᒥᓐᓂᑦ ᐊᒻᒪᓗ ᐃᓚᒋᔭᒥᓐᓂᑦ, ᐅᕝᕙᓘᓐᓃᑦ
ᓈᒻᒪᒃᑐᓂᑦ ᐱᔨᑦᑎᕋᕈᑎᐅᕙᒃᑐᓂᑦ ᐊᑐᐃᓐᓇᐅᕝᕕᐅᑦᑎᐊᑐᐊᕈᑎᒃ ᐊᒃᓱᕈᕐᓇᖅᑐᒃᑰᕌᓂᓵᖅᓯᒪᑎᓪᓗᒋᑦ. ᐊᒥᓱᑲᓪᓚᒻᒪᕆᐅᔪᑦ ᐃᓄᐃᑦ ᐊᒃᓱᕈᕐᓇᖅᑐᒃᑰᕐᓯᒪᔪᑦ
ᐃᒻᒥᓃᕋᓱᓕᖅᐸᖖᒋᒻᒪᑕ ᐅᕝᕙᓘᓐᓃᑦ ᐃᒻᒥᓃᕐᓗᑎᒃ ᑐᖁᔾᔪᑎᖃᖅᐸᖖᖏᒻᒪᑕ, ᐊᒥᓱᑲᓪᓚᐅᒻᒥᔪᑦ ᐃᓄᐃᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᑦ
ᐊᒃᓱᕈᕐᓇᖅᑐᒃᑰᓚᐅᖅᓯᒪᒐᓗᐊᕐᒥᑎᓪᓗᒋᑦ. ᖃᓂᑕᕆᔭᒥᒃ (ᓇᒡᓕᒋᔭᒥᒃ) ᐊᓯᐅᔨᓯᒪᓂᖅ ᐊᒻᒪᓗ ᓄᓇᖅᑲᑎᒋᔭᒥᒃ ᐊᓯᐅᔨᓯᒪᓂᖅ ᐃᒻᒥᓃᖅᑐᑎᒃ ᑐᖁᔾᔪᑎ -
ᖃᖅᑐᑎᒃ ᐱᑕᖃᓕᕈᑎᐅᔪᓐᓇᕆᕗᑦ ᐊᒻᒪᓗ ᐱᓗᐊᓕᒃᑲᓐᓂᕈᑎᐅᔪᓐᓇᖅᑐᑎᒃ ᐊᒃᓱᕈᕐᓇᖅᑐᒃᑰᓚᐅᕐᓂᕐᓂᑦ ᐊᒃᓱᕈᕈᑎᖃᓕᖅᓯᒪᓂᕐᓂᒃ, ᑕᐃᒪᓗ ᐃᒻᒥᓃᑐᐃᓐ -
ᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᔾᔪᑎᖃᓕᕈᑎᒋᓗᒍ.22

ᐃᓚᒋᔭᐅᑎᓪᓗᒍ ᐊᒃᑐᐃᓯᒪᓕᖅᐸᓐᓂᖓᓂᒃ ᐃᓛᒃᑰᕐᑐᓂᒃ ᐃᓄᖕᓂᒃ ᐊᒻᒪᓗ ᐃᓚᒌᖑᔪᓂᒃ, ᐊᒃᓱᕈᕐᓇᖅᑐᒃᑰᓕᖅᓯᒪᓂᖅ ᐊᒃᑐᐃᓯᒪᔪᓐᓇᕆᕗᖅ ᐃᓄᖕᓂᒃ
ᑲᑎᓐᓂᖃᖅᓯᒪᔪᓂᒃ. ᐅᖃᕈᓯᖅ ᑕᐃᒪᖖᒐᓂᑕᕐᓂᒃ ᐊᒃᓱᕈᕐᓇᖅᑐᒃᑰᕐᓂᕐᒥᒃ ᐊᑐᖅᑕᐅᒐᔪᒻᒪᑦ ᓇᓗᓇᐃᖅᓯᓂᐊᕐᓗᓂ ᐊᒃᓱᕈᕐᓇᖅᑐᒃᑰᕐᓯᒪᓂᕐᓂᑦ ᐊᒃᓱᕈᕈᑎᖃ -
ᓕᖅᓯᒪᓂᕐᒥᑦ ᑕᒪᐃᓂᒃ ᐃᓅᖃᑎᒌᒃᑐᓂᒃ ᐱᔾᔪᑎᒋᓪᓗᒋᑦ ᐊᒥᓱᖖᒍᖅᐸᓪᓕᐊᓯᒪᓪᓗᑎᒃ ᐊᒻᒪᓗ ᐃᓱᒪᖏᑎᒍᑦ ᐋᓐᓂᕐᓯᒪᓂᖃᓕᖅᑎᑦᑎᕙᓐᓂᕐᒥᒃ (ᑭᓕᖅᓯ -
ᓯᒪᓕᖅᐸᓐᓂᕐᒥᒃ) ᐃᓅᓯᓕᒫᖓᖏᓂ ᐊᒻᒪᓗ ᑭᖑᕚᕇᒃᐸᓪᓕᐊᔪᓂᒃ.23 ᑕᐃᒪᓐᓇ ᐊᑐᖅᑕᐅᕙᒻᒪᑦ ᐱᔾᔪᑎᖃᕐᓂᐊᕌᖓᒥᒃ ᐊᒃᓱᕈᕐᓇᖅᑐᒃᑰᖅᓯᒪᓂᐅᔪᓂᒃ
ᐊᒃᑐᐃᓯᒪᓕᖅᐸᒃᑐᓂᒃ ᑲᑎᓐᓂᖃᖅᑑᓪᓗᑎᒃ ᐃᓅᖃᑎᒋᓂᒃ ᐅᕝᕙᓘᓐᓃᑦ ᓄᓇᖅᑲᑎᒌᒃᑐᓂᒃ ᐊᓯᖏᓂᑦ ᐊᐅᓚᑕᐅᓂᖃᓕᖅᑐᑎᒃ ᓄᓇᓕᖃᓕᖅᑎᑦᑎᓂ -
ᐅᔪᓂᖖᒑᖅᑐᑎᒃ. ᐃᓕᑦᓯᕙᓪᓕᐊᖏᓐᓇᕋᑦᑎᒍ ᐊᑦᑕᑕᖅᓯᒪᑐᕋᐅᓐᓂᖏᑕ ᑕᐃᔅᓱᒪᓂᑐᖃᕐᓂᑦ ᐊᒃᓱᕈᕐᓇᖅᑐᒃᑰᕐᓯᒪᓂᐅᔪᑦ ᐊᒻᒪᓗ ᐊᓯᐅᔨᓯᒪᓂᐅᔪᑦ ᐊᒻᒪᓗ
ᐊᑦᑕᓇᖅᑐᒦᓕᕈᑎᐅᕙᒃᑐᑦ ᓂᑲᓪᓗᖓᓗᐊᓕᑐᐃᓐᓇᕆᐊᖃᕐᓂᕐᒧᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐃᓕᖅᑯᓯᕆᔭᐅᓕᖅᐸᒃᑐᓄᑦ.24

ᖃᐅᔨᒪᔭᐅᓪᓗᑎᒃ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐃᓚᒋᔭᐅᔪᓂᒃ ᐱᓕᕆᐊᖃᓕᕐᓂᖅ, ᓲᕐᓗ ᑕᐃᒃᑯᓂᖓ ᐊᑦᑕᑕᖅᓯᒪ -
ᓂᖃᖅᑐᓂᒃ ᐊᒃᓱᕈᕐᓇᖅᑐᒃᑰᖅᓯᒪᓚᐅᕐᓂᕐᒧᑦ, ᐃᓚᒋᔭᐅᖃᑕᐅᒻᒪᑕ ᓴᖖᒋᓂᖅᐸᐅᖃᑕᐅᔫᓪᓗᒍ ᐱᓕᕆᐊᕙᓪᓕᐊᓕᕈᓐᓇᕋᑦᑎᒍ ᐃᒻᒥᓃᖃᑦᑕᖁᔨᖖᒋᓐ -
ᓂᓕᕆᓂᑦᑎᓐᓂ ᐃᓄᐃᑦ ᓄᓇᖓᓐᓂ. ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ ᐊᒥᓱᐃᓕᖓᒻᒪᑦ ᐊᒻᒪᓗ ᑕᕝᕙᑲᐅᑎᒋ ᐋᖅᑭᒃᑕᐅᓯᒪᓕᕈᑎᒃᓴᓂᒃ ᐱᑕᖃᕋᓂ.
ᑕᐃᒪᓐᓇᐃᒃᑲᓗᐊᖅᑎᓪᓗᒍᓗ, ᓇᓗᓇᐃᖅᑕᐅᓯᒪᒻᒪᑦ ᐊᒃᓱᕈᕐᓇᖅᑐᒃᑰᖅᓯᒪᓂᖅ ᐊᑦᑕᑕᖅᓯᒪᓂᖓᑕ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅ -
ᕙᓐᓂᖓᑕ, ᐊᒻᒪᓗ ᐃᓅᖃᑎᒌᒃᑐᑦ ᐱᓗᐊᒻᒪᕆᒃᑐᒥᒃ ᐊᒃᑐᖅᑕᐅᓯᒪᓂᖏᑕ ᐊᒃᓱᕈᕐᓇᖅᑐᒃᑰᖅᓯᒪᓂᕐᓂᑦ, ᐊᒻᒪᓗ ᑕᐃᒪᐅᔭᕆᐊᖃᖅᑐᓂᒃ ᐃᑲᔪᖅᑕᐅᔾᔪᑎᒃ -
ᓴᖏᓂᒃ ᐃᓄᐃᑦ ᐊᓂᒍᐃᔾᔪᑎᒋᔪᓐᓇᕐᓂᐊᕐᓗᒋᑦ ᐃᓕᖓᒃᑎᑕᐅᓯᒪᓂᒥᓐᓂ ᐱᑕᖃᖖᒋᒃᑭᓪᓗᑎᒃ. 

4.4. ᓱᕈᓰᑦ ᐊᒃᓱᕈᕐᓇᖅᑐᒃᑰᖅᑎᑕᐅᕙᓐᓂᖏᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ 
ᐊᒥᓲᓂᖅᓴᐅᔪᑦ ᐃᓄᐃᑦ ᓱᕈᓯᖏᑦ ᐱᕈᖅᓴᕙᒻᒪᑕ ᖃᓄᐃᖖᒋᑦᑎᐊᖅᑑᓪᓗᑎᒃ ᐃᓚᒌᖑᔪᓂ ᓇᒡᓕᒋᔭᐅᑦᑎᐊᖅᑑᓪᓗᑎᒃ ᐊᒻᒪᓗ ᐃᑲᔪᖅᓯᖅᑕᐅᑦᑎᐊᕐᓂ -
ᖃᖅᑐᑎᒃ. ᑭᓯᐊᓂᓗ, ᐊᒥᓱᑲᓪᓚᐃᑦ ᐃᓄᐃᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᒃᑐᑦ ᓱᕈᓯᐅᑎᓪᓗᒋᑦ ᐃᓖᔭᖅᓱᐊᖑᖃᑦᑕᕐᑐᕕᓂᐅᕙᒃᐳᑦ ᐅᕝᕙᓘᓐᓃᑦ
ᖃᓄᐃᓕᖓᓐᓂᖃᖅᐸᒃᑐᑎᒃ ᑐᕌᖓᔪᓄᑦ ᐃᓖᔭᖅᓱᐊᖑᓯᒪᓂᕐᒧᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᖅᓯᒪᓂᕐᓄᑦ, ᓲᕐᓗ ᐃᓱᒪᒋᒋᐊᕐᓗ ᖃᓄᐃᓕᐅᓕᖅᐸᓐᓂᕐᓂᒃ,
ᐱᑦᑎᐊᖖᒋᓕᖃᑦᑕᕐᓂᕐᓂᒃ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᐸᓐᓂᕐᓂᒃ ᐊᒻᒪᓗ ᓂᑲᓪᓗᖓᓗᐊᓕᖅᐸᓐᓂᕐᓂᒃ. 

ᐋᓐᓂᖅᑎᖅᑕᐅᕙᓐᓂᖏᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᑎᑕᐅᕙᓐᓂᖏᑕ ᐃᓚᖏᓂ ᐃᓄᐃᑦ ᓱᕈᓯᖏᑕ ᐅᖁᒪᐃᑦᑐᓂᒃ ᐱᑕᖃᓕᖅᑎᑦᑎᓂᐅᕙᒻᒪᑦ ᓱᕈᓯᕐᓄᑦ
ᐃᒻᒥᓃᑐᐃᓐᓇᕆᐊᖃᕐᓂᖏᓂᒃ ᐊᑦᑕᓇᖅᑐᒦᓕᕈᑎᐅᕙᒃᑐᓂᒃ ᐊᒥᓱᕈᖅᐸᓪᓕᐊᓂᖃᕈᓐᓇᖅᑐᓂᒃ ᐃᓅᓯᓕᒫᖏᓂ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅ -
ᖃᑕᐅᔪᓂᒃ ᐊᑐᖅᑎᑕᐅᓯᒪᓕᑐᐊᕌᖓᑕ ᐃᓅᓯᕆᔭᒥᓐᓂ. ᒥᑭᔫᓂᖏᓐᓂ ᐊᒻᒪᓗ ᑕᒪᕐᒥᒃ ᓱᕈᓰᑦ ᐱᕈᖅᓴᔭᐅᓯᒪᖁᓪᓗᒋᑦ ᖃᓄᐃᖖᒋᑦᑎᐊᕐᓇᖅᑐᓂ,
ᐸᐸᑕᐅᑦᑎᐊᕐᓗᑎᒃ, ᐊᒻᒪᓗ ᖃᐅᔨᒪᓇᑦᑎᐊᖅᑐᓂᒃ ᐊᕙᑎᖃᖅᑎᑕᐅᓗᑎᒃ, ᖁᑦᑎᖕᓂᖅᐹᑎᒍᑦ ᐱᕙᓪᓕᐊᓂᖃᕈᓐᓇᖅᑎᑕᐅᓗᑎᒃ ᐊᒻᒪᓗ ᒪᑭᒋᐊᒃᑲᓐᓂᕈᓐ -
ᓇᐅᑎᓂᒃ ᐱᓯᒪᓕᖅᐸᓪᓕᐊᖁᓪᓗᒋᑦ, ᐊᖏᓂᖅᐸᐅᔪᒃᑯᑦ ᐊᒃᑐᐃᓯᒪᓂᖃᕈᓐᓇᕐᒪᑕ, ᐊᑯᓃᖅᑐᒧᓪᓗ ᐱᓕᕆᐊᖑᓕᕋᔭᕐᓂᖏᑕ ᐃᒻᒥᓃᖃᑦᑕᖁᔨᖖᒋᓐ -
ᓂᓕᕆᓂᐅᔪᓄᑦ ᐃᓄᖕᓂ. 

ᓯᓚᕐᔪᐊᓕᒫᒥ ᖃᐅᔨᓴᐃᓂᐅᔪᑦ, ᓲᕐᓗ ᓂᐅ ᔩᓚᓐᒥᐅᑦ ᑯᕋᐃᔅᑦᓲᕐᑦ ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᖃᐅᔨᓴᐃᓂᖓᑦ,
ᓇᓗᓇᐃᖅᓯᓯᒪᓕᓚᐅᕐᒪᑕ ᐃᓅᖃᑎᒌᒃᑐᓂ ᐊᔪᖅᓴᕐᓂᖃᖅᐸᒃᑐᑦ ᓱᕈᓯᐅᑎᓪᓗᒋᑦ ᐃᓚᒋᔭᐅᖃᑕᐅᕙᓐᓂᖏᑕ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐃᓕᖅᑯ -
ᓯᖃᓕᖅᐸᒃᑐᓄᑦ ᒪᒃᑯᒃᑑᓕᖅᑎᓪᓗᒋᑦ.25 ᓱᕈᓰᑦ ᐊᒃᓱᕈᕐᓇᖅᑐᒃᑰᕐᑎᑕᐅᕙᓐᓂᖏᑦ, ᓲᕐᓗ ᐅᖓᑎᓗᐊᒻᒪᕆᐊᓄᑦ ᐊᔪᖅᓴᕐᑑᓂᕐᓂᑦ (ᐊᒃᖢᔫᓂᕐᓂᑦ),
ᐃᓖᔭᖅᓱᐊᖑᓂᕐᒥᑦ, ᐅᕝᕙᓘᓐᓃᑦ ᐱᑦᑎᐊᖅᑕᐅᕙᖖᖏᓐᓂᕐᓂᑦ, ᐊᑦᑕᑕᖅᓯᒪᓂᖃᕐᒪᑕ ᓈᒻᒪᖖᒋᑦᑐᑎᒍᑦ ᖃᓄᐃᓕᖓᓐᓂᖃᓕᕈᑎᐅᕙᒃᑐᓄᑦ ᑐᕌᖓᖃᑕᐅ -
ᕙᒃᑐᓂ ᐃᒻᒥᓃᑐᐃᓐᓇᕆᐊᖃᕐᓂᕐᒥᒃ ᐃᓕᖅᑯᓯᖃᓕᖅᐸᓐᓂᐅᔪᓄᑦ, ᓲᕐᓗ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᐸᓐᓂᕐᓂᑦ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅ -
ᐸᓐᓂᕐᓂᑦ, ᐊᒻᒪᓗ ᐊᔪᖅᓴᓗᐊᕐᑑᓪᓗᑎᒃ ᐃᓅᓯᖃᓕᕐᓂᕐᓂᑦ. ᖁᕝᕙᓯᒃᓯᒋᐊᖅᓯᒪᓂᖓ ᐃᒻᒥᓃᖃᑦᑕᖅᑐᑦ ᖁᑦᑎᖕᓂᕆᔭᖏᑕ ᐃᓄᓐᓂ ᐃᓄᐃᑦ ᓄᓇᖓᓐᓂ
ᐃᓚᖓᒍᑦ ᓇᓗᓇᐃᔭᖅᑕᐅᔪᓐᓇᕐᒪ ᓱᕈᓰᑦ ᐊᒃᓱᕈᕐᓇᖅᑐᒃᑰᖅᑎᑕᐅᕙᓐᓂᖏᑕ ᑕᐃᒪᐅᖏᓐᓇᖅᑑᓂᖓᑕ ᓄᓇᓕᒋᔭᑦᑎᓐᓂ. 

ᓱᕈᓰᑦ ᐃᓖᔭᖅᓱᐊᖑᕙᓐᓂᖏᑦ, ᐱᑦᑎᐊᖅᑕᐅᕙᖖᒋᓐᓂᖏᑦ ᐊᒻᒪᓗ ᑎᒥᒃᑯᑦ ᐸᑦᑕᒃᑐᒐᐅᕙᒃᑐᑎᒃ ᐋᖅᑭᒋᐊᖅᑕᐅᕙᓐᓂᖏᑦ ᓱᕈᓰᑦ ᑕᐃᒪᖖᒐᓂᑐᖃᖅ
ᐃᓅᖃᑎᒋᔭᑦᑎᓐᓂᑦ ᐅᕝᕙᓘᓐᓃᑦ ᐱᐅᓯᑐᖃᕆᔭᑦᑎᓐᓂ ᐊᑐᖅᑕᐅᕙᓚᐅᖖᒋᒻᒪᑕ. ᑕᐃᒪᓐᓇᐃᒃᑲᓗᐊᖅᑎᓪᓗᒍᓗ ᑎᒥᒃᑯᑦ ᐋᓐᓂᖅᑎᕐᑕᐅᕙᓐᓂᖏᑦ ᐊᒻᒪᓗ
ᖁᓄᔪᓐᓂᐊᖅᑕᐅᕙᓐᓂᖏᑦ ᓱᕈᓰᑦ ᖁᑦᑎᒃᑐᒻᒪᕆᐅᕗᑦ ᓄᓇᓕᒋᔭᑦᑎᓐᓂ. 1/3-ᑲᓴᖏᑦ ᐃᓄᐃᑦ ᑭᐅᖃᑦᑕᓚᐅᖅᑐᑦ 2004-ᖑᑎᓪᓗᒍ ᓄᓇᕗᖕᒥ ᐃᓄᐃᑦ
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᖃᐅᔨᓴᕈᑎᒋᓚᐅᒐᐃᓂᒃ ᑭᓇᑐᐃᓐᓇᒧᑦ ᓴᖅᑭᑕᐅᓯᒪᓕᔾᔮᖖᒋᑦᑐᑎᒍᑦ ᑭᐅᖃᑦᑕᓚᐅᕐᒪᑕ ᖃᓄᐃᓕᐅᕆᐊᖃᖅᑎᑕᐅ -
ᕙᓚᐅᕐᓂᒥᓐᓂᒃ, ᐅᕝᕙᓘᓐᓃᑦ ᑯᔭᓐᓂᕐᒧᑦ ᑐᕌᖓᑎᑕᐅᓯᒪᔪᓂᒃ ᐊᒃᑐᖅᓯᓯᒪᖃᑦᑕᕆᐊᖃᓚᐅᕐᓂᕐᒥᓐᓂᒃ ᐅᕝᕙᓘᓐᓃᑦ ᐊᐃᑉᐸᕆᔭᐅᓇᓱᒃᐸᓚᐅᕐᓂᕐᒥᓐᓂᒃ
ᓱᕈᓯᐅᑎᓪᓗᒋᑦ.26

ᓇᖕᒥᓂᖅ ᓴᖅᑭᑕᐅᓯᒪᓪᓗᑎᒃ ᓱᕈᓯᕐᓂᑦ ᖁᓄᔪᓐᓂᐊᖅᑕᐅᓯᒪᓂᕐᒥᓐᓄᑦ ᑕᐃᒪᓐᓇᑦᑐᑦᑎᐊᑲᓴᒃ ᖁᑦᑎᖕᓂᖃᖅᐳᑦ ᓄᓇᕗᒻᒥᐅᓂ. 1,710-ᖑᔪᓂᑦ ᐃᓄᐃᑦ
ᑭᐅᔾᔪᑎᖃᖃᑦᑕᓚᐅᖅᑐᑦ ᓄᓇᓕᐅᔪᒥ ᐊᒻᒪᓗ ᓇᖕᒥᓂᖅ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᐱᓕᕆᐊᖑᓚᐅᖅᑐᓂᑦ ᐃᓄᐃᑦ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ
ᖃᐅᔨᓴᕐᓂᖃᖅᑎᓪᓗᒋᑦ 2007-2008-ᒧᑦ, 41 ᐳᕐᓴᓐᑎᖏᑦ (52 ᐳᕐᓴᓐᑎᖏᑦ ᐊᕐᓇᐅᓪᓗᑎᒃ ᐊᒻᒪᓗ 22 ᐳᕐᓴᓐᑎᖏᑦ ᐊᖑᑎᐅᓪᓗᑎᒃ) ᐅᖃᖃᑦᑕᓚᐅᕐᒪᑕ
ᐅᖓᑎᓗᐊᒻᒪᕆᐊᓄᑦ ᖁᓄᔪᓐᓂᐊᖅᑕᐅᕙᓚᐅᖅᓯᒪᓂᕐᒥᓐᓂᒃ ᓱᕈᓯᐅᑎᓪᓗᒋᑦ, ᐃᓚᖃᖅᑐᒋᑦ ᐅᖃᐅᔾᔭᐅᖃᑦᑕᖅᓯᒪᓂᕐᒥᓐᓂᑦ ᑲᑉᐱᐊᓵᖅᑕᐅᓪᓗᑎᒃ
ᑯᔭᒃᑕᐅᓂᐊᕐᓂᕐᒥᓐᓂᑦ, ᐊᒃᑐᖅᑕᐅᖃᑦᑕᖅᓯᒪᓂᕐᒥᓐᓂᑦ ᐅᑦᑐᖏᑎᒍᑦ ᐅᓱᖏᑎᒍᓪᓘᓐᓃᑦ, ᑯᔭᒃᑕᐅᓇᓱᒃᐸᓐᓂᕐᓂᑦ, ᐅᕝᕙᓘᓐᓃᑦ ᑯᔭᓐᓂᕐᒧᑦ ᑐᕌᖓ -
ᑎᑦᑎᓪᓗᑎᒃ ᐋᓐᓂᖅᑎᖅᑕᐅᕙᓚᐅᕐᓂᕐᒥᓐᓂᒃ.27

ᐃᓄᐃᑦ ᑭᒃᑯᑐᐃᓐᓇᑦ ᐊᒃᓱᕈᕐᓇᖅᑐᒃᑰᓚᐅᖅᓯᒪᔪᑦ ᓱᕈᓯᐅᑎᓪᓗᒋᑦ ᐊᖏᓂᖅᓴᒥᒃ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᕈᑎᖃᖅᐸᒻᒪᑕ ᐃᓱᒪᒋᓪ -
ᓗᒋᑦ ᐊᓯᖏᑦ ᐃᓄᐃᑦ ᒥᑭᓂᖅᓴᐅᔪᒥᒃ ᐊᒃᓱᕈᕐᓇᖅᑐᒃᑰᓚᐅᖅᓯᒪᔪᑦ ᐅᕝᕙᓘᓐᓃᑦ ᐊᒃᓱᕈᕐᓇᖅᑐᒃᑰᓚᐅᖅᓯᒪᖖᒋᑦᑐᓂᑦ.28 ᐊᒃᓱᕈᕐᓇᖅᑐᒃᑰᕐᑎ ᑕᐅᓯᒪᓃᑦ
ᐃᓚᖃᖅᐳᑦ: ᒥᐊᓂᖅᓯᔨᖃᕐᓂᕐᓂᒃ ᒪᒥᓴᕈᑎᒋᓯᒪᓇᒋᑦ ᐃᓱᒪᒃᑯᑦ ᐋᓐᓂᐊᕐᓂᖃᖅᑐᓂᒃ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᖅᑐᓂᒃ, ᐅᕝᕙᓘᓐᓃᑦ ᓱᕈᓯᐅᔪᑦ
ᑎᒥᖏᑎᒍᑦ ᐋᓐᓂᖅᑎᖅᑕᐅᕙᒃᑐᓂᒃ, ᖁᓄᔪᓐᓂᐊᖅᑕᐅᕙᒃᑐᓂᒃ ᐅᕝᕙᓘᓐᓃᑦ ᐃᓱᒪᒃᑯᑦ ᐃᓖᔭᖅᓱᐊᕆᔭᐅᕙᒃᑐᓂᒃ. ᐊᒃᓱᕈᕐᓇᖅᑐᒃᑰᕐᓯᒪᓂᖏᑦ ᓱᕈᓯᐅ -
ᑎᓪᓗᒋᑦ, ᐃᓚᖃᖅᑎᓪᓗᒋᑦ ᓱᕈᓯᐅᑎᓪᓗᒋᑦ ᐱᑦᑎᐊᖅᑕᐅᕙᖖᒋᓐᓂᖏᓂᒃ, ᐊᖏᔪᒻᒪᕆᒻᒥᒃ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐃᓕᖅᑯᓯᖃᓕᕈᑎᐅᕙᒻᒪᑕ.
ᓱᕈᓰᑦ ᐱᑦᑎᐊᖅᑕᐅᕙᖖᒋᓐᓂᖏᑦ ᐊᒥᓱᐃᓕᖓᔫᔪᓐᓇᖅᑐᓂ ᑐᑭᖃᖅᑎᑕᐅᒻᒪᑦ ᐱᔾᔪᑎᖃᖅᐸᒃᑐᑎᒃ ᑎᒥᒃᑯᑦ ᐋᓐᓂᖅᑎᕐᑕᐅᕙᓐᓂᕐᓂᒃ, ᖁᓄᔪᓐᓂᐊᖅ -
ᑕᐅᕙᓐᓂᖏᓂᒃ, ᐃᓱᒪᒃᑯᑦ ᐃᓖᔭᖅᓱᐊᖑᕙᓐᓂᖏᓂᒃ, ᐊᒻᒪᓗ ᐱᑦᑎᐊᖅᑕᐅᕙᓚᐅᖖᖏᓐᓂᖏᑕ ᓱᕈᓯᐅᑎᓪᓗᒋᑦ. ᓱᕈᓰᖅ ᐱᑦᑎᐊᖅᑕᐅᕙᖖᒋᓐᓂᖏᑦ
ᓴᖖᒋᔪᒻᒪᕆᐅᓪᓗᓂ ᐃᓚᒋᔭᐅᖃᑕᐅᕙᒻᒪᑦ ᐋᖅᑭᒃᓱᐃᕙᓪᓕᐊᓂᐅᕙᒃᑐᓄᑦ ᐃᓅᓯᓕᒫᖏᓂ ᐋᓐᓂᐊᖃᓕᖅᑕᐃᓕᒪᓂᕆᕙᓐᓂᐊᖅᑕᖓᓄᑦ ᐊᒻᒪᓗ
ᖃᓄᐃᖖᒋᑦᑎᐊᕈᓐᓇᕐᓂᖏᓄᑦ ᐃᓄᐃᑦ ᑭᒃᑯᑐᐃᓐᓇᓄᑦ, ᐱᑕᖃᓕᕈᑎᐅᕙᒃᑐᑎᒃ ᓈᒻᒪᖖᒋᑦᑐᑎᒍᑦ ᖃᓄᐃᓕᖓᓕᕈᑎᐅᔪᓐᓇᖅᑐᓂᒃ ᐃᓅᓯᖏᓐᓂ
ᐃᓚᖃᕈᓐᓇᕆᓪᓗᑎᒃ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ. 

ᓱᕈᓰᑦ ᐊᒃᓱᕈᕐᓇᖅᑐᒃᑰᖅᑎᑕᐅᕙᓐᓂᖏᓄᑦ (ACE) ᖃᐅᔨᓴᕐᓂᐅᓚᐅᖅᑐᑦ, ᐱᓕᕆᐊᖑᓪᓕᑎᒃ ᐊᒥᐊᕆᑲᒥᐅᓂ, ᐃᓗᓕᖃᖅᐳᑦ ᓴᖖᒋᒻᒪᕆᒃᑐᒥᒃ ᓇᓗᓇ -
ᐃᖅᓯᓯᒪᓕᕈᑎᓂᒃ ᐃᑲᔪᖅᓯᓂᖃᖅᑐᑎᒃ ᐊᒥᓱᓄᑦ ᐃᓄᓐᓄᑦ ᐊᑐᖅᑕᐅᓯᒪᔪᓂᒃ ᐃᓅᓯᕐᒥᓐᓂ ᐊᒻᒪᓗ ᖃᐅᔨᖃᑦᑕᖅᓯᒪᔭᑦᑎᓐᓄᑦ ᐃᓚᒋᔭᑦᑎᓐᓂ ᐊᒻᒪᓗ
ᓄᓇᖅᑲᑎᒋᔭᑦᑎᓐᓂ ᑐᕌᖓᑎᓪᓗᒋᑦ ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐃᓕᖅᑯᓯᐅᓕᖅᐸᒃᑐᓂᒃ, ᐃᒪᓐᓇ ᓱᕈᓯᐅᑎᓪᓗᒋᑦ ᐃᓖᔭᖅᓱᐊᖑᖃᑦᑕᖅᓯᒪᔪᑦ,
ᐱᑦᑎᐊᖅᑕᐅᖃᑦᑕᖖᒋᓯᒪᔪᑦ ᐊᒻᒪᓗ ᐃᓚᒌᖑᔪᑦ ᐃᓕᖅᑯᓯᕐᓗᓕᖅᓯᒪᓂᖏᑦ ᓈᒻᒪᖖᒋᑦᑐᑎᒍᑦ ᐋᖅᑮᓯᒪᓕᕈᑎᐅᔪᓐᓇᕐᒪᑕ ᐃᓅᓯᓕᒫᒥᓐᓂ ᖃᓄᐃᓕᖓᔾᔪ -
ᑎᒋᓕᕋᔭᖅᑕᖏᓄᑦ ᐊᒻᒪᓗ, ᐃᓛᓐᓂᒃᑯᑦ, ᐃᓄᓐᓄᑦ ᐊᖏᓂᖅᓴᐅᔪᒥᒃ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᓕᖅᑎᑦᑎᔪᓐᓇᖅᑐᑎᒃ.  ACE-ᖑᔪᓄᑦ
ᖃᐅᔨᓴᕐᓂᖃᕐᓂᐅᓚᐅᖅᑐᑦ ᐃᓚᒋᔭᐅᖃᑕᐅᕗᑦ ᐊᖏᓂᖅᐸᐅᓪᓗᑎᒃ ᑐᑭᓯᓯᒪᓕᕆᐊᕐᓂᐅᓚᐅᖅᑐᓄᑦ ᓱᕈᓯᐅᔪᑦ ᐃᓖᔭᖅᓱᐊᖑᕙᓐᓂᖓᓐᓄᑦ ᐊᒻᒪᓗ
ᐱᑦᑎᐊᖖᒋᑕᐅᕙᓐᓂᖏᑕ ᐊᒻᒪᓗ ᑭᖑᓂᐊᓂ ᐱᕈᖅᓯᒪᓕᕈᑎᒃ ᐋᓐᓂᐊᖃᓕᖅᑕᐃᓕᒪᓐᓂᐅᕙᒃᑐᓄᑦ ᐊᒻᒪᓗ ᖃᓄᐃᖖᒋᑦᑎᐊᕋᓱᓐᓂᐅᕙᒃᑐᓄᑦ ᑐᕌᖓ -
ᑎᑕᐅᓪᓗᑎᒃ.  

ACE-ᖑᔪᓂᒃ ᖃᐅᔨᓴᐃᓂᖃᖅᑐᑎᒃ ᕿᓂᖅᓯᒪᓚᐅᕐᒪᑕ ᐋᓐᓂᐊᖃᓕᖅᑕᐃᓕᒪᓂᕐᒥᓐᓂ ᖃᓄᐃᓕᖓᓕᖅᓯᒪᓂᐅᔪᓂᒃ 17,000-ᖑᔪᓄᑦ ᐊᒥᐊᕆᑲᒥᐅᓂ
ᐃᓐᓇᐅᔪᓂᑦ ᐊᒻᒪᓗ ᖃᔅᓯᐅᓪᓗᑎᒃ ᓇᖕᒥᓂᖅ ᓇᓗᓇᐃᖅᓯᓯᒪᓕᓚᐅᖅᑐᓂᑦ, ᐊᒃᓱᕈᕐᓇᖅᑐᒃᑰᖅᑎᑕᐅᓚᐅᖅᓯᒪᓂᕐᒥᓐᓂᒃ ᓱᕈᓯᐅᑎᓪᓗᒋᑦ.  10-ᖑᔪᓂᒃ
ᐊᒃᓱᕈᕐᓇᖅ ᑐᒃᑰᖅᑎᑕᐅᓚᐅᖅᓯᒪᔪᓂᒃ ᓱᕈᓯᐅᑎᓪᓗᒋᑦ ᖃᐅᔨᓴᐃᓂᖃᓚᐅᖅᐳᑦ, ᐃᓚᖃᖅᑎᑕᐅᓪᓗᑎᒃ ᓱᕈᓯᐅᑎᓪᓗᒋᑦ ᐃᓖᔭᖅᓱᐊᖑᕙᓚᐅᖅᑐᓂᑦ
(ᐃᓱᒪᖏᑎᒍᑦ, ᑎᒥᖏᑎᒍᑦ, ᐊᒻᒪᓗ ᖁᓄᔪᓐᓂᐊᕐᓂᒃᑯᑦ), ᐱᑦᑎᐊᖅᑕᐅᕙᖖᖏᓐᓂᖏᑎᒍᑦ (ᐃᓱᒪᖏᑎᒍᑦ, ᑎᒥᖏᑎᒍᑦ), ᐊᒻᒪᓗ ᐱᕈᖅᓴᔭᐅᓯᒪᔪᓂᒃ
ᐅᖓᑎᓗᐊᖓᓄᑦ ᐃᒡᓗᒥᐅᖃᑎᒌᖑᔪᓂ ᐃᓕᖅᑯᓯᕐᓗᓕᖅᓯᒪᓂᖃᖅᑐᑎᒃ (ᑕᐅᑐᖃᑦᑕᖅᓯᒪᔪᓂᒃ ᐃᓚᒌᖑᔪᑦ ᐋᓐᓂᖅᑎᕐᑐᕋᐅᑎᕙᓐᓂᖏᓂᒃ, ᐃᒥᐊᓗ -
ᓗᐊᖃᑦᑕᖅᑐᓂᒃ, ᐅᕝᕙᓘᓐᓃᑦ ᐊᓯᖏᓂᒃ ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᓯᒪᔪᓂᒃ ᐊᖏᕋᕆᔭᒥᓐᓂ, ᐃᓱᒪᒃᑯᑦ ᐋᓐᓂᐊᕐᓂᖃᖅᑐᓂᒃ ᐅᕝᕙᓘᓐᓃᑦ
ᐃᒻᒥᓃᑐᐃᓐᓇᕆᐊᖃᖅᑐᓂᒃ ᐃᒡᓗᒥᐅᖃᑎᒌᒃᑐᖃᖅᑐᓂ, ᐊᖓᔪᖅᑳᕆᔭᖏᑕ ᓴᐃᒪᖃᑎᒌᒍᓐᓃᖅᐸᓐᓂᖏᓂᑦ, ᐅᕝᕙᓘᓐᓃᑦ ᐱᕋᔭᒃᑐᖃᖅᐸᒃᑎᓪᓗᒍ
ᐊᖏᕐᕋᕆᔭᖏᓂ).29

ᑕᐃᒪᐅᖏᓐᓇᐅᔭᖅᑑᓂᖏᑦ ᐊᒻᒪᓗ ᐃᒥᐊᓗᓗᐊᖃᑦᑕᓕᑐᐃᓐᓇᕆᐊᖃᕐᓂᕐᒧᑦ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᑐᐃᓐᓇᕆᐊᖃᕐᓂᐅᔪᑦ, ᑯᔭᖕᓂᒃᑯᑦ
ᐊᒥᓱᓗᐊᓂᒃ ᐱᖃᑎᖃᖃᑦᑕᓕᕈᓐᓇᕐᓂᐅᔪᑦ, ᐊᒻᒪᓗ ᑯᔭᖕᓂᒃᑯᑦ ᐋᓐᓂᐊᕐᓂᖃᓕᖅᐸᓐᓂᐅᔪᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ ᐊᔾᔨᒌᒃᓚᒃᑐᑎᒍᑦ ᖃᓄᐃ -
ᓕᖅᓯᒪᓂᖃᕈᑎᐅᓚᐅᖅᐳᑦ.30 ACE-ᖑᔪᓂᒃ ᖃᐅᔨᓴᐃᓂᕐᒥᓐᓂ ᖃᐅᔨᓯᒪᓕᓚᐅᕐᒪᑕ ᑕᐃᒪᐅᖖᖏᓐᓇᐅᔭᕐᓂᖏᑕ ᐊᒻᒪᓗ ᓯᒡᒐᓖᖅᑐᓲᖑᓕᑐ ᐃᓐᓇᕆ -
ᐊᖃᕐᓂᕐᓄᑦ, ᖁᐃᒃᑎᓗᐊᖅᓯᒪᓕᑐᐃᓐᓇᕆᐊᖃᕐᓂᕐᓄᑦ, ᑎᒥᒥᒃᑎᒍᑦ ᐃᖃᐃᓕᓴᖃᑦᑕᖖᒋᓗᐊᕐᓂᕐᓄᑦ, ᓂᑲᓪᓗᕐᔪᐊᖅᓯᒪᓕᑐᐃᓐᓇᕆᐊᖃᕐᓂᕐᓄᑦ, ᐊᒻᒪᓗ
ᐃᒻᒥᓃᕋᓱᖃᑦᑕᓕᕈᓐᓇᕐᓂᕐᓄᑦ ᐊᑦᑕᓇᖅᑐᒦᓕᕈᑎᖃᕈᓐᓇᕐᓂᖏᑦ ᐊᖏᒡᓕᕙᓪᓕᐊᓯᒪᓕᓚᐅᕐᒪᑕ ᒪᓕᒃᑐᒋᑦ ᓱᕈᓯᐅᑎᓪᓗᒋᑦ ᑕᒪᒃᑯᓂᖓ ᐊᒃᓱᕈᕐᓇᖅ -
ᑐᒃᑰᕐᑎᑕᐅᓯᒪᔪᑦ ᓴᖅᑭᑉᐸᓪᓕᐊᓕᖅᑎᓪᓗᒋᑦ. ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᐅᔪᑦ ᓱᕈᓯᐅᑎᓪᓗᒋᑦ ᓴᖖᒋᓗᐊᓗᖕᒥᒃ, ᖃᓕᕇᓕᖅᓯᒪᓪᓗᑎᒃ ᐊᑕᕝᕕᒋᑐᕋᐅᑦᑐᓂᒃ
ᐱᑕᖃᓕᕈᑎᐅᕙᒻᒪᑕ ᐃᒻᒥᓃᕋᓱᖃᑦᑕᓚᐅᕐᓂᕐᓄᑦ ᒪᒃᑯᒃᑑᑎᓪᓗᒋᑦ ᐊᒻᒪᓗ ᐃᓐᓇᕈᖅᓯᒪᓕᖅᑐᑎᒃ, ᖁᑦᑎᒃᓂᖅᐸᐅᓪᓗᑎᒃ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᐅᔪᑦ
ᖁᕝᕙᓯᒃᓯᒋᐊᕈᑎᐅᓯᒪᓕᖅᑐᑎᒃ ᐃᒻᒥᓃᕋᓱᒃᐸᓐᓂᐅᔪᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑎᒃ ᒪᒃᑯᒃᑐᓂ 51-ᖏᖅᑕᕈᓐᓇᕐᓗᒋᑦ ᐊᒻᒪᓗ 30-ᖏᖅᑕᕈᓐᓇᕐᓗᒋᑦ
ᐃᓐᓇᐅᔪᓂ.31

ᐊᑕᕝᕕᒋᑐᕋᐅᑦᑑᓂᖏᑦ ᓱᕈᓯᐅᔪᑦ ᐃᓖᔭᖅᓱᐊᖑᕙᓐᓂᖏᑕ ᐊᒻᒪᓗ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᓐᓂᐅᔪᑦ ᑐᑭᓯᐅᒪᓕᖅᑕᐅᔪᓐᓇᕆᕗᑦ ᖃᐅᔨᓴᕐᓂᐅ -
ᓚᐅᖅᑐᓂᑦ ᓄᓇᕗᒻᒥᐅᓂ, ᐃᑎᔪᒥᒃ ᖃᐅᔨᒋᐊᕐᓂᖃᓚᐅᖅᑎᓪᓗᒋᑦ ᐃᓄᐃᑦ ᐆᒪᓪᓗᑎᒃ ᐃᓅᓯᕆᓚᐅᖅᑕᖏᓂᒃ ᑐᖁᔾᔪᑎᖃᓚᐅᖅᑐᓂᑦ ᐃᒻᒥᓃᖅᑐᑎᒃ.
ᐃᓕᑦᓯᕙᓪᓕᐊᔾᔪᑎᖃᖅᓯᒪᓂᖅ ᐃᓅᓯᕆᔭᐅᓚᐅᖅᑐᓂᑦ ᐆᒪᑎᓪᓗᒋᑦ: ᓄᓇᕗᒻᒥ ᐃᒻᒥᓃᖃᑦᑕᕐᓂᓕᕆᓂᕐᒧᑦ ᖃᐅᔨᒋᐊᒃᑲᓐᓂᕈᑎᖃᖅᑐᑎᒃ ᖃᐅᔨᓴᐃᓂᖅ,
ᑐᑭᓯᐅᒪᓕᕋᓱᐊᕐᓂᐅᓚᐅᖅᓯᒪᒻᒪᑦ ᐃᓅᓯᕆᔭᐅᓚᐅᖅᑐᓂᒃ ᐆᒪᑎᓪᓗᒋᑦ ᑕᒪᐃᓂᒃ 120-ᐅᓪᓗᑎᒃ ᐃᓄᓐᓂᒃ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᓂᑦ 2003-ᒥᑦ
ᐊᒻᒪᓗ 2006-ᒧᑦ ᐅᑭᐅᖏᑦ ᐊᑐᖅᐸᓪᓕᐊᓂᖏᓂ.32 ᖃᓄᖅ ᐊᔾᔨᒋᔭᐅᖖᒋᓐᓂᖃᕐᓂᖏᓂᒃ ᐃᓅᓯᕆᓚᐅᖅᑕᖏᑕ ᐆᒪᑎᓪᓗᒋᑦ ᓱᓕ ᕿᒥᕐᕈᔭᐅᕙᓪᓕᐊᓂ -
ᖃᓚᐅᕐᒪᑕ 120-ᐅᔪᓂ ᐅᑭᐅᖃᑎᒋᔭᖏᓂ, ᐊᖑᑎᐅᔪᓂ ᐊᕐᓇᐅᔪᓂᓘᓐᓃᑦ ᐊᒻᒪᓗ ᓇᓂᕐᒥᐅᑕᐅᓂᖏᓄᑦ ᐆᒪᔪᓂ. ᖃᐅᔨᓴᖅᑎᐅᔪᑦ ᐊᑐᖃᑦᑕᓚᐅᕐᒪᑕ
ᐊᐱᖅᓱᐃᖃᑦᑕᕐᓂᒃᑯᑦ ᐱᖃᓐᓇᕆᔭᐅᔪᓂᒃ ᐊᒻᒪᓗ ᐃᓚᒋᔭᐅᔪᓂᒃ ᑐᖁᓯᒪᔪᖁᑎᖃᖅᑐᓄᑦ ᓇᓗᓇᐃᔭᖅᓯᒪᓕᕆᐊᖅᑐᒋᑦ ᐊᔾᔨᒌᕐᓚᖕᓂᕆᔭᖏᑦ ᐃᓅᓯᕐᒥᓐᓂ
ᐊᑐᖅᑕᐅᓚᐅᖅᓯᒪᔪᓄᑦ ᐃᒻᒥᓃᖅᑐᑎᒃ ᑐᖁᓚᐅᖅᑐᓂᑦ ᐊᒻᒪᓗ ᖃᓄᖅ ᐊᔾᔨᒋᔭᐅᖖᒋᓐᓂᖃᓚᐅᕐᒪᖔᑕ ᒪᒃᑯᒃᑑᖃᑎᒋᔭᒥᓐᓂᑦ ᐆᒪᔪᓂᑦ ᓱᓕ. 

ᖃᐅᔨᓴᐃᓂᖃᖅᑐᑎᒃ ᖃᐅᔨᓯᒪᓕᓚᐅᕐᒪᑕ ᐊᒥᓲᓂᖅᓴᐅᔪᑦ ᐃᓄᐃᑦ ᑭᒃᑯᑐᐃᓐᓇᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᑦ ᐃᓅᓯᕐᒥᓐᓂ ᓱᕈᓯᐅᑎᓪᓗᒋᑦ
ᐃᓖᔭᖅᓱᐊᖑᖃᑦᑕᓚᐅᕐᓂᖏᑕ ᐊᖏᓂᖅᓴᐅᔪᒥᒃ ᐅᑭᐅᖃᑎᒋᔭᒥᓐᓂᑦ, ᐊᒻᒪᓗ ᐊᒥᓲᓂᖅᓴᐅᔪᑦ ᐃᓄᐃᑦ ᑭᒃᑯᑐᐃᓐᓇᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᔪᑦ
ᑎᒥᒥᒃᑎᒍᑦ ᐋᓐᓂᖅᑎᒐᐅᕙᓚᐅᖅᓯᒪᓂᖏᑕ ᐅᕝᕙᓘᓐᓃᑦ ᖁᓄᔪᓐᓂᐊᖅᑕᐅᕙᓚᐅᖅᓂᖏᑕ ᓱᕈᓯᐅᑎᓪᓗᒋᑦ ᐅᑭᐅᖃᑎᒋᔭᒥᓐᓂᑦ ᐆᒪᔪᓂᑦ ᓱᓕ.
ᖁᑦᑎᖕᓂᕆᔭᖏᑦ ᑕᒪᒃᑭᖕᓂ ᐃᓱᒪᒋᒋᐊᕐᓗ ᖃᓄᐃᓕᐅᓕᖅᐸᒃᑐᓄᑦ ᐊᒻᒪᓗ ᐱᑦᑎᐊᕈᓐᓃᖅᐸᒃᑐᓄᑦ ᓇᓗᓇᐃᒻᒪᕆᒃᑐᒥᒃ ᖁᑦᑎᖕᓂᖃᓚᐅᕆᕗᑦ
ᐃᒻᒥᓃᖅᑐᑎᒃ ᑐᖁᔾᔪᑎᖃᖅᓯᒪᔪᓂ, ᐃᓚᖃᖅᑐᒋᑦ ᖃᔅᓯᐅᓂᖏᓂ ᐃᓄᓐᓂ ᐃᓛᒃᑰᕐᑐᓂ ᒫᓐᓇᐅᔪᒥ ᐅᕝᕙᓘᓐᓃᑦ ᐃᓅᓯᓕᒫᒥᓐᓂ ᖁᕝᕙᓯᓗᐊᖅᑐᒥᒃ
ᓂᑲᓪᓗᖓᓂᖃᓕᖅᓯᒪᓪᓗᑎᒃ ᐋᓐᓂᐊᕐᓂᖃᓕᖅᓯᒪᔪᓂ. 

ᐃᓄᖕᓂ ᐃᒻᒥᓃᖃᑦᑕᕐᓂᐅᔪᖅ ᓄᖅᑲᖅᑎᑕᐅᓯᒪᓕᖁᓪᓗᒍ ᐱᓕᕆᐊᒃᓴᐅᔪᑦ ᐱᑕᖃᕆᐊᖃᖅᑎᑦᑎᓯᒪᕗᑦ ᑮᓇᐅᔭᖁᑎᔅᓴᓂᒃ ᕿᑐᕐᖏᐅᖅᑎᑦᑎᓯᒪᓕᕋᔭᕐᓂᕐᒥᒃ
ᐊᒻᒪᓗ ᐃᑲᔪᖅᓯᕈᑎᐅᔭᕆᐊᓕᖕᓂᒃ ᐱᑕᖃᓕᖅᑎᑦᑎᓂᕐᒥᒃ ᓱᕈᓯᐅᔪᑦ ᖃᓄᐃᖖᒋᑦᑎᐊᕐᓇᖅᑐᒦᓪᓗᑎᒃ ᒥᐊᓂᕆᔭᐅᑦᑎᐊᖅᑑᓗᑎᒃᓗ ᐃᓅᓯᖃᖅᑎᑕᐅ -
ᖁᓪᓗᒋᑦ, ᐊᒻᒪᓗ ᑕᐃᒃᑯᐊ ᓱᕈᓰᑦ ᐃᓖᔭᖅᓱᐊᖑᖃᑦᑕᖅᓯᒪᔪᑦ ᐅᕝᕙᓘᓐᓃᑦ ᐊᓯᖏᑎᒍᑦ ᐊᒃᓱᕈᕐᓇᖅᑐᒃᑰᖅᑎᑕᐅᓯᒪᔪᑦ ᐃᑲᔪᖅᓯᖅᑕᐅᔾᔪᑎᓂᒃ ᐊᑐᐃᓐᓇ -
ᐅᓕᕐᕕᐅᖁᓪᓗᒋᑦ ᐃᑲᔪᕈᑎᐅᓇᔭᖅᑐᓂᒃ ᒪᒥᓴᕈᑎᖃᖅᐸᓪᓕᐊᓂᖏᓐᓂ. 

4.5. ᐃᓱᒪᒃᑯᑦ ᐊᒃᓱᕈᓕᖅᓯᒪᕙᓐᓃᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᓐᓂᖏᑦ  
ᐊᒥᓱᑦ ᖃᐅᔨᓴᕐᓂᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᓴᖖᒋᔪᐊᓗᒻᒥᒃ ᐊᑕᕝᕕᒋᑐᕋᐅᓐᓂᖏᑕ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᐸᓐᓂᐅᔪᓂᑦ ᐊᒻᒪᓗ ᐃᒻᒥᓃᖅᑐᑎᒃ
ᑐᖁᔾᔪᑎᖃᖅᐸᓐᓂᐅᔪᓄᑦ. ᑖᔅᓱᒪ ᐊᑦᑕᑕᖅᓯᒪᓕᖅᑎᑕᐅᓂᖓ ᐋᖅᑭᒃᑕᐅᓯᒪᓕᖅᐸᒃᑐᑦ ᐃᓱᒪᓕᕆᓂᕐᒥ ᑐᖁᖓᔪᓕᕆᔨᒃᑯᓐᓄᑦ ᖃᐅᔨᓴᐃᔾᔪᑎᖃᖅᐸᓐ -
ᓂᖅᑎᒍᑦ, ᐃᒪᓐᓇ ᐃᒨᑉ ᐃᒻᒥᓃᖅᑐᓂ ᑐᖁᔾᔪᑎᖃᖅᑐᑉ ᖃᓄᐃᑦᑑᓂᕆᔭᖏᑦ ᐊᒻᒪᓗ ᖃᓄᐃᓕᖓᑎᓪᓗᒍ ᑐᖁᓚᐅᕐᓂᖏᑦ ᐋᖅᑭᒃᓱᐊᕆᔭᐅᒃᑲᓐᓂ ᓕᖅ -
ᐸᓐᓂᖏᑎᒍᑦ ᐊᐃᖅᓱᐃᓂᖃᖃᑦᑕᕐᓂᖅᑎᒍᑦ ᐃᓚᓐᓇᕆᔭᖏᓂᒃ ᐊᒻᒪᓗ ᐃᓚᒋᔭᖏᓂᒃ ᐃᓚᖃᖅᑎᓪᓗᒋᑦ ᕿᒥᕐᕈᐃᖃᑦᑕᕐᓂᕐᒧᑦ ᐋᓐᓂᐊᖅᓯᐅᕐᑎᓕᕆᓂᕐᒥ
ᐱᓕᕆᐊᖑᓯᒪᔪᓄᑦ ᐊᑐᐃᓐᓇᐅᑎᑕᐅᔪᓂᒃ. ᑕᐃᒪᓐᓇ ᖃᐅᔨᓴᐃᓂᐅᕙᒃᑐᑦ ᓇᓗᓇᐃᖅᓯᔾᔪᑎᐅᓯᒪᕗᑦ 90 ᐳᕐᓴᓐᑎᖏᑦ ᐃᓄᐃᑦ ᑭᒃᑯᑐᐃᓐᓇᑦ ᐃᒻᒥᓃᖅᑐᑎᒃ
ᑐᖁᔾᔪᑎᖃᖅᓯᒪᔪᑦ ᐋᓐᓂᐊᓕᖅᓯᒪᔾᔪᑎᖃᖅᓯᒪᓚᐅᕐᓂᖏᑕ ᐃᓱᒪᒥᒃᑎᒍᑦ ᐋᓐᓂᐊᕐᓂᐅᕙᒃᑐᓂᒃ.33 ᖃᐅᔨᔭᐅᓯᒪᓕᖅᐸᒃᑐᓂ ᖃᐅᔨᔭᐅᒐᔪᓐᓂᖅᓴᐅᕗᑦ
ᐃᓱᒪᓗᓕᖃᑦᑕᕐᓂᕐᒥᒃ ᐋᓐᓂᐊᕈᑎᖃᓕᖅᓯᒪᓂᐅᔪᓂᒃ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᐸᓐᓂᕐᒥ ᐋᓐᓂᐊᕐᓂᖃᓕᕐᓂᐅᕙᒃᑐᓂᒃ, ᐃᓱᒪᓗᓕᖅᓯᒪᓪᓗᑎᒃ
ᐋᓐᓂᐊᕐᓂᖃᓕᕐᓂᐅᕙᒃᑐᓂᒃ, ᐊᒻᒪᓗ ᐃᓕᖅᑯᓯᒥᒃᑎᒍᑦ ᐋᓐᓂᐊᕐᓂᖃᓕᕐᓂᐅᕙᒃᑐᓂᒃ. 

ᖃᖓ ᐊᖏᓂᖅᐸᐅᓪᓗᓂ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᓕᕐᓂᐅᕙᒃᑐᑦ ᐊᔾᔨᒌᒃᐸᖖᒋᒻᒪᑕ ᑐᖖᒐᕝᕕᖃᖅᐸᒃᑐᑎᒃ ᐃᓱᒪᒃᑯᑦ ᐋᓐᓂᐊᖃᓕ -
ᓚᐅᕐᓂᖓᓄᑦ ᖃᐅᔨᔭᐅᓯᒪᓕᕐᓂᐅᕙᒃᑐᓄᑦ. ᖁᑦᑎᖕᓂᖅᐸᐅᓪᓗᑎᒃ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᖃᖃᑦᑕᖅᓯᒪᕗᑦ ᐅᖓᑎᓗᐊᖓᓄᑦ
ᓂᑲᓪᓗᖓᓕᖅᓯᒪᓪᓗᓂ ᐋᓐᓂᐊᕐᓂᖃᓕᖅᓯᒪᓂᐅᔪᑦ ᐊᒻᒪᓗ ᐳᐃᒍᖅᓴᕋᐃᓕᕙᓪᓕᐊᓪᓗᓂ ᐋᓐᓂᐊᕐᓂᖃᓕᖅᓯᒪᓂᕐᒥᒃ ᓯᕗᓂᖓᓂ ᐋᓐᓂᐊᕐᓂᖃᓕᖅᓯ -
ᒪᓂᐅᔪᑉ ᐃᓱᒪᒥᒍᑦ.34 ᑕᐃᒃᑯᓄᖓᓕ ᐃᓄᓐᓄᑦ ᐃᓱᒪᓗᓕᖅᓯᒪᓪᓗᑎᒃ ᐋᓐᓂᐊᕐᓂᖃᖅᑐᓄᑦ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᖅᐸᓐᓂᖏᑦ
ᖁᑦᑎᖕᓂᖅᐹᒦᓕᖅᓯᒪᕙᒃᑐᑦ ᐅᑭᐅᑦ 2-ᓂᑦ 16-ᓄᑦ ᐋᓐᓂᐊᕐᓂᖃᓕᖅᓯᒪᓂᖓᑕ ᓇᓗᓇᐃᖅᑕᐅᓯᒪᓕᓚᐅᕐᓂᖓᓂᑦ.35 ᑕᐃᒃᑯᓄᖓᓕ ᐃᓄᓐᓄᑦ
ᐃᒥᐊᓗᓗᐊᖃᑦᑕᕐᓂᕐᒥᑦ ᐋᓐᓂᐊᕐᓂᖃᓕᖅᓯᒪᔪᓄᑦ, ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᖅᐸᓐᓂᖏᑦ ᖁᕝᕙᓯᒃᓯᒋᐊᕐᓂᖃᓕᖅᐸᒻᒪᑦ ᓇᓗᓇᐃᑦᑐᒥᒃ
ᖁᓕᑦ (10) ᐅᑭᐅᓄᑦ ᐅᐃᕆᔾᔪᑎᖃᓕᖅᓯᒪᓕᓚᐅᕐᓂᖓᓐᓂᑦ.36 ᐊᒥᓱᒻᒪᕆᐅᒻᒪᑕ ᑕᒪᒃᑯᓄᖓ ᖃᖓᐅᑎᓪᓗᒍ ᑐᖁᔾᔪᑎᖃᓚᐅᕐᓂᖏᓄᑦ, ᐃᓚᖃᕈᓐ -
ᓇᖅᑐᑎᒃ ᐃᓅᓯᕐᒥᓐᓂ ᐊᑐᖅᐸᓪᓕᐊᓕᖅᐸᒃᑕᖏᓄᑦ ᐊᓯᔾᔨᖅᐸᓪᓕᐊᓂᖃᖅᑎᓪᓗᒋᑦ ᐃᓚᒋᔭᐅᖃᑕᐅᕙᒃᑐᓄᑦ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᐸᓐᓂᕐᓄᑦ,
ᖃᓄᐃᑦᑑᓇᓱᒋᓐᓂᐅᕙᒃᑐᖅ ᑐᕌᖓᑎᓪᓗᒋᑦ ᖃᓄᐃᑦᑐᓂᒃ ᐋᓐᓂᐊᕐᓂᕆᔭᐅᓕᖅᐸᒃᑐᓄᑦ, ᐊᒻᒪᓗ ᓈᒻᒪᖖᒋᑦᑐᒃᑯᑦ ᐃᓅᓯᖓᑕ ᐊᒻᒪᓗ ᐃᓅᖃᑎᒌᒃᑐᓄᑦ
ᖃᓄᐃᓕᖓᓕᕐᓂᐅᕙᒃᑐᑦ ᐱᓗᐊᒻᒪᕆᒃᑐᒥᒃ ᐋᓐᓂᐊᕐᓂᖃᓕᖅᐸᓪᓕᐊᓂᐅᕙᒃᑐᓄᑦ. 

ᖃᐅᔨᓴᐃᓂᐅᔪᑦ ᐃᑲᔪᖅᓯᓂᖃᖅᐳᑦ ᐊᔾᔨᕐᓚᒋᓪᓗᒋᑦ ᖃᐅᔨᓴᐃᓂᕐᒥ ᓇᓗᓇᐃᖅᑕᐅᓯᒪᓕᓚᐅᖅᑐᓂᒃ ᐃᓄᐃᑦ ᓄᓇᓕᒋᔭᖏᓐᓂ. ᓄᓇᕗᑦ ᐃᒻᒥᓃᖃᑦᑕᕐᓂ -
ᓕᕆᓂᕐᒧᑦ ᖃᐅᔨᒋᐊᒃᑲᓐᓂᕈᑎᐅᔪᑦ ᓇᓗᓇᐃᖅᓯᓯᒪᓕᓚᐅᕐᒪᑕ ᖁᕝᕙᓯᖕᓂᖅᓴᐅᓂᖏᑕ ᓂᑲᓪᓗᖓᓗᐊᓕᕈᑎᖃᖅᑐᑎᒃ, ᐃᓕᖅᑯᓯᕆᔭᕋᓗᐊᒥᓐᓂᑦ
ᐋᓐᓂᐊᕐᓂᖃᓕᖅᓯᒪᔪᓄᑦ, ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᓯᒪᔪᓄᑦ ᖁᑦᑎᖕᓂᕆᔭᐅᔪᓂ, ᐊᒻᒪᓗ ᐃᓱᒪᒋᒋᐊᓪᓚᕐᒥᐅᒃᓗ ᖃᓄᐃᓕᐅᓕᖃᑦᑕᕐᓂᐅᔪᓄᑦ
ᐊᒻᒪᓗ ᐱᑦᑎᐊᕈᖕᓃᖃᑦᑕᕐᓂᐅᔪᓄᑦ ᐃᓕᖅᑯᓯᖃᓕᕐᓂᐅᕙᒃᑐᑦ (ᐊᑕᕝᕕᖃᕈᓐᓇᖅᑐᑎᒃ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᓂᕐᒧᑦ) ᐃᓄᓐᓂ ᐃᒻᒥᓃᖅᑐᑎᒃ
ᑐᖁᔾᔪᑎᖃᓚᐅᖅᑐᓂᑦ ᐅᑭᐅᖏᑦ 2003 ᐊᒻᒪᓗ 2006 ᐊᑯᓐᓂᖏᓂ, ᐃᓱᒪᒋᓪᓗᒋᑦ ᑕᐃᒪᓐᓇᓪᓗᐊᖅ ᐅᑭᐅᖃᕐᒥᔪᓂ ᐊᒻᒪᓗ ᐅᖑᑎᐅᔪᓂ ᐊᕐᓇᐅᔪ -
ᓂᓘᓐᓃᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖖᒋᑦᑐᑦ.37 ᑖᒃᑯᐊ ᖃᐅᔨᓴᕐᓂᐅᓯᒪᔪᑦ ᓇᓗᓇᐃᔭᐃᓯᒪᕗᑦ ᐊᔾᔨᒌᖕᓂᖃᕐᓂᐅᔪᓂᒃ ᓯᓚᕐᔪᐊᓕᒫᒥ ᖃᐅᔨᓴᐃ -
ᓂᖃᖅᑐᑎᒃ ᓇᓗᓇᐃᖅᑕᐅᓯᒪᓕᓚᐅᖅᑐᓂᒃ, ᓇᓗᓇᐃᔭᐃᔾᔪᑎᐅᓪᓗᑎᒃ ᖃᐅᔨᓯᒪᓕᕆᐊᖃᕋᑦᑎᒍ ᐊᒻᒪᓗ ᐃᖢᐊᖅᓴᖅᑕᐅᓯᒪᓕᖅᑎᑉᐸᒃᓗᑎᒍ ᐃᓱᒪᒃᑯᑦ
ᐋᓐᓂᐊᕐᓂᖃᓕᕈᑎᐅᕙᒃᑐᑦ ᐃᓚᐅᑎᑕᐅᑎᓪᓗᒍ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ ᐃᓄᐃᑦ ᓄᓇᓕᒋᔭᖏᓐᓂ. 

ᑖᒃᑯᐊᑦᓴᐃᓐᓇᐃᑦ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓯᒪᓕᓚᐅᕆᕗᑦ ᐊᓯᖏᓂᒃ ᐱᒻᒪᕆᐅᑎᐅᓪᓗᑎᒃ ᐊᔾᔨᒌᖖᒋᓐᓂᖃᕐᕕᒋᔭᖏᓂᒃ ᒪᕐᕈᐃᓐᓂ ᐃᓅᖃᑎᒌᒃᑐᓂᑦ,
ᐃᓚᖃᖅᑎᓪᓗᒋᑦ ᓄᓇᖖᒍᐊᑎᒍᑦ ᓇᓂᕐᒥᐅᑕᐅᓂᖏᑕ ᐊᔾᔨᒌᖖᒋᓐᓂᖏᓂᒃ (ᑕᐃᒃᑯᐊ ᐃᓅᖃᑎᒌᒃᑐᑦ ᑐᖁᔾᔪᑎᖃᖅᑐᑦ ᐃᒻᒥᓃᖅᑐᑎᒃ ᐊᐃᑉᐸᖃᖖᒋᑦᑑᒐ -
ᔪᓚᐅᕐᒪᑕ, ᖁᑦᑎᖕᓂᖅᓴᐅᓪᓗᑎᒃᓗ ᐃᖅᑲᓇᐃᔮᖃᖖᒋᑦᑐᓂᖖᒑᖅᓯᒪᓂᖏᑦ, ᐊᒻᒪᓗ ᐃᓕᓐᓂᐊᖅᓯᒪᔾᔪᑎᖃᕐᓂᖏᑦ ᒥᑭᓂᖅᓴᐅᕙᒃᑐᑎᒃ) ᐊᒻᒪᓗ ᐊᖏᓂᖅ -
ᓴᐅᔪᒥᒃ ᓱᕈᓯᐅᑎᓪᓗᒋᑦ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᕐᓂᒃ, ᐃᓚᖃᖅᑎᓪᓗᒋᑦ ᓱᕈᓯᐅᑎᓪᓗᒋᑦ ᖁᓄᔪᓐᓂᐊᖅᑕᐅᕙᓚᐅᖅᑐᓂᒃ, ᐃᓱᒪᒋᓪᓗᒋᑦ ᑕᐃᒃᑯᐊ
ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᑦ. ᑕᒪᓐᓇ ᓇᓗᓇᐃᖅᓯᔾᔪᑎᓪᓚᕆᐅᒻᒪᑦ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᕙᓐᓂ ᐱᒻᒪᕆᐅᑎᐅᓪᓗᓂ ᐊᑦᑕᓇᖅᑐᒦᓕᕈᑎ -
ᐅᕙᒃᑐᓄᑦ ᐃᓚᒋᔭᐅᕙᓐᓂᖓᑕ ᐃᒻᒥᓃᖅᐸᒃᑐᓄᑦ, ᐊᒻᒪᓗ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᑐᑦ ᐊᒥᓱᐃᓕᖓᔪᑎᒍᑦ-ᐃᓱᒪᓕᐅᕈᑎᒋᔭᐅᓕᖅᐸᓐᓂᖓᑕ ᐊᒻᒪᓗ
ᐃᓚᖃᖅᐸᒃᑐᓂ ᐊᒥᓱᐃᖑᔪᓄᑦ ᐱᕈᖅᓴᕙᓪᓕᐊᓂᖓᑕ ᐊᒻᒪᓗ ᐃᓅᖃᑎᒌᒃᑐᓂ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᓄᑦ ᐅᖃᓪᓚᐅᓯᐅᓚ -
ᐅᖅᑐᓄᑦ ᑖᒃᑯᐊ ᑎᑎᖃᖅᓯᒪᔪᑦ ᓯᕗᕐᖓᓂ. 

ᐱᔾᔪᑎᒋᓪᓗᒍ ᖁᖅᑎᒃᑑᓂᖏᑕ ᐃᓄᐃᑦ ᑐᖁᔾᔪᑎᖃᖅᐸᒃᑐᑦ ᐃᒻᒥᓃᖅᑐᑎᒃ ᐃᓱᒪᒃᑯᑦ ᐋᓐᓂᐊᕐᓇᖃᓕᖅᐸᓐᓂᖏᑕ, ᐊᒥᓲᓂᖅᓴᐅᔪᑦ ᐃᒻᒥᓃᖃᑦᑕᖁᔨᖖᒋᓐ -
ᓂᓕᕆᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᑎᒃᑯᐊᖅᓯᓯᒪᓂᖃᖃᑦᑕᖅᐳᑦ ᐃᒻᒥᓃᖃᑦᑕᕐᓂᐅᔪᖅ ᓄᖅᑲᕐᑎᑕᐅᓯᒪᓕᕆᐊᖃᕐᒪᑦ ᐊᒻᒪᓗ ᐃᖢᐊᖅᓴᖅᑕᐅᓯᒪᔭᕆᐊ -
ᖃᕐᓂᖏᑕ ᐃᓱᒪᒃᑯᑦ ᐋᓐᓂᐊᕐᓂᖃᓕᕐᓂᐅᕙᒃᑐᑦ. ᓇᓗᓇᖖᒋᒻᒪᑦ ᐃᒻᒥᓃᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᐃᖢᐊᖅᓴᐃᓂᐅᕙᒃᑐᑦ ᐃᓱᒪᒃᑯᑦ
ᐋᓐᓂᐊᕐᓂᖃᓕᕐᓂᐅᔪᓂᒃ ᐃᑲᔪᖃᑕᐅᓯᒪᓕᕈᓐᓇᕐᓂᖏᑕ ᒥᑭᓪᓕᒋᐊᖅᑎᑦᑎᓯᒪᓕᕋᔭᕐᓂᕐᒧᑦ ᐃᒻᒥᓃᖃᑦᑕᕐᑐᓄᑦ ᑭᓯᐊᓂᓗ ᐱᒻᒪᕆᐅᓗᐊᕆᕗᖅ
ᐅᔾᔨᕆᔭᐅᔭᕆᐊᖃᕐᓂᖓ ᐊᒥᓲᖖᒋᑦᑐᑯᓗᐃᑦ ᐃᓄᐃᑦ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᔪᑦ ᑐᖁᔾᔪᑎᖃᖅᐸᒻᒪᑕ ᐃᒻᒥᓃᖅᑐᑎᒃ. ᐊᒻᒪᓗᒃᑲᓐᓂᖅ, ᐃᓗᐃᒃᑲ -
ᐅᓕᕐᓗᒍ ᑐᑭᓯᐅᒪᓕᖅᓯᒪᖖᒋᓐᓇᑦᑕ ᖃᓄᖅ ᐃᓱᒪᒃᑯᑦ ᐋᓐᓂᐊᕐᓂᖃᓕᕐᓂᐅᕙᒃᑐᑦ ᐊᑦᑕᑕᕐᕕᖃᓕᖅᐸᒻᒪᖔᑕ ᐊᖏᓂᖅᓴᐅᔪᒥᒃ ᐃᒻᒥᓃᑐᐃᓐᓇᕆ -
ᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ. ᐃᒻᒪᖄ ᐊᕐᓇᐅᓂᖏᓄᑦ ᐊᖑᑕᐅᓂᖏᓄᓪᓘᓐᓃᑦ ᐊᒻᒪᓗ ᐃᓚᒌᖑᔪᓄᑦ ᐃᓚᒋᔭᐅᖃᑕᐅᕙᒃᑐᓄᑦ ᐱᔾᔪᑎᖃᖃ -
ᑕᐅᕙᒃᑐᑦ ᑕᑯᒃᓴᐅᖖᒋᑦᑐᑎᒍᑦ ᑕᒪᒃᑭᓐᓂ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᐸᒃᑐᓂ ᐊᒻᒪᓗ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᒃᑐᓂ; ᐅᕝᕙᓘᓐᓃᑦ ᐋᓐᓂᐊᕐᓂᖃ -
ᓕᕐᓂᕐᓄᑦ ᖃᓄᐃᓕᖓᓕᕐᓂᐅᕙᒃᑐᑦ ᐊᑕᕝᑯᖃᖅᐸᒃᑐᑦ ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᕐᓂᐅᕙᒃᑐᓄᑦ; ᐅᕝᕙᓘᓐᓃᑦ ᐃᓚᖓᒍᑦ ᐃᓱᒪᒃᑯᑦ
ᐋᓐᓂᐊᕐᓂᖃᖅᑑᓪᓗᓂ ᐃᓅᓯᖃᕐᓂᖓᓄᑦ ᐃᓚᖃᖅᐸᒃᑐᖅ, ᓲᕐᓗ ᐊᔪᕐᓴᓗᐊᖅᑑᓪᓗᓂ, ᖃᓄᐃᑦᑑᓇᓱᒋᔭᐅᓪᓗᓂ ᐃᓱᒪᒋᔭᐅᓂᕐᒥᓂᑦ, ᐅᕝᕙᓘᓐᓃᑦ
ᐃᓅᖃᑎᒋᔭᒥᓂᑦ ᐃᑲᔪᖅᓯᕐᑕᐅᓯᒪᓂᒥᓂᒃ ᐊᓯᐅᔨᓯᒪᓕᕐᓂᕐᒧᑦ, ᐱᔾᔪᑎᖃᕐᓗᑎᒃ ᐃᒻᒥᓃᑐᐃᓐᓇᕆᐊᖃᕐᓂᖓ ᐊᑦᑕᓇᖅᑐᒦᓕᕈᑎᒋᐅᔪᓐᓇᕐᒪᑕ.38

ᑐᑭᓯᐅᒪᓕᖅᐹᓪᓕᕐᓂᖅ ᑕᒪᒃᑯᐊ ᐊᑐᖅᐸᓪᓕᐊᓂᕆᕙᒃᑕᖏᓂᒃ ᓯᕗᓂᕐᒥ ᖃᐅᔨᓴᐃᓂᖃᖅᓂᖅᑎᒍ ᓇᓗᓇᐃᖅᓯᓯᒪᓕᕈᑎᐅᔪᓐᓇᕐᒪᑕ ᖃᓄᐃᑦᑐᑎᒍᑦ
ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐊᒻᒪᓗ ᓴᐳᔾᔨᒋᐊᖃᑦᑕᕐᓂᕐᒥ ᐱᓕᕆᐊᖅᑕᖃᓕᕆᐊᖃᕐᒪᖔᑦ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒍ ᐃᒻᒥᓃᖅᑐᑎᒃ ᑐᖁᔾᔪᑎᖃ -
ᖃᑦᑕᕐᑐᓂ. ᒫᓐᓇᐅᔪᒥ ᖃᐅᔨᒪᓂᐅᔪᑦᑎᒍᑦ ᐃᓱᒪᓕᐅᕈᑎᖃᖅᓯᒪᕗᑦ, ᓇᓗᓇᐃᑦᑐᒥᒃ ᐊᒃᑐᐃᓂᖃᖅᓯᒪᓕᖁᔨᓪᓗᑎᒃ ᐃᒻᒥᓃᖃᑦᑕᕐᓂᐅᔪᑦ ᖁᑦᑎᖕᓂᕆᔭᖏᓂᒃ,
ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᔪᑦ ᐃᖢᐊᖅᓴᖅᑕᐅᓯᒪᕙᓕᖁᓪᓗᒋᑦ ᐃᓚᖃᖅᑎᑕᐅᓗᑎᒃ ᐱᓕᕆᐊᖑᓕᖅᓂᐅᓂᖏᑕ ᐃᓅᓯᓕᕆᓂᕐᒥ, ᑮᓇᐅᔭᓕᐅᕋᓱᐊᕈ -
ᑎᐅᕙᒃᑐᓂ ᐊᒻᒪᓗ ᐃᓕᖅᑯᓯᑐᖃᕆᔭᐅᔪᓂ ᖃᓄᐃᓕᖓᓕᕐᓂᐅᔪᓄᑦ ᐃᓱᒪᒃᑯᑦ ᐋᓐᓂᐊᓂᖃᓕᖅᓯᒪᔪᓂᒃ ᐃᓅᖃᑎᖃᕐᓂᕐᓄᑦ. 

4.6. ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᕙᓐᓂᖅ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ  
ᓴᖖᒋᔪᒻᒪᕆᖕᒥᒃ ᐊᑦᑕᑕᖅᓯᒪᑐᕋᐅᒃᑲᓗᐊᖅᑎᓪᓗᒋᑦ ᐃᒻᒥᓃᖃᑦᑕᕐᓂᐅᔪᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᕐᓂᖃᓕᕐᓂᐅᕙᒃᑐᓄᑦ, ᐊᒥᓱᕐᔪᐊᒻᒪᕆᐅᒻᒪᑕ ᐊᓯᖏᑦᑕᐅᖅ
ᐃᓚᒋᔭᐅᖃᑕᐅᔪᑦ ᑐᕌᖓᓪᓗᑎᒃ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ.39 ᐊᔪᕐᓇᕐᒪᑦ ᓇᓕᖏᑦ ᐃᓄᐃᑦ ᖃᓄᐃᓐᓇᔭᕐᓂᖏᓂᒃ
ᓇᓗᓇᐃᖅᓯᕙᒌᕆᐊᒃᓴᒥᒃ, ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᓇᓗᓇᐃᔭᐅᑎᐅᕙᒃᑐᑦ ᓴᖅᑭᑕᐅᓯᒪᒐᓗᐊᖅᑎᓪᓗᒋᑦ ᑖᒃᑯᐊ ᖁᓛᓂ, ᐃᓱᒪᒃᓴᖅᓯᐅᕈᑎᖃᕋᔭᕐᒪᖔᑕ,
ᐃᒻᒥᓃᕋᓱᒐᔭᕐᒪᖔᑕ, ᐅᕝᕙᓘᓐᓃᑦ ᑐᖁᔾᔪᑎᖃᕋᔭᕐᒪᖔᑕ ᐃᒻᒥᓃᕐᓗᑎᒃ. ᐊᒃᑐᖅᑕᐅᓯᒪᓕᖅᐸᓐᓂᐅᔪᑦ ᑐᖁᕝᕕᒋᔭᖓᑕ ᖃᖓᐅᑎᓪᓗᒍ ᐱᒻᒪᕆᐅᖃᑕᐅᒻ -
ᒥᒻᒪᑕ. ᑕᒪᒃᑯᐊ ᐃᓚᖃᕈᓐᓇᖅᐳᑦ ᑐᐊᕕᐅᕐᓇᖅᓯᓯᒪᓐᓂᐅᓵᓚᐅᖅᑐᓂᒃ, ᓲᕐᓗ ᐊᐃᑉᐸᕆᔭᓂᓗ ᐊᕕᓯᒪᓕᕋᔭᖅᐸᑎᒃ ᐅᕝᕙᓘᓐᓃᑦ ᐃᖅᑲᓇᐃᔮᖓᑕ ᐃᓱᓕ -
ᑎᑕᐅᓯᒪᓕᓚᐅᕐᓂᖓ, ᐊᒻᒪᓗ ᐊᓯᖏᑦ ᐊᕙᑎᒋᔭᖓᓄᑦ ᐃᓚᒋᔭᐅᖃᑕᐅᕙᒃᑐᑦ, ᓲᕐᓗ ᑐᖁᔾᔪᑎᐅᕙᒃᑐᑦ ᐊᑐᐃᓐᓇᐅᓕᖅᓯᒪᓚᐅᕐᓂᖏᑕ, ᐃᓚᖃᖅᑎᓪᓗᒋᑦ
ᖁᑭᐅᑎᓂᒃ. 

ᑕᑯᓯᒪᓃᑦ ᓈᒻᒪᖖᒋᑦᑐᒥᒃ ᐃᓅᓯᕐᒥ ᖃᓄᐃᓐᓂᐅᔪᓄᑦ ᐃᓚᐅᓪᓚᕆᖃᑕᐅᒻᒪᑦ ᐱᔾᔪᑎᖃᖅᑐᓂ ᒪᒃᑯᒃᑐᐃᑦ ᐃᒻᒥᓐᓂᒃ ᐋᓐᓂᖅᓯᒪᓕᖅᑎᑉᐸᓐᓂᖏᓂ ᐊᒻᒪᓗ
ᐃᒻᒥᓃᖅᓯᒪᓕᖅᐸᓐᓂᖏᑕ.40 ᐊᒻᒪᓗᒃᑲᓐᓂᖅ, ᑭᒃᑯᑐᐃᓐᓇᑦ ᐃᓛᒃᑰᕐᑐᑦ ᐃᒻᒥᓐᓂᒃ ᐋᓐᓂᖅᓯᒪᓕᖅᑎᑉᐸᒃᑐᑦ ᓇᓗᓇᐃᖅᓯᓯᒪᓕᓚᐅᕐᒪᑕ ᐊᖏᓂᖅᓴᐅᔪᒥᒃ
ᐃᓅᓯᕐᒥᓐᓂ ᐊᒃᓱᕈᓕᖅᓯᒪᕙᓐᓂᕐᒥᓐᓂᒃ ᑕᐃᒃᑯᓇᖖᒐᑦ ᐊᓯᖏᓂᑦ ᐃᓱᒻᒥᖅᓯᒪᓕᖅᐸᒃᑐᓂᑦ ᐃᒻᒥᓃᕐᓗᑎᒃ ᑐᖁᔾᔪᑎᖃᕈᒪᓕᖅᐸᒃᑐᓂᑦ ᐅᕝᕙᓘᓐᓃᑦ ᐃᒻᒥᓐᓂᒃ
ᐋᓐᓂᖅᓯᒪᓕᕈᒪᕙᒃᑐᓂᑦ ᑭᓯᐊᓂ ᑲᔪᓯᓯᒪᓕᖅᐸᖖᒋᑦᑐᑎᒃ.41 ᐃᓅᖃᑎᒌᒃᑐᓂ ᐊᔪᕐᓇᖅᑐᒃᑰᕐᓯᒪᓕᕐᓂᐅᕙᒃᑐᑦ ᒪᒃᑯᒃᑑᑎᓪᓗᒋᑦ (ᓲᕐᓗ ᐃᓄᑑᔾᔨᓗᐊᓕᖅ -
ᓯᒪᕙᓐᓃᑦ; ᐃᓐᓇᐅᔪᓂᒃ ᐊᐃᕙᖃᑎᖃᓕᖅᓯᒪᕙᓐᓃᑦ, ᒪᒃᑯᒃᑑᖃᑎᒥᓐᓂᒃ, ᐅᕝᕙᓘᓐᓃᑦ ᑕᐃᒃᑯᓂᖓ ᐱᔪᓐᓇᐅᑎᖃᖅᑎᑕᐅᓯᒪᔪᓂᒃ; ᐊᒻᒪᓗ ᑭᐱᖖᒍᓗ -
ᐊᓕᖅᓯᒪᓃᑦ) ᐃᓛᒃᑰᖓᓪᓗᑎᒃ ᓇᓗᓇᐃᖅᓯᓯᒪᓕᕈᑎᐅᕙᒻᒪᑕ ᐃᒻᒥᓃᕋᓱᑐᐃᓐᓇᕆᐊᖃᖅᑐᓄᑦ ᒪᒃᑯᒃᑐᐃᑦ ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ ᐅᕝᕙᓘᓐᓃᑦ
ᐃᓐᓇᕈᓵᖅᓯᒪᓕᖅᑎᓪᓗᒋᑦ.42 ᐃᓕᓐᓂᐊᕐᕕᖕᓂ ᖃᐅᔨᓴᐃᓂᐅᔪᑦ ᓇᓗᓇᐃᔭᐃᓯᒪᓕᓚᐅᕐᒪᑕ ᑐᕌᖓᕙᓐᓂᐅᔪᓂᒃ ᑲᑉᐱᐊᓵᖅᑕᐅᓪᓗᑎᒃ ᓵᓚᒋᔭᐅᓗᐊᓕᖅᓯ -
ᒪᕙᓐᓂᕐᓂᒃ ᐊᒻᒪᓗ ᐃᒻᒥᓐᓂᒃ ᐋᓐᓂᖅᑎᕆᓯᒪᓕᖅᐸᓐᓂᐅᔪᓄᑦ ᒪᒃᑯᒃᑐᓂ ᐊᕐᓇᐅᔪᓂ ᐊᖑᑎᐅᔪᓂᓗ.43

ᐃᒻᒪᖄᓕ ᐊᔾᔨᒌᖖᒋᐅᖅᑐᑎᒃ ᑲᑎᓐᓂᖃᖅᓯᒪᔪᑦ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᖅᐸᒃᑐᑦ ᐊᔾᔨᒌᖖᒋᑦᑐᓂᒃ ᐊᑐᖅᐸᓪᓕᐊᓂᖃᖅᐸᒃᑐᑦ.
ᐊᑕᐅᑦᓯᒥ ᐊᑐᖅᑕᐅᕙᓪᓕᐊᕙᓐᓂᐅᔪᖅ ᐃᓚᖃᕈᓐᓇᕐᒪᑦ ᐊᑯᓃᖅᑐᒧᑦ, ᐱᕈᖅᐸᓪᓕᐊᓂᕐᒥᓂ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᕐᒥᓂᒃ, ᐃᓕᖅᑯᓯᖓᑕ ᐊᓯᔾᔨᑲᓪᓚᒃ -
ᐸᓐᓂᖓᑕ ᐊᒻᒪᓗ ᐃᓚᒌᖑᔪᓂ ᐊᔪᕐᓇᖅᓯᓯᒪᓕᖅᑐᑎᒃ ᐃᓕᖓᓐᓂᐅᓕᖅᐸᒃᑐᓂᒃ; ᐊᓯᐊᒍᓪᓕ ᐊᑐᖅᑕᐅᕙᓪᓕᐊᕙᓐᓂᖅ ᐃᓚᖃᕈᓐᓇᖅᑐᓂ ᐃᓱᒪᒃᑯᑦ
ᐋᓐᓂᐊᕐᓂᖃᓕᖅᐸᓐᓂᕐᒥᒃ; ᑭᓯᐊᓂᓗᑦᑕᐅᖅ ᐱᖓᔪᕆᓪᓗᓂᐅᒃ ᐃᓚᖃᕈᓐᓇᕆᓪᓗᓂ ᐊᑦᑕᓇᖅᑐᒦᓕᖅᐸᓐᓂᐅᔪᓄᑦ ᑐᕌᖓᓪᓗᑎᒃ ᐃᓅᓯᕐᒥᓐᓂ ᐊᒃᓱᕈᓕᖅ -
ᓯᒪᓂᐅᔪᓄᑦ ᐊᒻᒪᓗ ᐊᓯᐅᔨᓯᒪᓕᓚᐅᕐᓂᕐᒧᑦ ᖃᓂᑕᕆᔭᒥᓂᒃ ᐱᔾᔪᑎᖃᕐᓗᓂ ᐊᑦᑕᓇᖅᑐᒦᓕᑲᐅᑎᒋᓇᔭᕐᓂᖓᓄ. 44

ᐱᐅᓯᕆᔭᐅᔪᑦ ᐅᕝᕙᓘᓐᓃᑦ ᖃᓄᐃᑦᑑᕙᓐᓂᐅᔪᑦ ᑐᕌᖓᑎᓪᓗᒋᑦ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᐸᒃᑐᓄᑦ ᐅᕝᕙᓘᓐᓃᑦ ᐱᕈᖅᐸᓪᓕᐊᑎᓪᓗᒋᑦ ᐊᒃᓱᕈᕐᓇᖅ -
ᑐᒃᑰᕐᑎᑕᐅᓯᒪᓂᕐᓄᑦ, ᓲᕐᓗ ᐱᑦᑎᐊᖅᓯᒪᓪᓚᕆᒃᓗᒍ ᑭᓯᐊᓂ ᐃᓕᖅᑯᓯᖃᓕᖅᐸᓐᓂᖅ, ᐃᓱᒪᒋᒋᐊᕐᓗᒍᓗ ᖃᓄᐃᓕᐅᓕᖅᐸᓐᓂᖅ, ᐱᑦᑎᐊᕈᖕᓃᖅᐸᓐᓂᖅ,
ᐅᕝᕙᓘᓐᓃᑦ ᓂᕆᐅᖕᓂᖃᕈᓐᓃᖅᓯᒪᓂᖅ, ᐊᔪᓕᕈᑎᐅᓯᒪᔪᓐᓇᕐᒪᑦ ᑭᓇᑐᐃᓐᓇᐅᑉ ᐊᓂᒍᐃᓯᒪᓕᕈᑎᒋᔪᓐᓇᖅᑕᖓᓂᒃ ᐅᕝᕙᓘᓐᓃᑦ ᐃᓅᓯᕐᒥ ᐊᒃᓱᕈᕐᓇᖅᓯ -
ᓯᒪᕙᒃᑐᓄᑦ ᐋᖅᑭᒋᐊᕈᓐᓇᑦᑎᐊᕐᓂᕐᒧᑦ ᐅᕝᕙᓘᓐᓃᑦ ᐊᓯᔾᔨᕆᐊᕈᓐᓇᑦᑎᐊᕐᓂᖓᓂᒃ.45 ᐊᑐᓂ ᐊᑐᖅᑕᐅᕙᓪᓕᐊᔪᑦ ᐃᓗᐊᓂ, ᐱᓗᐊᒻᒪᕆᒃᑐᒥᒃ
ᐊᒃᓱᕈᓕᖅᓯᒪᓂᖅ ᐅᕝᕙᓘᓐᓃᑦ ᐊᓯᐅᔨᓯᒪᓕᕐᓂᖅ ᑐᖁᒧᑦ, ᐃᓚᖃᖅᑎᓪᓗᒍ ᑐᖁᔾᔪᑎᒋᔭᐅᔪᓐᓇᖅᑐᑦ ᐊᑐᐃᓐᓇᐅᓂᖏᓂᒃ, ᓴᖖᒋᔪᒻᒪᕆᖕᒥᒃ ᖃᓄᐃᓕᖓᓕ -
ᕈ ᑎᐅᖃᑕᐅᕙᒃᐳᑦ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐃᓕᖅᑯᓯᐅᓕᖅᐸᒃᑐᓄᑦ. 

ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᐱᑕᖃᖅᑎᑦᑎᓯᒪᔭᕆᐊᖃᖅᐳᑦ ᓇᓗᓇᐃᔭᐃᓯᒪᓕᕈᑎᐅᓇᔭᖅᑐᓂᒃ ᑕᐃᒃᑯᓂᖓ ᐊᑦᑕᓇᖅᑐᒦ -
ᓕᕋᔭᖅᑐᓂᒃ ᐃᓅᓯᕐᒥᓐᓂ ᓇᖕᒥᓂᖅ ᑐᐊᕕᐅᕐᓇᖅᑐᒃᑰᖅᓯᒪᓕᓚᐅᕐᓂᖏᓂᑦ, ᐊᒻᒪᓗ ᐃᑲᔪᖅᓯᕈᑎᐅᓕᕋᔭᖅᑐᓂᒃ ᑕᐃᒃᑯᓄᖓ ᑐᐊᕕᐅᕐᓇᖅᓯᓯᒪᓕᖅᑐᓄᑦ.
ᑐᐊᕕᐅᕐᓇᖅᓯᓯᒪᓕᖅᑎᓪᓗᒍ, ᑐᐊᕕᐅᕐᓇᖅᑐᓕᕆᓂᕐᒥ ᓴᐳᔾᔨᒋᐊᕈᑎᒃᓴᐃᑦ ᐊᑐᐃᓐᓇᐅᑎᑕᐅᓂᖏᑦ, ᓲᕐᓗ ᐅᖄᓚᐅᑎᑎᒍᑦ, ᒥᑭᓪᓕᒋᐊᕈᑕᐅᔪᓐᓇᕐᒪᑕ
ᐃᒻᒥᓃᕐᓗᑎᒃ ᑐᖁᓯᒪᓕᕈᑎᒋᔭᐅᔪᓐᓇᖅᑐᓄᑦ.46 ᓄᑖᖑᓪᓗᑎᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᓕᕈᓐᓇᖅᑐᑦ ᑎᒍᔭᐅᓯᒪᓕᕈᓐᓇᕐᒪᑕ ᐃᓅᖃ -
ᑎᒌᒃᑐᓂ ᑐᓴᒐᒃᓴᓕᕆᔨᐅᕙᒃᑐᓂᑦ ᐊᒻᒪᓗ ᐊᓯᖏᑎᒍᑦ ᖃᕆᑕᐅᔭᑎᒎᖅᑐᑎᒍᑦ, ᐊᑐᖅᑕᐅᕙᓕᕐᓂᐊᕐᓗᑎᒃ ᐃᑲᔪᕆᐊᕈᑎᒃᓴᐅᓗᑎᒃ ᐃᓅᖃᑎᒌᒃᑐᓄᑦ
ᐃᑲᔪᖅᓯᓂᖃᕈᑎᐅᕙᒃᑐᓄᑦ, ᐊᒻᒪᓗ ᓇᓗᓇᐃᔭᖅᓯᒪᓕᕐᓂᐊᕐᓗᒋᑦ ᐊᒻᒪᓗ ᓴᐳᔾᔨᔭᐅᓯᒪᓕᕈᓐᓇᖁᓪᓗᒋᑦ ᑕᐃᒃᑯᐊ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅ -
ᑐᒦ ᓕᒃᑲᓐᓂᖅᐸᒃᑐᓄᑦ ᐊᖏᓂᖅᓴᐅᔪᒥᒃ.47 ᐊᐅᓚᑦᓯᓂᖃᕐᓂᖅ ᐊᑐᐃᓐᓇᐅᑎᑕᐅᕙᒃᑐᓄᑦ ᐃᒻᒥᓃᕈᑎᐅᔪᓐᓇᖅᑑᓪᓗᑎᒃ, ᓲᕐᓗ ᖁᑭᐅᑎᑦ ᐊᐅᓚᑕᐅᓂᖏᑦ,
ᑐᖁᓐᓇᖅᑐᖃᖅᑐᑦ ᑐᖅᑯᐊᕆᔭᐅᑦᑎᐊᕐᓂᖏᑕ ᐸᓚᖖᒐᒃᑕᐅᓯᒪᓪᓗᑎᒃ, ᐊᒻᒪᓗ ᐃᑳᕐᕉᑦ ᑭᒡᓕᖃᓕᖅᓯᒪᑎᑕᐅᕙᓐᓂᖏᑕ, ᓇᓗᓇᐃᖅᑕᐅᓯᒪᒋᕗᑦ ᐃᒻᒥᓃ -
ᖃᑦᑕᖅᑐᓄᑦ ᐊᒥᓲᔪᖕᓃᕈᑎᐅᓯᒪᓕᖅᐸᓐᓂᖏᑕ.48

4.7. ᐃᓚᒋᔭᐅᖃᑕᐅᔪᑦ ᒥᐊᓂᖅᓯᔾᔪᑎᐅᔪᓄᑦ  
ᐃᓄᐃᑦ ᐊᒃᓱᕈᕐᓇᖅᑐᒃᑰᖃᑦᑕᖅᓯᒪᔪᑦ ᐃᓅᓯᕐᒥᓐᓂ ᐊᔾᔨᒋᖖᒋᑕᖓᒍᑦ ᐊᓂᒍᐃᓇᓱᐊᕐᓂᖃᖅᐸᒻᒪᑕ ᒪᓕᒃᑐᒋᑦ ᐊᓂᒍᐃᓯᒪᓕᕆᐊᕈᓐᓇᕐᓂᕐᒧᑦ ᐊᔪᖖᒋᓐ -
ᓂᕆᔭᑎᒃ ᐊᒻᒪᓗ ᐃᑲᔪᖅᓯᖅᑕᐅᓯᒪᓂᕐᒥᓐᓂᑦ ᐊᒻᒪᓗ ᐃᑲᔪᖅᑕᐅᕙᓐᓂᕐᒥᓐᓂᑦ ᐃᓚᒋᔭᒥᓐᓂᑦ ᓄᓇᖅᑲᑎᒋᔭᒥᓐᓂᓪᓗ. ᓈᒻᒪᖖᒋᑦᑐᒃᑯᑦ ᖃᓄᐃᓕᖓᓕᖅ -
ᓯᒪᓂᐅᕙᒃᑐᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᕙᓐᓃᑦ ᑕᐃᒪᓐᓇᐃᓪᓗᑎᒃ ᑭᓯᐊᓂᐅᕙᖖᒋᒻᒪᑕ. ᓲᕐᓗᓘᓐᓃᑦ, ᐊᒥᓱᑦ ᐃᓄᐃᑦ ᐅᖓᑎᓗᐊᖓᓄᑦ
ᐊᒃᓱᕈᓕᖅᓯᒪᓂᖃᖅᐸᒃᑲᓗᐊᖅᑐᑎᒃ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᔪᑦ ᐊᑯᓃᖅᑐᒧᑦ ᓈᒻᒪᖖᒋᑦᑐᓂᑦ ᖃᓄᐃᓕᖓᓕᕈᑎᖃᖅᓯᒪᕙᖖᒋᒻᒪᑕ. ᑖᒃᑯᐊ
ᑭᖑᓂᐊᓂ ᐅᓂᒃᑳᖅᑕᐅᓯᒪᔪᑦ ᐅᖃᓪᓚᐅᓯᖃᕐᒪᑕ ᒥᐊᓂᖅᓯᔾᔪᑎᐅᔪᓄᑦ ᐃᓚᒋᔭᐅᖃᑕᐅᔪᑦ ᐃᑲᔪᖅᓯᓂᖃᕈᓐᓇᕐᒪᑕ ᓈᒻᒪ ᒃᑐᒥᒃ ᖃᓄᐃᓕᖓᓕᕈᑎᐅ -
ᔪᓐᓇᖅᑐᑎᒃ ᐃᓄᓐᓄᑦ ᐊᒃᓱᕈᕐᓇᖅᑐᒃᑰᕐᓯᒪᔪᓄᑦ ᐊᒻᒪᓗ ᐱᔭᕆᑐᔫᓪᓗᑎᒃ ᐊᔪᕐᓇᖅᑐᒃᑰᕐᓯᒪᓂᖃᖅᑐᓄᑦ ᐃᓅᓯᕐᒥᓐᓂ. 

ᐱᔾᔪᑎᖃᕐᓗᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᐅᔪᓂᒃ ᓄᓇᖃᖅᑳᕐᓯᒪᔪᓂ ᐃᓅᖃᑎᒌᒃᑐᓂ, ᑎᒃᑯᐊᖅᑕᐅᓯᒪᒐᔪᒻᒪᑦ ᒥᐊᓂᖅᓯᔾᔪᑎᓄᑦ ᐃᓚᒋᔭᐅᖃᑕᐅᔪᐃᑦ
ᐱᒻᒪᕆᐅᔫᓂᖏᑕ ᐃᓚᖃᖅᑎᑕᐅᓗᑎᒃ ᐃᓅᓯᕐᒥᒃ ᑎᒍᓯᓯᒪᒋᐊᖃᕐᓂᕐᒧᑦ ᖁᕝᕙᖅᑎᑦᑎᒋᐊᕈᑎᐅᕙᒃᑐᓂᒃ. ᐃᓅᓯᐅᑉ (ᐆᒪᓂᐅᑉ) ᖁᕝᕙᖅᑎᑕᐅᒋᐊᖅᓯᒪᓂᖓ
ᑐᖖᒐᕝᕕᖃᖅᑎᑕᐅᓯᒪᒻᒪᑦ ᐅᒃᐱᕈᓱᓐᓂᕐᒧᑦ ᒪᒃᑯᒃᑐᐃᑦ “ᐊᔪᖖᒋᓐᒪᑕ ᓴᖕᒥᓂᖅ ᐃᓅᓯᕐᒥᓐᓂ ᐊᑐᖅᐸᓪᓕᐊᓂᕆᓂᐊᖅᑕᒥᓐᓄᑦ ᒥᒃᓯᖃᑦᑎᐊᖅᑐᒥᒃ
ᐃᓅᓯᖃᕈᑎᒋᓕᕐᓂᐊᕐᓗᒋᑦ,”49 ᐊᒻᒪᓗ ᐱᓕᕆᐊᖃᓕᕐᓂᐅᔪᑦ ᓴᖖᒋᓂᐅᔪᓄᑦ ᑐᖖᒐᕝᕕᖃᖅᑎᑕᐅᓯᒪᕙᒻᒪᑕ ᐊᒻᒪᓗ ᑐᕌᖓᑎᑕᐅᓯᒪᕙᒃᑐᑎᒃ ᒪᒃᑯᒃᑐᓂᒃ
ᐱᓕᕆᐊᖃᕈᓐᓇᓕᖅᑎᑦᑎᒋᐊᒧᑦ.50 ᑕᐃᒪᓐᓇ ᐱᓕᕆᓂᖃᓕᕐᓂᖅ ᐋᖅᑭᐅᒪᓂᖃᖅᑎᑕᐅᓯᒪᕗᖅ ᐊᒥᓱᓄᑦ ᐱᔾᔪᑎᒋᔭᐅᓕᖅᓯᒪᔪᓄᑦ NISPS-ᖑᔪᓂ,
ᐃᓚᖃᖅᑎᓪᓗᒋᑦ ᑕᒪᐃᑎᒍᑦ ᐃᓅᓯᖏᑎᒍᑦ ᐱᓕᕆᓂᖃᓕᕋᔭᕐᓂᕐᒥ ᐊᒻᒪᓗ ᐃᓕᔭᐅᓯᒪᖃᑕᐅᓪᓗᑎᒃ ᐱᓕᕆᐊᖃᓕᖅᓯᒪᓂᕐᓂ ᑐᑭᓯᐅᒪᑦᑎᐊᖅᑐᑎᒃ
ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ ᐅᖓᑖᓄᐊᖅᓯᒪᓂᖓᑕ ᐃᒨᑉ ᐃᓚᖃᓕᖅᑎᑕᐅᓯᒪᓂᐊᕐᓗᓂ ᓄᓇᓕᒋᔭᐅᔪᓂᒃ, ᐱᐅᓯᑐᖃᕆᔭᐅᔪᓂᒃ, ᐊᒻᒪᓗ ᑐᑭᒋᔭᐅ -
ᑎᑕᐅᔪᓄᑦ ᐱᓕᕆᔾᔪᑎᒃᓴᐅᔪᓂᒃ. ᑭᓯᐊᓂᓗ, ᐃᓅᓯᐅᑉ ᖁᕝᕙᖅᑎᑕᐅᒋᐊᖅᓯᒪᓂᖓᒍᑦ ᐱᓕᕆᓂᖃᕐᓂᐅᔪᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᑭᒡᓕ -
ᖃᕐᒥᒻᒪᑕ ᐱᔾᔪᑎᒋᔭᐅᔪᓂ ᐃᒪᓐᓇ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖅ ᐊᒻᒪᓗ ᐊᓯᖏᑦ ᑐᐊᕕᐅᕐᓇᖅᓯᓯᒪᔪᓄᑦ ᐱᔨᑦᑎᕋᕈᑎᐅᕙᒃᑐᑦ ᐱᓕᕆᐊ -
ᖃᕈᓐᓇᖅᑎᑦᑎᔾᔪᑎᒃᓴᓂᒃ ᐊᒻᒪᓗ ᒪᑭᒋᐊᒃᑲᓐᓂᕈᑎᒃᓴᓂᒃ ᐱᑕᖃᖅᑎᑕᐅᓯᒪᖖᒋᒻᒪᑕ. 

ᒥᐊᓂᖅᓯᔾᔪᑎᓄᑦ ᐃᓚᒋᔭᐅᖃᑕᐅᔪᑦ ᑕᒪᒃᑭᑎᒍᑦ ᑐᕌᖓᓂᖃᖅᑎᑕᐅᔪᑎᒍᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᑎᒍᑦ ᐃᒻᒥᓃᖃᑦᑕᕐᓂᓕᕆᓂᕐᒧᑦ ᐱᔾᔪᑎᖃᖅ -
ᑎᑕᐅᓯᒪᔪᓐᓇᕐᒪᑕ; ᑐᓂᓯᓯᒪᔾᔪᑎᐅᔪᓐᓇᕐᒪᑕ ᑕᒪᐃᑎᒍᑦ ᖃᓄᐃᖖᒋᑦᑎᐊᕈᑎᒃᓴᓄᑦ ᐊᒻᒪᓗ ᒥᑭᓪᓕᒋᐊᖅᑎᑦᑎᔾᔪᑎᒃᓴᓄᑦ ᑭᓇᑐᐃᓐᓇᐅᑉ ᐃᒻᒥᓂᒃ
ᐋᓐᓂᖅᓯᒪᓕᕋᔭᕐᓂᖓᑕ ᐅᕝᕙᓘᓐᓃᑦ ᐃᒻᒥᓃᑐᐃᓐᓇᕆᐊᖃᕐᑑᓗᓂ ᐃᓕᖅᑯᓯᖃᓕᕋᔭᕐᓂᖓᑕ. ᐊᑕᐅᓯᖅ ᑐᑭᓯᐅᒪᓕᕈᑎᐅᔪᓐᓇᖅᑐᖅ ᒥᐊᓂᖅᓯᔾᔪᑎᓄᑦ
ᐃᓚᒋᔭᐅᖃᑕᐅᔪᓂᒃ ᐱᔾᔪᑎᖃᕐᑐᓄᑦ ᐃᒪᓐᓇᐃᒻᒪᑦ ᖃᓄᐃᓕᖅᑎᑦᑎᑦᑕᐃᓕᒪᔾᔪᑎᐅᓂᖏᑕ ᐃᒻᒥᓃᑐᐃᓐᓇᕆᐊᖃᖅᑐᓄᑦ (ᑕᑯᓗᒋᑦ ᓇᓗᓇᐃᔭᐅᑎᑦ 7:
ᒥᐊᓂᕆᔭᐅᓯᒪᔾᔪᑎᓄᑦ ᐃᓚᒋᔭᐅᖃᑕᐅᔪᑦ ᒥᑭᓪᓕᒋᐊᕈᑎᐅᕙᒻᒪᑕ ᐃᒻᒥᓃᑐᐃᓐᓇᕆᐊᖃᕐᑐᑎᒃ ᐊᑦᑕᓇᖅᑐᒦᓕᖅᐸᒃᑐᓄᑦ).51

ᒥᐊᓂᖅᓯᔾᔪᑎᓄᑦ ᐃᓚᒋᔭᐅᖃᑕᐅᔪᑦ ᐃᓅᑉ ᑭᓇᑐᐃᓐᓇᐅᑉ, ᐃᓚᒌᒃᑐᑦ ᐃᓗᒥᐅᑕᕆᔪᓐᓇᕐᒪᒋᑦ ᐅᕝᕙᓘᓐᓃᑦ ᓄᓇᖃᖅᑲᑎᒌᒃᑐᑦ ᖁᑦᑎᖕᓂᖓᓃᓪᓗᑎᒃ.
ᐊᒥᓱᑦ ᓴᐳᔾᔨᒋᐊᕈᑎᒃᓴᕆᔭᐅᔪᑦ ᖁᕝᕙᖅᑎᑦᑎᒋᐊᖅᓯᒪᔪᑦ ᒥᐊᓂᖅᓯᔾᔪᑎᒃᓴᓄᑦ ᐃᓚᒋᔭᐅᔪᓂᒃ ᐊᒻᒪᓗ ᒪᑭᒋᐊᒃᑲᓐᓂᕈᑎᒃᓴᖏᓂᒃ ᐱᕙᓪᓕᐊᔾᔪᑎᒃᓴᓂᒃ
ᐃᓚᖃᖅᑎᑕᐅᕙᒃᐳᑦ “ᒪᔪᕋᖅᐸᓪᓕᐊᔾᔪᑎᒃᓴᓂᒃ ᓲᕐᓗ ᑰᖕᒥ” ᐱᓕᕆᐊᖑᓯᒪᓕᖅᐸᒻᒪᑕ, ᑕᒪᓐᓇ ᑐᑭᖃᖅᑐᓂ ᐃᓕᓐᓂᐊᖅᑎᑦᓯᔾᔪᑎᐅᒋᐊᖅᐸᓐᓂᖏᑕ
ᐱᕈᖅᐸᓪᓕᐊᓕᓵᕐᓂᖏᓂ, ᑭᓯᐊᓂᓗᒥᐊᓂᖅᓯᔾᔪᑎᒋᔭᐅᕙᒃᑐᑎᒃ ᑎᑭᑦᑐᒍ ᐃᓐᓇᕈᖅᓯᒪᓕᕐᓂᖏᓄᑦ. ᑕᒪᑐᒧᖓ ᐆᒃᑐᕋᕈᑎᐅᔪᓐᓇᕐᐳᖅ ᓴᐳᔾᔨᒋᐊᕈᑎᖃᕐᓂᖅ
ᓴᖖᒋᒃᑎᒋᐊᖅᓯᒪᑎᑕᐅᓂᖏᑕ ᐱᕈᖅᓴᐃᔨᐅᔪᓐᓇᕐᓂᕐᒧᑦ ᐊᔪᖖᒋᓐᓂᕆᔭᐅᔪᓂᒃ ᐃᓄᓐᓄᑦ ᒥᑭᔫᑎᖃᖅᑐᓄᑦ, ᑕᐃᒪᓗ ᒥᑭᓪᓕᒋᐊᕈᑎᒃᓴᓄᑦ ᓱᕈᓰᑦ
ᐃᓖᔭᖅᓱᐊᕆᔭᐅᕙᓐᓂᖏᓄᑦ ᑎᑭᑉᐸᓪᓕᐊᑎᑕᐅᓕᕋᔭᖅᑐᓂᒃ, ᑕᐃᒪᓗᓕ ᒥᑭᓪᓕᑎᑕᐅᓯᒪᓕᕋᔭᖅᑐᑎᒃ ᑕᒪᒃᑯᐊ ᑕᐃᒃᑯᓄᖓ ᓱᕈᓯᕐᓄᑦ ᖃᐅᔨᒪᔭᐅᔪᓄᑦ
ᐊᑦᑕᓇᖅᑐᒦᓕᕈᑎᖃᓕᕈᓐᓇᕐᓂᖏᓄᑦ ᓇᓕᑐᐃᓐᓇᖏᓂᒃ ᐃᓅᓯᖓ ᐊᑐᖅᐸᓪᓕᐊᑎᓪᓗᒍ ᐃᒻᒥᓃᑐᐃᓐᓇᕆᐊᖃᕈᑎᒋᔪᓐᓇᖅᑕᖏᓄᑦ. ᒥᐊᓂᖅᓯᔾᔪᑎᑕᖃᖅ -
ᑎᑦᑎᓂᖅ ᑲᒪᒋᔭᖃᑦᑎᐊᖅᑑᓗᓂ ᐱᕈᖅᓴᐃᔨᖃᕐᓂᖅ ᐃᑲᔪᕐᓂᖃᑦᑎᐊᖅᐸᒻᒪᑦ ᖃᓄᐃᖖᒋᑦᑎᐊᖅᑎᑕᐅᔪᓐᓇᕐᓂᕐᓄᑦ, ᑭᓯᐊᓂᓗ ᒥᑭᓪᓕᒋᐊᖅᑎᑦᑎᓯᒪᓕᕈᓐ -
ᓇᕐᓂᖓᓄᑦ ᐃᓱᒪᒋᔭᐅᖃᑕᐅᓪᓗᓂ ᐃᒻᒥᓃᑐᐃᓐᓇᕆᐊᖃᕐᓂᖓᓄᑦ ᐊᑦᑕᓇᖅᑐᒦᓕᕈᓐᓇᕐᓂᖓᑕ ᓱᕈᓯᐅᑉ.  

ᐃᓛᓗ ᖃᐅᔨᓴᕐᓂᐅᓯᒪᔪᓂᑦ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ ᐱᕈᖅᐸᓪᓕᐊᓂᖓᓂ ᐱᓕᕆᐊᖑᕙᓪᓕᐊᓗᓂ ᐱᓕᕆᐊᖑᓕᖅᑐᑦ ᓴᖅᑭᑉᐸᓪᓕ ᐊᓕᓵ -
ᕋᓗᐊᖅᑎᓪᓗᒋᑦ, ᐱᒻᒪᕆᐅᑎᑕᐅᒋᕗᑦ, ᐃᓱᒪᒋᔭᐅᓕᖅᓯᒪᔪᓄᑦ ᑐᑭᒧᐊᒍᑎᒃᓴᖃᖅᑎᑕᐅᓪᓗᑎᒃ ᓴᐳᔾᔨᒋᐊᕈᑎᑕᖃᖅᑎᑦᑎᓂᕐᓂᒃ ᐅᖃᖅᓯᒪᓪᓗᑎᒃ ᐱᑕᖃᖅ -
ᑎᑦᑎᓂᐊᕐᓂᕐᒧᑦ ᒥᐊᓂᖅᓯᔾᔪᑎᒃᓴᓂᒃ, ᒪᑭᒋᐊᕈᓐᓇᕐᓂᕆᔭᐅᔪᓂᒃ ᐱᖁᖅᑎᑦᑎᔾᔪᑎᒃᓴᓂᒃ, ᐊᒻᒪᓗ ᐃᑲᔪᖃᑕᐅᓂᖏᑕ ᒥᒃᓯᖃᑦᑎᐊᖅᑐᑎᒍᑦ ᒥᑭᓪᓕ -
ᒋᐊᖅᑎᑦᑎᓯᒪᓕᕆᐊᕐᓂᕐᓄᑦ ᐃᓅᑉ ᑭᓇᑐᐃᓐᓇᐅᑉ ᐊᒻᒪᓗ ᓄᓇᖅᑲᑎᒌᓕᒫᓂ ᐃᒻᒥᓃᑐᐃᓐᓇᕆᐊᖃᕐᓂᖏᑕ ᐊᑦᑕᓇᖅᑐᒦᓕᕈᑎᒋᔪᓐᓇᖅᑕᖏᓂᒃ.52

ᐱᒻᒪᕆᐅᑎᐅᓪᓗᑎᒃ ᒥᐊᓂᖅᓯᔾᔪᑎᒃᓴᓄᑦ ᐃᓚᒋᔭᐅᖃᑕᐅᔪᑦ ᐃᓛᒃᑰᕐᑐᓂ ᐃᓅᑉ ᖁᑦᑎᖕᓂᖓᒍ ᓴᖖᒋᑦᑎᐊᖅᑑᑎᒍᑦ ᐃᓅᖃᑎᖃᕈᓐᓇᕐᓂᕐᒥᒃ ᐊᒻᒪᓗ
ᐃᑲᔪᖅᓯᓂᖃᖅᑎᑕᐅᓂᖓᓂᒃ; ᓈᒻᒪᒃᑐᑎᒍᑦ ᐊᓂᒍᐃᓯᒪᓕᕈᓐᓇᕐᓂᕐᒧᑦ ᐸᕐᓇᒃᓯᒪᔾᔪᑎᑕᖃᕐᓂᖓᓂᒃ; ᐃᒻᒥᓂᒃ ᓇᖕᒥᓂᖅ ᓈᒻᒪᒋᑦᑎᐊᕈᓐᓇᕐᓂᕐᒥᒃ
ᐱᑕᖃᑦᑎᐊᖅᑑᓪᓗᓂ ᐊᒻᒪᓗ ᐊᑐᕐᓂᖃᑦᑎᐊᕐᓂᕐᒥᓂᒃ; ᐊᒻᒪᓗ ᓇᖕᒥᓂᖅ ᐃᓱᒪᔪᓐᓇᑦᑎᐊᕐᓂᖃᖅᑑᓗᓂ ᐊᒻᒪᓗ ᐃᓕᓐᓂᐊᖅᓯᒪᓕᕈᓐᓇᖅᑑᓗᓂ.53 ᐊᒥᓱᑦ
ᑕᒪᒃᑯᐊ ᒥᐊᓂᖅᓯᔾᔪᑎᒃᓴᓄᑦ ᐃᓚᒋᔭᐅᖃᑕᐅᔪᑦ ᐱᑕᖃᓕᕈᑎᐅᕙᒻᒪᑕ ᒪᑭᒋᐊᒃᑲᓐᓂᕈᓐᓇᕐᓂᕐᒥᒃ ᐊᒻᒪᓗ ᐊᓂᒍᐃᔾᔪᑎᖃᕆᐊᕈᓐᓇᕐᓂᕐᒥᒃ ᐊᒻᒪᓗ
ᐱᕈᖅᐸᓪᓕᐊᔾᔪᑎᒋᓯᒪᓕᕈᓐᓇᕐᓗᒋᑦ ᐊᒃᓱᕈᕐᓇᖅᑐᒃᑰᖅᑎᑕᐅᒐᓗᐊᕈᓂ ᑭᓇᑐᐃᓐᓇᖅ. ᐋᓐᓂᐊᖃᓕᖅᑕᐃᓕᒪᔪᓐᓇᕐᓗᓂ ᐃᓅᓯᖃᓕᕈᓐᓇᕐᓂᕐᒥᒃ ᓂᕈᐊᖅ -
ᑕᐅᓯᒪᓕᕈᓐᓇᖅᑐᑦ ᐃᓚᖃᖅᐳᑦ ᐃᖃᐃᓕᓴᖃᑦᑕᕐᓂᕐᒥᒃ, ᓂᕿᑦᑎᐊᕙᓐᓂᒃ ᓂᕿᖃᖃᑦᑕᕐᓂᕐᒥᒃ, ᐊᒻᒪᓗ ᓯᓂᑦᑎᐊᖅᓯᒪᕙᓐᓂᕐᒥᒃ ᒥᐊᓂᖅᓯᓯᒪᔾᔪᑎᐅ -
ᔪᓐᓇᖅᑐᓂᒃ ᓂᑲᓪᓗᖓᓗᐊᓕᕈᑎᐅᔪᓐᓇᖅᑐᓄᑦ.54 ᑕᕐᓂᕐᒥᒍᑦ ᐅᒃᐱᕐᓂᖃᕐᓂᖏᑦᑕᐅᖅ ᓂᕆᐅᓐᓂᖃᓕᖅᓯᒪᔾᔪᑎᐅᔪᓐᓇᖅᐳᑦ ᐊᒻᒪᓗ ᐃᓅᓯᕆᔭᒧᑦ
ᒥᒃᓯᖃᓕᖅᐹᓕᕈᑎᐅᓯᒪᓗᑎᒃ, ᐃᓛᓗ ᑕᕐᓂᒃᑯᑦ ᐅᒃᐱᕐᓂᖃᑦᑎᐊᖅᑑᓪᓗᑎᒃ ᐊᒻᒪᓗ ᐅᒃᐱᕐᓂᓕᕆᔨᐅᓪᓗᑎᒃ ᓄᓇᖅᑲᑎᒌᒃᑐᑦ ᐃᑲᔪᖅᓯᓂᖃᖅᐸᖖᒋᑦᑐᓂ

ᓇᓗᓇᐃᔭᐅᑎᑦ 7: ᒥᐊᓂᕆᔭᐅᓯᒪᔾᔪᑎᓄᑦ ᐃᓚᒋᔭᐅᖃᑕᐅᔪᑦ ᒥᑭᓪᓕᒋᐊᕈᑎᐅᕙᒻᒪᑕ ᐃᒻᒥᓃᑐᐃᓐᓇᕆᐊᖃᕐᑐᑎᒃ ᐊᑦᑕᓇᖅᑐᒦᓕᖅᐸᒃᑐᓄᑦ

ᐃᓱᒪᒃᑯᑦ ᐋᓐᓂᐊᕐᓂᖃᓕᖅᓯᒪᔪᓂᒃ, ᑕᒪᓐᓇ ᐃᓚᓕᐅᑎᓯᒪᔪᓐᓇᖅᐳᖅ ᖃᓄᐃᑦᑑᓂᕐᒧᑦ ᑕᐃᒪᓐᓇᐃᑦᑑᓇᓱᒋᓐᓈᕙᓐᓂᕐᓄᑦ ᐊᒻᒪᓗ ᐊᑯᑉᓕᕇᒃᑐᑎᒍᑦ
ᐃᑲᔪᖅᑕᐅᓯᒪᔾᔪᑎᐅᓕᕋᔭᖅᑐᓂᒃ ᐱᑕᖃᓕᕈᑎᐅᓗᓂ.55 ᐃᓚᒌᖑᔪᓪᓕ ᖁᑦᑎᖕᓂᖓᑎᒍᑦ, ᓴᖖᒋᑦᑎᐊᖅᑐᒥᒃ ᐊᑦᑕᑕᕐᕕᒋᑐᕋᐳᓕᖅᑎᑦᓯᔾᔪᑎᓂᒃ ᐱᓕᕆᐊᖅ -
ᑕᖃᓕᖅᑎᑕᐅᓂᖓᒍᑦ ᐊᒻᒪᓗ ᐃᑲᔪᔾᔪᑎᒃᓴᓂᒃ ᐊᒻᒪᓗ ᒪᒃᑯᒃᑐᐃᑦ ᐃᓚᒋᔭᐅᖃᑕᐅᑎᑕᐅᓕᕋᔭᕐᓗᑎᒃ ᑐᑭᓯᐅᒪᔭᐅᔪᓐᓇᕐᒪᑕ ᒥᐊᓂᖅᓯᔾᔪᑎᒃᓴᓄᑦ
ᐃᓚᒋᔭᐅᖃᑕᐅᓂᖏᑕ ᑕᒪᒃᑯᐊ.56

ᐊᒥᓱᕐᓚᐅᓪᓗᑎᒃ ᒥᐊᓂᖅᓯᔾᔪᑎᒃᓴᓄᑦ ᐃᓚᒋᔭᐅᖃᑕᐅᔪᑦ ᖃᐅᔨᔭᐅᓯᒪᓕᕐᒪᑕ (ᓇᓗᓇᐃᖅᑕᐅᓯᒪᓕᕐᒪᑕ) ᑐᕌᖓᓂᖃᕐᓂᖏᑕ ᒥᑭᓂᖅᓴᐅᓕᖅᑎᑦᑎ -
ᕙᓐᓂᖏᓂᒃ ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ. ᐃᓅᖃᑎᒌᒃᑐᓂᑦ ᐃᑲᔪᖅᓯᓂᖅᑕᖃᑦᑎᐊᕐᓃᑦ ᐊᒻᒪᓗ ᐱᐅᑦᑎᐊᖅᑐᓂᒃ
ᐊᓂᒍᐃᔪᓐᓇᕐᓂᕐᒥᒃ ᐊᔪᖖᖏᓐᓂᖃᑦᑎᐊᕐᓃᑦ ᒥᐊᓂᖅᓯᔾᔪᑎᐅᔪᓄᑦ ᐃᓚᒋᔭᐅᖃᑕᐅᒻᒪᑕ ᓈᒻᒪᑦᑎᐊᖅᑐᑎᒃ ᑎᑎᕋᖅᑕᐅᓯᒪᓪᓗᑎᒃ ᐃᑲᔪᕐᓂᖃᖅᐸᓐᓂᖏᑕ.
ᓲᕐᓗ, ᖃᐅᔨᓴᐃᓂᖃᖅᑐᑎᒃ ᖃᐅᔨᓯᒪᓕᓚᐅᕐᒪᑕ ᐃᓚᖏᑦ ᐃᓄᐃᑦ ᓇᓗᓇᐃᖅᓯᖃᑦᑕᓚᐅᕐᓂᖏᑕ ᐅᖃᖃᑎᒋᔪᓐᓇᖅᑕᒥᓐᓂᒃ ᐱᑕᖃᕐᓂᖓᑕ, ᐃᓅᖃ -
ᑎᒋᔭᒥᓐᓂᒃ ᐅᖃᓪᓚᖃᑎᒋᔪᓐᓇᖅᑕᒥᓐᓂᒃ ᐃᓅᓯᕐᒥᓐᓂ ᓈᒻᒪᖖᒋᓕᕈᑎᐅᓕᖅᓯᒪᔪᓂᒃ, ᐱᔾᔪᑎᒋᓪᓗᒋᑦ ᓇᑉᐸᓪᓗᐊᕆᔭᖏᑦ ᐃᒻᒥᓃᕐᓗᑎᒃ ᑐᖁᔾᔪᑎᖃᕋ -
ᓱᓕᖅᐸᖖᒋᓚᐅᕐᒪᑕ ᐅᑭᐅᕆᓚᐅᖅᑕᖓᓂ, ᐃᓱᒪᒋᓗᒋᑦ ᑕᐃᑯᐊ ᐃᓄᐃᑦ ᓇᓗᓇᐃᖅᓯᓯᒪᓕᓚᐅᖖᒋᑦᑐᑦ ᐅᖃᖃᑎᒋᔪᓐᓇᖅᑕᒥᓐᓂᒃ ᐃᓅᖃ ᑎᖃᕐ -
ᓂᕐᒥᓐᓄᑦ.57

ᐊᒥᓱᕐᓚᐅᓪᓗᑎᒃ ᖃᐅᔨᓴᕐᓯᒪᓂᐅᔪᑦ ᖃᓄᖅ ᐊᔾᔨᒌᖖᒋᓐᓂᖃᕆᐊᖏᑦᑕ ᒪᒃᑯᒃᑐᐃᑦ ᐊᒻᒪᓗ ᐃᓐᓇᕈᓵᖅᓯᒪᔪᑦ ᐃᒻᒥᓃᖅᓗᑎᒃ ᑐᖁᔾᔪᑎᖃᕋᓱᒃᓯᒪᔪᓂᑦ
ᑕᐃᒃᑯᓄᖓ ᐊᔾᔨᕐᓚᒋᔭᖏᑎᒍᑦ ᐊᒃᓱᕈᕐᓇᖅᑐᒃᑰᖅᑎᑕᐅᓯᒪᔪᓄᑦ ᑭᓯᐊᓂᓗ ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᓚᐅᖖᒋᑦᑐᓄᑦ ᖃᐅᔨᔭᐅᓯᒪᓕᓚᐅᕐᒪᑕ ᑕᐃᒃᑯᐊ
ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᓚᐅᖅᓯᒪᔪᑦ ᐊᒥᓲᖖᒋᓐᓂᖅᓴᓂᒃ ᐃᓅᓯᕐᒥᓐᓂ ᓈᒻᒪᖖᒋᓕᕈᑎᐅᔪᓄᑦ ᐊᓂᒍᐃᓯᒪᓕᕈᑎᒃᓴᒥᓐᓂᒃ ᐃᓱᒪᒋᔭᖃᕈᓐᓇᓚᐅᖖᒋᓐ -
ᓂᖏᑕ ᐊᒻᒪᓗ ᓇᓗᓇᐃᖅᓯᓯᒪᓕᓚᐅᕐᓂᖏᑕ ᐊᑐᖅᐸᓐᓂᒥᓐᓂᒃ ᐊᒥᓲᖖᒋᓐᓂᖅᓴᐅᔪᓂᒃ ᐊᒻᒪᓗ ᐃᑲᔪᕐᓂᖃᖖᒋᓐᓂᖅᓴᐅᔪᑎᒍᑦ ᐊᓂᒍᐃᔾᔪᑎᖃᕋᓱᒃᐊᓐ -
ᓂᒥᓐᓂᒃ ᖃᐅᑕᒫᑦ ᐃᓅᓯᕐᒥᓐᓂ.58 ᑕᒪᒃᑯᐊ ᖃᐅᔨᓴᕐᓂᐅᓚᐅᖅᑐᑦ ᐃᓱᒪᓕᐅᖅᓯᒪᕗᑦ ᐱᕈᖅᑎᑦᑎᒋᐊᖅᓯᒪᓕᖁᔨᓪᓗᑎᒃ ᓴᖖᒋᓂᖅᓴᐅᔪᒥᒃ ᐃᓅᖃᑎᑎ -
ᓕᕈᓐᓇᐅᑎᓂᒃ ᐊᒻᒪᓗ ᐊᖏᓂᖅᓴᐅᔪᒥᒃ ᐃᑲᔪᖅᓯᓂᖅᑕᖃᓕᖁᔨᓪᓗᑎᒃ ᐃᓅᖃᑎᒌᒃᑐᓂ ᑭᒃᑯᑐᐃᓐᓇᐃᑦ ᐃᓄᐃᑦ ᐃᓅᓯᕐᒥᓐᓂ ᓈᒻᒪᖖᒋᑐᒃᑰᕈᑎᒋᔭᒥᓐᓂᒃ
ᐅᖃᓪᓚᒡᕕᒋᑐᕋᐅᕝᕕᒃᓴᖃᓕᖅᑎᑕᐅᓗᑎᒃ, ᐊᒻᒪᓗ ᐱᓕᒻᒪᒃᓴᐃᔾᔪᑎᑕᖃᓕᖁᔨᓪᓗᑎᒃ ᐱᐅᓂᖅᓴᐅᔪᑎᒍᑦ ᐊᓂᒍᐃᔾᔪᑎᖃᕈᓐᓇᕐᓂᕐᒧᑦ ᐊᔪᖖᒋᓕᓴᖅᑕᐅᔾᔪ -
ᑎᒃᓴᓂᒃ ᐱᑕᖃᖅᐸᓕᖁᓪᓗᒍ ᐅᑭᐅᖏᑦ ᒥᑭᓂᖅᓴᐅᔪᓄᑦ, ᐱᒻᒪᕆᐅᔪᑎᒍᑦ ᐃᑲᔪᕐᓂᖃᓕᕈᓐᓇᕐᒪᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ. 

ᐅᒃᐱᕈᓱᒃᑲᑦᑕ ᓴᖖᒋᓂᕆᔭᐅᔪᓄᑦ ᑐᖖᒐᕝᕕᖃᖅᑎᑦᑎᓯᒪᓗᑎᒃ ᐱᓕᕆᐊᖑᓕᖅᑐᑦ ᐊᐅᓚᔾᔭᐃᒋᐊᕈᑎᐅᕙᓐᓂᖏᑕ ᐃᓄᐃᑦ ᖃᐅᔨᒪᔭᑐᖃᕐᒥᒃᑎᒍᑦ
ᐱᓕᕆᐊᖃᓕᕈᓐᓇᕐᓂᖏᑕ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᖃᐅᔨᒪᔭᐅᔪᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓂᒃ, ᐃᓚᖃᖅᑎᓪᓗᒋᑦ ᐱᓯᒪᐃᓐᓇᕈᑎᒃᓴᓂᒃ ᐊᒻᒪᓗ
ᐱᖁᖅᐸᓪᓕᐊᑎᑦᑎᓯᒪᓕᕆᐊᕐᓂᕐᓂᒃ ᓄᑖᓂᒃ ᓴᑭᒋᒃᑎᑉᐹᓪᓕᕐᕕᐅᔪᓐᓇᖅᑐᓂᒃ ᒥᐊᓂᖅᓯᔾᔪᑎᐅᓕᕈᓐᓇᖅᑐᓂᒃ ᑕᒪᐃᓂᒃ ᓄᓇᖅᑲᑎᒌᒃᑐᓂᒃ ᐃᓄᖕᓂ,
ᐊᒻᒪᓗ ᑕᐃᒃᑯᓄᖓ ᐊᒃᑐᖅᑕᐅᓴᕋᐃᑦᑑᔪᓄᑦ. ᑕᒪᒃᑯᐊ ᒥᐊᓂᖅᓯᔾᔪᑎᐅᓪᓗᑎᒃ ᐃᑲᔪᖅᓯᓂᐅᔪᑦ ᐃᓄᓐᓄᑦ ᐱᕙᓪᓕᐊᔾᔪᑎᐅᒃᑲᓐᓂᕈᓐᓇᕐᒪᑕ ᐱᓯᒪᓕᐊᓂᒃ -
ᑕᑦᑎᓐᓂ ᐃᓗᑦᑎᓐᓂ ᐃᑲᔪᓕᕈᑎᐅᔪᓐᓇᖅᑐᓂᒃ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᕐᓂᑦᑎᓐᓂᒃ. 

ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐊᒻᒪᓗ ᒥᐊᓂᖅᓯᔾᔪᑎᒃᓴᓄᑦ ᐃᓚᒋᔭᐅᖃᑕᐅᔪᑦ ᑖᒃᑯᑑᓗᑎᒃ ᐃᑲᔪᕐᓂᖃᕈᓐᓇᖖᒋᒻᒪᑎᒃ, ᑕᒪᕐᒥᒃ ᑕᕝᕙᐅᑎᑕᐅᓗᑎᒃ ᑭᓯᐊᓂ,
ᐊᒻᒪᓗ ᐋᖅᑮᓯᒪᓕᕈᑎᐅᔪᓐᓇᕐᒪᑎᒃ ᐊᑐᖅᐸᓪᓕᐊᓕᕋᔭᖅᑕᖓᓄᑦ ᐃᓅᑉ ᐃᓅᓯᓕᒫᒥᓂ. ᑕᒪᒃᑯᐊ ᐃᓛᓐᓂ ᑕᐃᔭᐅᕙᒃᑐᑦ ᐊᒥᓱᖖᒍᖅᐸᓪᓕᐊᓂᖏᓂᑦ
ᐅᕝᕙᓘᓐᓃᑦ ᐊᑐᖅᐸᓪᓕᐊᔭᖏᓂᑦ ᐃᓕᖓᐃᔾᔪᑎᖃᓕᖅᓯᒪᓂᐅᕙᓐᓂᖏᓂᒃ.59 ᓲᕐᓗ, ᒥᑭᔫᑎᓪᓗᒋᑦ ᐃᑲᔪᖅᓯᖅᑕᐅᓯᒪᑦᑎᐊᖅᑐᑎᒃ ᐸᐸᑕᐅᑦᑎᐊᖅᑑᓪᓗᑎᒃ
ᐃᓚᒋᔭᒥᓐᓂᑦ ᐊᕙᑎᖃᖅᑎᑕᐅᓃᑦ ᐋᖅᑮᔾᔪᑎᐅᓯᒪᓕᖅᐸᒻᒪᑕ ᐱᕙᓪᓕᐊᑎᑕᐅᖏᓐᓇᕐᓂᐊᕐᓂᖏᑕ ᓴᖖᒋᓂᖃᓕᕈᑎᒋᓂᐊᖅᑕᖏᓄᑦ ᐊᒻᒪᓗ ᒪᑭᒋᐊᕈᓐᓇᕐ -
ᓂᕆ ᓂᐊᖅᑕᖏᓄᑦ. ᑕᐃᒪᓗᑦᑕᐅᖅ ᐊᓯᐊᒍᓪᓕ, ᒥᑭᔫᑎᓪᓗᒋᑦ ᐊᒃᓱᕈᕐᓇᖅᑐᒃᑰᕐᑎᑕᐅᕙᓐᓂᐅᔪᑦ, ᓲᕐᓗ ᐃᓖᔭᖅᓱᐊᖑᓪᓗᑎᒃ ᐅᕝᕙᓘᓐᓃᑦ ᖃᓂᑕᕆᔭᒥᓂᒃ
ᐊᓯᐅᔨᓯᒪᓕᓚᐅᕐᓃᑦ, ᐊᒥᓱᖖᒍᖅᐸᓪᓕᐊᓂᕐᓄᑦ ᐊᑦᑕᓇᖅᑐᒦᓕᕈᑎᐅᔪᓐᓇᖅᑐᓄᑦ ᐃᖏᕐᕋᕙᓪᓕᐊᓂᖃᕈᓐᓇᕐᒪᑕ. ᓲᖃᐃᒻᒪᓗ, ᑭᒃᑯᑐᐃᓐᓇᑦ ᐃᓅᓯᑎᒃ
ᐊᑐᖅᐸᓪᓕᐊᓂᖏᓂ ᒪᓕᒃᐸᓪᓕᐊᕙᖖᒋᒻᒪᑕ ᖃᓄᐃᑦᑐᒃᑰᕆᐊᖃᕈᑎᓂᒃ - ᐃᓅᑉ ᑭᓇᑐᐃᓐᓇᐅᑉ ᐃᓅᓯᕐᒥᓂ ᐊᑐᖅᐸᓪᓕᐊᔭᖏᑦ ᐊᓯᐊᒎᖅᓯᒪᓚᐅᕈᓐᓇᕐᒪᑕ
ᐃᓅᓯᕐᒥᓐᓂ ᐊᒻᒪᓗ ᐃᓚᖃᕈᓐᓇᕆᓪᓗᑎᒃ ᐊᒥᓱᐃᓕᖓᔪᑎᒍᑦ ᐊᑕᐅᑎᒃᑰᕐᓯᒪᑎᓪᓗᒋᑦ ᐊᑦᑕᓇᖅᑐᒦᓕᕈᑎᐅᔪᓐᓇᖅᑐᑦ ᐊᒻᒪᓗ ᒥᐊᓂᖅᓯᔾᔪᑎᓄᑦ
ᐃᓚᒋᔭᐅᖃᑕᐅᔪᑦ ᑕᐃᒪᐅᑎᓪᓗᒋᑦ. ᑕᒪᐃᓂᒃ ᐊᑦᑕᓇᖅᑐᒦᓕᕈᑎᐅᔪᓐᓇᖅᑐᓂᒃ ᐃᓚᒋᔭᐅᖃᑕᐅᔪᓂᒃ ᐱᓯᒪᓂᖅ ᑐᑭᖃᓕᕈᑎᐅᕙᖖᒋᒻᒪᑕ ᑭᓇᑐᐃᓐᓇᖅ
ᐃᓄᒃ ᐃᒻᒥᓃᕐᓗᓂ ᑐᖁᔾᔪᑎᖃᕈᒫᕐᓂᖓᓄᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᓇᓗᓇᐃᔭᐃᓯᒪᕗᑦ ᐊᕐᕕᓂᓕᖕᓂᒃ (6) ᓯᕗᓪᓕᖅᐸᐅᑎᑕᒃᓴᓂᒃ ᐱᓕᕆᐊᖑᓕᖁᓪᓗᒋᑦ ᐊᒻᒪᓗ ᑮᓇᐅᔭᑎᒍᑦ ᕿᑐᕐᖏᐅᖅ -
ᑎᑕᐅᓕᖁᓪᓗᒋᑦ ᐱᑕᖃᕆᐊᖃᕐᓂᐊᖅᑐᓂ ᑐᑭᒧᐊᒍᑎᒃᓴᖃᓕᖁᓪᓗᒋᑦ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᐅᔪᓂ ᐃᒻᒥᓃᖃᑦᑕᖁᔨᖖᒋᓐᓂ ᓕᕆᓂᕐᒧᑦ
ᐱᓕᕆᐊᖃᖅᑐᓄᑦ ᐃᓄᐃᑦ ᓄᓇᖓᓐᓂ. ᓇᓗᓇᐃᔭᐅᑎᑦ 8: (ᖃᓄᖅ NISPS-ᖑᔪᑦ ᓴᐳᔾᔨᒋᐊᕈᑎᐅᕙᓐᓂᖏᑦ ᒥᑭᓪᓕᒋᐊᖅᑎᑕᐅᖁᓪᓗᒋᑦ ᐃᒻᒥᓃᑐᐃᓐᓇᕆ -
ᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ) ᓇᓗᓇᐃᔭᐃᓯᒪᕗᑦ ᖃᓄᖅ NISPS-ᖑᔪᓂ ᓯᕗᓪᓕᖅᐸᐅᑎᑕᐅᔪᒃᓴᑦ ᐱᓕᕆᐊᖃᕈᑎᐅ ᓕᕐᓂᐊᕐᒪᖔᑕ
ᐊᑦᑕᓇᖅ ᑐᒦ ᓕᕈᑎᐅᕙᒃᑐᓄᑦ ᐃᓚᒋᔭᐅᖃᑕᐅᔪᓂᒃ ᐃᒻᒥᓃᑐᐃᓐᓇᕆᐊᖃᖅᑐᑎᒃ ᐊᑦᑕᓇᖅᑐᒦᓕᕈᑎᖃᓕᖅᓯᒪᔪᓄᑦ ᐃᓅᓯᖓᓂ. ᐊᕐᕕᓂ ᓕᐅᓪᓗᑎᒃ (6)
ᓯᕗᓪᓕᖅᐸᐅᑎᑕᐅᔪᒃᓴᑦ ᐅᑯᐊᖑᕗᑦ:  

1. ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᓂᒃ: ᐱᓕᕆᐊᖑᓕᖁᓪᓗᒋᑦ ᐃᓅᖃᑎᒌᓂ ᐋᓐᓂᐊᕐᓂᖃᓕᖅᑕᐃᓕᒪᓂᓕᕆᓂᕐᒧᑦ ᐊᒻᒪᓗ
ᖃᓄᐃᖖᒋᑦ ᑎᐊᖅᑎᑦᑎᓂᕐᒧᑦ ᐃᓱᒪᓕᐅᕈᑎᐅᓯᒪᔪᓄᑦ ᖃᓄᐃᓕᖓᓕᖅᓯᒪᓂᐅᔪᑦ, ᐃᓚᖃᖅᑎᓪᓗᒋᑦ ᐃᓕᓐᓂᐊᓕᓵᖅᑐᑦ ᐱᕙᓪᓕᐊᑎᑕᐅᕙᓐᓂᖏᑕ;
ᐱᐅᓯᑐᖃᓕᕆᓂᖅ ᐊᒻᒪᓗ ᐅᖃᐅᓯᓕᕆᓂᖅ; ᐊᓐᓇᐅᒪᓇᓱᐊᕈᑎᐅᕙᒃᑐᑦ; ᑮᓇᐅᔭᓕᐊᖑᔪᑦ ᓯᐊᒻᒪᒃᑎᒐᐅᕙᓐᓂᖏᑦ; ᐃᒡᓗᓕᕆᓂᖅ; ᖃᓄᐃᖖᒋᑦ- 
ᑎᐊᖅ ᑎᑦᑎᓂᖅ ᐊᒻᒪᓗ ᒥᐊᓂᕆᔭᐅᑦᑎᐊᖅᑎᑦᑎᓂᖅ; ᐃᓕᓐᓂᐊᕐᓂᓕᕆᓂᖅ, ᓂᕿᒋᔭᒃᓴᓂᒃ ᐱᓯᒪᓕᕈᓐᓇᕐᓂᓕᕆᓂᖅ; ᐋᓐᓂᐊᖃᕐᓇᖖᒋᑦᑐᓕ- 
ᕆᔨᓂᑦ ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅᑎᑕᐅᓯᒪᓂᖏᑦ; ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖅ; ᐊᒻᒪᓗ ᐊᕙᑎᓕᕆᓂᐅᔪᓂᒃ. 
2. ᐱᐅᓯᑐᖃᐅᑉ ᑲᔪᓯᔪᓐᓇᖅᑎᑕᐅᓂᒃᓴᖓᑕ ᐋᖅᑮᓯᒪᓕᕐᓂᒃᓴᒧᑦ: ᐃᑲᔪᖅᓯᒐᐅᓂᖃᓕᕐᓗᑎᒃ ᐱᕙᓪᓕᐊᔪᓕᕆᓂᐅᕙᒃᑐᑦ ᐊᒻᒪᓗ ᐱᕈᒃᑲᓐᓂ -
ᕈᓐᓇᖅᑐᓕᕆᓂᕐᒧᑦ ᐱᓕᕆᐊᖑᔪᑦ ᐊᑦᑕᑕᖅᓯᒪᓂᖃᖅᑐᑦ ᐃᓄᓐᓂᑦ ᓄᓇᒋᔭᑦᑎᓐᓄᑦ, ᐱᐅᓯᑐᖃᕆᔭᑦᑎᓐᓄᑦ, ᐊᒻᒪᓗ ᐅᖃᐅᓯᑦᑎᓐᓄᑦ ᐃᓚᖃᓕᖅᑎ -
ᑕᐅᖁᓪᓗᒋᑦ ᒪᒥᓴᐃᓯᒪᔾᔪᑎᓕᐅᓕᕋᔭᖅᑐᓂᒃ. ᖃᐅᔨᒋᐊᖅᑕᐅᓯᒪᓕᕐᓗᑎᒃ ᑕᒪᒃᑯᐊ ᐱᓕᕆᐊᖑᓕᖅᓯᒪᓂᖏᑦ ᐃᑲᔪᕈᑎᐅᓂᐊᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ. ᐱᑕᖃᓕᕆᐊᖃᕐᒪᑕ ᐊᒃᓱᕈᕐᓇᖅᑐᒃᑰᕐᓯᒪᔪᓕᕆᓂᕐᒥ ᑐᓴᐅᒪᕙᒌᑦᑎᐊᖅᑑᓪᓗᑎᒃ ᐱᓕᕆᔨᓂᒃ ᐊᒻᒪᓗ ᐱᐅᓯᑐᖃᓕᕆᓂᕐᒥ 
ᖃᓄᐃᖖᒋᑦᑎᐊᖅᑎᑦᑎᔾᔪᑎᐅᓇᔭᖅᑐᓂᒃ ᐋᓐᓂᐊᖃᓕᖅᑕᐃᓕᒪᔾᔪᑎᓂ, ᐃᓅᓯᓕᕆᔨᓂ, ᐃᖅᑲᖅᑐᐃᕝᕕᓕᕆᔨᓂ, ᐃᓕᓐᓂᐊᕐᓂᓕᕆᔨᓂ ᐊᒻᒪᓗ
ᐳᑭᖅᑕᓕᒃᑕᖃᖅᑎᑦᑎᕙᓐᓂᐅᔪᓂ. 
3. ᑲᒪᒋᔭᐅᑦᑎᐊᖅᑑᓪᓗᑎᒃ ᐱᕈᖅᓴᐃᔨᐅᔪᓐᓇᕐᓂᖅ ᐃᓄᐃᑦ ᓱᕈᓯᖏᓐᓂᒃ: ᓱᕈᓰᑦ ᐱᕈᖅᐸᓪᓕᐊᓂᓕᒫᖏᓂ ᐃᑲᔪᖅᓯᖅᑕᐅᓯᒪᓕᖁᓪᓗᒋᑦ
ᖃᓄᐃᖖᒋᑦᑎᐊᖅᑐᓂᒃ ᐃᓕᖅᑯᓯᖃᕐᓗᑎᒃ, ᑐᑭᓯᐊᑦᑎᐊᕈᓐᓇᖅᑑᓗᑎᒃ, ᐊᒻᒪᓗ ᐃᓱᒪᒃᑯᑦ ᐱᕙᓪᓕᐊᓂᖃᕈᓐᓇᖅᑎᑕᐅᓗᑎᒃ ᐃᑲᔪᖅᓯᔪᓐᓇᖅ ᑎᐊᖅ -
ᑑᓪᓗᑎᒃ ᐃᓚᒋᔭᒥᓐᓂᑦ ᒥᐊᓂᕆᔭᐅᑦᑎᐊᕐᓇᖅᑐᓂ, ᐋᓐᓂᖅᑎᕆᕙᖖᒋᑦᑐᓂ ᐊᕙᑎᖃᖅᑎᑕᐅᓗᑎᒃ ᓱᕈᓰᑦ ᐱᖁᖅᓴᔭᐅᓂᖏᓂ. ᐱᓕᕆᓂᖃ ᓕᖁᓪ -
ᓗᒋᑦ ᓱᕈᓰᖅ ᐃᓖᔭᖅᓱᐊᖑᕙᖁᓇᒋᑦ ᐊᒻᒪᓗ ᐱᑦᑎᐊᖅᑕᐅᖖᒋᑦᑑᕙᖁᓇᒋᑦ. ᐃᑲᔪᖅᓯᒐᐅᓕᕐᓗᑎᒃ ᐱᓕᕆᐊᖑᔪᑦ ᐊᒻᒪᓗ ᐱᓕᕆᐊᕆᔭᐅᓕᖅ  ᓯᒪᔪᑦ
ᐱᕈᖅᐸᓪᓕᐊᑎᑦᑎᒋᐊᕐᓂᕐᓂ ᒪᑭᒋᐊᒃᑲᓐᓂᕈᓐᓇᕐᓂᖏᓂᒃ ᐊᒻᒪᓗ ᐊᔪᖖᒋᓐᓂᕆᓕᕈᓐᓇᖅᑕᖏᓂᒃ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ. ᒥᑭᓪᓕᒋᐊᖅ ᑎᑕᐅᓯ -
ᒪᓕᖁᓪᓗᒋᑦ ᐊᒥᓲᓂᖏᑕ ᐃᓄᐃᑦ ᓱᕈᓯᖏᑕ ᒥᐊᓂᕆᔭᐅᕝᕕᖕᓃᑎᑕᐅᔪᑦ ᐊᒻᒪᓗ ᐊᓯᐅᔨᓯᒪᓕᖁᓇᒋᑦ ᐱᐅᓯᑐᖃᕆᔭᖏᓐᓂᒃ ᓴᖖᒋᓂ ᖃᖅᑐᑎᒍᑦ
ᐱᓕᕆᐊᖑᓯᒪᓕᕐᓂᖏᑎᒍᑦ ᐱᔾᔪᑎᖃᕐᓗᑎᒃ ᐃᓄᐃᑦ ᓱᕈᓯᖏᑦ ᐃᓄᐃᑦ ᐊᖏᕐᕋᕆᔭᖏᓐᓂᑦ ᓄᓇᓕᒋᔭᖏᓐᓂᓪᓗ ᐊᕕᓐᓂᖅᑎᑕ ᐅᓯᒪᕙᖁᓇᒋᑦ.  
4. ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᐃᓄᓐᓄᑦ:
ᐃᓱᒪᒃᑯᑦ ᐊᒃᓱᕈᓕᖅᓯᒪᔾᔪᑎᐅᕙᒃᑐᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᐸᓐᓂᐅᔪᑦ, ᐃᓚᖃᖅᑎᓪᓗᒋᑦ ᓂᑲᓪᓗᖓᓗᐊᓕᖅᓯᒪᕙᓐᓂᐅᔪᑦ ᐊᒻᒪᓗ
ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᐸᓐᓂᐅᔪᓂᒃ, ᐃᓚᒋᔭᐅᖃᑕᐅᕙᒻᒪᑕ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᖅᐸᓐᓂᐅᔪᓄᑦ, ᐊᒻᒪᓗ
ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᓂᐅᔪᑦ ᐅᕝᕙᓘᓐᓃᑦ ᖃᓂᑕᕆᔭᒥᒃ ᐊᓯᐅᔨᓯᒪᓕᕐᓂᐅᔪᑦ ᐱᔾᔪᑎᒋᓗᒋᑦ ᐃᒻᒥᓃᕐᓗᓂ ᑐᖁᔾᔪᑎᖃᕋᓱᓕᕈᓐᓇᕐᒪᑦ
ᐃᓄᒃ. ᐃᓗᐃᒃᑲᐅᔪᓂᒃ ᐱᐅᓯᑐᖃᑦᑎᓐᓄᑦ ᐊᑐᕐᓂᖃᕋᔭᖅᑐᓂᒃ ᐃᓱᒪᒃᑯᑦ ᖃᓄᐃᖖᒋᑦᑎᐊᕐᓂᓕᕆᓂᕐᒧᑦ ᐱᔨᑦᑎᕋᕈᑎᓂᒃ ᐱᓯᒪᓕᕆᐊᖃᕋᑦᑕ
ᓄᓇᓕᐅᔪᑦ ᖁᑦᑎᖕᓂᕆᔭᖏᓂ ᓇᓗᓇᐃᔭᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᖃᐅᔨᒋᐊᖅᑕᐅᕙᓕᖁᓪᓗᒋᑦ ᑕᐃᒃᑯᐊ ᐃᓄᐃᑦ ᐃᒻᒥᓃᑐᐃᓐᓇᕆᐊᖃᖅᑐᑎᒃ
ᐊᑦᑕᓇᖅᑐᒦᓕᖅᐸᒃᑐᑦ ᐊᒻᒪᓗ ᑕᐃᒃᑯᐊ ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᒃᓯᒪᔪᑦ. 
5. ᒪᒥᓴᐃᓂᖅ ᐊᒃᓱᕈᕐᓇᖅᒻᑐᒃᑰᕈᑎᐅᓯᒪᓂᑯᓂᑦ ᐊᒻᒪᓗ ᕿᒃᓵᕈᑎᒋᔭᐅᖏᓐᓇᖅᑐᓂᑦ: ᐱᓕᕆᐊᖑᓕᖁᓪᓗᒋᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᓄᑦ
ᐊᒻᒪᓗ ᕿᒃᓵᕈᑎᖃᕐᓂᕐᓄᑦ ᒪᒥᓴᕈᑎᖃᖅᓯᒪᖖᒋᓐᓂᐅᔪᑦ, ᐃᓚᖃᕐᑎᓪᓗᒋᑦ ᑕᐃᒪᖖᒐᓂᑐᖃᒥᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᓂᑦ ᐊᒃᑐᖅᑕᐅᓯᒪᓕᖅᑐᑦ
ᐊᓯᖏᓂᑦ ᐊᐅᓚᑕᐅᓪᓗᑎᒃ ᓄᓇᓕᖃᓕᖅᑎᑕᐅᓚᐅᕐᓂᖏᓂᑦ ᐊᒻᒪᓗ ᓱᒃᑲᓕᓗᐊᖅᑐᒥᒃ ᐃᓅᓯᖓᑦᑕ ᐊᓯᔾᔨᖅᑎᑕᐅᓯᒪᓂᖓᓂᑦ, ᐱᐅᓯᑐᖃᒃᑯᑦ
ᐊᑐᕐᓂᖃᖅᑑᓪᓗᑎᒃ ᐱᓕᕆᐊᖑᔪᑎᒍᑦ ᐊᒻᒪᓗ ᐱᓕᕆᓂᐅᓕᖅᑐᑎᒍᑦ. ᑖᒃᑯᐊ ᐃᓚᖃᖅᐳᑦ ᕿᒃᓵᕈᑎᖃᖅᑐᓄᑦ ᑐᕌᖓᓪᓗᑎᒃ ᐃᒻᒥᓃᖅᑐᑎᒃ
ᑐᖁᔾᔪᑎᖃᖅᓯᒪᓕᒃ ᐊᓯᐅᔨᓯᒪᓂᕐᓄᑦ, ᓄᓇᖅᑲᑎᒌᒃᑐᑦ ᐊᒻᒪᓗ ᐃᓛᒃᑰᕐᑐᑎᒃ ᐃᓄᐃᑦ ᖁᑦᑎᖕᓂᖏᑎᒍᑦ. 
6. ᐊᐅᓚᔾᔭᐃᒋᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐱᔾᔪᑎᒋᓪᓗᒋᑦ ᒪᑭᒋᐊᒃᑲᓐᓂᕈᓐᓇᖅᑑᓂᖏᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂ -
ᓕᕆᓂᕐᒧᑦ ᐱᓕᕆᐊᖑᓕᖁᓪᓗᒋᑦ: ᖁᕝᕙᖅᑎᑕᐅᒋᐊᖅᓯᒪᓕᖁᓪᓗᒋᑦ ᐱᐅᓂᖅᐹᑎᒍᑦ ᐊᒻᒪᓗ ᐃᑲᔪᕐᓂᖃᕈᓐᓇᖅᑐᑎᒃ ᐱᓕᕆᔾᔪᓯᐅᕙᒃᑐᓄᑦ
ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᕆᔭᐅᔪᓂᑦ ᐃᓄᓐᓂᑦ ᐃᓄᓐᓄᑦ ᐊᒥᖅᑲᖃᑎᒌᒃᓯᒪᓕᕐᓂᖅᑎᒍᑦ ᐸᕐᓇᐅᑎᓕᐊᖑᓯᒪᔪᓂᒃ, ᐱᓕᕆᐊ -
ᖑᔪᓂᒃ ᐊᒻᒪᓗ ᓴᐳᔾᔨᒋᐊᕈᑎᐅᔪᓂᒃ ᐃᑲᔪᕈᑎᒃᓴᐅᓪᓗᑎᒃ ᓱᕈᓰᑦ ᐱᕙᓪᓕᐊᓂᖃᓕᖅᑎᑕᐅᓂᒃᓴᖏᓄᑦ ᐊᓂᒍᐃᔪᓐᓇᕐᓂᕐᒧᑦ ᐊᔪᖖᒋᓐᓂᕆᔭᐅᓕᕈᓐ -
ᓇᖅᑐᓂᒃ, ᒪᑭᒋᐊᒃᑲᓐᓂᕈᓐᓇᕐᓂᕐᓂᒃ, ᒪᒥᓴᕈᑎᖃᖅᓯᒪᓕᕋᔭᕐᓂᖏᓂᒃ, ᐊᒻᒪᓗ ᖃᓄᐃᖖᒋᑦᑎᐊᖅᑑᖁᓪᓗᒋᑦ. ᐃᑲᔪᖃᑕᐅᓯᒪᓕᕐᓗᑎᒃ ᐃᓄᐃᑦ
ᖃᐅᔨᒪᔭᑐᖃᕆᔭᖏᓐᓄᑦ ᖃᐅᔨᒋᐊᖅᐸᓐᓂᖅᑎᒍ ᐱᓕᕆᐊᖑᓕᖅᓯᒪᔪᓂᒃ ᐊᒻᒪᓗ ᐱᓕᕆᐊᖑᔪᓂᒃ. ᐋᖅᑭᒃᓱᐃᓯᒪᓕᖁᓪᓗᒋᑦ ᐃᓄᓐᓂᒃ ᓯᕗᓕᖅ -
ᑎᖃᕐᓗᑎᒃ ᖃᐅᔨᓴᐃᓂᖃᕐᓂᕐᒥ ᐱᓕᕆᐊᒃᓴᐅᔪᓂᒃ ᐱᓕᕆᐊᖑᓕᖁᓪᓗᒋᑦ ᖃᐅᔨᒪᓂᕆᔭᐅᔪᓄᑦ ᐃᓚᑰᓂᖃᕐᕕᐅᔪᑦ ᐃᒻᒥᓃᖃᑦᑕᖁᔨ ᖖᒋᓐᓂᓕ -
ᕆᓂᕐᒥ ᐊᒻᒪᓗ ᖃᓄᐃᖖᒋᑦᑎᐊᕆᐊᖃᕐᓂᕐᓂ. 

5. ᓯᕗᓪᓕᖅᐸᐅᑎᑕᐅᔭᕆᐊᓖᑦ ᒥᑭᓪᓕᒋᐊᖅᑎᑕᐅᓇᔭᕐᓂᖏᑕ 
ᐊᒥᓱᑦ ᐃᓄᐃᑦ ᐃᒻᒥᓃᖃᑦᑕᕐᓂᖏᓂ 



29

wkw5 bW‰5 vNbu vNbu wkw5 w7u•c5bdp̀ Q8ioEi3j5 X3NstoxEym/z5

www.itk.ca

ᓇᓗᓇᐃᔭᐅᑎᑦ 8: ᖃᓄᖅ NISPS-ᖑᔪᑦ ᓴᐳᔾᔨᒋᐊᕈᑎᐅᕙᓐᓂᖏᑦ ᒥᑭᓪᓕᒋᐊᖅᑎᑕᐅᖁᓪᓗᒋᑦ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ

ᓯᕗᓪᓕᖅᐸᐅᑎᑕᒃᓴᑦ 1: ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᓂᒃ  
ᓯᓚᕐᔪᐊᕐᒥᐅᓕᒫᓂᑦ ᓇᓗᓇᐃᖅᑕᐅᓯᒪᓕᕐᓂᐅᔪᑦ ᑕᑯᔅᓴᕈᖅᑎᑕᐅᓯᒪᓕᕐᒪᑕ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᕙᖖᒋᓐᓂᖏᑕ, ᓲᕐᓗ ᐊᔪᕐᓴᖅᑑᓪᓗᑎᒃ ᐃᓅᓯ -
ᖃᖅᑎᑕᐅᔪᓂᒃ ᐊᒻᒪᓗ ᓈᒻᒪᒃᑐᓂᒃ ᓂᕿᔅᓴᕆᓂᐊᖅᑕᒥᓐᓂᒃ ᐱᓯᒪᓕᕈᓐᓇᖖᒋᓐᓂᐅᕙᒃᑐᑦ, ᐊᑦᑕᑕᖅᓯᒪᓂᖃᕐᓂᖏᑕ ᖁᑦᑎᖕᓂᖅᓴᐅᓪᓗᑎᒃᒃ ᐃᒻᒥᓃ -
ᖃᑦᑕᖅᑐᓄᑦ ᖁᑦᑎᖕᓂᖃᕐᓂᖏᑕ. ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᑦ ᑕᐃᒪᐅᓕᖅᑎᑕᐅᔭᕆᐊᖃᕐᒪᑕ ᐃᒻᒥᓃᖃᑦᑕᕐᓂᖅ ᓄᖅᑲᕐᑎᑕᐅᓯᒪᓕᖁᓪᓗᒍ;
ᐊᒻᒪᓗ ᐊᒥᓱᐃᓕᖓᑎᑕᐅᓪᓗᓂ ᐊᒻᒪᓗ ᖁᓛᒎᖅᑎᑕᐅᓯᒪᓪᓗᓂ ᑐᕌᕐᕕᒃᓴᐅᔪᑦ ᐱᐅᓯᒋᐊᖅᑎᑦᑎᓯᒪᓕᕈᑎᐅᓂᐊᕐᓂᖏᑕ ᐊᒥᓱᓄᑦ ᐃᓅᓯᕆᔭᐅᔪᓂ.  

ᐃᒻᒥᓃᖃᑦᑕᕐᓃᑦ ᐊᖏᓂᖅᐸᐅᓪᓗᓂ ᐃᓅᓯᕆᔭᐅᔪᓄᑦ ᐊᒻᒪᓗ ᐋᓐᓂᐊᖃᓕᖅᑕᐃᓕᒪᕙᓐᓂᕐᓂ ᒥᑭᓂᖅᓴᐅᑎᑕᐅᓯᒪᓂᐅᔪᑦ ᑕᐃᒪᐅᑎᑕᐅᓂᖏᓄᑦ
ᓇᓗᓇᐃᖅᓯᒪᓕᕈᑎᒋᔭᐅᕙᒻᒪᑕ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᖏᓄᑦ. NISPS-ᖑᔪᑎᒍᑦ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐊᑦᑕᑕᖅᓯᒪᓕᖅᑎᑦ -
ᑎᓂᐊᖅᐳᑦ ᐃᒻᒥᓃᖃᑦᑕᕐᓂᐅᔪᑦ ᐊᒻᒪᓗ ᐊᓯᖏᑦ ᓈᒻᒪᖖᒋᓕᕈᑎᐅᕙᒃᑐᑦ ᐃᓱᒪᒃᑯᑦ ᖃᓄᐃᖖᒋᑦᑎᐊᖅᑎᑦᑎᔭᕆᐊᖃᕐᓂᕐᓂᑦ ᐊᖏᓂᖅᓴᐅᓪᓗᑎᒃ
ᐃᓅᖃᑎᒌᒃᑐᓕᕆᓂᕐᒥ ᐃᓱᒪᓕᐅᕈᑎᐅᓯᒪᓕᖅᐸᒃᑐᓄᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓄᑦ ᐊᒻᒪᓗ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᕙᖖᒋᓐᓂᖏᓄᑦ.
ᐱᓕᕆᐊᕆᓕᕐᓂᐊᖅᐸᕗᑦ ᑕᑯᔅᓴᐅᖖᒋᑦᑐᑎᒍᑦ ᐱᔾᔪᑎᒋᔭᐅᕙᒃᑐᑦ ᐃᒻᒥᓃᖃᑦᑕᖅᑐᓄᑦ ᐱᑕᖃᓕᖅᑎᑦᑎᓂᑦᑎᒍᑦ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓯᒪᓂᖏᓐᓂᒃ. 

ITK-ᑯᑦ ᑲᓇᑕᒥ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᑲᑎᒪᔨᕋᓛᖏᑦ ᑕᒪᒃᑯᓄ ᐃᑲᔪᕈᑎᒃᓴᐅᓂᐊᖅᑐᓂᒃ ᐃᓄᐃᑦ ᓄᓇᖏᓐᓂ ᐱᑕᖃᓕᖅ -
ᑎᑦᑎᓯᒪᓕᓚᐅᕐᒪᑕ ᓇᓗᓇᐃᖅᓯᓯᒪᓕᕐᓂᕐᒥᒃᑎᒍᑦ ᐃᓅᓯᓕᕆᓂᕐᒥ ᐃᓱᒪᓕᐅᕈᑎᒋᔭᐅᕙᒃᑐᓂᒃ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᕙᓐᓂᖏᓄᑦ, ᓲᕐᓗ
ᓂᕿᔅᓴᕆᓂᐊᖅᑕᒥᓐᓂᒃ ᐱᓯᒪᓕᕆᐊᖅᐸᓐᓂᕐᓄᑦ, ᐃᒡᓗᓕᕆᓂᕐᒧᑦ, ᐊᒻᒪᓗ ᐃᓱᒪᒃᑯᑦ ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ, ᐊᒻᒪᓗ ᖃᓄᖅ ᐊᑦᑕᑕᕐᕕᒋᑐ -
ᕋᐅᓯᒪᓂᖃᕐᒪᖔᑕ ᐊᖏᓂᖅᓴᐅᓪᓗᑎᒃ ᐱᕙᓪᓕᐊᔪᓕᕆᓂᐅᔪᓄᑦ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᖏᓄᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᓕᖅᓯᒪᓂᖏᓄᑦ
ᐱᓕᕆᐊᖑᔪᓂ. NISPS-ᖑᔪᑎᒍᑦ ᐱᕈᖅᑎᑦᑎᓯᒪᓕᕐᓂᐊᕐᒪᑕ ᑖᒃᑯᓂᖓ ᐱᓕᕆᐊᖑᔪᓂᒃ ᓴᐳᔾᔨᒋᐊᖅᑎᐅᓂᕐᒥᒃᑎᒍᑦ ᐃᑲᔪᖅᑕᐅᔾᔪᑎᒃᓴᓂᒃ ᐱᓯᒪᓕᕆ -
ᐊᕐᓂᕐᓂ ᐱᓕᕆᐊᖃᕐᓂᕐᒥ ᐃᓅᓯᓕᕆᓂᕐᒥ ᐊᒻᒪᓗ ᐋᓐᓂᐊᕐᓂᖃᓕᖅᑕᐃᓕᒪᕙᓐᓂᕐᒥ ᐃᓚᑰᓂᖃᕐᕕᐅᔪᓂᒃ, ᑐᓴᒐᒃᓴᖁᑎᒥᓐᓂᒃ ᐊᒥᖅᑲᖃᑎᖃᓕᕐ -
ᓂᕐᒥᒃᑎᒍᑦ ᐃᓄᐃᑦ ᐊᕕᒃᑐᖅᓯᒪᓂᖏᓐᓂᒃ ᐱᔾᔪᑎᒋᓗᒋᑦ ᐊᑦᑕᑕᖅᓯᒪᑐᕋᐅᓐᓂᖏᑕ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᖏᓐᓂᖏᓂ ᐊᒻᒪᓗ ᐃᒻᒥᓃᖅᑐᑎᒃ
ᑐᖁᔾᔪᑎᖃᖃᑦᑕᕐᓂᐅᔪᓄᑦ, ᐊᒻᒪᓗ ᐃᑲᔪᖅᓯᓂᖃᓕᕐᓗᑎᒃ ᐃᓄᖕᓂᑦ ᓯᕗᓕᖅᑎᖃᖅᑑᓗᑎᒃ ᖃᐅᔨᓴᐃᓂᖃᓕᕋᔭᕐᓂᕐᒧᑦ ᖃᐅᔨᒪᓂᕆᔭᐅᔪᓂᒃ ᐱᔾᔪᑎᒋᓗᒋᑦ
ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᖏᑕ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᐅᔪᓂ.  

11-ᖑᓪᓗᑎᒃ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᖏᑕ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᕙᓐᓂᖏᓂ (ᓇᓗᓇᐃᔭᐅᑎᑦ 5: ᐃᓅᓯᕐᒥᓐᓂ ᐊᔾᔨᒌᒃᑎᑕᐅ -
ᖖᒋᓐᓂᖏᑦ) ᓇᓗᓇᐃᖅᑕᐅᓯᒪᓕᓚᐅᕐᒪᑕ ᐃᓅᖃᑎᒋᔭᑦᑎᓐᓂᑦ: ᐱᐅᑦᑎᐊᖅᑑᓂᖏᑦ ᐃᓕᓐᓂᐊᓕᓵᖅᑐᓄᑦ ᐱᕙᓪᓕᐊᔾᔪᑎᒃᓴᐅᔪᑦ; ᐱᐅᓯᑐᖃᓕᕆᓂᖅ ᐊᒻᒪᓗ
ᐅᖃᐅᓯᓕᕆᓂᖅ; ᐊᓐᓇᐅᒪᓇᓱᐊᕈᑎᐅᕙᒃᑐᑦ; ᑮᓇᐅᔭᓕᐊᖑᔪᑦ ᓯᐊᒻᒪᒃᑎᖅᑕᐅᕙᓐᓂᖏᑦ; ᐃᒡᓗᓕᕆᓂᖅ; ᖃᓄᐃᖖᒋᑦᑎᐊᖅᑎᑦᑎᓂᖅ ᐊᒻᒪᓗ ᒥᐊᓂ -
ᕆᔭᐅᑦᑎᐊᕐᓂᐅᔪᑦ; ᐃᓕᓐᓂᐊᕐᓂᓕᕆᓂᖅ; ᓂᕿᒋᔭᒃᓴᓂᒃ ᐱᓯᒪᓕᕆᐊᖅᐸᓐᓂᖅ; ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐱᔨᑦᑎᕋᕈᑎᖏᑕ ᐊᑐᐃᓐᓇᐅᑎᑕᐅᓂᖏᑦ;
ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖅ; ᐊᒻᒪᓗ ᐊᕙᑎᓕᕆᓂᖅ. 

ᑐᕌᕐᕕᐅᔪᒪᔪᑦ 

     1.1. ᐊᑦᑕᑕᖅᑎᑕᐅᓯᒪᓕᕐᓗᑎᒃ ᐃᒻᒥᓃᖃᑦᑕᕐᓂᓕᕆᓂᕐᒧᑦ ᐊᒻᒪᓗ ᐊᓯᖏᑕ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓂ 
      ᓈᒻᒪᖖᒋᓕᕈᑎᐅᔪᑦ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᕙᖖᖏᓐᓂᖏᓂ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ. 
     1.2. ᐱᓕᕆᐊᖑᓕᕐᓗᑎᒃ ᑕᑯᔅᓴᐅᖖᒋᑦᑐᑎᒍᑦ ᐃᒻᒥᓃᖃᑦᑕᖅᑐᓄᑦ ᐱᔾᔪᑎᒋᔭᐅᕙᒃᑐᓂ ᐋᖅᑭᒃᓱᐃᓯᒪᓕᕐᓂᖅᑎᒍᑦ 
      ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᑕ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐱᓕᕆᐊᖃᖃᑎᒋᓕᕐᓗᒋᑦ ᐳᕌᕕᓐᓯᐅᔪᓂ, ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᒐᕙᒪᑐᐊᒃᑯᓐᓂ ᒐᕙᒪᒋᔭᐅᔪᑦ ᐱᓕᕆᐊᖃᓕᕐᓂᐊᕐᓗᑎᒃ 
      ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᕆᔭᖏᓂ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥᓐᓂ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ ᐃᓄᐃᑦ 
      ᖃᓄᐃᖖᒋᑦᑎᐊᖅᑎᑕᐅᔭᕆᐊᖃᕐᓂᖏᑦ ᐊᒻᒪᓗ ᐃᒻᒥᓃᖃᑦᑕᖅᑐᑦ ᐊᒥᓲᓂᖏᑦ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ. 
   •  ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᐊᒻᒪᓗ ᖃᐅᔨᒪᔭᐅᔪᓂᒃ-ᐊᒥᖅᑲᖃᑎᒌᒃᐸᓐᓂᖏᑦ ᐃᓄᐃᑦ ᐊᕕᒃᑐᖅᓯᒪᓂᖏᑕ ᐊᑐᓕᖅᑎᑕᐅᓯᒪᖁᓪᓗᒋᑦ 
      ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᓕᕐᓂᒃᓴᖏᓄᑦ ᑐᕌᕐᕕᖃᓕᖁᓪᓗᒋᑦ, ᐊᒻᒪᓗ ᐃᖏᕐᕋᑦᑎᐊᖅᑎᑕᐅᓯᒪᓪᓗᑎᒃ ᐱᓕᕆᐊᖑᓚᐅᖅᑐᓂᑦ 
      ᐃᓕᑦᓯᔾᔪᑎᖃᖅᓯᒪᓕᖁᓪᓗᒋᑦ. 
   •  ᐱᐅᓯᒋᐊᖅᑎᑕᐅᓯᒪᓪᓗᑎᒃ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᖖᒋᓐᓂᖏᓄᑦ ᐋᓐᓂᐊᖃᓕᖅᑕᐃᓕᒪᕙᓐᓂᕐᓂ ᐃᒻᒥᓃᖃᑦᑕᖅᑐᓄᑦ 
      ᖁᑦᑎᖕᓂᕆᔭᐅᔪᑦ ᖃᓄᑎᒋ ᐊᒃᑐᐃᓯᒪᓕᕆᐊᖏᑕ ᖃᐅᔨᒋᐊᖅᓯᒪᓕᕐᓗᒋᑦ, ᐃᓄᓐᓂᒃ ᓯᕗᓕᖅᑎᖃᖅᑐᑎᒃ ᖃᐅᔨᓴᐃᓂᖅᑎᒍᑦ. 

ᓯᕗᓪᓕᖅᐸᐅᑎᑕᐅᔪᒃᓴᑦ 2: ᐱᐅᓯᑐᖃᐅᑉ ᑲᔪᓯᔪᓐᓇᖅᑎᑕᐅᓂᒃᓴᖓᑕ ᐋᖅᑮᓯᒪᓕᕐᓂᒃᓴᒧᑦ  
ᐅᖃᐅᓯᑦᑕ ᐊᒻᒪᓗ ᐱᐅᓯᑐᖃᕆᔭᑦᑕ ᐃᓅᓪᓗᑕ ᓴᖖᒋᓂᖃᑦᑎᐊᖅᑑᓂᖏᑦ ᐊᒻᒪᓗ ᐆᒪᑦᑎᐊᖅᑎᑕᐅᓂᖏᑦ ᑐᖖᒐᕝᕕᒋᔭᐅᒻᒪᑕ ᐃᓄᐃᑦ ᐋᓐᓂᐊᖃᓕᖅ -
ᑕᐃᓕᒪᕙᓐᓂᖏᓄᑦ ᐊᒻᒪᓗ ᖃᓄᐃᖖᒋᑦᑎᐊᕐᓂᖏᓄᑦ, ᐊᒻᒪᓗ ᑭᓯᐊᓂᑦᑕᐅᖅ ᐊᒥᓱᖖᒍᖅᐸᓪᓕᐊᓪᓗᑎᒃ ᒪᒃᑯᒃᑐᐃᑦ ᑕᒪᒃᑯᓂᖓ ᓴᖖᒋᓂᖅᑖᕐᕕᐅ -
ᔪᓐᓇᖅᑐᓄᑦ ᐊᑐᐃᓐᓇᐅᕝᕕᐅᖖᒋᑦᑐᑎᒃ. ᑕᐃᒪᓐᓇᐃᒻᒥᑎᓪᓗᒍ, ᐃᓄᐃᑦ ᐅᖃᐅᓯᑦᑎᓐᓂᒃ ᐊᒻᒪᓗ ᐱᐅᓯᑐᖃᕆᔭᑦᑎᓐᓂᒃ ᓴᓂᕐᕙᐃᒋᐊᖃᖃᑦᑕᖅᓯᒪᕗᑦ
ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑎᒋᔭᒥᓐᓂᒃ ᐃᖏᕐᕋᑦᑎᐊᖅᑎᑦᑎᓕᕆᐊᖅᑐᑎᒃ ᐅᕝᕙᓘᓐᓃᑦ ᐱᒡᑦᑎᕋᕈᑎᐅᔪᓄᑦ ᐱᓯᒪᓕᕆᐊᖅᐸᓐᓂᕐᒥᓐᓂ ᐊᒻᒪᓗ
ᐊᑐᕈᓐᓇᓕᕆᐊᒃᓴᒥᓐᓂ, ᓲᕐᓗ ᐃᑲᔪᖅᑎᖃᖃᑦᑕᕐᓂᕐᓄᑦ (ᐅᖃᕐᕕᒃᓴᐅᔪᓂᒃ) ᐅᕝᕙᓘᓐᓃᑦ ᐃᓱᒪᓕᕆᔨᐅᔪᓂᑦ ᑲᒪᔨᖃᓕᕆᐊᖃᕐᑕᕐᓂᕐᓂ. ᐃᓄᐃᑦ
ᑭᒃᑯᑐᐃᓐᓇᑦ ᓇᓗᓇᐃᖅᓯᒪᓕᕌᖓᑕ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐃᓕᖅᑯᓯᖃᓕᕐᓂᖏᑕ ᑐᐊᕕᐅᕐᓇᖅᓯᓯᒪᔫᓪᓗᓂ ᐅᕝᕙᓘᓐᓃᑦ ᐃᑲᔪᖅᑕᐅᓯᒪᓕ -
ᕆᐊᖃᕐᑎᓪᓗᒋᑦ, ᐱᔨᑦᑎᖃᖅᑎᐅᔪᓄᑦ ᐊᒻᒪᓗ ᑲᒪᔨᐅᔪᓄᑦ ᐊᑐᐃᓐᓇᐅᕝᕕᐅᓕᕈᓐᓇᖅᐸᒃᑎᑕᐅᓂᖏᑦ ᐱᐅᓯᑐᖃᒃᑯᑦ ᖃᓄᐃᖖᒋᑦᑎᐊᕐᓇᖅᑐᒥ
ᑕᐃᒪᐅᓕᕆᐊᖃᓪᓚᕆᖕᒪᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓂ. ᐃᓄᐃᑦ ᐊᑐᐃᓐᓇᐅᕝᕕᐅᔭᕆᐊᖃᕐᒪᑕ ᐱᐅᑦᑎᐊᒻᒪᕆᒃᑑᓪᓗᑎᒃ ᐱᐅᓯᕆᔭᑦ -
ᑎᓐᓂᑦ, ᐃᓚᖃᖅᑎᓪᓗᒋᑦ ᐱᔨᑦᑎᕋᕈᑎᐅᔪᓂᒃ ᓇᓗᓇᐃᖅᓯᓯᒪᓂᖃᖅᑐᓂᒃ ᐊᒻᒪᓗ ᐱᐅᓯᒋᐊᖅᑎᑦᑎᓯᒪᔪᓂᒃ ᐅᖃᐅᓯᕆᔭᑦᑎᓐᓂᒃ ᐊᒻᒪᓗ ᑭᓇᐅᓂᕆ -
ᔭᑦᑎᓐᓂᒃ ᐃᓅᓪᓗᑕ, ᐃᑲᔪᕈᑎᐅᓕᕋᔭᖅᑐᓄᑦ ᐅᕙᑦᑎᓐᓄᑦ ᐃᓅᖃᑎᒌᒃᑐᑦ ᐊᔾᔨᒋᔭᐅᑎᑕᐅᓕᕐᓂᒃᓴᖏᓄᑦ ᐋᖅᑭᒃᓱᐃᓯᒪᓕᖁᓪᓗᑕ, ᐱᕈᖅᑎᑦᑎᓯᒪᓕᖁᓪᓗᑕ
ᐋᓐᓂᐊᖃᓕᖅᑕᐃᓕᒪᔾᔪᑎᒃᓴᓂᒃ ᐊᒻᓗ ᖃᓄᐃᖖᒋᑦᑎᐊᕈᑎᐅᓕᕋᔭᖅᑐᓂᒃ, ᐊᒻᒪᓗ ᐃᒻᒥᓃᖃᑦᑕᕐᓂᐅᔪᑦ ᓄᖅᑲᕐᑎᑕᐅᓯᒪᓕᖁᓪᓗᒋᑦ. 

NISPS-ᖑᔪᑎᒍᑦ ITK-ᑯᑦ ᐱᓕᕆᐊᖃᖃᑎᖃᓕᕐᓂᐊᖅᐳᑦ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓂᒃ ᐊᑦᑕᑕᖅᑎᑕᐅᓯᒪᓕᖁᓪᓗᒋᑦ ᒪᒃᑯᒃᑐᖏᑦ ᐃᓄᐃᑦ ᐃᓄᐃᑦ
ᐅᖃᐅᓯᖏᓐᓄᑦ, ᐱᐅᓯᑐᖃᖏᓐᓄᑦ, ᐊᒻᒪᓗ ᐊᑐᖅᓯᒪᓂᕆᔭᖏᓐᓄᑦ ᐱᓕᕆᐊᖑᔪᓂᒃ. ᐃᓛᓗ NISPS-ᖑᔪᑦ ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ ᐃᒻᒥᓃᖃᑦᑕᖁ -
ᔨᖖᖏᓐᓂᕐᒧᑦ ᐱᓕᕆᐊᖑᔪᑦ ᐱᒻᒪᕆᐅᔫᓂᖏᑕ ᐊᒥᓱᐃᓕᖓᓪᓗᑎᒃ ᖁᑦᑎᖕᓂᖃᐅᖅᑐᓂ ᐸᕐᓇᐅᑎᑎᒍᑦ ᐱᓕᕆᐊᖃᕐᓂᕐᓂ ᐊᔾᔨᒌᖖᒋᐅᖅᑑᓪᓗᑎᒃ
ᐃᓛᒃᑰᕐᑐᓄ ᐃᓄᓐᓄᑦ ᐊᒻᒪᓗ ᓄᓇᖅᑲᑎᒌᒃᑐᓂ ᐃᓚᒋᔭᐅᖃᑕᐅᔪᓄᑦ, ᐱᐅᓯᑐᖃᕆᔭᑦᑕ ᓴᖖᒋᓂᖃᑦᑎᐊᖅᑑᓂᖓ ᐊᒻᒪᓗ ᑲᔪᓯᑎᑕᐅᓯᒪᓂᖓ ᐱᒻᒪᕆ -
ᐅᓪᓗᓂ ᓯᕗᓪᓕᖅᐸᐅᑎᑕᐅᔭᕆᐊᖃᕐᒪᑦ ᐃᓕᔭᐅᓯᒪᓂᖃᖅᑐᓂ ᐱᓕᕆᐊᖃᓕᕆᐊᕈᑎᑦᑎᓐᓂ. ᐃᑲᔪᖅᓯᓂᖃᓕᕐᓂᐊᖅᐳᒍᑦ ᐊᕕᒃᑐᖅᓯᒪᓂᐅᔪᓂ ᐃᓄᐃᑦ
ᐱᐅᓯᑐᖃᖓᑦᑕ ᐊᒻᒪᓗ ᐅᖃᐅᓯᖓᑦᑕ ᐃᓕᔭᐅᓯᒪᓕᖅᑎᑕᐅᒋᐊᕐᓂᖏᑕ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᐊᖑᔪᓄᑦ ᐊᒻᒪᓗ
ᓯᕗᓕᖅᑎᐅᓗᑕ ᖃᐅᔨᓴᐃᓂᐅᔪᓄᑦ ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ ᓴᐳᔾᔨᒋᐊᕈᑎᒃᓴᓂᒃ.  

www.itk.ca

ᑐᕌᕐᕕᐅᔪᒪᔪᑦ 

     1.1. ᒪᒃᑯᒃᑐᖏᑦ ᐃᓄᐃᑦ ᐊᑦᑕᑕᖅᑎᑕᐅᓯᒪᓕᕐᓗᑎᒃ ᐃᓄᐃᑦ ᐅᖃᐅᓯᓕᕆᓂᕐᒥ, ᐱᐅᓯᑐᖃᓕᕆᓂᕐᒥ, ᐊᒻᒪᓗ ᐊᑐᖅᑕᐅᓯᒪᔪᓄᑦ 
      ᐱᓕᕆᐊᖑᔪᓄᑦ. 
     2.2. ᐊᑐᓕᖅᑎᑦᑎᓯᒪᓗᑎᒃ ᐃᓅᖃᑎᒌᒃᑐᑦ ᐊᑦᑕᑕᖅᑎᑕᐅᓯᒪᓕᕈᑎᒃᓴᖏᓂᒃ ᓄᓇᓕᐅᔪᑦ ᖁᑦᑎᖕᓂᒋᔭᖓᒍᑦ ᐊᒻᒪᓗ 
      ᑭᖑᕚᕇᒃᑐᓕᒫᖑᔪᓄᑦ. 
     2.3. ᐃᓕᔭᐅᓯᒪᖃᑕᐅᓕᕐᓗᑎᒃ ᐃᓄᐃᑦ ᐱᐅᓯᑐᖃᓕᕆᓂᕐᒥ ᐊᒻᒪᓗ ᐅᖃᐅᓯᓕᕆᓂᕐᒥ ᐱᓕᕆᐊᖑᔪᑦ ᐃᓱᒪᒃᑯᑦ 
      ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᓕᕆᐊᖑᔪᓄᑦ. 
     2.4. ᖃᐅᔨᓴᖅᑕᐅᓯᒪᓕᕐᓗᑎᒃ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᕈᓯᐅᕙᒃᑐᑦ ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᓴᐳᔾᔨᒋᐊᖅᐸᓐᓂᕐᓂ, 
      ᐃᓚᖃᖅᑎᓪᓗᒋᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᑦ ᐊᒃᑐᐃᓯᒪᓂᖏᓂᒃ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐃᑲᔪᖅᓯᓕᕐᓗᒋᑦ ᓄᓇᓕᐅᔪᓂ ᐊᒻᒪᓗ ᐊᕕᒃᑐᖅᓯᒪᓂᓕᐅᔪᓂ ᐊᑐᐃᓐᓇᐅᑎᑕᐅᔪᓄᑦ ᐱᐅᓯᑐᖃᓕᕆᓂᕐᒧᑦ ᐱᓕᕆᐊᖑᔪᓄᑦ 
      ᐊᒻᒪᓗ ᐃᓕᓐᓂᐊᕐᓂᓕᕆᓂᐅᔪᓄᑦ ᐃᓗᐊᑎᒎᖅᑎᑕᐅᓯᒪᓪᓗᑎᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ. 
   •  ᐃᓄᖕᓄᑦ ᑐᕌᖓᔪᓂᒃ ᐃᑲᔪᕈᑎᒃᓴᓂᒃ ᐱᐅᓯᑐᖃᒃᑯᑦ ᖃᓄᐃᖖᒋᑦᑎᐊᖅᑎᑦᑎᓂᕐᒧᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᖅᓯᒪᔪᓕᕆᓂᕐᒥ 
      ᑐᓴᐅᒪᓂᖃᑦᑎᐊᖅᑑᓪᓗᑎᒃ ᑲᒪᔨᐅᕙᓐᓂᕐᒧᑦ ᐋᖅᑭᒃᓱᐃᓯᒪᓕᕐᓗᑎᒃ. 
   •  ᐋᓐᓂᐊᖅᓯᐅᕐᑎᓕᕆᓂᕐᒥ, ᐃᓕᓐᓂᐊᕐᓂᓕᕆᓂᕐᒥ, ᐃᓅᓯᓕᕆᓂᕐᒥ ᐱᔨᑦᑎᕋᕈᑎᐅᔪᑦ, ᐊᒻᒪᓗ ᐳᑭᖅᑕᓕᒃᑕᖃᖅᑎᑦᑎᕙᓐᓂᖅ 
      ᐊᒃᓱᕈᕐᓇᖅᑐᒃᑰᖅᓯᒪᔪᓕᕆᓂᕐᒥ ᑐᓴᐅᒪᓂᖃᑦᑎᐊᖅᑐᓂᒃ ᐊᒻᒪᓗ ᐱᐅᓯᑐᖃᒃᑯᑦ ᖃᓄᐃᖖᒋᑦᑎᐊᕐᓇᖅᑐᓂᒃ. 
   •  ᐱᓕᕆᓂᖃᓕᕐᓗᑎᒃ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᐃᓱᒪᔾᔪᓯᐅᕙᒃᑐᑦ ᖃᓄᐃᑦᑑᓂᕋᖅᑕᐅᕙᓐᓂᖏᑕ ᐃᓱᒪᒃᑯᑦ ᐋᓐᓂᐊᖃᓕᖅᓯᒪᔪᓄᑦ 
      ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ. 

ᓯᕗᓪᓕᖅᐸᐅᑎᑕᐅᔪᒃᓴᑦ 3: ᑲᒪᒋᔭᐅᑦᑎᐊᕐᓗᑎᒃ ᐱᕈᖅᓴᔭᐅᔭᕆᐊᖃᕐᓂᖏ ᐃᓄᐃᑦ ᓱᕈᓯᖏᑕ 
ᑮᓇᐅᔭᓂᒃ ᕿᑐᕐᒋᐅᖅᑎᑦᑎᓯᒪᓂᖅ ᐱᓕᕆᐊᖃᓕᕈᑎᔅᓴᓂᒃ ᓱᕈᓰᑦ ᒥᐊᓂᕆᔭᐅᓯᒪᑦᑎᐊᖁᓪᓗᒋᑦ ᐊᒻᒪᓗ ᖃᓄᐃᖖᒋᑦᑎᐊᖅᑎᑕᐅᖁᓪᓗᒋᑦ ᐊᖏᓂᖅᐸᐅᔪᒥᒃ
ᐱᒻᒪᕆᐅᑎᑕᐅᒻᒪᑦ ᐊᒻᒪᓗ ᑮᓇᐅᔭᑎᒍᑦ ᐊᑐᕐᓂᖃᕐᓂᖅᐸᐅᓪᓗᑎᒃ ᕿᑐᕐᖏᐅᖅᑎᑦᑎᓕᕋᔭᕐᓂᖓᑕ ᑮᓇᐅᔭᓂᒃ ᐃᓅᖃᑎᒌᒃᑐᑦ, ᓱᕈᓰᑦ ᖃᓄᐃᖖᒋᑦᑎᐊᖅ -
ᑎᑕᐅᓂᖏᑦ ᐊᑯᓃᖅᑐᒧᑦ ᐋᓐᓂᐊᖃᓕᖅᑕᐃᓕᒪᓇᔭᕐᓂᖏᓄᑦ, ᐃᓕᓐᓂᐊᕐᓂᓕᕆᓂᕐᓄᑦ, ᐊᒻᒪᓗ ᑮᓇᐅᔭᓕᐅᕈᑎᐅᕙᒃᑐᑦ ᐊᐅᓚᑕᐅᓂᖃᕈᓐᓇᕐᓂᖏᓄᑦ
ᐊᑦᑕᑕᖅᓯᒪᓂᖃᖅᑎᓪᓗᒋᑦ.  ᓱᕈᓰᑦ ᒥᐊᓂᕆᔭᐅᑦᑎᐊᓕᕈᑎᒃᓴᖏᓄᑦ ᐊᒻᒪᓗ ᖃᓄᐃᖖᒋᑦᑎᐊᖅᑎᑕᐅᖁᓪᓗᒋᑦ ᐱᓕᕆᐊᖃᓕᕋᔭᕐᓂᖅ ᐊᖏᓂᖅᐸᐅᔪᒃᑯᑦ
ᐊᒃᑐᐃᓯᒪᓕᕈᑎᐅᔪᓐᓇᕆᕗᖅ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ. ᓱᕈᓰᑦ ᐱᕈᖅᓴᓯᒪᔪᑦ ᒥᐊᓂᕆᔭᐅᑦᑎᐊᖅᑑᓪᓗᑎᒃ, ᑲᒪᒋᔭᐅᑦᑎᐊᖅᑑᓪᓗᑎᒃ ᐊᒻᒪᓗ
ᖁᓚᕐᓇᖖᒋᑦᑐᓂ ᐊᕙᑎᒋᔭᖃᖅᑎᑦᑎᓪᓗᑎᒃ ᑐᖖᒐᕝᕕᖃᓕᖅᑎᑕᐅᓯᒪᕙᒻᒪᑕ ᐋᓐᓂᐊᕐᓂᖃᖖᒋᑦᑎᐊᖅᑑᓗᑎᒃ ᐃᓅᓯᓕᒫᖏᓐᓄᑦ ᐱᕈᖅᓴᔭᐅᓯᒪᓕᕋᔭᕐᓂᖏᑕ
ᐊᒻᒪᓗ ᐱᕙᓪᓕᐊᓂᖃᖅᑎᑕᐅᓯᒪᓕᕋᔭᕐᓂᖏᑕ ᐊᒻᒪᓗ ᐃᓅᓯᕐᒥᓐᓂ ᖁᕕᐊᓱᑦᑎᐊᕐᓂᖅᓴᐅᓗᑎᒃ, ᐋᓐᓂᐊᕐᓂᖃᓕᖅᐸᖖᒋᓐᓂᖅᓴᐅᓗᑎᒃ ᐃᓅᓯᖃᓕᕋᔭᕐᒪᑕ
ᒥᑭᓪᓕᒋᐊᖅᑎᑕᐅᓯᒪᓕᕐᓗᑎᒃ ᐃᒻᒥᓃᕐᓗᑎᒃ ᑐᖁᔾᔪᑎᖃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ. ᑲᒪᒋᑦᑎᐊᕆᐊᖃᓪᓚᕆᒃᑲᑦᑎᒍᑦ ᖃᓄᐃᖖᒋᑦ -
ᑎᐊᖅᑎᒋᐊᕐᓗᒋᑦ ᐃᓄᐃᑦ ᓱᕈᓯᖏᑦ ᐊᖏᔪᒻᒪᕆᐅᓪᓗᑎᒃ ᓇᓗᓇᐃᖅᓯᔾᔪᑎᐅᓯᒪᔪᑦ ᐊᑦᑕᑕᖅᓯᒪᓕᖅᑎᑕᐅᖁᓪᓗᒋᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᓱᕈᓰᑦ
ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᖏᑦ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ ᑐᓴᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᑐᑭᒧᐊᒍᑎᐅᕙᓕᕐᓗᑎᒃ
ᒪᓕᒐᖁᑎᓕᐅᖅᐸᓐᓂᕐᓂ, ᐱᓕᕆᐊᖃᓕᖅᐸᓐᓂᕐᓂ ᐊᒻᒪᓗ ᐱᔨᑦᑎᕋᕈᑎᓂᒃ ᐋᖅᑭᒃᓱᐃᕙᓐᓂᕐᓂ ᐱᔨᑦᑎᕋᕈᑎᐅᓂᐊᖅᑐᓂᒃ ᓱᕈᓯᕐᓄᑦ ᐊᒻᒪᓗ ᐃᓚᒌᖑᔪᓄᑦ. 

NISPS-ᖑᔪᑎᒍᑦ ITK-ᑯᑦ ᐃᓄᐃᑦ ᐊᕕᒃᑐᖅᓯᒪᓂᕆᔭᖏᓂᒃ ᐱᓕᕆᐊᖃᖃᑎᖃᕐᓂᐊᖅᑐᑦ ᓱᕈᓰᑦ ᐃᓚᒌᖑᔪᓪᓗ ᒥᐊᓂᕆᔭᐅᑦᑎᐊᖅᓯᒪᖁᓪᓗᒋᑦ, ᐊᒻᒪᓗ
ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᑭᖑᕚᕇᒃᑐᓄᑦ ᐊᒃᓱᕈᕐᓇᖅᑐᒃᑰᖅᓯᒪᕙᓐᓂᐅᔪᑦ. ᑕᐃᒪᓐᓇᐃᓕᐅᕐᓂᐊᖅᑐᒍᑦ ᓴᐳᔾᔨᒋᐊᖅᑎᐅᓗᑕ ᑮᓇᐅᔭᖁᑎᒃᓴᓂᒃ
ᐱᓕᕆᐊᓄᑦ ᐱᑕᖃᓕᖁᓪᓗᒍ ᐊᒻᒪᓗ ᓴᐳᔾᔨᒋᐊᕈᑎᒃᓴᓂᒃ ᓴᖖᒋᒃᑎᒋᐊᕈᑎᐅᔪᓐᓇᕐᓂᐊᕐᓗᑎᒃ ᐃᓚᒌᖑᔪᓂ, ᐱᓗᐊᖅᑐᒥᒃ ᑕᐃᒃᑯᐊ ᐃᓚᒌᑦ ᐊᒃᓱᕈᕐ -
ᓇᖅᑐᒃᑰᓕᖅᓯᒪᔪᑦ ᐅᕝᕙᓘᓐᓃᑦ ᐊᒃᑐᖅᑕᐅᓯᒪᓕᓕᕈᓐᓇᖅᑐᑦ. ᖁᕝᕙᖅᑎᑦᑎᒋᐊᖅᓯᒪᓕᕐᓂᐊᖅᑐᒍᑦ ᐃᓅᓯᓕᒫᒥᓐᓂ ᒪᑭᒋᐊᒃᑲᓐᓂᕈᓐᓇᕐᓂᖏᑕ ᐃᓄᐃᑦ
ᐊᒻᒪᓗ ᐊᔪᖖᒋᓐᓂᕆᔭᐅᓕᕈᓐᓇᖅᑐᓂᒃ ᐃᑲᔪᖅᓯᕈᑎᐅᓪᓗᑎᒃ ᖃᓄᐃᖖᒋᑦᑎᐊᕐᓗᑎᒃ ᐃᓅᓯᖏᑦᑕ ᐊᒻᒪᓗ ᐃᒃᐱᖕᓂᐊᕐᓂᖏᑎᒍᑦ ᐱᕙᓪᓕᐊᑎᑕᐅᔪᓐ -
ᓇᕐᓂᖏᓂᒃ, ᐱᓕᕆᐊᑦᑎᓐᓂᒃ ᑐᕌᕐᑎᑦᑎᓯᒪᓂᑦᑎᒍᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖑᔪᓄᑦ. ᐊᕕᒃᑐᖅᓯᒪᓂᐅᔪᓄᑦ ᐃᑲᔪᖅᓯᓂᖃᕐᓂᐊᖅᐳᒍᑦ ᓇᓗᓇᐃᔭ -
ᐃᓯᒪᓕᕆᐊᕐᓂᖏᓂ ᓱᕈᓯᕐᓂᒃ ᐊᑦᑕᓇᖅᑐᒦᓕᖅᓯᒪᔪᓂᒃ ᐊᒻᒪᓗ ᒪᒃᑯᒃᑐᐃᑦ ᐃᓕᓐᓂᐊᖅᑎᑕᐅᓯᒪᓕᕆᐊᕐᓂᖏᑕ ᓈᒻᒪᑦᑎᐊᖅᑐᑎᒍᑦ ᐃᓅᖃᑎᖃᓕᕈᓐ -
ᓇᕐᓂᕐᓄᑦ ᐱᔾᔪᑎᖃᖅᑐᓂᒃ. ᐃᓕᑕᕆᓯᒪᒻᒥᔭᕗᑦ ᐊᖏᒡᓕᕙᓪᓕᐊᓪᓗᑎᒃ ᐱᒻᒪᕆᐅᓕᖅᓯᒪᓂᖏᑕ ᐃᓅᑎᒌᒃᑐᓄᑦ ᑐᓴᒐᒃᓴᓕᕆᔾᔪᑎᐅᕙᒃᑐᑦ ᑕᒪᒃᑭᑎᒍᑦ
ᐊᑦᑕᓇᖅᑐᒦᓕᕈᑎᑕᖃᓕᕈᓐᓇᕐᓂᖏᑕ ᓱᕈᓯᕐᓄᑦ ᐊᒻᒪᓗ ᒪᒃᑯᒃᑐᓄᑦ (ᓲᕐᓗ, ᐊᒃᓱᕈᕐᓇᖅᑐᑎᒍᑦ ᓇᓗᓇᐃᔭᐃᕙᓐᓂᕐᓂᒃ ᐃᒻᒥᓃᖅᑐᖃᖅᑎᓪᓗᒍ ᑕᑯᓐᓇᖅ -
ᓯᒪᓂᖅᑎᒍᑦ) ᐊᒻᒪᓗ ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ ᑭᒃᑯᑐᐃᓐᓇᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐃᑲᔪᓕᕋᓱᐊᕈᑎᒥᓐᓂ ᐱᓕᕆᐊᖑᓕᕈᓐᓇᕐᓂᖏᑕ. 

ITK-ᑯᑦ ᐱᓕᕆᐊᕆᔭᖏᑦ ᐃᓕᓐᓂᐊᓕᓵᖅᑐᓄᑦ ᐃᓚᖃᖅᑎᑕᐅᓯᒪᒻᒪᑕ ᖃᐅᔨᒋᐊᖅᓯᒪᓂᕐᓂᒃ ᐃᓄᐃᑦ ᓱᕈᓯᖏᑕ ᐊᒃᑐᖅᑕᐅᓯᒪᓂᖏᓄᑦ ᐱᓕᕆᐊᖑᓕᕐ -
ᕕᐅᔪᓐᓇᖅᑐᓂᒃ ᐃᓄᐃᑦ ᓄᓇᓕᓕᒫᖏᓐᓂ. ᑖᒃᑯᐊ ᐱᓕᕆᐊᕆᓯᒪᔭᕗᑦ ᐅᖓᑖᓄᐊᖅᑎᓯᒪᓕᕆᐊᕐᓂᐊᖅᑕᕗᑦ ᖃᐅᔨᒪᓂᕆᔭᑦᑎᓐᓂᒃ ᐊᒥᖅᑲᖃᑎᖃᓕᕐ -
ᓂᑦᑎᒍᑦ ᐊᕕᒃᑐᖅᓯᒪᓂᐅᔪᓄᑦ ᐱᔾᔪᑎᒋᓪᓗᒋᑦ ᐊᑦᑕᑕᖅᓯᒪᑐᕋᐅᓐᓂᖏᑕ ᓱᕈᓰᑦ ᐃᓖᔭᖅᓱᐊᖑᕙᓐᓂᖏᑕ ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ
ᐊᑦᑕᓇᖅᑐᒦᓕᕈᑕᐅᕙᒃᑐᓂ, ᐊᒻᒪᓗ ᓴᐳᔾᔨᒋᐊᖅᑎᐅᓂᕐᒧᑦ ᕿᒫᕝᕕᒃᑕᖃᓕᖁᔨᓂᕐᒧᑦ ᐊᒻᒪᓗ ᐊᑐᐃᓐᓇᐅᑎᑕᐅᓕᖁᓪᓗᒋᑦ ᐃᓕᓐᓂᐊᓕᓵᖅᑐᓄᑦ ᐃᓕᓐᓂ -
ᐊᖅᑎᑦᑎᓯᒪᓕᕈᑎᒃᓴᐅᓪᓗᑎᒃ ᐱᓕᕆᐊᖑᔪᑦ. ᓴᐳᔾᔨᒋᐊᖅᓯᒪᓂᐊᕐᒥᔭᕗᑦ ᐊᖏᓂᖅᓴᐅᔪᒥᒃ ᐃᓕᔭᐅᓯᒪᓕᖁᓪᓗᒋᑦ ᐱᓕᕆᐊᖃᕈᑎᓄᑦ ᓱᕈᓰᑦ ᒥᐊᓂᕆᔭᐅᔭ -
ᕆᐊᖃᕐᓂᖏᓄᑦ ᐱᓕᕆᐊᖃᓕᕐᓗᑎᒃ ᐊᖏᓂᖅᓴᐅᔪᒥᒃ ᓱᕈᓯᕐᓂᑦ ᐱᓯᒪᓕᖅᑕᐅᔭᕆᐊᖃᖅᑐᓂᒃ ᒥᐊᓂᕆᔭᐅᕝᕕᖕᒦᑐᓄᑦ, ᐃᓚᖃᖅᑎᓪᓗᒋᑦ ᐃᑲᔪᖅᓯᓂᖃ -
ᓕᕐᓂᕐᓂᒃ ᐱᐅᓯᒋᐊᖅᑎᑕᐅᓯᒪᓕᖁᓪᓗᒋᑦ ᓱᕈᓰᑦ ᒥᐊᓂᕆᔭᐅᕙᓐᓂᖏᓄᑦ ᐊᒻᒪᓗ ᑎᒍᐊᖖᒍᐊᕆᔭᐅᓕᖅᐸᓐᓂᖏᓄᑦ ᐱᓕᕆᐊᖃᕈᑎᐅᔪᑦ, ᐊᒻᒪᓗ
ᐊᖏᓂᖅ ᓴ ᐅᔪᒥᒃ ᐃᑲᔪᖅᓯᒐᐅᔾᔪᑎᒃᓴᑦ ᐃᓕᔭᐅᓯᒪᓕᖁᓪᓗᒋᑦ ᐊᖏᒡᓕᒋᐊᕈᑎᐅᓇᔭᖅᑐᑦ ᓱᕈᓰᑦ ᐃᓄᖕᓂ ᐃᓚᒌᖑᔪᓄᑦ ᐊᒻᒪᓗ ᓄᓇᓕᒋᔭᐅᔪᓂ
ᐃᓕᔭᐅᓯᒪ ᕙᖁᓪᓗᒋᑦ.  

ᑐᕌᕐᕕᐅᔪᒪᔪᑦ 

     3.1. ᓱᕈᓰᑦ ᐃᓖᔭᖅᓱᐊᖑᕙᓐᓂᖏᑦ ᓄᖅᑲᖅᑎᑕᐅᓯᒪᓕᖁᓪᓗᒋᑦ. 
     3.2. ᐃᑲᔪᖅᓯᓂᖃᓕᕐᓗᑎᒃ ᐊᖓᔪᖅᑳᕆᔭᐅᔪᑦ ᐋᖅᑭᒃᓯᓯᒪᓕᕆᐊᕐᓂᖏᑕ ᒥᐊᓂᕆᔭᐅᑦᑎᐊᕐᕕᒃᓴᖏᓂᒃ ᓱᕈᓰᑦ, 
      ᐊᒻᒪᓗ ᐊᖏᕐᕋᖃᓕᖅᑎᑕᐅᖁᓪᓗᒋᑦ ᐋᓐᓂᖅᑎᕆᑐᕋᐅᑎᕙᖖᒋᑦᑐᓂᒃ. 
     3.3. ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᖅᓯᒪᓕᖅᐸᓐᓂᖏᑦ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᐱᓕᕆᐊᖑᔪᑎᒍᑦ ᐊᖓᔪᖅᑳᖑᔪᑦ 
      ᐃᑲᔪᖅᑕᐅᔾᓯᒪᓕᕈᑎᒃᓴᖏᓄᑦ ᐊᒻᒪᓗ ᐱᓕᕆᐊᑎᒍᑦ. 
     3.4. ᖁᕝᕙᖅᑎᑕᐅᓯᒪᓕᖅᑎᓪᓗᒋᑦ ᒪᑭᒋᐊᒃᑲᓐᓂᕈᓐᓇᕐᓂᐅᔪᑦ ᐃᓕᓐᓂᐊᓕᓵᖅᑐᓄᑦ ᐱᕙᓪᓕᐊᑎᑦᑎᓂᕐᒥ ᐱᓕᕆᐊᖑᔪᑎᒍᑦ. 
     3.5. ᐃᓕᓐᓂᐊᖅᑎᑦᑎᓯᒪᓕᕐᓗᑎᒃ ᐊᔪᖖᒋᓐᓂᕆᔭᐅᓕᕈᓐᓇᖅᑐᓂᒃ ᐃᑲᔪᕈᑎᐅᓕᕋᔭᖅᑐᓂᒃ ᐃᓅᓯᓕᕆᓂᕐᒥ-ᐃᒃᐱᓐᓂᐊᓂᖏᑎᒍᑦ 
      ᐱᕙᓪᓕᐊᑎᑦᑎᓂᐅᓕᕋᔭᖅᑐᓄᑦ ᐃᓕᓐᓂᐊᕐᕕᓐᓂ.
     3.6. ᒪᒃᑯᒃᑐᑦ ᐃᓕᓐᓂᐊᖅᑎᑕᐅᓯᒪᓕᕐᓗᑎᒃ ᓈᒻᒪᑦᑎᐊᖅᑐᑎᒍᑦ ᐃᓅᖃᑎᖃᕈᓐᓇᕐᓂᖏᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᓯᒪᓕᕐᓗᑎᒃ 
      ᐊᐃᑉᐸᕇᒃᑐᑦ ᐋᓐᓂᖅᑎᕆᑐᕋᐅᑉᐸᓐᓂᖏᑕ ᖃᓄᖅ ᐊᒃᑐᐃᓯᒪᓕᖅᐸᓐᓂᖏᓄᑦ. 
     3.7. ᖃᐅᔨᓴᖅᓯᒪᓕᕐᓗᒋᑦ ᐃᓅᖃᑎᒌᒃᑐᓄᑦ ᑐᓴᒐᒃᓴᓕᕆᔨᐅᔪᑦ ᖃᓄᖅ ᐱᓕᕆᐊᖃᖅᑎᐅᒻᒪᖔᑕ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ, 
      ᐃᓚᖃᖅᑎᓪᓗᒋᑦ ᐋᖅᑭᒃᓱᖅᑕᐅᓯᒪᓕᕈᓐᓇᕐᓂᖏᑕ ᐱᓕᕆᐊᖃᖃᑎᖃᓕᕈᓐᓇᕐᕕᐅᔪᑦ ᐊᑦᑕᑕᖅᓯᒪᓕᕈᑎᐅᓗᑎᒃ, 
      ᐃᑲᔪᖅᓯᑐᕋᐅᓐᓂᐅᓕᕋᔭᖅᑐᓄᑦ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᕐᓂᕐᓄᑦ ᐱᔾᔪᑎᖃᖅᑐᓂᒃ ᒪᒃᑯᒃᑐᖏᓂ ᐃᓄᐃᑦ. 
     3.8. ᓇᓗᓇᐃᔭᖅᓯᒪᓕᕐᓗᒋᑦ ᓱᕈᓰᑦ ᐊᑦᑕᓇᖅᑐᒦᓕᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒥ, ᐋᓐᓂᐊᖃᕐᓇᖖᒋᑦᑐᓕᕆᓂᕐᓂ ᐊᒻᒪᓗ ᐃᓅᓯᓕᕆᔨᒃᑯᑦ 
      ᐱᔨᑦᑎᕋᕈᑎᖏᑎᒍᑦ ᐱᓕᕆᐊᖃᕈᑎᐅᔪᓂ, ᐊᒻᒪᓗ ᐅᖃᖃᑎᖃᖅᓯᒪᓕᕐᓗᑎᒃ ᐱᓕᕆᐊᖃᖅᑎᐅᕙᒃᑐᓄᑦ ᑎᒃᑯᐊᖅᓯᒪᓕᖅᑎᐅᓪᓗᑎᒃ 
      ᐊᒻᒪᓗ ᖃᐅᔨᒋᐊᖅᑕᐅᕙᓐᓂᖏᓄᑦ ᑐᑭᓯᒋᐊᕐᕕᐅᔪᓐᓇᖅᑐᓂᒃ. 
     3.9. ᐋᖅᑭᒃᓱᐃᓯᒪᓕᕐᓗᑎᒃ ᐃᓄᖕᓂᒃ ᓯᕗᓕᖅᑎᖃᕐᓗᑎᒃ ᖃᐅᔨᓴᐃᓂᐅᓕᕋᔭᖅᑐᓂᒃ ᖃᐅᔨᒋᐊᕐᓂᐊᕐᓗᒋᑦ ᖃᓄᖅ ᐊᑦᑕᑕᖅᓯᒪᑐᕋᐅᒻᒪᖔᑕ 
      ᓱᕈᓰᑦ ᐊᒃᓱᕈᕐᓇᖅᑐᒃᑰᕐᑎᑕᐅᕙᓐᓂᖏ ᐊᒻᒪᓗ ᑭᖑᓂᐊᓂ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᐸᒃᑐᓄᑦ ᐃᓚᖃᖅᑎᓪᓗᒋᑦ 
      ᐊᑦᑕᑕᖅᓯᒪᓂᐅᔪᓄᑦ ᐊᑐᖅᑕᐅᓚᐅᖅᑐᓄᑦ ᓱᕈᓯᕐᓄᑦ ᒥᐊᓂᕆᔭᐅᕝᕕᖕᓃᑎᓪᓗᒋᑦ, ᑎᒍᐊᖖᒍᐊᕆᔭᐅᑎᓪᓗᒋᑦ, ᐊᒻᒪᓗ 
      ᑎᒍᐊᖑᓯᒪᑎᓪᓗᒋᑦ; ᐊᒻᒪᓗ ᖃᐅᔨᓴᖅᑕᐅᓯᒪᓕᕐᓗᑎᒃ ᐱᕈᖅᐸᓪᓕᐊᓂᖓᓂ ᓴᐳᔾᔨᒋᐊᕈᑎᐅᓯᒪᓕᕈᓐᓇᖅᑐᑦ ᑐᕌᖓᑎᑕᐅᓯᒪᓗᑎᒃ 
      ᑕᒪᒃᑯᐊ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐱᓗᐊᖖᒋᓐᓂᖅᓴᐅᓕᖅᑎᑕᐅᖁᓪᓗᒋᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐃᓕᓐᓂᐊᖅᑎᑦᑎᓯᒪᓕᕐᓗᑎᒃ ᐊᑦᑕᑕᖅᓯᒪᓂᖃᕐᓂᖏᑕ ᓱᕈᓰᖅ ᒥᑭᔫᑎᓪᓗᒋᑦ ᐊᒃᓱᕈᕐᓇᖅᑐᒃᑰᖅᑎᑕᐅᕙᓐᓂᖏᑕ ᐊᒻᒪᓗ ᑭᖑᓂᐊᓂ 
      ᐃᓅᓯᕐᒥᓐᓂ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑕᐅᕙᒃᑐᓄᑦ. 
   •  ᑐᓴᐅᒪᓕᖅᑎᑦᑎᓗᑎᒃ ᐊᒻᒪᓗ ᐃᑲᔪᖅᑎᐅᓕᕆᐊᕐᓗᑎᒃ ᐱᑕᖃᓕᖅᑎᑕᐅᔭᕆᐊᖃᕐᓂᖏᑕ ᒥᐊᓂᖅᓯᔾᔪᑎᐅᓕᕋᔭᖅᑐᓂᒃ ᓱᕈᓯᕐᓄᑦ 
      ᖃᓄᑐᐃᓐᓇᖅ ᓱᕈᓰᑦ ᐃᓖᔭᖅᓱᐊᖑᕙᓐᓂᖏᓂᑦ. 
   •  ᒥᐊᓂᕆᔭᐅᕝᕕᖕᓂᒃ ᕿᒫᕝᕕᒃᑕᖃᓕᕆᐊᖃᕐᓂᕐᓄᑦ ᐃᑲᔪᖅᑐᐃᓗᑎᒃ. 
   •  ᐃᑲᔪᖅᑐᖅᓯᒪᓕᕐᓗᒋᑦ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᖅᑎᑦᑎᕙᓐᓂᐅᔪᑦ ᐊᒻᒪᓗ ᐃᓄᖕᓄᑦ ᑐᕌᖓᑎᑕᐅᓪᓗᑎᒃ 
      ᐃᓕᓐᓂᐊᖅᑎᑦᑎᓂᐅᕙᒃᑐᓂᒃ ᐃᓕᓐᓂᐊᓕᓵᕐᓂᖏᓂᑦ ᒍᕋᐃᑦ 12-ᒧᑦ. 
   •  ᐃᑲᔪᖅᑐᐃᓕᕐᓗᑎᒃ ᐱᓕᕆᐊᖃᕈᑎᓄᑦ ᐃᓕᔭᐅᓯᒪᓕᕋᔭᕐᓂᖏᑕ ᓱᕈᓰᑦ ᒥᐊᓂᕆᔭᐅᓯᒪᓕᕈᑎᒃᓴᖏᑦ ᐱᑕᖃᖅᑎᑦᑎᓯᒪᓂᐊᕐᓗᑎᒃ 
      ᐃᑲᔪᖅᓯᔾᔪᑎᐅᓕᕋᔭᖅᑐᓂᒃ ᐊᒻᒪᓗ ᐱᔨᑦᑎᕋᕈᑎᖃᖅᑎᑦᑎᓂᕐᒧᓪᓗ ᓱᕈᓯᕐᓄᑦ ᐊᒻᒪᓗ ᐃᓚᒌᖑᔪᓄᑦ ᓄᓇᓕᒋᔭᖏᓐᓂ. 
   •  ᐃᑲᔪᖅᑎᐅᓕᕐᓗᑎᒃ ᓱᕈᓰᑦ ᒥᐊᓂᕆᔭᐅᔾᔪᑎᖏᓄᑦ ᐱᔨᑦᑎᕋᕈᑎᐅᔪᑦ ᓯᕗᓪᓕᖅᐸᐅᑎᑦᑎᕙᓕᖁᓪᓗᒋᑦ ᓱᕈᓰᑦ ᐱᓯᒪᓕᕆᐊᖃᖅᑕᖏᓂᒃ 
      ᐱᑕᖃᓕᖅᑎᑦᑎᓂᖅᑎᒍᑦ ᑎᒍᐊᖖᒍᐊᕆᔭᐅᕝᕕᐅᓕᕋᔭᖅᑐᓂᒃ ᐱᓯᒪᓕᕆᐊᖃᕌᖓᑕ, ᓱᕈᓰᑦ ᑎᒍᐊᖖᒍᐊᕆᔭᐅᕝᕕᖕᒥᓐᓂ 
      ᐊᕙᑎᖃᖅᑎᑕᐅᖁᓪᓗᒋᑦ ᐊᑦᑕᑕᖅᓯᒪᑎᑦᑎᔪᓂᒃ ᐱᐅᓯᑐᖃᕆᔭᐅᔪᓄᑦ ᐊᒻᒪᓗ ᓄᓇᖅᑲᑎᒌᖑᔪᓄᑦ, ᐊᒻᒪᓗ ᐃᓗᐃᒃᑲᐅᔪᑎᒍᑦ 
      ᐃᑲᔪᖅᓯᔾᔪᑎᒃᓴᓂᒃ ᐱᑕᖃᖅᑎᑦᑎᓯᒪᓕᖁᓪᓗᒋᑦ ᐊᒃᑐᖅᑕᐅᓴᕋᐃᑦᑑᓪᓗᑎᒃ ᐃᓚᒌᖑᔪᓄᑦ ᐊᖏᒡᓕᒋᐊᖅᑎᑦᑎᓯᒪᔪᓄᑦ 
      ᐃᖏᕐᕋᑦᑎᐊᖅᑎᑕᐅᓯᒪᓕᖁᓪᓗᒋᑦ ᓱᕈᓰᑦ ᐃᓚᒌᖑᔪᓪᓗ ᑲᑎᒪᑎᑕᐅᖏᓐᓇᕈᑎᒃᓴᖏᑕ. 

ᓯᕗᓪᓕᖅᐸᐅᑎᑕᐅᔪᒃᓴᑦ 4: ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ 
ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᐃᓄᓐᓄᑦ 
ᑲᔪᓰᓐᓇᖅᑎᑕᐅᓯᒪᔪᓂᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᒻᔪᑎᓄᑦ ᐱᔨᑦᑎᕋᕈᑎᓂᒃ ᐱᑕᖃᓕᕆᐊᖃᕐᒪᑦ ᑕᐃᒃᑯᐊ ᐃᓄᐃᑦ ᐊᒃᑐᖅᑕᐅᓯᒪᔪᑦ ᐊᒃᓱᕈᕐᓇᖅᑐᒥᑦ
ᐊᒻᒪᓗ ᐊᒃᓱᕈᕐᓇᖅᑐᒃᑰᕐᑎᑕᐅᓯᒪᓂᕐᓂᑦ ᓇᓗᓇᐃᔭᖅᑕᐅᓯᒪᓕᖁᓪᓗᒋᑦ ᐊᒻᒪᓗ ᐃᑲᔪᕈᑎᒃᓴᓂᒃ ᐱᓯᒪᓕᕆᐊᖃᖅᑕᖏᑦ ᐊᑐᐃᓐᓇᐅᕝᕕᐅᓕᖁᓪᓗᒋᑦ
ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ ᐊᒥᓱᖖᒍᖅᐸᓪᓕᐊᓯᒪᓕᓚᐅᖅᑳᕐᑎᓐᓇᒋᑦ. ᐃᓱᒪᒃᑯᑦ ᐊᒃᓱᕈᓕᖅᓯᒪᓂᖅ ᐊᒻᒪᓗ ᐃᓱᒪᒃᑯᑦ
ᐋᓐᓂᐊᕐᓂᖃᓕᕐᓂᖅ, ᐃᓚᖃᖅᑎᓪᓗᒋᑦ ᓂᑲᓪᓗᖓᓗᐊᓕᖅᓯᒪᕙᓐᓂᕐᓂᒃ ᐊᒻᒪᓗ ᐋᖓᔮᕐᓇᖅᑐᓂᒃ ᐅᐃᕆᔾᔪᑎᐅᓕᖅᐸᒃᑐᑦ, ᐃᓚᒋᔭᐅᖃᑕᐅᕙᒃᐳᑦ
ᐃᒻᒥᓃᑐᐃᓐᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᖅᐸᓐᓂᕐᓄᑦ, ᐊᒻᒪᓗ ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᕙᓐᓃᑦ ᐅᕝᕙᓘᓐᓃᑦ ᖃᓂᑕᒥᒃ ᐊᓯᐅᔨᓯᒪᓕᕐᓂᖅ
ᐃᒻᒥᓃᕋᓱᓕᕈᑎᐅᔪᓐᓇᕐᒪᑕ. ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔾᔪᑎᓄᑦ ᐱᔨᑦᑎᕋᕈᑏᑦ ᑲᔪᓯᑎᑕᐅᓯᒪᓕᕋᔭᕐᓂᖏᑦ ᐃᓗᐊᓃᑎᑕᐅᓗᑎᒃ ᐃᒻᒥᓃᖃᑦᑕᖁ -
ᔨᖖᒋᓐᓂᓕᕆᓂᕐᒥ ᐃᓚᖃᖅᐳᑦ ᓯᓚᕐᔪᐊᕐᒥᐅᓕᒫᓂ ᐃᒻᒥᓃᖃᑦᑕᕐᓂᐅᔪᑦ ᓄᖅᑲᖅᑎᑕᐅᓯᒪᓕᖁᓪᓗᒋᑦ ᐱᓕᕆᐊᖃᓕᕐᓂᕐᓄᑦ; ᑐᕌᖓᑎᑕᐅᓯᒪᓪᓗᑎᒃ
ᐃᒻᒥᓃᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᔪᓂ ᐃᓅᖃᑎᒌᒃᑐᑦ ᐊᑦᑕᓇᖅᑐᒦᓕᖅᓯᒪᑐᐃᓐᓇᕆᐊᖃᖅᑐᑦ ᒪᑭᒋᐊᒃᑲᓐᓂᕈᓐᓇᕐᓂᖏᓂᒃ ᐱᕈᖅᑎᑦᑎᓯᒪ ᓕᕆ -
ᐊᖅᐸᓐᓂᕐᒧᑦ (ᓲᕐᓗ ᒪᒃᑯᒃᑐᐃᑦ, ᐅᕝᕙᓘᓐᓃᑦ ᑕᐃᒃᑯᐊ ᐃᖅᑲᖅᑐᐃᕝᕕᒃᑎᒎᓕᖅᑎᑕᐅᓯᒪᔪᑦ); ᑐᐊᕕᐅᕐᓇᖅᓯᓯᒪᔪᓄᑦ ᓴᐳᔾᔨᒋᐊᕈᑎᐅᓪᓗᑎᒃ ᐱᔨᑦᑎᕋᕈ -
ᑎᒃᓴᐅᔪᑦ ᐅᖓᑎᓗᐊᖓᓄᑦ ᐊᒃᓱᕈᓕᖅᓯᒪᔪᓄᑦ ᐊᒻᒪᓗ ᐃᓱᒪᒃᑯᑦ ᐊᒃᓱᕈᓕᖅᓯᒪᔪᓄᑦ; ᐊᒻᒪᓗ ᓴᐳᔾᔨᒋᐊᕈᑎᒃᓴᐅᔪᑦ ᐃᓄᓐᓄᑦ ᖁᑦᑎᒃᑐᒥᒃ ᐅᕝᕙᓘᓐᓃᑦ
ᓇᓗᓇᖖᒋᑦᑐᑎᒃ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᖅᓯᒪᔪᓄᑦ (ᓲᕐᓗ ᑕᐃᒃᑯᓄᖓ ᐃᒻᒥᓃᕋᓱᓚᐅᖅᓯᒪᓕᐊᓂᒃᑐᓄᑦ). 

ᑲᔪᓰᓐᓇᖅᑎᑕᐅᓯᒪᓪᓗᑎᒃ ᐃᓱᒪᒃᑯᑦ ᖃᓄᐃᖖᒋᑦᑎᐊᕆᐊᕐᓂᓕᕆᓂᕐᒥ ᐱᔨᑦᑎᕋᕈᑏᑦ ᐅᖓᑖᓄᐊᖅᑎᑕᐅᓯᒪᕗᑦ ᐋᓐᓂᐊᖃᕐᓇᖖᒋᑦᑐᓕᕆᔾᔪᑎᓂᑦ ᐊᒻᒪᓗ
ᐃᓚᖃᖅᑐᑎᒃ ᐱᔨᑦᑎᕋᕈᑎᒃᓴᖃᕐᓂᕐᒥᒃ ᐃᓕᓐᓂᐊᕐᓂᓕᕆᔨᐅᔪᓂᑦ, ᐱᕋᔭᒃᓯᒪᔪᓄᑦ ᐃᖅᑲᖅᑐᐃᕝᕕᓕᕆᔨᐅᔪᓂᑦ, ᐊᒻᒪᓗ ᐃᓚᒌᒃᑐᓕᕆᔨᒃᑯᓐᓄᑦ ᐊᒻᒪᓗ
ᓱᕈᓯᓕᕆᔨᓄᑦ ᐱᔨᑦᑎᕋᕈᑎᐅᔪᓄᑦ. ᐋᖅᑭᒃᓱᐃᖃᑎᒌᒃᓯᒪᓕᕐᓂᐅᔪᑦ ᑕᒪᒃᑯᓂᖓ ᐱᔨᑦᑎᕋᕈᑎᐅᔪᓂᒃ ᐋᖅᑮᓯᒪᓕᕈᑎᐅᕙᒻᒪᑕ ᖃᓄᐃᖖᒋᑦᑎᐊᕈᑎᒃᓴᖃ -
ᓕᖅᑎᑦᑎᓇᔭᕐᓂᕐᒧᑦ ᐃᑲᔪᕈᑎᐅᓕᖅᐸᒃᑐᓂᒃ ᓇᓗᓇᐃᔭᐃᓯᒪᓕᕆᐊᕐᓂᕐᒥ ᑕᐃᒃᑯᓂᖓ ᐊᒃᑐᖅᑕᐅᓴᕋᐃᑦᑐᓂᒃ ᐊᒻᒪᓗ ᐃᑲᔪᖅᑕᐅᕝᕕᒃᓴᖏᓄᑦ ᐊᑦᑕᑕᖅ -
ᓯᒪᓕᖅᑎᑕᐅᕙᓐᓂᖏᓄᑦ ᒥᑭᓪᓕᒋᐊᕈᑎᐅᓯᒪᓕᕈᓐᓇᖅᑐᓄᑦ ᐃᒻᒥᓃᑐᐃᓐᓇᕆᐊᖃᕐᓗᑎᒃ ᐊᑦᑕᓇᖅᑐᒦᓕᕈᑎᖃᕈᓐᓇᕐᓂᖏᓐᓂ. ᑲᑎᑕᐅᓯᒪᓗᑎᒃ, ᑕᒪᒃᑯᐊ
ᐱᔨᑦᑎᕋᕈᑎᖃᖅᑐᑦ ᐱᑕᖃᓕᖅᑎᑦᑎᓇᔭᕐᒪᑕ ᐊᔾᔨᒌᖖᒋᐅᖅᑐᓂᒃ ᑲᒪᔨᐅᓕᕋᔭᖅᑐᓂᒃ ᓄᓇᖅᑲᑎᒌᒃᑐᑦ ᖁᑦᑎᖕᓂᕆᔭᖏᓂᑦ ᐊᕕᒃᑐᖅᓯᒪᓂᐅᔪᓂ ᐱᓕᕆᐊ -
ᖃᖅᑎᐅᔪᓄᑦ, ᐊᒻᒪᓗ ᐃᓚᖃᖅᑐᑎᒃ ᐱᓕᕆᐊᖃᖅᑎᒻᒪᕆᐅᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᓂᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐃᑲᔪᖅᑎᒃᓴ -
ᕆᔭᐅᔪᓂᒃ ᐃᓕᓐᓂᐊᕐᕕᖕᓂ, ᑐᒃᓯᐊᕐᕕᖕᓂ ᐊᒻᒪᓗ ᓄᓇᓕᐅᔪᒥ ᑲᑐᔾᔨᖃᑎᒌᒋᔭᐅᔪᓂ, ᐱᓕᒻᒪᒃᓴᔭᐅᓯᒪᑦᑎᐊᖅᑑᓪᓗᑎᒃ ᐃᖅᑲᓇᐃᔭᖅᑎᒻᒪᕆᐅᔪᓄᑦ
ᐋᓐᓂᐊᖃᕐᓇᖖᒋᑦᑐᓕᕆᕝᕕᖕᓂ ᐊᒻᒪᓗ ᐃᓅᓯᓕᕆᔨᒃᑯᓐᓂ. ᑕᒪᕐᒥᒃ ᑖᒃᑯᐊ ᐃᓄᐃᑦ ᐃᓛᒃᑰᕐᓗᑎᒃ ᑐᑭᓯᐅᒪᓕᖅᓯᒪᓇᔭᖅᐸᑕ ᐱᓕᕆᐊᖃᖅᑎᐅᓂᕐᒥᓐᓂᒃ
ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᓂ ᐊᒻᒪᓗ ᐊᑐᕈᓐᓇᕐᓂᐊᕐᓗᒋᑦ ᐱᓕᒻᒪᒃᓴᔭᐅᓯᒪᓕᖅᐸᑕ, ᓴᖖᒋᓂᖏᑦ ᖁᕝᕙᓯᒃᓯᒋᐊᖅᑎᑦᑐᓐᓇᖅᐸᐳᑦ ᓄᓇᓕᒋᔭᑦᑎᓐᓂ
ᖃᓄᐃᖖᒋᑦᑎᐊᖅᑎᑦᑎᓂᐅᕙᒃᑐᓂ ᐊᒻᒪᓗ ᐃᑲᔪᕈᑎᒃᓴᖃᖅᑎᑦᑎᓂᑦᑎᓐᓂ.  

ᐊᑐᖅᑕᐅᕙᓐᓂᖏᑕ ᐊᒃᓱᕈᕐᓇᖅᑐᒃᑰᕐᓯᒪᔪᓕᕆᓂᕐᒥ ᑐᓴᐅᒪᕙᒌᑦᑎᐊᖅᑑᓪᓗᑎᒃ ᐱᓕᕆᔨᓂᒃ ᐊᒻᒪᓗ ᐱᐅᓯᑐᖃᓕᕆᓂᕐᒥ ᖃᓄᐃᖖᒋᑦᑎᐊᖅᑎᑦᑎᔾᔪᑎᐅᓇ -
ᔭᖅᑐᓂᒃ ᐋᓐᓂᐊᖃᓕᖅᑕᐃᓕᒪᔪᓕᕆᔨᖃᕐᓂᖅ ᐱᒻᒪᕆᐅᓪᓗᓂ ᐃᓚᒋᔭᐅᖃᑕᐅᒻᒪᑦ ᑕᐃᒪᓐᓇ ᑲᔪᓰᓐᓇᖅᑎᑦᑎᓇᔭᕐᓂᕐᒥ ᐊᒻᒪᓗ ᐃᑲᔪᕈᑎᐅᕙᒃᑐᓂ
ᐱᐅᓯᑎᑦᑎᒋᐊᕐᓂᕐᒥ ᐊᒃᑐᐃᓐᓇᐅᑎᑕᐅᓂᖏᑕ ᑕᐃᒪᐅᔭᕆᐊᖃᖅᑐᑎᒃ ᐱᔨᑦᑎᕋᕈᑎᒃᓴᐅᔪᑦ ᐃᓄᓐᓄᑦ ᑲᒪᔨᖃᖖᒋᒐᔪᒃᑑᓪᓗᑎᒃ ᐅᖃᐅᓯᑦᑎᒍᑦ ᐊᒻᒪᓗ
ᐱᐅᓯᑐᖃᑦᑎᓐᓂᒃ ᑐᑭᓯᐊᔪᓂᒃ ᐱᔨᑦᑎᕋᕐᕕᐅᑎᓪᓗᒋᑦ. ᑐᐊᕕᐅᕐᓇᖅᓯᓯᒪᔪᓕᕆᔾᔪᑎᓂ ᐃᓚᑰᓂᖃᕐᕕᐅᔪᑦᑕᐅᖅ ᐃᓄᐃᑦ ᓄᓇᖓᓐᓂ ᐱᓕᕆᐊᖑᓯᒪᓕᕆᐊ -
ᖃᕆᕗᑦ, ᓲᕐᓗ ᒪᒥᓴᕐᕕᒃᓴᐃᑦ ᐊᑐᐃᓐᓇᐅᑎᑕᐅᓕᕋᔭᕐᓂᖏᑦ, ᐱᓕᕆᐊᖑᕙᓕᖁᓪᓗᒋᑦ ᐃᓱᒪᒃᑯᑦ ᐋᓐᓂᐊᕐᓂᖃᖅᑐᑦ ᐊᒻᒪᓗ ᐋᖓᔮᕐᓇᖅᑐᓂᒃ ᐅᐃᕆᔾ -
ᔪᑎᖃᓕᖅᓯᒪᔪᑦ. 

NISPS-ᖑᔪᑎᒍᑦ, ITK-ᑯᑦ ᑖᒃᑯᓂᖓ ᓯᕗᓪᓕᖅᐸᐅᑎᑕᒃᓴᐅᔪᓂᒃ ᐱᓕᕆᐊᖃᓕᕐᓂᐊᖅᐳᑦ ᐱᓕᕆᖃᑎᒋᓯᒪᓗᒋᑦ ᐊᕕᒃᑐᖅᓯᒪᓂᐅᔪᑦ ᐃᓄᖕᓄᑦ ᑐᕌᖓᑎᑕᐅ -
ᓯᒪᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᔨᑦᑎᕋᕈᑎᐅᔪᑦ ᐊᒻᒪᓗ ᐃᑲᔪᕈᑎᒃᓴᐃᑦ ᐊᑐᐃᓐᓇᐅᓕᖅᑎᑕᐅᓯᒪᓕᖁᓪᓗᒋᑦ, ᐃᑲᔪᖅᑐᐃᓂᕐᒥᒃᑎᒍᑦ
ᐱᓕᒻᒪᒃᓴᐃᓯᒪᓕᕋᔭᕐᓂᕐᒥ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᕈᓯᐅᕙᒐᔭᖅᑐᓂᒃ ᐱᑕᖃᓕᖅᑎᑕᐅᖁᓪᓗᒍ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ ᐊᒻᒪᓗ ᓴᐳᔾᔨᒋᐊ -
ᕈᑎᐅᕙᒃᑐᓄᑦ ᓄᓇᓕᐅᔪᓂ ᐊᒻᒪᓗ ᐱᓕᕆᐊᖃᖅᑎᒻᒪᕆᐅᓪᓗᑎᒃ ᐃᖅᑲᓇᐃᔭᖅᑎᓂ, ᐊᒻᒪᓗ ᐃᑲᔪᖅᑐᐃᓯᒪᓕᕐᓂᕐᒥᒃᑎᒍᑦ ᐃᓄᖕᓄᑦ ᑐᕌᖓᑎᑕᐅᓯᒪᓪᓗᑎᒃ
ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᓯᒪᔪᓄᑦ ᒪᒥᓴᕐᕕᒃᑕᖃᓕᖁᓪᓗᒍ ᓄᓇᓕᐅᔪᑦ ᖁᑦᑎᖕᓂᖓᓂ. 

ᐊᖏᔫᑎᐅᓪᓗᓂ ᐱᓕᕆᐊᒃᓴᐅᖃᑕᐅᔪᓄᑦ ᐃᓚᒋᔭᐅᕗᖅ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᒃᑯᓐᓂ ᐃᖅᑲᓇᐃᔭᖅᑎᒋᔭᐅᔪᑦ ᐱᓕᒻᒪᒃᓴᒐᐅᓯᒪᓕᕆ -
ᐊᖃᕐᓂᖏᑦ ᐊᒻᒪᓗ ᐱᓕᕆᐊᖃᕈᓯᐅᕙᒋᐊᓕᖕᓄᑦ ᐋᖅᑭᒃᓱᐃᓯᒪᓕᕆᐊᖃᕐᓂᖏᑦ, ᐃᓚᖃᖅᑎᓪᓗᒋᑦ ᐃᓅᓯᓕᕆᔨᒃᑯᓐᓄᑦ ᐱᔨᑦᑎᕋᖅᑎᐅᔪᓂ ᐊᒻᒪᓗ
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ ᐱᔨᑦᑎᕋᖅᑎᐅᔪᓂ ᐃᖅᑲᓇᐃᔭᖅᑎᒋᔭᐅᔪᑦ, ᒪᓕᒃᑎᑕᐅᕙᓐᓂᖏᑕ ᐃᓛᒃᑰᕐᑐᓄᑦ ᐃᓄᓐᓄᑦ ᐱᓕᕆᐊᖃᕈᓯᐅᒋᐊᓕᖁᑎᓂᒃ
ᐃᓄᐃᑦ ᐃᑲᔪᖅᑕᐅᓯᒪᓕᖅᐸᓂᖏᓂ ᐃᓚᐅᑎᑦᑎᔭᕆᐊᖃᕋᑎᒃ ᐃᓚᒋᔭᖏᓐᓂᒃ ᐊᒻᒪᓗ ᓄᓇᖅᑲᑎᒋᔭᖏᓐᓂᒃ. ᐃᓄᖕᓄᑦ ᑕᐃᒪᐅᑎᑕᐅᔭᕆᐊᖃᓪᓚᕆᖕᒪᑦ
ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᓂ ᐃᓚᐅᑎᑦᑎᕙᒋᐊᖃᕐᓂᖏᑦ ᐃᓚᒋ -
ᔭᐅᔪᓂᒃ ᐊᒻᒪᓗ ᓄᓇᖅᑲᑎᒌᖑᔪᓂᒃ ᐃᒻᒥᓃᖅᑕᐃᓕᖁᔨᖖᖏᓐᓂᓕᕆᓂᕐᓂ ᐊᒻᒪᓗ ᐃᑲᔪᖅᑕᐅᓯᒪᓕᕈᑎᐅᕙᒃᑐᓂ, ᐊᒻᒪᓗ ᐱᓕᒻᒪᒃᓴᔭᐅᓯᒪᔭᕆᐊᖃᕐᓂᖏᑦ
ᐊᔪᖖᒋᓐᓂᕆᔭᖃᕆᐊᖃᖅᑐᓄᑦ ᑕᒪᒃᑯᓂᖓ ᐱᓕᕆᐊᖃᕈᓐᓇᕐᓂᐊᖁᓪᓗᒋᑦ, ᓴᐳᔾᔨᒋᐊᕐᓂᖃᖔᖅᐸᖖᒋᓪᓗᑎᒃ ᐃᓄᓐᓂᒃ ᐃᓛᒃᑰᕐᑐᓂᒃ ᐃᓚᐅᑎᑦᑎ -
ᕙᖖᒋᑦᑐᑎᒃ ᐃᓚᒋᔭᖏᓐᓂᒃ, ᓄᓇᖅᑲᑎᒋᔭᖏᓐᓂᒃ ᐊᒻᒪᓗ ᐱᐅᓯᑐᖃᖏᑎᒍᑦ. ᑕᒪᓐᓇ ᐃᓚᖃᕐᐳᖅ ᐃᖅᑲᓇᐃᔭᖅᑎᑖᕐᓯᒪᓕᕆᐊᖃᕐᓂᕐᒥᒃ ᐃᓱᒪᒃᑯᑦ
ᐋᓐᓂᐊᖃᓕᖅᑕᐃᓕᒪᔪᓕᕆᔨᐅᓂᐊᖅᑐᓂᒃ ᐱᓕᕆᐊᖃᖅᑎᐅᒋᐊᒥᓐᓂᒃ ᐊᔪᖖᒋᓐᓂᖃᖅᑐᓂᒃ ᐃᓚᒎᖑᔪᓄᑦ ᐅᖃᓪᓚᕝᕕᐅᕙᓐᓂᕐᒧᑦ ᐊᒻᒪᓗ ᓄᓇᖅᑲᑎᒌᒃᑐᑦ
ᐱᕙᓪᓕᐊᔪᓕᕆᕙᓐᓂᖏᓂ, ᐊᒻᒪᓗ ᖃᐅᔨᒪᑦᑎᐊᖅᑐᑎᒃ ᑐᑭᓯᐅᒪᔪᓂᒃ ᐃᓄᐃᑦ ᐱᐅᓯᑐᖃᖓᓐᓂᒃ, ᐊᒻᒪᓗ/ᐅᕝᕙᓘᓐᓃᑦ ᐱᓕᒻᒪᒃᓴᔭᐅᓯᒪᔪᓂᒃ ᑕᒪᒃᑯᓄᖓ.  



35

wkw5 bW‰5 vNbu vNbu wkw5 w7u•c5bdp̀ Q8ioEi3j5 X3NstoxEym/z5

ᐃᓚᒋᔭᐅᖃᑕᐅᔪᑦ ITK-ᑯᑦ ᐊᓕᐊᓇᐃᑦ ᐃᓄᐃᑦ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐅᖃᐅᔾᔪᐃᒋᐊᖅᑎᐅᓪᓗᑎᒃ ᑲᑎᒪᔨᕋᓛᖏᑦ ᑐᓂᓯᓯᒪ -
ᓕᓚᐅᕐᒪᑕ ᐊᑐᕐᓂᖃᒻᒪᕆᓐᓂᐊᖅᑐᓂᒃ ᐱᐅᓯᒋᐊᖅᑎᑕᐅᔾᔪᑎᒃᓴᖏᓄᑦ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᖃᓄᐃᖖᒋᑦᑎᐊᕆ ᐊ -
ᖃᕐᓂᖏᓄᑦ ᐱᓕᕆᐊᖑᔪᓂ ᐃᓄᖕᓄᑦ, ᐃᓚᖃᖅᑎᓪᓗᒋᑦ ᐱᐅᓯᒋᐊᖅᑎᑦᑎᓯᒪᓕᕋᔭᕐᓂᕐᒧᑦ ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕ -
ᐃᓕᒪᔪᓕᕆᓂᕐᒥ ᐱᔨᑦᑎᕋᕈᑎᐅᔪᑦ ᐊᒻᒪᓗ ᐃᑲᔪᖅᑕᐅᔾᔪᑎᒃᓴᐃᑦ ᐊᑐᐃᓐᓇᐅᑎᑕᐅᓂᖏᓐᓂ. ITK-ᑯᑦ ᑖᒃᑯᓄᖓ ᐱᓕᕆᐊᖑᓯᒪᔪᓂᒃ ᐱᕈᖅᑎᑦᑎᓯᒪ -
ᓕᕆᐊᕐᓂᐊᖅᐳᑦ ᐱᓕᕆᐊᖃᖃᑎᖃᓕᕐᓂᕐᒥᒃᑎᒍᑦ ᐊᕕᒃᑐᖅᓯᒪᓂᐅᔪᑦ ᐃᓚᒋᔭᐅᖃᑕᐅᓕᖅᑎᓪᓗᒋᑦ ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ ᐱᓕᕆᐊᖃᖃᑎᒌᖑ -
ᓕᕋᔭᖅᑐᓂᒃ ᐃᓄᐃᑦ ᐃᑲᔪᖅᑎᖏᑦ ᐃᓄᒃᑎᑐᑦ ᑐᑭᓯᐊᔪᑦ ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᐊᕕᒃᑐᖅᓯᒪᔪᓕᒫᓂ ᓄᓇᓕᒋᔭᐅᔪᓄᑦ, ᐊᑐᓕᖅᑎᑦᑎᓯᒪᓂᒃᑯᑦ
ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᐊᒻᒪᓗ ᖃᐅᔨᒪᔭᑐᖃᕐᓂᒃ ᐊᒥᖅᑲᖃᑎᒌᓕᕐᓂᖅᑎᒍᑦ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᕈᓯᐅᕙᒃᑐᒃᓴᖁᑎᓄᑦ ᐃᒻᒥᓃᖃᑦᑕᖁ -
ᔨᖖᒋᓐᓂᓕᕆᓂᕐᓂ, ᓴᐳᔾᔨᒋᐊᕈᑎᒃᓴᐅᔪᓂ ᐊᒻᒪᓗ ᐃᒻᒥᓃᖅᑐᖃᓚᐅᖅᑎᓪᓗᒍ ᐃᑲᔪᖅᑎᐅᕙᓐᓂᐊᖅᑐᓂᒃ ᐱᑕᖃᓕᖅᑎᑦᑎᓂᕐᒥ, ᐊᒻᒪᓗ ᐃᑲᔪᖅᓯᓂᕐᒥᒃᑎᒍᑦ
ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ-ᓴᐳᔾᔨᒋᐊᖅᑎᐅᓂᕐᒥ ᐱᓕᒻᒪᒃᓴᐃᓂᐅᓕᖅᑐᑎᒃ ᐱᓕᕆᐊᖑᔪᓄᑦ ᐃᓄᐃᑦ ᐊᕕᒃᑐᖅᓯᒪᓂᖏᓐᓂ.  

ᑐᕌᕐᕕᐅᔪᒪᔪᑦ 

     4.1. ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᑦ ᐱᔨᑦᑎᕋᕈᑎᖏᑦ ᐊᒻᒪᓗ ᐃᑲᔪᖅᑕᐅᕝᕕᒃᓴᖏᑦ 
      ᐊᑐᐃᓐᓇᐅᓕᖅᑎᑕᐅᓯᒪᖁᓪᓗᒋᑦ, ᐱᓗᐊᖅᑐᒥᒃ ᑕᐃᒃᑯᐊ ᐱᔨᑦᑎᕋᕈᑎᐅᔪᑦ ᑐᕌᖓᑎᑕᐅᓯᒪᓪᓗᑎᒃ ᐋᓐᓂᐊᖃᓕᖅᑕᐃᓕᒪᔾᔪᑎᓂᒃ 
      ᖁᕝᕙᖅᑎᑦᑎᒋᐊᕈᑎᐅᕙᒃᑐᓄᑦ, ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᓄᑦ, ᐊᒻᒪᓗ ᓴᐳᔾᔨᒋᐊᕈᑎᒃᓴᓄᑦ ᑕᐃᒃᑯᓄᖓ ᐃᓄᓐᓄᑦ 
      ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᖅᓯᒪᔪᓄᑦ ᐅᕝᕙᓘᓐᓃᑦ ᐃᒻᒥᓃᕋᓱᒃᓯᒪᔪᓄᑦ. 
     4.2. ᐱᐅᓂᖅᐹᑎᒍᑦ ᐱᓕᕆᔾᔪᓯᐅᕙᓐᓂᐊᖅᑐᓄᑦ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒥ ᐊᒻᒪᓗ ᓴᐳᔾᔨᒋᐊᖅᑎᐅᕙᓐᓂᕐᒥ 
      ᐃᓕᓐᓂᐊᖅᑎᑕᐅᓯᒪᓕᖁᓪᓗᒋᑦ ᐊᒻᒪᓗ ᐱᓕᒻᒪᒃᓴᔭᐅᓯᒪᓕᕐᓗᑎᒃ ᓄᓇᓕᒋᔭᐅᔪᓂ ᐊᒻᒪᓗ ᐱᓕᕆᐊᖃᖅᑎᒻᒪᕆᐅᓪᓗᑎᒃ 
      ᐃᖅᑲᓇᐃᔭᖅᑎᑦ. 
     4.3. ᐃᓄᖕᓄᑦ ᑐᕌᖓᑎᑕᐅᓯᒪᓪᓗᑎᒃ ᐋᖓᔮᕐᓇᖅᑐᓂᒃ ᐅᐃᕆᔾᔪᑎᖃᓕᖅᓯᒪᔪᓄᑦ ᒪᒥᓴᕐᕖᑦ ᓄᓇᓕᐅᔪᑦ ᖁᑦᑎᖕᓂᕆᔭᖏᓐᓂ 
      ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ. 
     4.4. ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ ᖃᓄᐃᖖᒋᑦᑎᐊᕆᐊᖃᕐᓂᕐᒧᑦ 
      ᐱᔨᑦᑎᕋᕈᑎᐅᔪᑦ ᐊᑐᐃᓐᓇᐅᓕᖅᑎᑕᐅᖁᓪᓗᒋᑦ ᑕᐃᒃᑯᓄᖓ ᐃᖅᑲᖅᑐᐃᕝᕕᓕᕆᔨᑎᒎᖅᑎᑕᐅᓯᒪᔪᓄᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐃᓚᒋᔭᐅᓕᖅᑎᓪᓗᒋᑦ ᐊᓕᐊᓇᐃᑦ ᐃᓄᐃᑦ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐅᖃᐅᔾᔪᐃᒋᐊᖅᑎᐅᓪᓗᑎᒃ ᑲᑎᒪᔨᕋᓛᖏᑦ 
      ᐋᖅᑭᒃᓱᐃᓂᕐᒥᓐᓂ ᐸᕐᓇᐅᑎᓂᒃ ᖁᕝᕙᖅᑎᑦᑎᒋᐊᕈᑎᐅᓂᐊᖅᑐᓂᒃ ᐃᓄᐃᑦ ᖃᓄᐃᖖᒋᑦᑎᐊᖅᑎᑕᐅᓂᖏᓐᓄᑦ ᑲᔪᓰᓐᓇᖅᑎᑕᐅᓪᓗᑎᒃ 
      ᐃᓱᒪᒃᑯᑦ ᖃᓄᐃᖖᒋᑦᑎᐊᖅᑎᑦᑎᓂᓕᕆᓂᕐᒥ ᐱᔨᑦᑎᕋᕈᑎᐅᔪᓂ.  
   •  ᐱᓕᕆᐊᖃᖃᑎᒌᓕᕋᔭᖅᑐᓂᒃ ᐃᓄᐃᑦ ᐃᑲᔪᖅᑎᐅᔪᓄᑦ ᐋᖅᑭᒃᓯᓯᒪᓕᕐᓗᑎᒃ ᐊᑐᐃᓐᓇᐅᑎᑕᐅᓕᖁᓪᓗᒋᑦ ᐃᓄᒃᑐᑦ ᑐᑭᓯᐊᑦᑎᐊᖅᑐᓂᒃ 
      ᐊᕕᒃᑐᖅᓯᒪᓂᓕᒫᓂ ᓄᓇᓕᒋᔭᐅᔪᓂ, ᐃᓚᖃᖅᑎᓪᓗᒋᑦ ᖃᕆᑕᐅᔭᑎᒎᕈᑎᓂᒃ ᐱᐅᓯᒋᐊᕈᑎᐅᔪᓐᓇᖅᑐᓂᒃ ᐱᓕᕆᐊᖃᖃᑎᒌᒃᑐᑦ 
      ᐃᑲᔪᖅᑎᐅᓂᒥᓐᓂ ᐱᓕᕆᐊᕆᕙᒃᑕᖏᓄᑦ. 
   •  ᐊᑐᓕᖅᑎᑦᑎᓯᒪᓗᑎᒃ ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᐊᒻᒪᓗ ᖃᐅᔨᒪᔭᑐᖃᐅᔪᓂᒃ-ᐊᒥᖅᑲᖃᑎᒌᓕᕋᔭᕐᓂᕐᒧᑦ ᐃᓄᐃᑦ 
      ᐊᕕᒃᑐᖅᓯᒪᓂᓕᒫᖏᓐᓂ ᐃᑲᔪᖅᓱᐃᓕᕈᑎᓂᒃ ᐱᓕᒻᒪᒃᓴᔭᐅᓯᒪᓕᖁᓪᓗᒋᑦ ᐱᐅᓂᖅᐸᐅᔪᑎᒍᑦ ᐱᓕᕆᐊᖃᕈᓯᐅᕙᓕᕐᓂᐊᖅᑐᓄᑦ 
      ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ, ᓴᐳᔾᔨᒋᐊᖅᑎᐅᓂᕐᓂ ᐊᒻᒪᓗ ᐃᒻᒥᓃᖅᑐᖃᓚᐅᖅᑎᓪᓗᒍ ᐃᑲᔪᖅᑎᐅᕙᒃᑐᓄᑦ. 
   •  ᓴᖖᒋᔪᒻᒪᕆᒻᒥᒃ ᐃᑲᔪᖅᑐᐃᓂᖃᕐᓗᑎᒃ ᐊᒻᒪᓗ, ᐱᔪᓐᓇᕌᖓᒥᒃ, ᐋᖅᑭᒃᓱᐃᕙᒃᓗᑎᒃ, ᐱᓕᒻᒪᒃᓴᔨᐅᔪᒃᓴᓂᒃ ᐱᓕᒻᒪᒃᓴᐃᓂᖃᕐᑎᑦᑎᕙᒃᓗᑎᒃ 
      ᓇᓗᓇᐃᖅᑕᐅᓯᒪᓪᓗᑎᒃ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᕐᒧᑦ ᓴᐳᔾᔨᒋᐊᖅᑎᖃᖅᑎᑦᑎᕙᓐᓂᕐᒧᑦ ᐊᒻᒪᓗ ᐃᓱᒪᒃᑯᑦ 
      ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᐊᖑᔪᓂ (ᓲᕐᓗ ᐊᑐᓕᖅᑎᑕᐅᓯᒪᔪᓄᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᓴᐳᔾᔨᒋᐊᕐᑎᐅᓂᕐᒧᑦ 
      ᐊᔪᖖᒋᓐᓂᕆᔭᐅᔪᓄᑦ ᐱᓕᒻᒪᒃᓴᐃᓂᖅ ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐃᓅᓕᓴᐅᑎᑦ), ᐃᓚᖃᖅᑎᓪᓗᒋᑦ 
      ᑐᑭᒧᐊᒃᑎᐅᕙᓕᕋᔭᕐᓂᕐᒧᑦ ᐃᓄᐃᑦ ᐱᓕᒻᒪᒃᓴᐃᔨᒋᔭᐅᔪᑦ ᓯᑕᒪᐅᓪᓗᑎᒃ ᐊᕕᒃᑐᖅᓯᒪᓂᕆᔭᐅᔪᓂ ᐊᓯᖏᓄᑦ ᐊᕕᒃᑐᖅᓯᒪᓂᐅᔪᓂ 
      ᐱᓕᒻᒪᒃᓴᐃᔭᖅᑐᕐᓯᒪᑎᑕᐅᕙᒃᓗᑎᒃ ᐊᒻᒪᓗ ᐃᓄᖕᓄᑦ ᓄᓇᓕᖃᖅᑐᓄᑦ ᑲᓇᑕᒥ ᖃᓪᓗᓈᑦ ᓄᓇᖓᓐᓂ ᐋᖅᑮᓯᒪᓕᖁᓪᓗᒋᑦ 
      ᓴᖖᒋᓂᖅᐸᐅᔪᑎᒍᑦ ᐱᓕᒻᒪᒃᓴᐃᔨᖃᓕᕈᑎᒃᓴᓂᒃ. 
   •  ᑕᒪᕐᒥᒃ ᐃᓱᒪᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᔨᓂ, ᐊᒻᒪᓗ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᑦ ᐱᔨᑦᑎᕋᖅᑎᖏᓂ 
      ᐃᖅᑲᓇᐃᔭᖅᑎᒋᔭᐅᔪᐃᑦ ᐱᓕᒻᒪᒃᓴᔭᐅᓯᒪᓕᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᔪᖖᒋᓐᓂᕆᔭᖏᓂ ᐱᓕᒻᒪᒃᓴᔭᐅᓯᒪᓕᕆᐊᖃᖅᑎᓪᓗᒋᑦ 
      ᐃᓚᒋᔭᐅᖃᑕᐅᓕᖅᑎᑦᑎᕙᒋᐊᖃᕐᓂᕐᓄᑦ ᐃᓚᒋᔭᐅᔪᓂᒃ ᐊᒻᒪᓗ ᓄᓇᖅᑲᑎᒌᒃᑐᓂᒃ ᐃᓅᓕᓴᐃᕙᓐᓂᕐᓂ ᐊᒻᒪᓗ 
      ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᓂ, ᑭᓯᒥᑐᐊᖅ ᐃᓅᓕᓴᖅᑕᐅᖔᖅᐸᖖᒋᓪᓗᑎᒃ ᐃᓄᐃᑦ ᐃᓛᒃᑰᕐᑎᑕᐅᓗᑎᒃ. 

ᓯᕗᓪᓕᖅᐸᐅᑎᑕᐅᔪᒃᓴᑦ 5: ᒪᒥᓴᐃᓂᖅ ᐊᒃᓱᕈᕐᓇᖅᑐᒃᑰᕈᑎᐅᓯᒪᓂᑯᓂᑦ ᐊᒻᒪᓗ ᕿᒃᓵᕈᑎᐅᖏᓐᓇᖅᑐᓂᑦ 
ᐊᒃᓱᕈᕐᓇᖅᑑᓪᓗᓂ ᐊᓯᐅᔨᓯᒪᓂᐅᔪᖅ ᐃᓄᐃᑦ ᐃᓅᖃᑎᒌᓐᓂᖏᓂ ᐱᒋᐊᕐᕕᖃᖅᓯᒪᕗᑦ ᑕᐃᒪᖖᒐᓂᑐᖃᓂᑦ ᐊᒃᓱᕈᕐᓇᖅᑐᒃᑰᖅᑎᑕᐅᓚᐅᖅᓯᒪᓂᕐᓂᑦ ᑭᖑᕚᕇᒃᑐᓄᑦ
ᐊᐃᑦᑐᐃᕙᓪᓕᐊᔭᐅᓯᒪᓕᕈᓐᓇᕐᒪᑕ ᐃᓚᖏᓂ ᐃᓚᒌᖑᔪᓂ, ᑕᐃᒪᓗ ᕿᒃᓵᕈᑎᖃᕐᓂᐅᔪᑦ ᐊᒻᒪᓗ ᐋᓐᓂᐊᓕᕈᑎᐅᓯᒪᔪᑦ ᑲᔪᓰᓐᓇᖅᓯᒪ ᓕᕐᓗᑎᒃ ᐅᓪᓗᒥᒧᑦ. ᐊᒃᓱᕈᕐ -
ᓇᖅᑑᓪᓗᓂ ᐊᓯᐅᔨᓯᒪᓂᐅᔪᑦ ᐃᒻᒥᓃᖅᑐᑎᒃ ᑐᖁᓯᒪᔪᓂᒃ ᐊᒻᒪᓗ ᐊᓯᖏᓂᒃ ᐅᓗᕆᐊᓇᖅᑑᓯᒪᔪᒃᑰᕐᓯᒪᓃᑦ ᐃᓚᒋᐊᒃᑲᓐ ᓂᕈᑎᐅᕙᒻᒪᑕ ᑖᑦᓱᒧᖓ ᐊᒃᓱᕈᓕᖅᓯᒪᓂ -
ᐅᔪᒧᑦ. ᓴᐳᔾᔨᒋᐊᖃᑦᑕᕐᓂᐅᔪᓄᑦ ᖃᐅᔨᓴᕐᓂᐅᓯᒪᔪᓂᒃ ᐱᑕᖃᑦᑎᐊᖖᖏᒻᒪᑦ ᐃᑲᔪᕈᑎᐅᓕᕈᓐᓇᕋᔭᖅᑐᓂᒃ ᑕᐃᒪᓐᓇ ᕿᒃᓵᕈᑎᐅᓕᖅᓯᒪᔪᓄᑦ ᐅᕝᕙᓘᓐᓃᑦ
ᓄᖅᑲᖅᑎᑕᐅᓯᒪᓕᕈᑎᒃᓴᖏᑕ ᑭᖑᕚᕇᒃᑐᑦ ᐊᒃᑐᖅᑕᐅᓯᒪᓕᕐᓂᖏᓐᓂ. ᐊᒥᓲᖖᒋᓗᐊᕆᕗᑦ ᐱᔨᑦᑎᕋᖅᑎ ᐅᕙᒃᑐᑦ ᐱᓕᕆᐊᖃᖅᑎᐅᕙᒃᑐᓂ ᐊᓯᐅᔨᓯᒪᓂᕐᒥᑦ
ᐃᓕᖖᒐᒃᑎᑕᐅᓯᒪᓕᖅᐸᓐᓂᐅᔪᓄᑦ, ᐊᒻᒪᓗ ᐃᒻᒥᓃᑐᐃᓐᓇᕆᐊᖃᕐᓂᕐᒧᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ ᑲᔪᓯᓯᒪᓕᖅᐸᒍᓐᓇᕐᓂᖏᓂ. ᐊᒥᓱᑦ ᐃᓚᒌᖑᔪᑦ ᐊᒃᓱᕈᕈᑎᖃ -
ᓕᖅᓯᒪᕗᑦ ᐊᓂᒍᐃᔾᔪᑎᖃᕋᓱᐊᕐᓂᕐᒥᓐᓂ ᑕᐃᒪᖖᒐᓂᑐᖃᖅ ᐊᓯᐅᔨᓯᒪᓕᕈᑎᒋᓚᐅᖅᑕᒥᓐᓂᒃ ᐊᑕᐅᑦᑎᒃᑰᓕᖅᓯᒪᓪᓗᑎᒃ ᐊᒃᓱᕈᕐᓇᖅᑑᓪᓗᑎᒃ ᖃᓄᐃᓐᓂᐅᕙᒃᑐᓄᑦ
ᐊᒃᓱᕈᕈᑎᖃᕐᓂᕐᒥᓐᓄᑦ ᐊᒻᒪᓗ ᐊᒃᓱᕈᓕᖅᓯᒪᐃᓐᓇᕈᑎᐅᔪᓄᑦ. 

ᐱᐅᓯᑐᖃᒃᑯᑦ ᐊᑐᕐᓂᖃᖅᑐᑎᒃ ᐱᔨᑦᑎᕋᕈᑎᐅᓕᕋᔭᖅᑐᑦ ᐊᒻᒪᓕ ᐱᓕᕆᐊᖑᓕᕋᔭᖅᑐᑦ ᐋᖅᑭᒃᑕᐅᓯᒪᓕᕆᐊᖃᕐᒪᑕ ᐱᓕᕆᐊᖑᔾᔪᑎᐅᕙᓐᓂᐊᕐᓗᑎᒃ ᐊᒃᓱᕈᕐᓇᖅᑐᒃ -
ᑰᕐᓯᒪᔾᔪᑎᒋᔭᐅᔪᑦ ᐊᒻᒪᓗ ᕿᒃᓵᕈᑎᐅᖏᓐᓇᖅᑐᑦ, ᐃᓚᖃᖅᑎᓪᓗᒋᑦ ᑕᐃᒪᖖᒐᓂᑐᖃᖅ ᐊᒃᓱᕈᕐᓇᖅᑐᒃᑰᕐᓯᒪᓂᐅᔪᓂᑦ ᐊᒃᑐᖅᑕᐅᓯᒪᓂᕆᔭᐅᔪᑦ ᐱᒋᐊᕐᖓᕕᖃᖅᑐᑎᒃ
ᐊᓯᐅᓂᑦ ᐊᐅᓚᑕᐅᓂᖃᖅᑐᑎᒃ ᓄᓇᓕᓐᓄᐊᖅᑎᑕᐅᓚᐅᖅᓯᒪᓂᕐᓂᑦ ᐊᒻᒪᓗ ᓱᒃᑲᓕᓗᐊᖅᑐᒥᒃ ᐃᓅᓯᖓᑦᑕ ᐃᓄᐃᑦ ᐊᓯᔾᔨᖅᐸᓪ ᓕᐊᓯᒪᓂᖓᓂᑦ.  

NISPS-ᖑᔪᑎᒍᑦ, ITK-ᑯᑦ ᑭᒃᑯᑐᐃᓐᓇᓂᒃ ᐃᓕᓐᓂᐊᖅᑎᑦᑎᔪᓐᓇᕐᓂᐊᖅᐳᑦ ᑕᐃᒪᐅᖏᓐᓇᐅᔭᖅᓯᒪᓂᖓᓄᑦ ᐊᒃᓱᕈᕐᓇᖅᑐᒃᑰᕐᓯᒪᓂᐅᔪᑦ ᓄᓇᓕᒋᔭᑦᑎᓐᓂ ᐊᒻᒪᓗ
ᖃᓄᐃᓕᓕᖅᑎᑦᑎᓯᒪᓂᖏᓐᓂ ᐃᓅᖃᑎᒌᒃᑐᓄᑦ ᐊᒻᒪᓗ ᐱᐅᓯᑐᖃᒃᑯᑦ ᐱᕙᓪᓕᐊᑎᑦᑎᕙᓐᓂᕐᓄᑦ ᐃᓄᖕᓂ. ᐃᑲᔪᖅᑕᐅᔾᔪᑎᒃᓴᓂᒃ ᐋᖅᑭᒃᓱᐃᓯ ᒪᓕᕐᓂᐊᖅᐳᒍᑦ
ᐃᑲᔪᕈᑎᐅᓂᐊᕐᓗᑎᒃ ᓄᓇᓕᒋᔭᐅᔪᓄᑦ ᐱᓕᕆᐊᖃᓕᕐᓂᖏᓐᓂ ᐃᒻᒥᓃᖃᑦᑕᖅᑐᓕᕆᓂᕐᒧᑦ, ᑐᕌᕐᕕᒃᓴᖃᖅᑎᑕᐅᓗᑎᒃ ᒥᑭᓪᓕᒋᐊᖅᑎᑕᐅ ᓯᒪᓕᖁᓪᓗᒋᑦ ᐃᒻᒥᓃᑐᐃᓐ -
ᓇᕆᐊᖃᕐᓂᕐᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᑦ ᐃᒻᓂᓃᖅᑐᓂᒃ ᑕᑯᓚᐅᖅᓯᒪᓂᕐᓂᑦ (ᖃᐅᔨᓚᐅᖅᓯᒪᓂᕐᓂᑦ).  

ᑐᕌᕐᕕᐅᔪᒪᔪᑦ 

     5.1. ᐱᓕᕆᐊᖑᓕᖁᓪᓗᒋᑦ ᐅᓪᓗᒥᐅᓕᖅᑐᒥ ᐊᒻᒪᓗ ᑲᔪᓰᓐᓇᖅᓯᒪᓪᓗᑎᒃ ᐊᒃᑐᐃᓯᒪᓂᐅᔪᑦ ᑕᐃᔅᓱᒪᓂᑐᖃᖅ ᐊᑐᖅᑕᐅᓚᐅᖅᑐᓂᑦ ᐊᒻᒪᓗ 
      ᑭᖑᕚᕇᒃᑐᑦ ᐊᒃᓱᕈᕐᓇᖅᑐᒃᑰᕐᐸᓪᓕᐊᓯᒪᓂᖏᑦ. 
     5.2. ᐋᖅᑭᒃᓱᐃᓯᒪᓕᕐᓗᑎᒃ ᐃᓄᓐᓄᑦ ᑐᕌᖓᑎᑕᐅᓪᓗᑎᒃ ᐃᒻᒥᓃᖅᑐᖃᓚᐅᖅᑎᓪᓗᒍ ᓴᐳᔾᔨᒋᐊᕐᓂᕐᒥ ᐱᓕᕆᐊᖑᕙᓕᕋᔭᖅᑐᓂᒃ ᐊᒻᒪᓗ 
      ᐃᑲᔪᖁᑎᒃᓴᖃᓕᖅᑎᑕᐅᓗᑎᒃ. 
     5.3. ᐃᓄᖕᓄᑦ ᑐᕌᖓᑎᑕᐅᓯᒪᔪᑎᒍᑦ ᓴᐳᔾᔨᒋᐊᕈᑎᒃᓴᓂᒃ ᐊᒻᒪᓗ ᑮᓇᐅᔭᑎᒍᑦ ᐱᓕᕆᔾᔪᑎᒃᓴᓂᒃ ᐱᑕᖃᓕᖅᑎᑦᑎᓯᒪᓕᕐᓗᑎᒃ ᕿᒃᓵᕈᑎᒋᔭᐅᔪᓄᑦ 
      ᐊᓯᐅᔨᓯᒪᓂᕐᓂᑦ ᒪᒥᓴᐃᓯᒪᓕᕈᑎᒃᓴᓂᒃ, ᐃᓚᖃᖅᑎᓪᓗᒋᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᓚᐅᖅᑐᓂᒃ.
     5.4. ᖃᐅᔨᓴᖅᑕᐅᓯᒪᓕᕐᓗᑎᒃ ᓴᐳᔾᔨᒋᐊᖅᓯᒪᓕᕐᓗᑎᒃ ᒥᑭᓪᓕᒋᐊᕈᑎᐅᓇᔭᖅᑐᓂᒃ ᐃᒻᒥᓃᖃᑦᑕᖅᑐᑦ ᖃᔅᓯᐅᓂᖏᓐᓄᑦ ᑐᕌᖓᑎᓪᓗᒋᑦ 
      ᐃᒻᒥᓃᖅᑐᓂᒃ ᖃᐅᔨᓚᐅᖅᓯᒪᓂᕐᓄᑦ (ᑕᑯᓚᐅᖅᓯᒪᓂᕐᓄᑦ) ᐊᒻᒪᓗ ᐃᑲᔪᕐᓂᖃᕋᔭᖅᑐᓂᒃ ᐋᖅᑮᓯᒪᓕᕆᐊᕐᓂᕐᒥ ᐱᐅᓂᖅᐹᑎᒍᑦ 
      ᐱᓕᕆᐊᖃᕈᓯᐅᕙᓕᕋᔭᖅᑐᓂᒃ ᑕᕝᕙᑲᐅᑎᒋ ᐱᓕᕆᐊᖑᕙᓕᖁᓪᓗᒋᑦ ᐃᒻᒥᓃᖅᑐᖃᕐᑐᑦ ᐃᓄᐃᑦ ᓄᓇᓕᒋᔭᖏᓐᓂ. 
     5.5. ᐱᑕᖃᓕᖅᑎᑦᑎᓗᑎᒃ ᐱᔨᑦᑎᕋᖅᑕᐅᔾᔪᑎᒃᓴᖏᑕ ᐱᓕᕆᐊᖃᖅᑎᐅᕙᒃᑐᓄᑦ ᓯᕗᓪᓕᐅᓪᓗᑎᒃ ᓄᓇᓕᒋᔭᐅᔪᓂ 
      ᐊᒃᑐᖅᑕᐅᓯᒪᓕᑐᐃᓐᓇᕆᐊᖃᖅᑐᓄᑦ ᐃᒻᒥᓃᖅᑐᖃᓚᐅᖅᑎᓪᓗᒍ ᐊᒻᒪᓗ ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᒃᓯᒪᔪᓄᑦ 
      ᐱᓕᕆᐊᖃᓚᐅᖅᑎᓪᓗᒋᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐃᓕᓐᓂᐊᖅᑎᑦᑎᓯᒪᓕᕐᓗᑎᒃ ᑕᐃᒪᐅᖏᓐᓇᐅᔭᖅᑑᓂᖏᑕ ᐊᒃᓱᕈᕐᓇᖅᑐᒃᑰᕐᓯᒪᓂᐅᔪᑦ ᓄᓇᓕᒋᔭᐅᔪᓂ ᐊᒻᒪᓗ ᖃᓄᐃᓕᖓᓕᖅᑎᑦᑎᓯᒪᓂᖏᓐᓄᑦ 
      ᐃᓅᖃᑎᒌᒃᑐᑦ ᑲᑎᓐᓂᖃᑦᑎᐊᕈᓐᓇᕐᓂᖏᓐᓄᑦ, ᖃᓄᐃᖖᒋᑦᑎᐊᕋᓱᓐᓂᖏᓐᓄᑦ, ᐃᓕᓐᓂᐊᖅᓯᒪᓕᕆᐊᖅᐸᓐᓂᕐᓄᑦ, ᐃᖅᑲᓇᐃᔭᕐᓂᓕᕆᓂᕐᓄᑦ 
      ᐊᒻᒪᓗ ᐃᒻᒥᓃᖃᑦᑕᖅᑐᓕᕆᓂᕐᓂ. 
   •  ᐋᖅᑭᒃᓱᐃᓯᒪᓕᕐᓗᑎᒃ ᐃᑲᔪᕈᑎᒃᓴᐅᓕᕐᓂᐊᖅᑐᓂᒃ ᑐᑭᒧᐊᒍᑎᒃᓴᐅᓕᕐᓂᐊᕐᓗᑎᒃ ᓄᓇᓕᐅᔪᑦ ᐃᒻᒥᓃᖅᑐᖃᖅᑎᓪᓗᒍ ᐱᓕᕆᐊᖃᖅᑎᐅᕙᓐᓂᖏᓐᓂ, 
      ᐃᓚᖃᖅᑎᓪᓗᒋᑦ ᐃᓅᖃᑎᒌᒃᑐᓂᑦ ᑐᓴᐅᒪᖃᑦᑕᐅᑎᓕᕆᔨᐅᔪᑦ ᐱᓕᕆᐊᒃᓴᕆᔭᖏᓐᓂᒃ, ᑐᕌᕐᕕᒃᓴᖃᖅᑎᑕᐅᓯᒪᓗᑎᒃ ᒥᑭᓪᓕᒋᐊᑎᑦᑎᓯᒪᓕᕋᔭᕐᓂᕐᒧᑦ 
      ᖃᐅᔨᓚᐅᕐᓂᕐᒥᓐᓂᑦ ᐃᓅᓯᖏᑕ ᐊᒃᑐᖅᑕᐅᓯᒪᓕᖅᐸᓐᓂᖏᓐᓂ. 
   •  ᐋᖅᑮᓯᒪᓕᕐᓗᑎᒃ ᑐᓴᒐᒃᓴᓕᕆᔨᓕᕆᓂᕐᒥ ᑐᑭᒧᐊᒍᑎᒃᓴᐅᕙᓐᓂᐊᖅᑐᓂᒃ ᓴᖅᑮᕙᓐᓂᕐᓂ ᐱᔾᔪᑎᖃᖅᑐᓂᒃ ᐃᓄᖕᓂᒃ, ᐱᓗᐊᖅᑐᒥᒃ 
      ᓴᖅᑮᓯᒪᓕᖅᐸᓐᓂᕐᓂ ᑐᕌᖓᔪᓄᑦ ᐃᒻᒥᓃᖅᑐᑎᒃ ᑐᖁᔾᔪᑎᖃᖅᑐᓄᑦ, ᐊᒻᒪᓗ ᐃᑲᔪᓕᕆᐊᕐᓂᖃᖅᐸᒃᓗᑎᒃ ᑐᓴᒐᒃᓴᓕᕆᔨᐅᔪᑎᒍᑦ 
      ᑕᒪᑯᐊ ᑐᓴᒐᒃᓴᐃᑦ ᓯᐊᒻᒪᒃᑎᑕᐅᓯᒪᓕᕐᓂᒃᓴᖏᓐᓂ. 

ᓯᕗᓪᓕᖅᐸᐅᑎᑕᒃᓴᐅᔪᑦ 6: ᐊᐅᓚᔾᔭᐃᒋᐊᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐱᔾᔪᑎᒋᓪᓗᒋᑦ ᒪᑭᒋᐊᒃᑲᓐᓂᕈᓐᓇᖅᑑᓂᖏᑕ
ᐃᓄᐃᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᖏᓐᓂᓕᕆᓂᖅ 
ᐃᓗᐃᑦ ᖃᐅᔨᒪᔭᑐᖃᖏᑦ ᐱᕝᕕᐅᓯᒪᓕᖁᓐᓇᕐᒪᑕ ᓴᖖᒋᓂᖏᓂᒃ ᐊᑐᓕᖅᑎᑕᐅᓯᒪᔪᓐᓇᕐᓗᑎᒃ ᒪᑭᒋᐊᒃᑲᓐᓂᕈᓐᓇᕐᓂᕐᓂᒃ ᐊᒻᒪᓗ ᐃᑲᔪᖃᑕᐅᔾᔪᑎᐅ ᓕᕐ ᓗᑎᒃ ᐃᒻᒥᓃ -
ᖃᑦ ᑕᖁᔨᖖᒋᓐᓂᓕᕆᓂᕐᓂ. ᖃᐅᔨᒪᒐᑦᑕ ᐱᓕᕆᐊᖑᓇᓱᐊᓕᖅᓯᒪᔪᑦ ᑐᕌᖓᑎᑕᐅᓯᒪᓪᓗᑎᒃ ᐃᑲᔪᕈᑎᐅᓕᕐᓂᒃᓴᖏᓄᑦ ᓄᓇᓕᒋᔭᑦᑎᓐᓂ ᐃᖏᕐᕋᑦᑎᐊᕈᓐᓇᖅ -
ᐸᖖᒋᓐᓂᖏᑕ ᑐᑭᒧᐊᒍᑎᒃᓴᖃᖅᑎᑕᐅᖖᒋᒃᑳᖓᑕ ᓄᓇᓕᐅᔪᒥ ᖃᐅᔨᒪᓂᕆᔭᐅᔪᓂᑦ ᐊᒻᒪᓗ ᖃᐅᔨᒪᔨᒻᒪᕆᒋᔭᖏᓂᑦ. ᐃᓄᐃᑦ ᐊᕕᒃᑐᖅ ᓯᒪᓂᖏᑦ, ᓄᓇᓕᒋᔭᖏᑦ
ᐊᒻᒪᓗ ᓄᓇᓕᐅᔪᓂ ᑲᑐᔾᔨᖃᑎᒌᖑᔪᑦ ᓯᕗᓕᖅᑎᐅᕙᒋᐊᖃᓪᓚᕆᒃᐳᑦ ᐋᖅᑭᒃᓱᐃᓂᕐᓂ ᐊᒻᒪᓗ ᐊᑐᓕᖅᑎᑦ ᑎᓂ ᐊᖅᑎᓪᓗᒋᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᑐᕌᕐᕕᒃᓴᐅᔪᑦ
ᐃᒻᒥᓃᖃᑦᑕᖁᔨ ᖖᒋᓐᓂᕆᓂᕐᓂᒃ ᐱᓕᕆᐊᓂ ᐱᓕᕆᐊᖑᔪᑦ ᐃᖏᕐᕋᑦᑎᐊᖅᑎᑕᐅᔪᓐ ᓇᕐᓂᐊ ᖁᓪᓗᒋᑦ. 

NISPS-ᖑᔪᑎᒍᑦ, ITK-ᑯᑦ ᒥᑭᓪᓕᒋᐊᖅᑎᑦᑎᓯᒪᓕᕐᓂᐊᖅᐳᑦ ᐃᓱᒪᔾᔪᓯᐅᕙᒃᑐᓂᒃ ᑐᕌᖓᓪᓗᑎᒃ ᐃᒻᒥᓃᖅᐸᒃᑐᓄᑦ ᐃᓄᐃᑦ ᓄᓇᖓᓐᓂ ᐊᑐᖅᓗᒋᑦ ᑭᒃᑯᑐᐃᓐᓇᓄᑦ
ᐃᑲᔪᓕᕋᓱᐊᕈᑎᐅᕙᒃᑐᑦ ᐊᒻᒪᓗᐃᓕᓐᓂᐊᖅᑎᑦᑎᓯᒪᓕᕐᓂᐅᕙᒃᑐᑦ. ᑕᐃᒪᓐᓇᐃᓕᐅᕐᓗᑕ ᐱᓕᕆᐊᖃᖃᑎᒋᓕᕐᓂᐊᖅᐸᕗᑦ ᐃᓄᐃᑦ ᐊᕕᒃᑐᖅᓯᒪᓂᖏᑦ ᖃᐅᔨᒋᐊᖅ -
ᑕᐅᑎᓪᓗᒋᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᓕᖅᓯᒪᔪᑦ ᐃᖏᕐᕋᑦᑎᐊᖅᑎᑕᐅᔪᓐᓇᕐᒪᖔᑕ, ᐊᒻᒪᓗ ᑐᑭᒧᐊᒃᑎ ᐅᓗᑕ ᐃᓄᖕᓂᒃ ᓯᕗᓕᖅᑎᖃᕐᓗᑎᒃ
ᖃᐅᔨᓴᐃᓂᐅᔪᓄᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓄᑦ ᐃᓚᒋᐊᕈᑎᐅᓂᐊᖅᑐᓄᑦ ᑐᑭᓯᐅᒪᓂᕆᔭᑦᑎᓐᓄᑦ ᐃᒻᒥᓃᖃᑦ ᑕ ᖁᔨᖖᒋᓐᓂᓕᕆᓂᕐᒥ. ᑕᐃᒪᐅᔭᕆᐊᖃᓪᓚ -
ᕆᒃᑐᓂ ᐃᓄᖕᓂᒃ ᓯᕗᓕᖅᑎᖃᖅᑎᑕᐅᓗᓂ ᖃᐅᔨᓴᕐᓂᐅᔪᒥ ᓯᕗᓪᓕᖅᐸᐅᑎᑦᑎᒋᐊᕐᓂᐊᖅᐳᑦ ᓯᐊᒻᒪᒃᑎᑦ ᑎᓯᒪᓕᕋᔭᕐᓂᕐᒧᑦ ᑕᒻᒫᔭᖅᓯᒪᖖᒋᑦᑐᑎᒃ ᑐᑭᓯᒋᐊᕐᕕᒃᓴᖁ -
ᑎᒋᔭᐅᔪᓂᒃ ᐃᓄᐃᑦ ᐊᕕᒃᑐᖅᓯᒪᓂᖏᓐᓄᑦ ᑕᑯᒃᓴᐅᑎᑦᑎᓯᒪᓪᓗᑎᒃ ᒫᓐᓇᒧᑦ ᑎᑭᑎᑕᐅᓯᒪᔪᓂᒃ ᖃᓄᐃᓕᖓᓐᓂᐅᓕᖅᓯᒪᔪᓄᑦ ᑐᕌᖓᓪᓗᑎᒃ ᐃᒻᒥᓃᖃᑦᑕᖅᑐᓄᑦ
ᐊᒻᒪᓗ ᐃᒻᒥᓃᕋᓱᖃᑦᑕᖅᓯᒪᔪᓄᑦ ᐃᓄᖕᓂ.  

ITK-ᑯᑦ ᐱᓕᕆᓂᖃᓕᕐᓂᐊᖅᐳᑦ ᐊᐅᓚᔾᔭᐃᒋᐊᖅᓯᒪᓕᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᒪᑭᒋᐊᒃᑲᓐᓂᕈᓐᓇᕐᓂᖏᑕ ᐃᓄᐃᑦ ᐊᒻᒪᓗ ᐃᒻᒥᓃᖃᑦ ᑕᖁᔨᖖᒋᓐ -
ᓂᓕᕆᓂᐅᔪᓄᑦ ᐱᓕᕆᐊᖃᓕᖁᓪᓗᒋᑦ ᑐᑭᓯᒋᐊᕐᕕᒃᓴᐅᑎᑦᑎᓂᕐᒥᒃᑎᒍᑦ ᓇᖕᒥᓂᖅ ᐃᑲᔪᖅᑕᐅᓯᒪᓕᖁᓪᓗᒋᑦ ᐃᓄᐃᑦ ᐊᕕᒃᑐᖅᓯᒪ ᓂᕆᔭᖏᑦ ᐋᖅᑭᒃᓱᐃᕙᓪᓕᐊ -
ᓂᖏᓂ ᐊᕕᒃᑐᖅᓯᒪᓂᐅᔪᒥ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᓂᒃ, ᐃᑲᔪᖅᐸᒃᓗᒋᑦ ᐊᕕᒃᑐᖅᓯᒪᓂᐅᔪᑦ ᖃᐅᔨᒋ ᐊᕐᓂᖃᖅ ᐸᓐᓂᖏᓂ, ᐊᒥᖅᑲᖃᑎᖃᖃᑦ -
ᑕᕐᓂᖅᑎᒍᑦ ᐱᐅᓂᖅᐸᐅᔪᓂᒃ ᐊᒻᒪᓗ ᐱᓕᕆᐊᖃᕈᓯᐅᕙᒍᓐᓇᖅᑐᓂᒃ ᐊᕕᒃᑐᖅᓯᒪᓂᐅᔪᓕᒫᓂᑦ, ᐊᒻᒪᓗ ᑮᓇᐅᔭ ᖁᑎᑖᕋᓱᐊᖅᓯᒪᓂᖅᑎᒍᑦ ᐃᑲᔫᑕᐅᓂᐊᕐᓗᑎᒃ
ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᐅᔪᓂ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐃᑲᔪᖅᑕᐅᓯᒪᓕᕈᑎᐅᔪᓂᒃ ᐊᒻᒪᓗ ᐱᓕᕆᐊᖑᓕᖅᓯᒪᔪᓂᒃ. ITK-ᑯᑦ ᓯᕗᓕᖅᑎᐅᓂ -
ᐊᕆᕗᑦ ᖃᐅᔨᓴᐃᓂᖃᕐ ᑎᓪᓗᒋᑦ ᐱᓕᕆᐊᒃᓴᐅᓂᐊᖅᑐᓂᒃ ᐱᓕᕆᐊᖃᕐᓂᕐᓂ ᖃᐅᔨᒪᔭᐅᔪᑐᖃᕐᓄᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐃᓚᑰᓂᖃᕐᕕᐅᔪᓂᒃ.  

www.itk.ca

ᑐᕌᕐᕕᐅᔪᒪᔪᑦ 

     6.1. ᐃᓄᐃᑦ ᖃᐅᔨᒪᔭᑎᖃᖏᑦ ᐱᓕᕆᐊᖃᕈᑎᐅᓕᖅᑎᓪᓗᒋᑦ ᐊᑐᓕᖅᑎᑦᑎᒋᐊᕐᓂᕐᓂ ᒪᑭᒋᐊᒃᑲᓐᓂᕈᓐᓇᕐᓂᖏᑕ ᐃᓄᐃᑦ ᐊᒻᒪᓗ 
      ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓄᑦ ᐱᓕᕆᐊᖑᔪᓂ.
     6.2. ᖁᕝᕙᖅᑎᑕᐅᓯᒪᓕᖁᓪᓗᒋᑦ ᐊᖏᓂᖅᓴᐅᔪᒥᒃ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᒋᐊᕐᓂᖏᑕ ᐱᔾᔪᑎᖃᖅᑎᓪᓗᒋᑦ ᐃᒻᒥᓃᖃᑦᑕᖅᑐᓕᕆᓂᕐᓄᑦ 
      ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᐱᓕᕆᐊᖑᔪᓂᒃ ᐊᒻᒪᓗ ᐃᓱᒪᔾᔪᓯᐅᓕᖅᐸᒃᑐᑦ ᐃᒻᒥᓃᖃᑦᑕᖅᑐᓄᑦ ᒥᑭᓪᓕᒋᐊᖅᑎᑕᐅᓯᒪᖁᓪᓗᒋᑦ. 
     6.3. ᖃᐅᔨᒋᐊᖅᑕᐅᓯᒪᓕᕐᓗᑎᒃ ᐱᓕᕆᐊᖑᔪᑦ ᐃᖏᕐᕋᑦᑎᐊᖅᑎᑕᐅᓕᕈᓐᓇᖅᑐᑦ ᐃᑲᔪᕈᑎᐅᓕᕈᓐᓇᕐᓂᖏᑕ ᖃᐅᔨᒪᔭᐅᔪᑐᖃᕐᓄᑦ 
      ᐊᒻᒪᓗ ᐱᐅᓂᖅᐹᑎᒍᑦ ᐱᓕᕆᐊᖃᕈᓯᐅᕙᒃᑐᓄᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᓂ. 
     6.4. ᐋᖅᑮᓯᒪᓕᕐᓗᑎᒃ ᐃᓄᖕᓂᒃ ᓯᕗᓕᖅᑎᖃᖅᑎᑕᐅᓗᑎᒃ ᖃᐅᔨᓴᐃᓂᕐᒥ ᐱᓕᕆᐊᒃᓴᕆᔭᐅᔪᑦ ᐃᓚᖃᓕᖅᑎᑕᐅᖁᓪᓗᒋᑦ 
      ᖃᐅᔨᒪᔭᐅᔪᑐᖃᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᖅ.
     6.5. ᐱᓯᒪᓕᕐᓗᑎᒃ ᐊᒻᒪᓗ ᓯᐊᒻᒪᒃᑎᒐᐅᓯᒪᓕᕐᓗᑎᒃ ᑕᒻᒫᔭᖅᓯᒪᖖᒋᑦᑐᑎᒃ ᑐᑭᓯᒋᐊᕐᕕᒃᓴᖁᑎᐅᔪᓂᒃ ᑕᑯᒃᓴᐅᑎᑦᑎᓯᒪᔪᓂᒃ ᒫᓐᓇᒧᑦ ᑎᑭᑦᑐᒋᑦ 
      ᖃᓄᐃᓕᖓᓐᓂᐅᓕᖅᓯᒪᔪᓄᑦ ᑐᕌᖓᔪᓂ ᐃᒻᒥᓃᖃᑦᑕᖅᑐᓄᑦ ᐊᒻᒪᓗ ᐃᒻᓃᖅᑐᑎᒃ ᑐᖁᔾᔪᑎᖃᕋᓱᖃᑦᑕᖅᓯᒪᔪᓄᑦ ᐃᓄᓐᓂᑦ. 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ (ITK) ᐱᓕᕆᐊᒃᓴᕆᔭᖏᑦ 

   •  ᐃᑲᔪᓕᕐᓗᒋᑦ ᐃᓄᐃᑦ ᐊᕕᒃᑐᖅᓯᒪᓂᖏᑦ ᐋᖅᑭᒃᓱᐃᓂᖏᓐᓂ ᐊᕕᒃᑐᖅᓯᒪᓂᐅᔪᒥ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐸᕐᓇᐅᑎᒋᓂᐊᖅᑕᒥᓐᓂᒃ. 
   •  ᐊᒥᖅᑲᖃᑦᑕᓕᕐᓗᒋᑦ ᐱᐅᓂᖅᐸᐅᔪᑎᒍᑦ ᐊᒻᒪᓗ ᐃᖏᕐᕋᑦᑎᐊᕐᓂᖃᕈᓐᓇᖅᑐᑎᒃ ᐱᓕᕆᐊᖃᕈᓯᐅᕙᒃᑐᒃᓴᖁᑎᒥᓐᓂᒃ ᐊᕕᒃᑐᖅᓯᒪᔪᓕᒫᓄᑦ 
      ᖃᕆᑕᐅᔭᑎᒍᑦ ᐱᑐᒃᓯᒪᕝᕕᓐᓂ ᖃᐅᔨᒪᔭᑐᖃᕐᓂᒃ-ᐊᒥᖅᑲᖃᑎᒌᒃᐸᓐᓂᕐᒧᑦ ᐃᑲᔪᖅᑕᐅᕕᒃᓴᖁᑎᒥᓐᓂᒃ. 
   •  ᑲᑎᖅᓱᐃᓯᒪᓕᕐᓗᑎᒃ ᐊᒻᒪᓗ ᑐᓴᖅᑕᐅᑎᑦᑎᓯᒪᓕᕐᓗᑎᒃ ᐃᓄᓐᓄᑦ ᑐᕌᖓᑎᑕᐅᓯᒪᓪᓗᑎᒃ ᑐᑭᓯᒋᐊᕐᕕᒃᓴᖁᑎᐅᓂᐊᖅᑐᓂᒃ ᑐᕌᖓᑎᓪᓗᒋᑦ 
      ᐃᒻᒥᓃᖃᑦᑕᖅᑐᓄᑦ ᐊᒻᒪᓗ ᐃᒻᒥᓃᕐᓗᑎᒃ ᑐᖁᔾᔪᑎᖃᕋᓱᒃᓯᒪᔪᓄᑦ. 
   •  ᐃᑲᔪᖅᑎᐅᓕᕆᐊᕐᓗᑎᒃ ᐱᕈᖅᑎᑕᐅᒃᑲᓐᓂᕈᓐᓇᖅᑐᑎᒃ ᑮᓇᐅᔭᖁᑎᒃᓴᐅᓂᐊᖅᑐᓂᒃ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ ᐊᑐᖅᑕᐅᔪᒃᓴᓂᒃ. 
   •  ᐃᓚᒋᔭᐅᖃᑕᐅᓕᕐᓗᑎᒃ ᑮᓇᐅᔭᖁᑎᒃᓴᖅᑖᕋᓱᐊᕐᓂᕐᓂ ᐋᖅᑮᓯᒪᓕᕈᑎᒃᓴᓂᒃ ᑮᓇᐅᔭᖃᖅᑎᑕᐅᓯᒪᖁᓪᓗᒋᑦ ᐃᒻᒦᓃᖃᑦᑕᖁᔨᖖᖏᓐᓂᓕᕆᓂᕐᒧᑦ 
      ᐱᓕᕆᐊᖑᑲᐃᓐᓇᖅᑐᑦ, ᐱᓕᕆᐊᖑᔪᑦ ᐊᒻᒪᓗ ᐱᓕᕆᐊᖑᓕᕋᓱᒃᑐᑦ. 
   •  ᐋᖅᑮᓯᒪᓕᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᐱᐅᓯᑐᖃᕐᒧᑦ ᐋᖅᑭᐅᒪᓕᖅᑎᑕᐅᒋᐊᖅᓯᒪᔪᓂᒃ ᐃᑲᔪᖅᑕᐅᔾᔪᑎᒃᓴᓂᒃ ᐱᑕᖃᓕᖅᑎᑦᑎᓂᕐᒥ 
      ᐊᑐᓕᖅᑎᑕᐅᓇᔭᖅᑐᓂᒃ ᒪᑭᒋᐊᒃᑲᓐᓂᕈᓐᓇᕐᓂᖏᑕ ᐃᓄᐃᑦ ᐊᒻᒪᓗ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᐱᓕᕆᐊᖑᔪᓄᑦ. 
   •  ᓯᕗᓕᖅᑎᐅᓕᕐᓗᑎᒃ ᐋᖅᑭᒃᓱᐃᓂᕐᒥ ᖃᐅᔨᓴᐃᓂᖃᖅᑎᓪᓗᒋᑦ ᐱᓕᕆᐊᒃᓴᓂᐊᖅᑐᓂᒃ ᐱᓕᕆᐊᖃᓕᖁᓪᓗᒋᑦ ᖃᐅᔨᒪᔭᑐᖃᐅᔪᓂ ᐃᒻᒥᓃᖃᑦᑕᖁᔨᖖᒋᓐ -
      ᓂᓕᕆᓂᕐᒧᑦ ᐃᓚᑰᓂᖃᕐᕕᐅᔪᑦ, ᐊᒻᒪᓗ ᒪᓕᑦᑎᐊᖅᑎᑕᐅᓂᐊᖅᑐᓂᒃ ᐃᓄᖕᓄᑦ ᑐᕌᖓᑎᑕᐅᓪᓗᑎᒃ ᐱᑦᑎᐊᖅᑑᔭᕆᐊᖃᕐᓂᖏᑕ ᖃᐅᔨᓴᐃᓂᖃᖅᐸᒃᑎᓪᓗᒋᑦ. 
   •  ᐋᖅᑭᒃᓱᐃᓯᒪᓕᕐᓗᑎᒃ ᖃᐅᔨᒋᐊᕐᓂᕐᒥ ᓴᓇᕐᕈᑎᐅᕙᓐᓂᐊᖅᑐᓂᒃ ᐃᑲᔪᕈᑎᒃᓴᓂᒃ ᐃᓕᔭᐅᓯᒪᓕᖁᓪᓗᒋᑦ ᖃᐅᔨᒋᐊᕈᑎᐅᕙᓐᓂᐊᖅᑐᑦ 
      ᑕᐃᒪᐅᓕᐊᓂᒃᑐᑎᒃ ᐱᓕᕆᐊᖑᔪᓄᑦ. 

ITK-ᑯᑦ ᖃᐅᔨᒋᐊᖅᓯᒪᓕᕐᓂᐊᖅᐳᑦ ᐱᓕᕆᐊᕆᔭᑦᑕ ᓯᕗᒻᒧᒋᐊᖅᓯᒪᓂᖏᓂᒃ ᑐᕌᕐᕕᐅᔪᒪᔪᑦ ᓇᓗᓇᐃᔭᖅᓯᒪᔭᕗᑦ NISPS-ᖑᔪᓂ ᐅᑭᐅᑦ ᒪᕐᕉᒃ ᐊᑐᐊᓂᒃᓯ -
ᒪᓕᖅᑎᓪᓗᒋᑦ. ᑕᐃᒪᓐᓇ ᖃᐅᔨᒋᐊᖅᑕᐅᓂᖏᑦ ᐱᓕᕆᐊᖑᔭᕆᐊᖃᓪᓚᕆᖃᑦᑕᕐᓂᐊᖅᐳᑦ ᐊᑐᓂ ᓯᕗᓪᓕᖅᐸᐅᑎᑕᐅᖁᔭᐅᔪᓄᑦ ᐅᖃᖅᑕᐅᓯᒪᔪᓂ,
ᑕᒪᒃᑭᓐᓂ ᖃᐅᔨᒋᐊᖅᑕᐅᓗᑎᒃ ᓯᕗᒻᒧᒋᐊᖅᑎᑕᐅᓯᒪᓕᖅᑐᓄᑦ ᐱᓕᕆᐊᕆᔭᐅᓕᕐᓂᖏᑕ ᓯᕗᓪᓕᖅᐸᐅᑎᑕᒃᓴᐅᖁᔭᐅᔪᓄᑦ, ᐊᒻᒪᓗ ᓇᓗᓇᐃᔭᖅᑕᐅᓯᒪᓕᕐ -
ᓂᐊᕐᓗᑎᒃ ᐃᓚᑰᓂᖃᕐᕕᐅᔪᑦ ᑐᑭᓯᐅᒪᓂᕆᔭᑦᑎᓐᓄᑦ ᐊᒻᒪᓗ ᐱᓕᕆᐊᖃᕐᓂᕆᔭᑦᑎᓐᓂ. NISPS-ᖑᔪᑦ ᓂᕆᐅᖕᓂᖃᕐᒪᑕ ᖃᐅᔨᒋᐊᖅᑕᐅᕙᓐᓂᖏᑦ
ᑲᔪᓯᒋᐊᖅᑎᑦᑎᓯᒪᓂᐅᓂᐊᕐᓂᖏᑕ ᐃᓚᒋᐊᕈᑎᐅᓕᕐᓂᐊᖅᑐᓄᑦ ᐃᓄᐃᑦ ᖃᐅᔨᒪᔭᑐᖃᕆᔭᖏᓐᓄᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ, ᓯᕗᒻᒧᒋᐊᖅᑎᑦ -
ᑎᓂᕐᒧᑦ ᐱᓕᕆᐊᖃᕈᓯᐅᕙᓕᕈᓐᓇᖅᑐᓄᑦ, ᐊᒻᒪᓗ ᓄᓇᓕᒋᔭᐅᔪᐃᑦ ᐊᒻᒪᓗ ᐊᕕᒃᑐᖅᓯᒪᓂᕆᔭᐅᔪᐃᑦ ᐃᓕᑦᓯᕝᕕᒋᑐᕋᐅᑉᐸᓪᓕᐊᓕᖁᓪᓗᒋᑦ. ᖃᐅᔨᒋᐊᖅᑕ -
ᐅᓂᖏᓐᓂ, ᓲᕐᓗ ᐊᓯᖏᑎᑐᑦ ᖃᐅᔨᓴᐃᓂᖃᖅᓗᑎᒃ ᐱᓕᕆᐊᖑᕙᒃᑐᓂ ᑐᕌᖓᑎᓪᓗᒋᑦ ᐃᓄᐃᑦ ᖃᓄᐃᖖᒋᑦᑎᐊᖅᑎᑕᐅᓂᒃᓴᖏᓄᑦ, ᐱᓕᕆᐊᖑᔪᑦ
ᓯᕗᓕᖅᑎᖃᖅᑎᑕᐅᔭᕆᐊᖃᕐᒪᑕ ᐃᓄᓐᓂᒃ, ᐊᒻᒪᓗ ᑐᑭᒧᐊᒃᑎᑦᑎᔨᖃᖅᑎᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐊᑐᕐᓂᖃᖅᑎᑕᖏᓐᓂᑦ.  

NISPS-ᖑᔪᑦ ᖃᐅᔨᒋᐊᖅᑕᐅᓂᖏᑦ ᑖᒃᑯᑑᑎᓪᓗᒋᑦ ᑐᕌᕐᕕᐳᓗᐊᕐᓂᐊᕐᒪᑕ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᓐᓂ. ITK-ᑯᑦ ᓯᕗᓪᓕᕐᒥᒃ ᐊᑐᓕᖅᑎᑦᑎᕙᓪ -
ᓕᐊᓂᕐᒥᓐᓂ ᐱᓕᕆᐊᒃᓴᖃᖅᑎᑕᐅᓂᐊᕆᕗᑦ ᑭᖑᓪᓕᖅᐹᕐᓯᐅᑎᓂᒃ ᖃᐅᒋᐊᖃᑦᑕᕐᓂᕐᒥ ᑐᖖᒐᕝᕕᖁᑎᓕᐅᖅᓯᒪᓕᕐᓂᒃᓴᒥᒃ NISPS-ᖑᔪᓄᑦ, ᓇᓗᓇᐃᔭᐃᓯ -
ᒪᓂᕐᒥᒃᑎᒍᑦ ᐱᔾᔪᑎᐅᓗᐊᖅᑐᓄᑦ ᓇᓗᓇᐃᒃᑯᑕᐅᕙᒃᑐᓂᒃ ᐊᒻᒪᓗ ᖃᓄᐃᓕᖓᓕᕐᓂᐅᕙᒃᑐᓄᑦ ᐊᑐᓂ ᐱᓕᕆᐊᒃᓴᐅᓕᖅᓯᒪᔪᓂ, ᐊᒻᒪᓗ ᐱᓕᕆᐊᕆᕙᓪᓕ -
ᐊᓕᖅᐸᒃᑐᒋ5 ᑲᑎᖅᓱᐃᕙᓪᓕᐊᕙᓐᓂᕐᓄᑦ ᑐᑭᓯᒋᐊᕐᕕᒃᓴᖁᑎᐅᔭᕆᐊᓕᖕᓄᑦ ᑲᔪᓯᑎᑕᐅᓯᒪᓂᖃᖅᑐᓂ. 

6. ᖃᐅᔨᒋᐊᖅᑕᐅᓂᖏᑦ

ᖁᕝᕙᓯᒃᓯᒋᐊᖅᓯᒪᓂᖏᑦ ᐃᒻᒥᓃᖃᑦᑕᖅᑐᓄᑦ ᖁᑦᑎᖕᓂᕆᔭᐅᔪᓄᑦ ᐃᓄᖕᓂ ᑎᓕᐅᕆᔾᔪᑎᐅᓯᒪᒻᒪᑕ ᑕᒪᒃᑯᐊ ᐱᓕᕆᐊᕆᓕᕆᐊᖃᕋᑦᑎᒍ. ᑕᒪᓐᓇ
ᑭᒃᑯᑐᐃᓐᓇᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᓂ ᑐᐊᕕᐅᕐᓇᖅᓯᓯᒪᔪᖁᑎᒋᔭᖏᑦ ᐅᑭᐅᓄᑦ ᐊᒥᓱᑲᓪᓚᐅᓕᖅᑐᓄᑦ ᑕᐃᒪᐅᖏᓐᓇᖅᓯᒪᒻᒪᑕ, ᓄᖅᑲᖅᑎᑕᐅ -
ᓯᒪᓕᕈᓐᓇᕋᓗᐊᖅᑎᓪᓗᒋᑦ. ᐊᒥᓱᑲᓪᓚᒻᒪᕆᖕᓂᒃ ᐃᓅᖃᑎᒋᔭᑦᑎᓐᓂᒃ ᐊᓯᐅᔨᓯᒪᓕᕋᑦᑕ ᐃᒻᒥᓃᖅᑐᑎᒃ ᑐᖁᔾᔪᑎᖃᖃᑦᑕᖅᓯᒪᔪᓂᒃ ᐊᒻᒪᓗ ᐊᑐᓂ
ᑐᖁᔾᔪᑎᖃᖅᓯᒪᔪᑦ ᒥᑭᓪᓕᒋᐊᕈᑎᐅᖃᑦᑕᖅᓯᒪᓪᓗᑎᒃ ᐃᓄᐃᑦ ᐃᓅᖃᑎᒌᒃᑑᓂᖏᓐᓄᑦ. ᒪᒃᑯᒃᑐᖁᑎᒋᔭᑦᑎᓐᓂᑦ, ᓂᕆᐅᕝᕕᒋᔭᑦᑎᓐᓄᑦ ᐃᓅᓯᑐᖃᕆ -
ᔭᑦᑎᓐᓂᒃ ᐊᓐᓇᐅᒪᑎᑦᑎᔨᐅᓕᕐᓂᐊᖅᑐᓄᑦ, ᐊᓯᐅᔨᖃᑦᑕᖅᓯᒪᓕᕋᑦᑕ ᒐᕙᒪᓕᕆᓂᕐᒧᑦ ᓯᕗᓕᖅᑎᐅᓕᕋᔭᓚᐅᖅᑐᓂᒃ, ᐊᖑᓇᓱᐊᖅᑎᐅᓕᕋᔭᓚᐅᖅᑐᓂᒃ
ᐊᒻᒪᓗ ᐃᓕᓴᐃᔨᐅᓕᕋᔭᓚᐅᖅᑐᓂᒃ; ᐊᓯᐅᔨᓯᒪᓕᕋᑦᑕ ᐊᑖᑕᑦᑎᐊᖑᔪᓂᒃ ᐊᓈᓇᑦᑎᐊᖑᓂᒃᓗ, ᐊᓈᓇᒋᔭᐅᔪᓂᒃ, ᐊᑖᑕᒋᔭᐅᔪᓂᒃ, ᐊᒻᒪᓗ ᓄᑲᕆᔭᐅᔪᓂᒃ
ᐊᖓᔪᒋᔭᐅᔪᓂᒃᓗ, ᐊᑦᑕᒋᔭᐅᔪᓂᒃ ᐊᒻᒪᓗ ᐊᒃᑲᒋᔭᐅᔪᓂᒃ; ᐊᓯᐅᔨᓯᒪᓕᕋᑦᑕ ᓴᖖᒋᔪᒻᒪᕆᐅᓪᓗᑎᒃ ᐃᑲᔪᖅᑎᐅᓕᓚᐅᖅᑐᓂᒃ ᐅᖃᐅᓯᓕᕆᓂᑦᑎᓐᓂ ᐊᒻᒪᓗ
ᐱᐅᓯᑐᖃᓕᕆᓂᑦᑎᓐᓂ; ᓘᑦᑖᓂᒃ, ᓇᔭᖖᒍᐊᓂᒃ, ᒪᓕᒐᓕᕆᔨᓂᒃ, ᐊᒻᒪᓗ ᐃᓅᓯᖏᑦᑕ ᐃᔾᔪᐊᕈᒥᓇᖅᑑᓇᔭᓚᐅᖅᑐᓂᒃ ᐃᓄᐃᑦ ᑭᖑᕚᕆᓕᕋᔭᖅᑕᖏᓐᓂ.
NISPS-ᖑᔪᑎᒍᑦ, ᑕᒪᑦᑕᐅᓪᓗᑕ ᐱᓕᕆᐊᒃᓴᖃᓕᖅᓯᒪᕗᒍ5 ᐊᒻᒪᓗ ᐱᓕᕆᓂᖃᓕᕈᓐᓇᖅᑐᑕ ᒥᑭᓪᓕᒋᐊᖅᑎᑕᐅᓯᒪᓕᖁᓪᓗᒋᑦ ᑕᒪᒃᑯᐊ ᐊᓯᐅᔨᓯᒪᓂᕐᒧᑦ
ᖁᑦᑎᖕᓂᕆᔭᐅᔪᑦ ᐊᒻᒪᓗ ᐊᓯᔾᔨᕆᐊᖅᓯᒪᓕᕐᓗᑎᒍ ᖃᐅᔨᒪᓂᕆᔭᕗᑦ, ᐊᑐᖅᓯᒪᔭᕗᑦ ᐊᒻᒪᓗ ᖃᐅᔨᓴᕐᓂᕆᕙᒃᑕᕗᑦ ᐃᒻᒥᓃᖃᑦᑕᕐᑐᓕᕆᓂᕐᒥ ᐱᓕᕆ ᐊ -
ᖖᒍᖅᑎᓯᒪᓕᕐᓗᑎᒍ ᐊᒻᒪᓗ ᖃᓄᐃᓪᓚᑦᑖᕐᓂᐅᔪᑦ ᑖᒃᑯᐊ ᐃᓄᐃᑦ ᐃᒻᒥᓃᖃᑦᑕᖅᑐᓂ ᖁᑦᑎᖕᓂᕆᔭᖏᑦ ᓇᓕᖅᑲᐅᓕᖅᑎᑕᐅᓯᒪᓕᖁᓪᓗᒋᑦ ᐅᕝᕙᓘᓐᓃᑦ
ᒥᑭᓂᖅᓴᐅᓕᖅᑎᑕᐅᖁᓪᓗᒋᑦ ᑲᓇᑕᒥᐅᓕᒫᓂᑦ ᖁᑦᑎᖕᓂᕆᔭᐅᔪᓄᑦ.  

ᐋᖅᑮᓯᒪᓕᕐᓂᖅ ᐃᓅᖃᑎᒌᒃᑐᑦ ᐊᔾᔨᒌᒃᑎᑕᐅᔭᕆᐊᖃᕐᓂᖏᑕ ᑕᐃᒪᐅᔭᕆᐊᖃᓪᓚᕆᖕᒪᑦ ᐱᐅᓯᒋᐊᖅᑎᑦᑎᓂᐊᕐᓂᕐᒥ ᐃᓄᐃᑦ ᐋᓐᓂᐊᖃᓕᖅᑕᐃᓕ -
ᒪᕙᓐᓂᖏᑕ ᐊᒻᒪᓗ ᖃᓄᐃᖖᒋᑦᑎᐊᖅᑎᑕᐅᔭᕆᐊᖃᕐᓂᖏᑕ ᐊᒻᒪᓗ ᑕᐃᒪᐅᑎᑕᐅᔭᕆᐊᖃᓪᓚᕆᒃᑐᓂ ᑎᑭᓯᒪᓕᕈᓐᓇᖁᓪᓗᒋᑦ ᑲᓇᑕᒥ ᓴᐃᒻᒪᖃᑎᒌᒃ -
ᓯᒪᓕᕈᑎᒃᓴᓄᑦ. ᐊᒥᓲᓗᐊᖅᑐᑦ ᐃᓚᒌᖑᔪᑦ ᓱᓕ ᐊᒃᓱᕈᕐᓇᖅᑐᒃᑰᕐᑎᑕᐅᕙᓐᓂᖏᑦ ᑲᔪᓯᓯᒪᒻᒪᑕ ᐃᓚᐅᖃᑕᐅᓕᖅᑎᑦᑎᕙᒃᑐᓂ ᐃᒻᒥᓃᑐᐃᓐᓇᕆᐊᖃᕐᓂᕐᓂ
ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ, ᐊᒻᒪᓗ ᑕᐃᒪᐅᖖᒋᓐᓇᐅᔭᖅᓯᒪᓪᓗᓂ ᑕᐃᒪᖖᒐᓂᑦ ᑲᓇᑕ ᐊᓯᖏᓐᓂᑦ ᐊᐅᓚᑕᐅᓂᖃᖅᑐᑎᒃ ᐃᓄᐃᑦ ᓄᓇᖓᓐᓂᕐᒥᐅᑦ
ᓄᓇᓕᖕᓄᐊᖅᑎᑕᐅᓚᐅᖅᓯᒪᓂᖏᓐᓂᑦ ᐊᒻᒪᓗ ᐃᓚᒌᖑᔪᑦ ᓄᓇᓕᖕᓄᑦ ᓄᒃᑎᖅᑎᑕᐅᓯᒪᓕᓚᐅᕐᓂᖏᓐᓂᑦ. ᒪᒥᓴᐃᔾᔪᑎᖃᖅᐸᓪᓕᐊᓃᑦ ᑕᐃᒪᖖᒐᓂ -
ᑐᖃᒥᑦ ᐊᒻᒪᓗ ᑭᖑᕚᕇᒃᑐᓄᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᓂᑦ ᐊᑐᕆᐊᒥᒃ ᐊᔪᕐᓇᖅᑑᓯᒪᒻᒪᑦ ᐃᒪᓐᓇ, ᐃᓄᐃᑦ ᐱᓯᒪᓕᕆᐊᖃᖅᑕᕋᓗᐊᒥᓐᓂᒃ ᐃᓅᓯᕐᒥᓐᓂ
ᐱᓯᒪᓕᕈᓐᓇᖃᑦᑕᖅᓯᒪᖖᒋᓐᓂᖏᑕ. 

ᐱᓕᕆᐊᒃᓴᖃᓕᖅᓯᒪᒐᑦᑕ ᐊᒻᒪᓗ ᐱᓕᕆᓂᖃᕐᕕᒋᓕᕈᓐᓇᖅᑐᑎᒍ ᑕᒪᓐᓇ ᐊᒃᓱᕈᕐᓇᖅᑐᒃᑰᕐᑎᑦᑎᓯᒪᓂᐅᔪᖅ ᓄᖅᑲᖅᑎᑕᐅᓯᒪᓕᖁᓪᓗᒍ. ᑕᒪᐃᑎᒎᖅᑎ -
ᑕᐅᓯᒪᓪᓗᑎᒃ ᐱᓕᕆᐊᖃᓕᕐᓂᒃᓴᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒥ ᓇᓗᓇᐃᔭᖅᑕᐅᓯᒪᓪᓗᑎᒃ NISPS-ᖑᔪᓂ ᐱᔾᔪᑎᖃᕐᒪᑕ ᑕᑯᒃᓴᐅᖖᒋᑦᑐᑎᒍᑦ
ᐃᓚᒋᔭᐅᖃᑕᐅᕙᒃᑐᑦ ᐃᒻᒥᓃᑐᐃᓐᓇᕆᐊᖃᕐᓂᖏᓄᑦ ᐊᑦᑕᓇᖅᑐᒦᓕᕈᑎᐅᕙᒃᑐᓄᑦ ᐱᓕᕆᐊᖑᓕᖁᓪᓗᒋᑦ 

ᖃᐅᔨᒪᓪᓚᕆᒃᑑᓪᓗᓂ ᐃᓄᐃᑦ ᒪᑭᒋᐊᒃᑲᓐᓂᕈᓐᓇᕐᓂᖓᑎᒍᑦ ᖃᐅᒪᓂᕆᔭᕗᑦ ᓇᓗᓇᐃᒃᑯᑕᐅᓪᓗᓂ ᐃᓅᖃᑎᑦᑕ ᑕᒪᓐᓇ ᐊᔪᕐᓇᖅᓯᓯᒪᓪᓗᓂ ᐱᓕᕆ -
ᐊᒃᓴᐅᓕᖅᓯᒪᔪᖅ ᐊᑐᖅᐸᓪᓕᐊᓯᒪᔭᕗᑦ ᑕᐃᒪᖖᒐᓂᑐᖃᖅ ᓄᖑᑎᑕᐅᓯᒪᓕᕐᓂᐊᕐᒪᑦ. ᐅᑭᐅᖅᑕᖅᑐᒥ ᐊᕙᑎᒋᔭᑦᑎᓐᓂ ᐊᑯᓂᑲᓪᓚᒻᒪᕆᒃ ᐅᑭᐅᒐᓴᓐᓄᑦ
ᓈᓴᒐᒃᓴᐅᖖᒋᑦᑐᓄᑦ ᐆᒪᐃᓐᓇᕈᓐᓇᖅᓯᒪᒐᑦᑕ ᐱᓕᕆᐊᖃᖃᑎᒌᒃᐸᓐᓂᑦᑎᒍᑦ, ᐋᖅᑭᒋᐊᕆᐊᕈᓐᓇᕐᓂᑦᑎᒍᑦ, ᐊᒻᒪᓗ ᐃᓱᒪᑐᔫᓂᑦᑎᒍᑦ. NISPS-ᖑᔪᑎᒍᑦ,
ᑎᒍᓯᓯᒪᓕᕆᐊᕋᑦᑕ ᑕᒪᒃᑯᓂᖓ ᓴᖖᒋᓂᕆᔭᐅᔪᓂᒃ ᖃᐅᔨᒪᓂᑐᖃᕆᔭᕗᑦ ᓱᓇ ᐱᔾᔪᑎᒋᓪᓗᒋᑦ ᐃᓄᐃᑦ ᑐᖁᕙᓐᓂᖏᑕ ᐃᒻᒥᓃᖅᑐᑎᒃ ᐃᓄᖕᓄᑦ
ᑐᕌᖓᑎᑕᐅᓯᒪᔪᓄᑦ ᐱᓕᕆᐊᒃᓴᐅᓕᖅᑎᑦᑎᓯᒪᓕᕋᑦᑕ. ᐊᑐᓕᖅᑎᑕᐅᓂᖏᑦ NISPS-ᖑᔪᑦ ᑎᓕᐅᕆᓯᒪᒻᒪᑕ ᐃᓕᑕᕆᔭᐅᓯᒪᖁᓪᓗᒋᑦ ᑲᓇᑕᐅᑉ ᒐᕙᒪᖓᑦ
ᐱᓕᕆᐊᖃᖅᑎᐅᖃᑕᐅᓚᐅᕐᓂᖏᑕ ᑲᔪᓰᓐᓇᖅᑐᑎᒃ ᐱᓕᕆᐊᒃᓴᑲᓪᓚᐅᓕᖅᓯᒪᓂᐊᖅᑐᓄᑦ ᓱᓕ ᐅᓪᓗᒥᐅᔪᖅ ᐱᓕᕆᐊᒃᓴᕆᓕᖅᓯᒪᔭᑦᑎᓐᓄᑦ, ᐊᒻᒪᓗ
ᐃᑲᔪᖅᑎᖃᓕᕐᓗᑕ ᑕᒪᐃᓐᓂᒃ ᑎᒍᒥᐊᖅᑎᒋᔭᐅᔪᓂᒃ ᐱᒻᒪᕆᐅᑎᐅᓪᓗᑎᒃ ᐱᓕᕆᐊᒃᓴᐅᔪᑦ ᑕᒪᒃᑯᐊ ᐃᓕᕆᐊᖑᓕᕐᓂᐊᖅᐳᑦ. ᐃᓄᐃᑦ ᐱᐅᓯᑐᖃᕆᔭᖓᑦᑕ,
ᐃᓅᖃᑎᒌᒃᑐᑦ, ᐊᒻᒪᓗ ᐃᓅᓯᑐᖃᖏᑦᑕ ᐱᕈᒃᑲᓐᓂᕈᓐᓇᖅᑑᓂᖏᑦ ᑕᒪᒃᑯᓄᖓ ᑐᖓᕝᕕᖃᕐᒪᑕ.  

7. ᑭᖑᓂᐊᓂ

www.itk.ca

